
ᐅᖃᖅᑎ 

ᐊᖓᔪᖅᑳᖅ ᐹᓪ ᖁᐊᓴ 

ᐊᐅᓚᑦᑎᔩᑦ 

ᐊᓪᓚᑦᑎ 

ᔮᓐ ᑯᐊᒃ 
 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᓵᓕ ᐊᐅᓚᕿᐊᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᖁᑦᑎᒃᑐᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ 

 

ᑑᓂ ᐋᖁᐊᖅ 

(ᐅᖅᓱᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

(ᐃᖃᓗᐃᑦ-ᓂᐊᖁᓐᖒ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ 

(ᐃᖃᓗᒃᑑᑦᓯᐊᖅ) 

ᒥᓂᔅᑕ ᓄᓇᓕᓐᓄᑦ ᒐᕙᒪᒃᑯᓐᓄᓗ ᐱᔨᑦᑎᖅᑎᒃᑯᓐᓄᑦ; 

(ᐃᖃᓗᐃᑦ-ᑕᓯᓗᒃ) 

ᐃᖅᑲᓇᐃᔭᖅᑐᓕᕆᓂᕐᒥᒃ; ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᒪᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᕗᑦ ᓯᓚᑦᑐᖅᓴᕐᕕᒃᑯᓐᓂᑦ 

ᔪᐃᓕ ᖃᐃᕐᓂᖅ 

(ᐊᒥᑦᑐᖅ) 

 

ᐸᐅᓗᓯ ᕿᔪᒃᑖᖅ 

(ᐅᖅᑯᒻᒥᐅᑦ) 

ᐃᓄᑐᖃᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; 

ᒥᓂᔅᑕ ᐅᖃᐅᓯᕐᓄᑦ; ᒥᓂᔅᑕ 

(ᖁᕐᓗᖅᑑᖅ) 

ᑕᐃᕕᑎ ᖃᒪᓂᖅ 

(ᑐᓄᓂᖅ) 

 

ᐃᒥᓕᐊᓄ ᕿᓐᖑᖅ 

(ᓇᑦᓯᓕᒃ) 

 

ᐋᓚᓐ ᕋᒻᐴᑦ 

(ᑕᓯᐅᔭᕐᔪᐊᖅ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓂᒃ 

 

ᓯᕗᓕᖅᑎ ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ 

ᐊᒻᒪᓗ ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᐊᕙᑎᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᑖᖅᐸᓕᐊᔪᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᖃᖅᑳᖅᓯᒪᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᖃᖅᑐᖅ ᐃᑯᒻᒪᖅᑯᑏᑦ ᐊᑭᖏᓐᓂᑦ 

ᕿᒥᕐᕈᔩᑦ ᑲᑎᒪᔨᖏᓐᓂᑦ   

  

ᑯᕋᐃᒃ ᓯᒪᐃᓚᒃ 

(ᖃᒪᓂᑦᑐᐊᖅ) 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ 

(ᐃᖃᓗᐃᑦ-ᓯᓈ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ 

 

ᖄᑕᓂ ᑕᐅᑐᓐᖏ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 



 

 

 

 

ᐃᓗᓕᖏᑕ ᓇᓕᖅᑲᖏᑦ 

8368 

ᐃᖃᓗᐃᑦ, ᓄᓇᕗᑦ 

ᐊᐃᑉᐱᖅ, ᔫᓂ 8, 2021 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᑑᓂ ᐋᖁᐊᖅ, 

ᐸᑎᑯᓗᒃ ᐊᕐᓇᒃᑲᖅ, ᐊᖓᔪᖅᑳᖅ ᔩᓂ ᐃᖃᓪᓗᐊᖅ, 

ᐊᖓᔪᖅᑳᖅ ᔪᐊᔾ ᕼᐃᒃᔅ, ᐊᖓᔪᖅᑳᖅ ᑕᐃᕕᑎ 

ᔪᐊᓇᓯ, ᔪᐃᓕ ᖃᐃᕐᓂᖅ, ᐸᐅᓗᓯ ᕿᔪᒃᑖᖅ, 

ᐊᖓᔪᖅᑳᖅ ᖁᐊᓴ ᑯᓱᒐᖅ, ᐋᑕᒻ ᓚᐃᑦᓯᑑᓐ, ᐋᕐᓗᒃ 

ᒪᐃᓐ, ᐊᖓᔪᖅᑳᖅ ᒫᒡᒍᓚ ᓇᑲᓱᒃ, ᐸᑎᖅ ᓇᑦᓯᖅ, 

ᑳᓪᕕᓐ ᐲᑐᓴᓐ, ᑕᐃᕕᑎ ᖃᒪᓂᖅ, ᐃᒥᓕᐊᓐᓄ 

ᕿᓐᖑᖅ, ᐋᓚᓐ ᕋᒻᐴᑦ, ᓯᕗᓕᖅᑎ ᔫ ᓴᕕᑲᑖᖅ, 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ, ᑯᕋᐃᒃ ᓯᒪᐃᓚᒃ, 

ᖄᑕᓂ ᑕᐅᑐᓐᖏ.  

 

>>ᑲᑎᒪᓯᒋᐊᖅᑐᑦ 13:29ᒧᐊᖅᑎᓪᓗᒍ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐋᓚᓐ ᕋᒻᐴᑦ)(ᑐᓵᔨᑎᒍᑦ): ᒥᔅᑕ ᕿᔪᑦᑖᖅ 

ᑐᒃᓯᐊᕈᓐᓇᕈᕕᑦ. 

 

>>ᑐᒃᓯᐊᖅᑐᑦ  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᐅᓐᓄᓴᒃᑯᑦ 

ᒪᓕᒐᓕᐅᖅᑏᑦ ᑐᓐᖓᓱᒋᔅᓯ ᒪᓕᒐᓕᐅᕐᕕᖕᒧᑦ. 

ᐅᖃᖅᑎᕗᑦ ᓱᓕ ᐋᓐᓂᐊᕐᒪᑦ ᑕᒪᑐᒪᓂ 

ᐅᖃᖅᑎᐅᒃᑲᓐᓂᕐᓂᐊᖅᑐᖓ ᐅᓪᓗᒥ.  

 

ᓈᓴᐅᑎᓕᒃ 2. ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ ᑲᒪᒋᔭᖃᖅᑐᖅ. ᒥᓂᔅᑕ 

ᐊᕿᐊᕈᖅ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 652 - 5(2): ᐃᓛᒃᑯᑦ 

23 ᑮᓇᐅᔭᖃᖅᑎᑦᑎᓂᖅ: 

ᓄᑖᓐᖑᕆᐊᖅᓯᒪᔪᑦ 2015-ᒥ ᓄᓇᓕᖕᓂ 

ᐊᖏᖃᑎᒌᒍᑕᐅᓂᑯᑦ (ᐊᕿᐊᕈᖅ) 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ 

ᐅᖃᖅᑎᑦᑎᔨ. 

ᐅᖃᖅᑎᑦᑎᔨ ᓄᓇᕗᑦ ᒐᕙᒪᒃᑯᖏᑦ ᐊᒃᓱᒻᒪᕆᒃ 

ᐱᓇᓱᖃᑦᑕᖅᐳᑦ ᐃᓄᖕᓂᒃ ᐃᖅᑲᓇᐃᔭᖅᑎᓂᒃ 

ᑕᕝᕙᓂ ᒐᕙᒪᒃᑯᓐᓂᑦ ᑭᒡᒐᖅᑐᐃᓪᓗᑎᒃ. 

 

ᑖᒃᑯᐊ (ᑐᓵᔨᑎᒍᑦ) ᐃᓄᐃᑦ 

ᐃᖅᑲᓇᐃᔭᖅᑎᑕᐅᓂᖏᓐᓄᑦ ᐸᕐᓇᐅᑎᓂᒃ 

ᐱᓕᕆᐊᒃᓴᖅᑖᖅᑎᑕᐅᓯᒪᔪᒍᑦ ᐊᒻᒪᓗ 

ᐃᖅᑲᓇᐃᔭᓚᐅᖏᓐᓂᖏᓐᓂᒃ ᐱᓕᒻᒪᒃᓴᖅᑕᐅᓂᖏᑦ 

ᐊᑐᖅᖢᒍ ᓈᓴᐅᑎᓕᒃ 23 ᐊᖏᕈᑎᓃᑦᑐᑦ 

ᓄᓇᑖᕈᑎᓂᒃ, ᒐᕙᒪᒃᑯᑦ ᐱᓕᕆᕝᕕᖏᑦ 

ᑎᒥᓐᖑᖅᑎᓯᒪᔭᖏᓪᓗ ᐃᖅᑲᓇᐃᔭᕆᐊᖃᖅᐳᑦ 

ᐊᑐᓕᖅᑎᑕᐅᖁᓪᓗᒍ ᓄᓇᕗᒻᒥ ᐊᖏᕈᑦ, ᒪᓕᒃᖢᒋᑦ 

ᐃᓗᓕᖏᑦ ᑐᕌᒐᖏᑦ ᑐᑭᖏᑦ ᐱᔾᔪᑎᖏᓪᓗ. 

ᐃᖅᑲᓇᐃᔭᖅᑐᓕᕆᔨᒃᑯᑦ ᑐᑦᑕᕐᕕᒋᔭᐅᕗᑦ ᐊᒻᒪᓗ 

ᐸᕐᓇᐃᓂᕐᒥᒃ ᑎᓕᐅᕈᑎᓂᒡᓗ ᒪᓕᒃᑎᑕᐅᓪᓗᑎᒃ 

ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᑦ ᐱᓪᓗᒋᑦ ᓄᓇᕗᑦ 

ᒐᕙᒪᒃᑯᑦ ᐃᓗᐊᓂ. 

 

ᐅᖃᖅᑎ, ᐃᖅᑲᐅᒪᔪᒃᓴᐅᕗᓯ ᑲᓇᑕᐅᑉ ᒐᕙᒪᒃᑯᖏᑦ, 

ᓄᓇᕗᑦ ᑐᓐᖓᕕᒃᑯᑦ ᑎᒥᖓᑦ ᐊᒻᒪᓗ ᓄᓇᕗᑦ 

ᒐᕙᒪᒃᑯᖏᑦ ᐊᑎᓕᐅᕆᓚᐅᖅᓯᒪᔪᑦ 2015-ᒥ 

ᐊᖏᕈᑎᓂᒃ 2006-ᒥ 

ᐃᖅᑲᖅᑐᐃᕝᕕᒃᑎᒎᖅᑎᑦᑎᓚᐅᖅᑎᓪᓗᒋᑦ ᓄᓇᕗᑦ 

ᑐᓐᖓᕕᒃᑯᑦ ᑲᓇᑕᐅᑉ ᒐᕙᒪᒃᑯᖏᓐᓂᒃ 

ᐊᑐᓕᖅᑎᑕᐅᖁᓪᓗᒍ ᓈᓴᐅᑎᓕᒃ 23 ᐃᓄᐃᑦ 

ᐃᖅᑲᓇᐃᔭᖅᑎᑕᐅᓂᖏᑦ ᒐᕙᒪᒃᑯᑦ ᐃᓗᐊᓂ 

ᐊᖏᕈᑎᑎᒍᑦ. 2015-ᒥ ᐊᖏᕈᑕᐅᓚᐅᖅᑐᖅ 

ᐅᖃᖅᓯᒪᕗᖅ ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᓐᓄᑦ 

ᐸᕐᓇᐅᑎᓂᒃ ᐋᖅᑭᒃᓯᖁᓪᓗᒋᑦ ᐊᒻᒪᓗ ᒐᕙᒪᒃᑯᑦ 

ᑐᑭᒧᐊᒃᑎᑕᐅᓗᑎᒃ ᐊᒻᒪᓗ ᐃᓄᐃᑦ 

ᐃᖅᑲᓇᐃᔭᖅᑎᑕᐅᓂᖏᓐᓄᑦ ᐸᕐᓇᐅᑎᑦ 

ᓴᖅᑭᑕᐅᓚᐅᖅᓯᒪᕗᑦ ᒪᓕᒐᓕᐅᕐᕕᖕᒧᑦ ᒫᔾᔨ 2020-

ᒥ. ᑕᐃᒪᐃᓐᓇ ᑐᑭᒧᐊᒃᑎᓯᒪᓂᖏᑦ 

ᐸᕐᓈᕆᓯᒪᔭᖏᓪᓗ ᐊᑐᖅᖢᒋᑦ. ᑲᑎᓕᒫᖅᖢᒋᑦ 

$45,000,000 ᐊᑐᖅᑐᒃᓴᐅᑕᐅᕗᑦ ᓄᓇᕗᑦ 

ᒐᕙᒪᒃᑯᑦ ᐱᓕᕆᕝᕕᖏᓐᓄᑦ 

ᑎᒥᓐᖑᖅᑎᓯᒪᔭᖏᓐᓂᒡᓗ ᐊᑐᓕᖅᑎᑦᑎᖁᓪᓗᒋᑦ 

ᐃᓄᐃᑦ 

ᐃᖅᑲᓇᐃᔭᖅᑎᑕᐅᓂᖏᓐᓄᑦ ᐸᕐᓇᐅᑎᖏᓐᓄᑦ 

ᐊᒻᒪᓗ ᓯᕗᕐᖓᓂ ᐱᓕᒻᒪᒃᓴᖅᑕᐅᓂᖏᑦ. 

 

ᐅᖃᖅᑎ, ᐅᑭᐅᖑᓚᐅᖅᑐᖅ ᑖᒃᑯᐊ ᑮᓇᐅᔭᐃᑦ 

ᐅᑯᓄᖓ ᑐᕌᖓᓚᐅᖅᑐᑦ ᐃᓄᐃᑦ 

ᐃᖅᑲᓇᐃᔭᖅᑎᑕᐅᓂᖏᓐᓄᑦ:  

 

 ᐃᖅᑲᓇᐃᔭᖅᑐᓕᕆᔨᒃᑯᑦ − ᐱᓕᕆᔨᒻᒪᕇᑦ 

ᐃᖅᑲᓇᐃᔭᖅᑎᒋᔭᐅᔪᑦ 

ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ 

ᐃᓕᓐᓂᐊᖅᑕᐅᔪᒃᓴᑦ 

 

 ᐃᖅᑲᓇᐃᔭᖅᑐᓕᕆᔨᒃᑯᑦ − ᐃᓅᓪᓗᑎᒃ 

ᓯᕗᓕᖅᑎᓄᑦ ᐱᕙᓪᓕᐊᑎᑦᑎᓂᕐᒧᑦ 

ᐃᓕᓐᓂᐊᖅᑕᐅᔪᒃᓴᑦ 

 

 ᐃᖅᑲᓇᐃᔭᖅᑐᓕᕆᔨᒃᑯᑦ − 

ᐊᑐᐊᒐᓕᐅᕈᓐᓇᕐᓂᕐᒧᑦ ᐊᔾᔨᒌᙱᑦᑐᓂᒃ 

ᐃᓕᓐᓂᐊᖅᑕᐅᔪᒃᓴᑦ 

 

 ᐃᖅᑲᓇᐃᔭᖅᑐᓕᕆᔨᒃᑯᑦ − 

ᐃᓕᑕᕆᔭᐅᔾᔪᑎᑖᕆᔭᐅᓪᓗᐊᑕᕐᓂᐊᖅᑐᑦ 

ᐱᓕᕆᐊᓂᒃ ᐊᐅᓚᑦᑎᓂᕐᒧᑦ 

ᐃᓕᓐᓂᐊᖅᑕᐅᔪᒃᓴᑦ 

 

 ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ − 

ᑕᕐᕋᖅᑐᖅᑕᐅᔾᔪᑎᓂᒃ ᐃᓕᓐᓂᐊᖅᑎᑕᐅᔪᒃᓴᑦ 

 

 ᓄᓇᕗᒻᒥ ᓯᓚᑦᑐᖅᓴᕐᕕᒃ − 

ᐋᓐᓂᐊᖃᕐᓇᙱᑦᑐᓕᕆᔨᙳᓚᐅᙱᓐᓂᖓᓂ 

ᐃᓕᑕᕆᔭᐅᔾᔪᑎᑖᕆᔭᐅᔪᑦ ᐃᓗᐊᖅᓴᐃᔨᓄᓪᓗ 

ᐃᓕᓐᓂᐊᖅᑕᐅᔪᒃᓴᑦ 

 

 ᓄᓇᕗᒻᒥ ᓯᓚᑦᑐᖅᓴᕐᕕᒃ − ᑐᑭᒧᐊᒃᑎᑦᑎᓂᕐᒧᑦ 

ᐃᓕᓐᓂᐊᖅᑕᐅᔪᒃᓴᑦ 

 

ᐅᖃᖅᑎ, ᐊᖏᖅᓯᒪᑦᑎᐊᕆᕗᒍᑦ ᐃᓄᐃᑦ ᓄᓇᕗᑦ 

ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ 

ᐃᓕᓐᓂᐊᑦᑎᐊᖁᓪᓗᒋᑦ (ᐃᓕᓐᓂᐊᖅᑎᓪᓗᒋᑦ) 

ᐊᒻᒪᓗ ᐱᐅᔪᓂᒃ ᑕᑯᓯᒪᔪᒍᑦ. ᑕᒪᒃᑯᐊ ᐊᕐᕌᒍᓂᒃ 

ᐊᒡᒋᖅᑐᓂᒃ ᑕᑯᓛᖅᑐᒍᑦ. ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᐃᑦ 

ᐅᖃᐅᓯᖏᑦ. ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ 

ᒥᔅᑕ ᔪᐊᓇᓯ. 

 

ᐊᖓᔪᖅᑳᑉ ᐅᖃᐅᓯᖓ 653 - 5(2): 

ᑭᖑᓪᓕᕐᒥᒃ ᐱᓕᕆᐊᖑᔪᒃᓴᑦ 

ᐋᖅᑭᒋᐊᖅᑕᐅᑎᓪᓗᒍ 

ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᖅ (2020) 

(ᔪᐊᓇᓯ) 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎᑦᑎᔨ ᐊᒻᒪᓗ ᓄᓇᕗᒻᒥᐅᑕᐃᑦ.  

 

ᑐᕌᖅᑕᕗᒻᒥ ᓄᓇᕗᑦ ᒐᕙᒪᒃᑯᑦ ᐊᖏᖅᓯᒪᕗᑦ 

ᐋᖅᑭᒋᐊᖅᓯᔪᒪᓪᓗᑎᒃ ᐃᓕᓐᓂᐊᕐᓂᓕᕆᓂᕐᒧᑦ 

ᐱᖁᔭᕐᔪᐊᕐᒥᑦ ᓄᓇᕗᒻᒥᐅᓕᒫᑦ ᐱᐅᓂᖅᐹᓂᒃ 

ᐃᓕᓐᓂᐊᖅᑎᑕᐅᔪᓐᓇᕐᓂᐊᕐᒪᑕ 

ᐃᓕᓴᖅᑕᐅᑦᑎᐊᕐᓗᑎᒡᓗ. 

 

ᓄᕙᒻᐸ 10, 2020-ᒥ ᐊᖏᖅᑕᐅᓯᒪᓕᖅᑎᓪᓗᒍ 

ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᕐᔪᐊᖅ 

ᐊᓪᓗᕆᐊᓕᓚᐅᖅᓯᒪᕗᒍᑦ ᐋᖅᑭᒋᐊᖅᓯᒪᔪᖅ 

ᒪᓕᒐᕐᔪᐊᖅ ᐅᖃᖅᓯᒪᕗᖅ ᒪᕈᐃᓂᒃ ᐅᖃᐅᓰᖕᓂᒃ 

ᐊᑐᕐᓗᑎᒃ ᐃᓕᓐᓂᐊᖅᑎᑕᐅᓗᑎᒃ 

ᓇᓗᓇᐃᖅᑕᐅᒃᑲᓐᓂᕐᓗᑎᒃ ᖃᓄᐃᑦᑐᓂᒃ 

ᐱᔭᒃᓴᖅᑖᖅᑎᑕᐅᓯᒪᖕᒪᖔᑦ ᓴᖅᑭᔮᑦᑎᐊᕐᓗᑎᒃ 

ᐊᒻᒪᓗ ᐱᐅᔪᓂᒃ ᐃᓕᓐᓂᐊᖅᑎᑕᐅᓗᑎᒃ 

ᓄᓇᕗᒻᒥᐅᑦ ᐃᓕᓴᖅᑕᐅᕈᑎᖏᑦ. 

 

(ᑐᓵᔨᒃᑰᕈᓐᓃᖅᑐᖅ) ᐅᖃᖅᑎᑦᑎᔩ, ᐱᓕᕆᕝᕕᒐ 

ᐱᓕᕆᕙᓪᓕᐊᓕᓚᐅᖅᐳᖅ ᐱᕙᓪᓕᐊᑎᑦᓯᔪᒪᓪᓗᑎᒃ 

ᒪᓕᒃᑕᐅᒋᐊᓕᖕᓂᒃ ᐃᑲᔪᖅᓱᖅᓗᒋᑦ 

ᐊᑐᓕᖅᑎᑕᐅᕙᓪᓕᐊᓂᖏᑦ ᐱᖁᔭᕐᓂᒃ. 

ᑐᓴᕋᓱᒃᐸᓪᓕᐊᓕᕇᓚᐅᖅᓯᒪᔪᒍᑦ 

ᐃᓕᓐᓂᐊᖅᑎᑦᓯᔨᐅᖃᑎᑦᑎᓐᓂᒃ ᑖᒃᑯᓂᖓ 

ᒪᓕᒐᓕᐊᖑᓯᒪᔪᓂᒃ ᒪᓕᒋᐊᓕᖕᓂᓪᓗ 

ᐱᔭᐅᒋᐊᓕᖕᓂᒃ ᐱᖁᔭᕐᓂᒃ ᐊᑐᓕᖅᑎᑕᐅᕋᑖᖅᑐᒥᒃ 

ᔪᓚᐃ 2021-ᖑᓕᖅᐸᑦ. ᑖᒃᑯᐊ ᒪᓕᒃᑕᐅᒍᒪᓯᒪᔪᑦ 

ᒪᓕᒋᐊᓖᓪᓗ ᐅᖃᐅᓯᖅᑕᕐᓂᒃ 

ᐃᓕᓐᓂᐊᖅᑎᑦᑎᔾᔪᑕᐅᔪᑦ ᐃᓚᓕᐅᔾᔨᓯᒪᓂᒃᑯᑦ 

ᐃᓕᓐᓂᐊᕐᓂᓕᕆᓂᖅ ᓴᖅᑭᑎᑦᑎᓂᕐᒥᓪᓗ ᓄᑖᕐᒥᒃ 

ᐃᓕᓐᓂᐊᕐᕕᖕᒥ ᐅᓪᓗᖅᓯᐅᑎᓂᒃ 

ᐊᑐᖅᑕᐅᖃᑦᑕᖅᑐᓂᒃ. 

 

ᐅᖃᖅᑎᑦᓯᔨ ᖁᔭᒋᔪᒪᔭᒃᑲ ᐃᓕᓐᓂᐊᕐᓂᓕᕆᓂᕐᒧᑦ 

ᐱᓕᕆᖃᑎᒋᕙᑦᑕᕗᑦ ᐊᑑᑎᖃᑦᑎᐊᖅᑐᓂᒃ 

ᑭᐅᖃᑦᑕᕐᓂᖏᓐᓄᑦ ᑐᓴᐅᒪᔾᔪᑕᐅᓚᐅᖅᑐᓂᒃ 

ᐋᖅᑭᒋᐊᖅᓯᒪᔪᑦ ᐱᖁᔭᕐᓂᒃ. 

ᐃᓚᐅᖏᓐᓇᕐᓂᖏᓐᓄᓪᓗ 

ᒪᓕᒐᓕᐅᖅᐸᓪᓕᐊᑎᓪᓗᒋᑦ. ᖁᔭᓐᓇᒦᒃ ᓄᓇᕗᑦ 

ᑐᓐᖓᕕᒃᑯᑦ ᑎᒥᖁᑎᖓ, ᑲᑐᔾᔨᖃᑎᒌᑦ ᓄᓇᕗᒻᒥ 

ᐃᓕᓐᓂᐊᖅᑐᓕᕆᔨᒃᑯᑦ ᑭᒡᒐᖅᑐᐃᔨᖏᑦ, ᓄᓇᓕᖕᓂ 

ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑦ, ᐅᐃᕖᑦ 

ᐃᓕᓐᓂᐊᖅᑐᓕᕆᓂᕐᒧᑦ ᑲᑐᔾᔨᖃᑎᒌᑦ ᓄᓇᕗᒻᒥ, 

ᓄᓇᕗᒻᒥ ᐃᓕᓴᐃᔩᑦ ᑲᑐᔾᔨᖃᑎᒌᖏᑦ ᐊᒻᒪ 

ᓄᑕᖅᑲᓄᑦ ᒪᒃᑯᒃᑐᓄᓪᓗ ᐊᓪᓚᕝᕕᖓᑦ 

ᐊᓯᕈᓘᔭᖏᓪᓗ ᓲᕐᓗ ᐅᖃᐅᓯᓕᕆᓂᕐᒧᑦ ᑲᒥᓯᓇᒃᑯᑦ 

ᐊᒡᓚᒡᕕᖓᑦᑕᐅᖅ. 

 

ᑭᖑᓪᓕᖅᐹᒥᒃ ᖁᔭᒋᔪᒪᔭᒃᑲ ᓄᓇᕗᒻᒥᐅᓕᒫᑦᓯᐊᑦ 

ᐊᒃᓱᕉᑎᖃᐃᓐᓇᕐᓂᖏᓐᓄᑦ ᖃᐅᔨᒪᓇᓱᒃᑐᑎᒃ 

ᐃᓕᓐᓂᐊᖅᑏᑦ ᐱᐅᑦᓯᐊᖅᑐᒥᒃ ᒪᕐᕉᖕᓂᒃ 

ᐅᖃᐅᓯᓕᖕᓄᑦ ᐃᓕᓐᓂᐊᖅᑎᑕᐅᒐᓗᐊᕐᒪᖔᑕ 

ᐃᓕᓐᓂᐊᕆᐊᖃᑦᑕᕐᓂᕐᒥᒃ ᐱᔾᔪᑎᖃᖅᑎᓪᓗᑕ. 

ᖁᔭᓐᓇᒦᒃ, ᒪ’ᓇ, ᖁᐊᓇ ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᐃᑦ 

ᐅᖃᐅᓯᖏᑦ. ᒥᓂᔅᑕᐅᔪᖅ ᐃᓕᖅᑯᓯᓕᕆᓂᕐᒧᑦ ᒥᔅ 

ᓇᑲᓱᒃ. 

 

ᐊᖓᔪᖅᑳᑉ ᐅᖃᐅᓯᖓ 654 - 5(2): 

ᐃᓕᖅᑯᓯᑐᖃᕐᓂᒃ ᐊᓯᐅᑎᑦᑎᑦᑕᐃᓕᒪᓂᕐᒧᑦ 

ᐱᓕᕆᐊᒃᓴᑦ (ᓇᑲᓱᒃ) 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᐅᓪᓗᒃᑯᑦ ᒪᓕᒐᓕᐅᖅᑎᐅᖃᑎᒃᑲ 

ᐊᒻᒪ ᐸᓐᓂᑑᕐᒥᐅᑦ ᐅᓪᓗᑰᖅᑲᒃᑲ. 

 

ᐅᖃᖅᑎᑦᑎᔩ ᖁᕕᐊᓱᑉᐳᖓ ᒪᕐᕉᒃ 

ᑲᑐᔾᔨᖃᑎᒌᖑᔪᑦ ᐱᒻᒪᕆᐅᔪᓂᒃ ᐃᑲᔫᑎᖃᖅᓯᒪᔪᑦ 

ᐊᓯᐅᑎᑦᑎᑦᑕᐃᓕᒪᓂᕐᒥᒃ ᐱᕚᓪᓕᑎᑦᑎᓂᕐᒥᓪᓗ 

ᐃᓄᐃᑦ ᐃᓕᖅᑯᓯᑐᖃᖏᓐᓂᒃ ᓄᓇᕘᒥ.  

 

ᕿᑎᕐᒥᐅᓂᒃ ᐃᑦᑕᕐᓂᓴᓕᕆᔨᒃᑯᑦ ᑲᑐᔾᔨᖃᑎᒌᖓᑦ 

ᖁᕕᐊᓲᑎᖃᖅᐳᑦ 25-ᓂᒃ ᐅᑭᐅᓂᒃ ᒫᔾᔨ 6-

ᖑᑎᓪᓗᒍ. ᐱᓕᕆᕕᕗᑦ ᐱᓕᕆᖃᑎᒌᓐᓂᒃᑯᑦ 

ᑖᒃᑯᓂᖓ ᐃᑲᔪᖃᑦᑕᖅᑐᑦ ᕿᑎᕐᒥᐅᓂᒃ 

ᐃᑦᑕᕐᓂᓴᓕᕆᔨᒃᑯᓐᓂᒃ ᑲᑐᔾᔨᖃᑎᒌᒃᑯᖏᓐᓂᒃ. 

ᐊᐅᓚᓂᖃᕐᓂᕆᔭᖓᓂᒃ ᐃᑦᑕᕐᓂᖅᓴᓕᕆᕕᖓᓂᑦ 

ᓄᓇᓕᓐᓄᑦ ᐅᖃᓕᒫᒐᖃᕐᕕᒃ ᐊᓯᖏᓪᓗ ᐊᒥᓱᑦ 

ᐃᓕᖅᑯᓯᑦᑎᒎᖓᔪᓂᑦ ᐱᒻᒪᕆᐅᔪᓂᑦ ᐊᒻᒪᓗ 

ᐊᑦᑐᐊᓂᖃᖅᑐᑦ ᑕᒪᒃᑯᓂᖓ 

ᐱᓕᕆᐊᖑᖃᑦᑕᖅᑐᑦ ᐃᖃᓗᑦᑑᑦᑎᐊᕐᒥ 

ᕿᑎᕐᒥᐅᓂᓗ. 2016-ᒥᓂᒃ ᐱᒋᐊᖅᑐᑎᒃ 

ᐱᓕᕆᔭᕗᑦ ᑖᒃᑯᓂᖓ ᕿᑎᕐᒥᐅᓂᒃ 

ᐃᑦᑕᕐᓂᓴᓕᕆᔨᒃᑯᓐᓄᑦ ᑲᑐᔾᔨᖃᑎᒌᒃᑯᖏᓐᓂᒃ 

ᑮᓇᐅᔭᖅᑎᑦᑎᓯᒪᓕᖁᑦ $2,200,000-ᖑᔪᓂᒃ 

ᐃᑲᔫᑎᓂᒃ. 

 

ᐅᖃᖅᑎ, ᖁᕕᐊᓱᑉᐳᖓ ᐅᑯᐊ ᐱᓪᓗᒋᑦ 

ᑭᕙᓪᓕᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᒃᑯᖏᑦ 

ᐅᖃᐅᑎᔪᓐᓇᕋᒃᑭᑦ ᑖᔅᓱᒥᖓ ᓄᑖᕐᒥᒃ 

ᒪᑐᐃᖅᓯᔪᓐᓇᖅᓯᒪᒻᒪᑕ ᐳᓚᕋᕝᕕᒻᒥᑦ 

ᐃᓕᖅᑯᓯᓕᕆᕕᑖᕐᒥᒃ ᐃᓪᓗᓕᒑᕐᔪᒃᒥᒃ ᐅᑭᐅᖅ. 

ᐅᑭᐅᖅ ᐱᖓᓱᑦ ᓈᓯᒪᓕᖅᑐᑦ ᐱᓕᕆᕕᕗᑦ 

ᑮᓇᐅᔭᖃᖅᑎᑦᑎᓯᒪᓕᖅᑐᑦ $770,000-ᓂᒃ ᑕᕝᕘᓇ 

ᐃᑦᑕᕐᓂᓴᓕᕆᕕᒻᒧᑦ ᐃᑲᔫᑏᑦ, ᐃᑲᔪᖅᑕᐅᓪᓗᑎᒃ 

ᓴᓇᐅᒐᕐᓂᒃ ᐊᒻᒪᓗ ᑖᔅᓱᒪ ᐳᓚᕋᕐᕕᑖᖅᑲᐅᔫᑉ. 

 

ᐅᖃᖅᑎᑦᑎᔩ, ᑲᑐᔾᔨᖃᑎᒌᓐᓂᒃᑯᑦ 

ᐱᓕᕆᖃᑎᒌᓐᓂᖏᑦ ᐊᑦᑐᖅᑕᐅᓪᓗᓂ 

ᓯᕗᒧᐊᒋᐊᕈᓐᓇᖃᑦᑕᕐᒪᑕ ᑐᕌᒐᓕᐊᖑᓯᒪᔪᓄᑦ 

ᐊᒻᒪᓗ ᐸᐸᑦᑎᓪᓗᑎᒃ ᓄᑖᕐᒥᒃ 

ᖃᐅᔨᒪᓂᖃᖃᑦᑕᕐᓗᑎᒃ ᐅᖃᐅᓯᕐᓂᒃ 

ᐃᓕᖅᑯᓯᖓᓂᓗ ᑖᒃᑯᐊ ᐱᓕᕆᖃᑎᒌᓐᓂᐅᔪᑦ 

ᑖᔅᓱᒥᖓ ᑐᓐᖓᕕᖃᖅᑐᑎᑦ ᐃᓄᐃᑦ 

ᖃᐅᔨᒪᓂᑐᖃᖏᓐᓂᑦ ᐅᑉᐱᕆᔭᖏᓐᓂᓪᓗ ᐊᒻᒪᓗ 

ᑖᔅᓱᒥᖓ ᑲᑐᔾᔨᖃᑎᒌᓐᓂᕗᑦ ᐊᑐᖅᑐᓂᒃ. 

ᓯᕗᓪᓕᖅᐸᐅᔾᔭᐅᓯᒪᔭᕆᐊᓕᑦ ᑖᒃᑯᓇᓂ 

ᒐᕙᒪᒃᑯᓐᓂᑦ ᑐᕌᖅᑕᕗᑦ ᐱᓕᕆᐊᔅᓴᖏᓐᓂᒃ. 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᐃᑦ 

ᐅᖃᐅᓯᒃᓴᖏᑦ. ᓄᓇᓕᖕᓂᓗᓪ ᒐᕙᒪᒃᑯᓐᓂᓪᓗ 

ᐱᔨᑦᑎᖅᑏᑦ ᒥᔅ ᐃᖃᓪᓗᐊᖅ. 

 

ᐊᖓᔪᖅᑳᑉ ᐅᖃᐅᓯᖓ 655 - 5(2): ᒪᒃᑯᒃᑐᒧᑦ 

ᑭᒡᒐᖅᑐᐃᔨᒧᑦ ᐱᓕᕆᐊᖅ (ᐃᖃᓪᓗᐊᖅ) 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ ᐅᖃᖅᑎ. 

(ᑐᓵᔨᑎᒍᑦ) ᖁᔭᓐᓇᒦᒃ ᐅᖃᖅᑎ ᐊᒻᒪᓗ ᐃᓘᓐᓇᓯ 

ᐅᓐᓄᓴᒃᑯᑦ. 

 

ᐅᖃᖅᑎ ᖁᕕᐊᓱᒃᑐᖓ 6-ᖑᓚᐅᖅᑐᑦ 

ᐱᔭᕇᖅᓯᓚᐅᖅᑐᑦ 2020-2021 ᒪᒃᑯᒃᑐᓄᑦ 

ᑐᕌᖓᔪᑦ ᐱᓕᕆᐊᕐᒥᒃ. 

ᓄᕙᒡᔪᐊᕐᓇᖅ 19-ᑕᖃᕋᓗᐊᖅᑎᓪᓗᒍ 

ᐊᑐᖅᑕᐃᓕᒪᔭᕗᓪᓗ ᑕᒪᒃᑯᐊᖑᒐᓗᐊᖅᑎᓪᓗᒋᑦ 6 

ᒪᒃᑯᒃᑐᑦ ᖃᕋᓴᐅᔭᒃᑯᑦ ᓯᕗᒃᑲᖅᑕᖅᑎᐅᓂᕐᒥᒃ 

ᐃᓕᓐᓂᐊᓚᐅᖅᑐᑦ ᐊᒻᒪᓗ ᓄᓇᒥᒃᑕ ᐃᓗᐊᓂ 

ᐱᓕᕆᐊᖃᕈᓘᔭᖃᑦᑕᓚᐅᖅᖢᑎᒃ. 

 

ᓄᓇᓕᖕᓂᒃ ᐱᓕᕆᓪᓗᑎᒃ ᒪᒃᑯᒃᑐᓂᒃ 

ᐊᐅᓚᑕᐅᓪᓗᑎᒃ ᓲᕐᓗ ᓄᓇᓕᖕᓂᒃ 

ᕚᓕᐹᖅᑎᑦᑎᖃᑦᑕᖅᖢᑎᒃ, ᐃᓄᐃᑦ 

ᐱᓐᖑᐊᕈᓯᖏᓐᓂᒃ ᓴᖅᑭᔮᖅᑎᑦᑎᓪᓗᑎᒃ, ᐃᓐᓇᕐᓂᒃ 

ᓂᕆᑎᑦᑎᖃᑦᑕᖅᖢᑎᒃ ᐊᒻᒪᓗ ᒪᒃᑯᒃᑐᑦ 

ᐅᐸᒡᕕᖃᖅᑎᑕᐅᓪᓗᑎᒃ ᐅᓐᓄᒃᑯᑦ. 

 

ᐅᑯᐊᖑᕗᑦ ᐱᔭᕇᖅᓯᓚᐅᖅᑐᑦ:  

 

 ᒥᔅᑕ ᐊᐃᔭᐃ ᐅᐃᔅᕗᑦ ᖁᕐᓗᖅᑐᒥᐅᖅ  

 

 ᒥᔅᑕ ᑖᒪᓃᒃ ᐅᖅᕼᐊᓇ ᖁᕐᓗᖅᑐᕐᒥᐅᑕᖅ  

 

 ᒥᔅ ᑯᕆᔨᐊᓪ ᓵᐅᑦ ᐃᖃᓗᖕᒥᐅᖅ  

 

 ᒥᔅ ᑳᓚᐃ ᐃᖃᓗᒃ ᓴᓂᑭᓗᐊᕐᒥᐅᖅ 

 

 ᒥᔅ ᒍᕆᓐ ᓇᑦᓯᖅ ᐃᖃᓗᖕᒥᐅᑕᖅ  

 

 ᒥᔅ ᓈᑕᓕᒃ ᒧᕆᔮᕝ ᐃᖃᓗᖕᒥᐅᑕᖅ 

 

ᓄᓇᕗᒻᒥ ᒪᒃᑯᒃᑐᓄᑦ ᑐᕌᒐᔪᖅ ᓄᓇᕗᑦ 

ᒐᕙᒪᒃᑯᓐᓄᑦ ᐱᒋᐊᖅᑎᑕᐅᓚᐅᖅᓯᒪᕗᖅ 

ᑐᑭᒧᐊᒃᑎᑕᐅᓪᓗᓂ ᓄᓇᓕᖕᓂ ᒐᕙᒪᒃᑯᖏᓪᓗ 

ᐱᔨᑦᑎᖅᑎᒃᑯᓐᓄᑦ ᑖᓐᓇ ᐋᖅᑭᒃᑕᐅᓯᒪᕗᖅ 

ᓯᕗᒃᑲᖅᑕᖅᑎᐅᓕᕈᓐᓇᕐᓂᐊᕐᒪᑕ ᒪᒃᑯᒃᑐᑦ 

ᓄᓇᒥᒃᑕᓗ ᐃᓗᐊᓂ ᐱᓕᕆᓗᑎᒃ ᐊᕐᕌᒍᓖᑦ 16-ᒥᑦ 

21-ᒧᑦ ᐱᓕᒻᒪᒃᓴᖅᑕᐅᓂᒃᑯᑦ 

ᐊᑭᓕᖅᓱᖅᑕᐅᖏᖦᖢᑎᒡᓗ ᐱᓕᕆᖃᑦᑕᕐᓂᒃᑯᑦ. 

 

ᐅᖃᖅᑏ, ᒪᓕᒐᓕᐅᖅᑎᐅᖃᑎᒃᑲ ᐅᑯᐊ ᐊᑏ 

ᖁᕕᐊᓲᑎᒋᓚᕗᑦ 2020/2021-ᒥ ᓄᓇᕗᒻᒥ 

ᒪᒃᑯᒃᑐᓄᑦ ᑐᕌᖓᔪᓂᒃ ᐱᔭᕇᖅᓯᓚᐅᖅᑐᑦ. 

ᓯᕗᓂᒃᓴᑦᑎᓐᓂᒃ 

ᐃᑲᔪᖃᑦᑕᕐᓂᐊᕐᓂᖏᓐᓂᒃ ᓂᕆᐅᒃᐳᖓ 

ᑕᑯᓂᐊᕋᑦᑎᒍᑦ ᓄᓇᑦᑎᓐᓂ. ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᖁᕕᐊᓲᑎᒋᕙᕗᑦ 

ᐃᓘᓐᓇᖏᑦ. ᒥᓂᔅᑕᐃᑦ ᐅᖃᐅᓯᖏᑦ. ᐃᓄᓕᕆᔨᒃᑯᑦ 

ᒥᓂᔅᑕᖓᑦ ᒥᔅ ᓯᐅᑎᐊᐱᒃ. 

 

ᐊᖓᔪᖅᑳᑉ ᐅᖃᐅᓯᖓ 656 - 5(2): 

ᐃᓕᓴᕆᔭᐅᔾᔪᑎᑦ ᐱᔪᓐᓇᕐᓂᖅᑖᕆᔭᖏᓐᓂᒃ 

ᑐᓐᓂᖅᑯᑕᐅᔪᑦ 2019-2020 ᐊᒻᒪᓗ 

2020-2021 (ᓯᐅᑎᐊᐱᒃ) 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ 

ᐅᖃᖅᑎᑦᓯᔨ. (ᑐᓵᔨᑎᒍᑦ) ᐅᖃᖅᑎᑦᓯᔨ ᐅᓪᓗᒥ 

ᓂᑯᕕᑦᑐᖓ ᐃᓕᓴᖅᓯᔪᒪᓪᓗᖓ ᓄᓇᕗᒻᒥᐅᑦ 

ᓇᓗᓇᐃᒃᑯᑦᑎᖅᑕᐅᕙᓪᓕᐊᔪᑦ 

ᐃᖅᑲᓇᐃᔭᕐᕕᓪᓚᕆᐅᔪᓂᒃ 

ᐃᓕᓐᓂᐊᖅᓯᒪᓂᖏᓐᓄᑦ.  

 

ᐊᕐᕌᒎᒃ ᒪᕐᕉᒃ ᑕᐃᒪᐃᓐᓇ 

ᐱᓇᐃᓗᑕᖃᐅᕈᓘᔭᖃᑦᑕᕋᓗᐊᖅᑎᓪᓗᑕ ᖃᕆᓴᐅᔭᑦ 

ᖁᐱᕐᕆᓚᐅᖅᑎᓪᓗᒋᑦ ᓄᕙᒡᔪᐊᕐᓇᕐᓗ, 23 ᐊᖑᑏᑦ 

ᐊᕐᓇᓪᓗ ᓇᓗᓇᐃᒃᑯᑕᖅᑖᓚᐅᖅᓯᒪᔪᑦ 

ᐱᔭᕇᖅᓯᒐᒥᒃ ᐃᓕᓐᓂᐊᓯᓐᓈᑦ ᐃᖅᑲᓇᐃᔭᕐᓂᕐᒥᓄᑦ 

ᐅᕝᕙᓘᓐᓃᑦ ᐊᔪᖏᓐᓂᖏᓐᓄᑦ. 

 

ᐅᑯᐊ ᐃᓕᓴᕆᔭᕆᐊᖃᖅᑕᕗᑦ, ᐊᒻᒪᓗ ᐊᑎᖏᑦ 

ᑕᐃᒍᕐᓂᐊᕋᒃᑭᑦ ᓂᐱᓕᐅᖅᑕᐅᓯᒪᓂᖓ 

ᐱᔾᔪᑎᒋᓪᓗᒍ. (ᑐᓵᔨᒃᑰᕈᓐᓃᖅᑐᖅ) ᒪᒥᐊᓇᖅ 

ᐅᖃᑦᑎᐊᖏᒃᑯᒃᑭᑦ ᐅᐱᒋᔭᒋᐊᓪᓚᒃᑲ ᐅᑯᐊ: 

 

 ᐋᒃᓱ ᐅᐃᓪᑳᒃᔅ 

 

 ᑐᕋᓐᑦ ᐊᖅᓴᕐᓂᖅ 

 

 ᑖᓂᐅᓪ ᐊᓚᕋᓚᒃ 

 



ᐊᐃᑉᐱᖅ, ᔫᓂ 8, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 ᓴᐃᕋᔅ ᒍᐊᑕᓐ 

 

 ᒫᒃ ᐃᕐᓂᖅ 

 

 ᓯᐅᓘ ᐃᓴᒃᑭᐊᖅ 

 

 ᓕᐅ ᐃᑦᑐᕆᓕᒐᖅ 

 

 ᓘᓐᑎ ᒪᓂᖅ 

 

 ᑐᕌᕕᔅ ᒪᓐᓂᒃ 

 

 ᑖᓄᒃ ᐃᖃᓗᒃ ᓇᓴᐅᔭᐃᑦᑐᖅ 

 

 ᐃᒥᓕᐊᓐ ᓇᑦᑎᖅ 

 

 ᑰᕆ ᓴᒻᒧᖅ 

 

 ᕌᓐᑎ ᑐᑐ ᑕᓄᔭᖅ 

 

 ᐅᐃᕈᓐ ᓇᐃᕐᕈᖅ 

 

 ᔮᔅᓱᐊᖅ ᑕᖅᑕᖅ 

 

 ᑕᐃᓗ ᑕᑦᑐᐃᓂ 

 

 ᕌᐳᑦ ᑲᕼᐅᓐ 

 

 ᕌᔾᔭ ᐃᑦᑐᐊᖓᑦ 

 

 ᓵᑎᐊᓇ ᒍᐱᐅᓪ 

 

 ᑮᒋᓐ ᒪᒃᑲᐃ 

 

 ᒪᐃᒃ ᓇᑦᓯᖅ 

 

 ᒥᓯᐅᓪ ᐅᒃᐱᒃ ᐱᐅᒑᑦᑐᐊᓗᒃ 

 

 ᑮᑦ ᓯᒎᑦᓴᓐ 

 

ᐅᖃᖅᑎ, ᐊᑏ ᑯᕕᐊᓲᑎᒋᓚᕗᑦ ᓄᓇᕗᒻᒥᐅᑕᐃᑦ 

ᐱᔭᕇᖅᓯᔪᓐᓇᓚᐅᕐᒪᑕ. ᖁᔭᓐᓇᒦᒃ ᐅᖃᖅᑎ 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕᐃᑦ 

ᐅᖃᐅᓯᖏᑦ. ᓄᓇᕗᒻᒥ ᓯᓚᑦᑐᖅᓴᕐᕕᒃᑯᑦ ᒥᓂᔅᑕᖓᑦ 

ᒥᔅᑕ ᔪᐊᓇᓯ. 

 

ᐊᖓᔪᖅᑳᑉ ᐅᖃᐅᓯᖓ 657 - 5(2): 

ᑲᔪᓯᓂᖃᑦᑎᐊᖅᑐᖅ ᓴᓇᔪᓕᕆᔨᐅᓂᕐᒧᑦ 

ᐱᔭᕇᕈᓯᐊᕐᒥᒃ ᐃᓕᓐᓂᐊᒐᒃᓴᖅ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᐅᖃᖅᑎ ᐅᓪᓗᒥ ᓂᑯᕕᑦᑐᖓ 

ᐃᓕᑕᖅᓯᒍᒪᓪᓗᖓ ᓯᕗᓪᓕᐹᑦᑎᐊᒥᒃ 

ᐱᔭᕇᖅᓯᒪᔪᓂᒃ ᓴᓇᔨᕈᕆᐅᖅᓴᔪᓄᑦ 

ᐃᓕᓴᕆᔭᐅᔾᔪᑎᑖᕋᓱᐊᖅᑐᓄᑦ ᑖᒃᑯᐊ 

ᐆᑦᑐᕋᐅᑎᐅᔪᑦ ᓴᓇᑐᓕᖅᓴᕕᒃᑯᓐᓄᑦ ᐊᐅᓚᑕᐅᔪᑦ 

ᐊᒻᒪᑦᑕᐅᖅ ᐃᓪᓗᓕᐅᖅᑎᓄᑦ ᓴᓇᑐᓕᖅᓴᕐᕕᐅᔪᒥᒃ 

ᑲᖏᖅᓯᓂᕐᒥᒃ. ᑖᓐᓇ ᓯᕗᓪᓕᖅᐹᓂᒃ ᒪᕐᕉᓐᓂᒃ 

ᓴᓇᔨᕈᕆᐅᖅᓴᓂᕐᒧᑦ ᐃᖅᑲᓇᐃᔭᖅᓯᓐᓈᑦ 

ᐃᓕᓐᓂᐊᓯᓐᓈᑦ ᓴᓇᔨᕈᕆᐅᖅᓴᔾᔪᑎᐅᖃᑦᑕᖅᑐᓂᒃ 

ᐃᓕᓐᓂᐊᕋᔅᓴᐅᔪᓂᒃ ᐊᒻᒪᑦᑕᐅᖅ 

ᐃᖅᑲᓇᐃᔮᓪᓚᕆᒃᑯᑦ ᐱᕙᓪᓕᐊᔾᔪᑎᔅᓴᐅᔪᓂᒃ 

ᑕᒪᐅᓇ ᐃᓄᒃᑎᑐᑦ ᐋᓐᓂᖅᑐᓕᕆᔨᒃᑯᑦ 

ᓈᓴᐅᓯᕆᓂᒃᑯᓪᓗ ᐊᒻᒪᓗ ᐃᓪᓗᓕᐅᕈᑏᑦ 

ᑎᑎᕋᖅᓯᒪᔪᑦ ᐅᖃᓕᒫᕐᓂᕐᒥᒃ. 

 

ᑖᓐᓇ ᐃᓄᓕᕆᔨᒃᑯᓐᓂᒃ 

ᓴᖅᑭᖅᑕᐅᒋᐊᕐᖓᖅᓯᒪᓚᐅᖅᑐᖅ 

ᑲᑐᔾᔨᖃᑎᖃᖅᑐᑎᒃ ᐃᓕᓐᓂᐊᕐᓂᓕᕆᔨᒃᑯᓐᓂᒃ. 

ᑕᐃᒫᒃ ᐃᓕᓴᕆᔭᐅᔾᔪᑎᑖᖅᑎᑦᑎᕙᓪᓕᐊᓪᓗᑎᒃ 

ᓴᓇᔨᕈᖅᐸᓪᓕᐊᔪᓂᒃ. ᑖᓐᓇ ᐊᑐᐃᓐᓇᕈᐃᔪᖅ 

ᐃᓕᓐᓂᐊᖅᑎᓄᑦ ᐃᓕᓐᓂᐊᓯᓐᓈᖅ 

ᓴᓇᔨᕈᕆᐅᖅᓴᖃᑦᑕᓂᐊᕐᖓᑕ ᓯᓚᑦᑐᖅᓴᕐᕕᒻᒥ 

ᐸᐃᑉᐹᖅᑖᕋᓱᐊᖅᓯᓐᓈᑦ ᐱᔭᕇᕈᑎᒥᓂᖏᓐᓂᑦ 

ᑕᐃᒃᑯᐊ ᐊᐅᓚᑦᑎᔨᕈᖅᐸᓪᓕᐊᒍᒪᔪᐃᓪᓗ ᑕᑉᕘᓇ 

ᐃᓴᑎᑕᐅᒍᓐᓇᖃᑦᑕᕐᓂᐊᕐᒥᔪᑦ. ᑕᐃᒪᓕ 

ᑐᑭᓯᓯᒪᔭᒃᑯᓪᓕ ᓴᓇᔨᕈᕆᐅᖅᓴᓂᕐᒧᑦ 

ᐃᓕᓴᕆᔭᐅᔾᔪᑎᑖᕐᓂᕐᒧᑦ ᒪᓕᒐᖅ ᐊᖏᖅᑕᐅᑉᐸᑦ 

ᑖᒃᑯᐊ ᐱᔭᕇᖅᑐᑦ ᐃᓕᓴᕆᔭᐅᔾᔪᑎᑖᖃᑦᑕᓂᐊᖅᑐᑦ 

ᓴᓇᔨᕈᕋᒥᒃ ᑕᕝᕙᖓᑦ ᐊᑎᖃᖃᑕᐅᓕᕐᓗᑎᒃ 

ᓴᓇᔨᐅᔪᓄᑦ. 

ᑕᐃᒪᓕ ᐃᑉᐸᔅᓴᖅ ᐱᔭᕇᕐᓂᖃᕐᕕᖃᕐᓂᐊᕐᓂᕐᖓᑕ 

ᑭᕙᓪᓕᕐᒥ ᖃᐅᔨᕙᓪᓕᐊᓯᒪᔪᒍᑦ ᑕᕝᕙᖓᑦ 

ᐱᔭᕇᖅᐸᓪᓕᐊᔪᑦ ᐃᓕᓐᓂᐊᕐᓂᕐᒥᒃ 

ᐃᖅᑲᓇᐃᔮᖅᑖᑦᑎᐊᖃᑦᑕᖅᓯᒪᒻᒪᑕ ᓴᓇᔨᐅᓂᕐᒥᒃ 

ᐃᖏᕐᕋᔪᓕᕆᒥᒃ ᒪᓕᒐᓕᕆᓂᕐᒥᑦ 

ᒐᕙᒪᓕᕆᓂᕐᒥᓪᓗ. ᑖᓐᓇ ᑐᓴᕈᒥᓇᓪᓚᕆᑦᑐᖅ 

ᓄᓇᕘᕐᒥᐅᓄᑦ.  

 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑎᑦᑎᔩ 

ᒪᓕᒐᓕᐅᖅᑏᓪᓗ ᑖᓐᓇ ᐃᓕᓐᓂᐊᒐᒃᓴᖅ 

ᐱᑎᑦᓯᒻᒥᔪᖅᑕᐅᖅ ᓄᓇᕗᑦ ᒐᕙᒪᒋᔭᖏᑦ 

ᐱᓕᕆᕝᕖᓪᓗ ᐱᓕᕆᖃᑎᒌᓐᓂᖏᓐᓄᑦ ᓇᓂᓯᓂᒃᑯᑦ 

ᖃᓄᐃᓕᐅᒐᒃᓴᓂᒃ ᐋᖅᑭᒋᐊᕈᑎᓂᒃ 

ᐱᐅᓂᖅᓴᒃᑰᖁᓪᓗᒋᑦ ᓄᓇᕗᒻᒥᐅᑦ. ᑖᓐᓇ 

ᐃᓚᒋᐊᖅᑕᐅᓂᖓ ᓄᓇᕗᑦ ᓯᓚᑦᑐᖅᓴᕐᕕᐅᑉ 

ᐃᓕᓐᓂᐊᕌᓂᒍᓯᐊᖅ ᑐᑭᖃᖅᑐᖅ ᐃᓕᓐᓂᐊᖅᑏᑦ 

ᑖᔅᓱᒥᖓ ᐃᓕᓐᓂᐊᖅᑐᑦ ᐱᒋᐊᕐᕕᖃᕈᓐᓇᕐᑐᑦ 

ᐃᓕᓐᓂᐊᒃᑲᓐᓂᓂᕐᒧᑦ ᐱᔪᒪᒃᐸᑕ. ᑖᓐᓇ 

ᐃᓕᓐᓂᐊᕈᑎᒃ ᓴᖅᑭᑎᑦᓯᒃᑲᓐᓂᕆᕗᖅ ᓄᓇᕗᑦ 

ᒐᕙᒪᒃᑯᖏᑦ ᑐᓂᓯᒪᓂᕆᔭᖓᓂᒃ ᐊᑯᓂᐅᔪᒃᑯᑦ 

ᐃᓅᓯᕐᒥᒃ ᐃᓕᓐᓂᐊᕐᓂᕐᒥᒃ. 

 

ᓄᖅᑲᕈᑎᒋᕙᓪᓕᐊᓕᕐᓗᒍ ᐅᖃᖅᑎ, 

ᐃᖅᑲᐃᑎᒋᐊᕈᒪᕙᒃᑲ ᓄᓇᕗᒻᒥᐅᑦ ᓯᓚᑦᑐᖅᓴᕐᕕᒃ 

ᒫᓐᓇᐅᔪᖅ ᒪᑐᐃᖓᒻᒪᑕ ᐱᔪᒪᔪᖃᖅᐸᑦ ᐱᓇᔫᑎᓂᒃ 

ᓴᑉᑕᒻᐸᐅᓂᐊᖅᑐᒥᒃ ᐱᔭᐅᖃᑦᑕᕐᓂᐊᖅᑐᓂᒃ 

ᓴᓇᑐᓕᖅᓴᕐᓂᕐᒧᑦ ᐱᓕᒻᒪᒃᓴᓂᕐᒧᑦ ᒪᕐᕉᓐᓄᑦ 

ᐊᕐᕌᒎᓐᓄᒃ ᐃᓕᓐᓂᐊᕈᑎᒧᑦ ᑕᐃᑰᓇ ᐃᖅᑲᓇᐃᔮᓂᒃ 

ᐱᕚᓪᓕᖅᑎᑦᑎᔨᓄᑦ ᐃᓄᓕᕆᔨᒃᑯᓐᓄᑦ ᐊᒻᒪ 

ᓂᕆᐅᒃᐳᖓ ᑕᑯᓛᕆᐊᒃᓴᖅ ᑐᓴᕈᒪᓪᓗᖓᓗ 

ᓄᓇᕘᒻᒥᐅᓂᒃ ᑲᔪᓯᓂᖃᑦᓯᐊᖅᑐᒥᒃ ᑖᔅᓱᒪᖓᑦ 

ᐃᓕᓐᓂᐊᕈᑎᒥᒃ ᓯᕗᓂᒃᓴᑦᑎᓐᓂ. ᖁᔭᓐᓇᒦᒃ 

ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕᐃᑦ 

ᐅᖃᐅᓯᖏᑦ. ᒥᔅᑕ ᓚᐃᑦᓯᑑᓐ? ᐊᑏᑦᑎᐊᖅ … 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ 

ᐃᖃᓗᐃᑦ ᒪᓂᕋᔭᖕᒧᑦ ᒥᔅᑕ ᓚᐃᑦᓯᑑᓐ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 943 - 5(2): 

ᑎᑎᖅᑲᒃ ᑭᒡᒐᖅᑐᖅᑕᖓᓃᓐᖔᖅᑐᖅ 

ᐱᔾᔪᑎᒋᓪᓗᒍ ᓄᕙᕐᔪᐊᕐᓇᖅ-19 (ᓚᐃᑦᓯᑑᓐ)  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ, ᒫᓐᓇ 

ᐅᖃᓕᒫᑲᐃᓐᓇᕈᒪᒐᒪ ᓂᕈᐊᖅᑎᒋᓯᒪᔭᓐᓂᒃ 

ᑎᑎᖅᑲᐅᓯᐊᕆᓚᐅᖅᑕᓐᓂᒃ ᔫᓂ 7-ᖑᑎᓪᓗᒍ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓᓐᓄᑦ 

ᒪᐃᔭᖓᓄᓪᓗ, ᐅᕙᓐᓄᓪᓗ ᑐᕌᖅᑎᑕᐅᓯᒪᔪᖅ. ᐅᓇ 

ᑎᑎᖅᑲᖅ ᐃᒫᒃ ᐅᖃᓕᒫᕐᓂᐊᕋᒃᑯ: 

 

“ᓯᕗᓕᖅᑎᕆᔭᑦᑎᓐᓄᑦ: 

 

ᖁᕕᐊᓱᑉᐳᖓ ᑕᑯᒋᐊᔅᓴᖅ ᑲᐱᔭᐅᒌᖅᓯᒪᔪᑦ 

ᑕᒪᒃᑮᓐᓂᒃ ᐃᓄᑐᐊᒃᑯᕕᒻᒦᒋᐊᖃᕈᓐᓃᕐᖓᑕᒎᖅ. 

ᑭᓯᐊᓂ ᓄᓇᕗᑦ ᐊᓯᑦᑎᓐᓂᒃ ᒐᕙᒪᖃᕐᕕᐅᔪᓂᑦ 

ᒪᓕᒋᐊᓖᑦ ᑕᒪᒃᑯᐊ 

ᑲᐱᔭᐅᓯᒪᔪᐃᓐᓇᐅᒐᓗᐊᕐᒪᖔᑕ ᐃᓪᓗᒥᐅᖃᑎᒌᑦ 

ᕿᑐᕐᖓᖏᓪᓗ ᐃᓱᒪᒋᔭᐅᒋᐊᖃᕐᖓᑕ.  

 

ᖃᐅᔨᒪᔪᖓ ᓄᓇᕗᑦ ᐊᔾᔨᒋᔭᐅᖏᒻᒪᑦ 

ᓱᕈᓯᓛᒐᓚᖃᕐᓂᖅᓴᕕᔾᔪᐊᕌᓘᒻᒪᑦ ᑕᒫᓂ 

ᓱᓕᒐᓗᐊᖅᑐᖅ ᑕᒪᓐᓇ 15-ᓂ ᑕᖅᑭᓂᒃ 

ᐊᑐᓕᖅᑎᓪᓗᑕ 14-ᓂᒃ ᐅᓪᓗᓂᒃ ᐃᓄᑑᑎᑕᐅᓂᖅ 

ᐃᓚᒌᓂᒃ ᓈᒻᒪᒋᒍᓐᓃᕋᑦᑎᒍᑦ ᓄᕙᓐᓇᕐᔪᐊᕐᓂᖅ 

ᓄᖑᔾᔫᓯᒪᑎᓪᓗᒍ ᓄᓇᕗᒻᒥ. ᐃᓚᒌᑦᑕᐅᖅ 

ᓄᓇᕗᒻᒥ 15-ᓂᒃ ᑕᖅᑭᓂᒃ ᐱᐅᖏᑦᑐᒃᑰᓕᕋᑦᑕ.  

 

ᒫᓐᓇ ᐃᓅᓯᕐᒥᒃ ᑲᔪᓯᒐᓱᐊᕆᐊᖃᓪᓚᕆᒃᑲᑦᑕ ᓱᕈᓰᑦ 

ᐃᑦᑐᒃᑯᒻᒥᓂᒃ ᓂᖏᐅᒃᑯᒻᒥᓂᒃ ᑲᑎᓯᒃᑲᓐᓂᕆᐊᓖᑦ 

ᓱᕈᓰᓪᓗ ᑕᐃᒪᐃᓪᓗᐊᖃᑎᒥᓂᒃ ᑕᑯᖃᑦᑕᕆᐊᓖᑦ 

ᐊᓃᖃᑦᑕᕐᓗᑎᓪᓗ ᐃᓱᒪᖅᓱᕐᓗᑎᒃ 

ᓇᒧᓐᖓᕈᒪᒐᐃᒍᑎᒃ. ᑲᒪᓇᓪᓚᕆᓕᕐᖓᑦ ᓱᕈᓯᓛᑦ 

ᑕᐃᒃᑯᐊ ᖃᓄᐃᒍᓐᓃᖅᑐᒦᒋᐊᖃᓪᓚᕆᑦᑐᐃᑦ 

ᐊᔅᓱᕈᖃᑕᐅᑎᑕᕋᓛᕌᓗᒻᒪᑕ. 

ᑕᒪᒃᑯᐊ ᒪᑐᓯᒪᑎᑦᑎᔪᐃᑦ ᓄᕙᓐᓇᕐᔪᐊᕐᒥᒃ 

ᓯᐊᒻᒪᐃᑎᑦᑎᓇᖏᑦᑑᒐᓗᐊᖅ ᑖᓐᓇ ᓱᓕᔪᖅ ᑭᓯᐊᓂ 

ᖃᓄᖅ ᐊᑭᖃᕐᓂᐊᖃ ᓱᕈᓯᓛᖁᑎᕗᑦ ᐱᓗᐊᖅᑐᒥᒃ 

ᐃᓱᒪᖏᑦ ᐃᓱᒪᒋᔭᐅᖏᓗᐊᖃᑦᑕᕐᖓᑕ.ᒫᓐᓇ 

ᐋᓐᓂᖅᑕᐅᓂᐊᖅᑐᒋᒻᒥᒐᒃᑯ ᓄᕙᓐᓇᕐᔪᐊᖅ 

ᓄᓇᕗᒻᒥ, ᒪᕐᕉᓐᓂᒃ ᑲᐱᔭᐅᓯᒪᔪᑦ 

ᐊᑦᑕᓇᖅᑐᒦᓐᓂᕋᖅᑕᐅᒍᓐᓃᕐᖓᑕ ᓇᒧᑐᐃᓐᓇᕐᓗ 

ᐊᐅᓪᓚᖃᑦᑕᕈᓐᓇᕐᓂᕋᖅᑕᐅᓪᓗᑎᒃ ᓱᒻᒪᓪᓕ 

ᓱᕈᓯᕐᓄᑦ ᑕᒪᐅᖓ ᓇᔅᓴᖅᑕᐅᓂᐊᖅᑐᒋᑦᑎᕕᑕ 

ᓄᕙᓐᓇᕐᔪᐊᕐᒥᒃ.  

 

ᑲᐱᔭᐅᓯᒪᔪᐃᑦ ᑕᐃᒪ 

ᓯᐊᒻᒪᐃᕕᐅᔾᔮᔪᔅᓴᐅᒍᓐᓃᕐᖓᑕ ᓄᓇᕘᒥ, ᑕᐃᒪᓕ 

ᓱᕈᓯᓛᑦ ᓯᐊᒻᒪᐃᖃᑦᑕᖅᑲᑕ ᓱᕈᓯᓛᖑᖃᑎᒥᓄᑦ 

ᑕᐃᒪ ᖃᐅᔨᒪᒋᐊᖃᕐᒥᒐᑦᑎᒍᑦ ᑭᓯᐊᓂᓕ 

ᖃᐅᔨᔭᐅᓯᒪᔪᖅ ᓱᕈᓯᓛᑦ 

ᓄᕙᓐᓇᕐᔪᐊᖅᑖᖅᓯᒪᔪᒐᓗᐊᑦ ᑕᐃᒫᕌᓗᒃ 

ᐊᑦᑐᖅᑕᐅᖃᑦᑕᖏᒻᒪᑕ ᐊᓯᖏᓐᓄᑦ, ᐊᓯᖏᑦ 

ᐊᑦᑐᖅᑕᐅᓂᖅᓴᐅᖃᑦᑕᑎᓪᓗᒋᑦ.” 

 

ᐱᔭᕇᓕᕋᓗᐊᖅᑐᖓ 

ᐊᖏᖅᑕᐅᒍᒪᓕᕋᓗᐊᖅᑐᖓᑦᑕᐅᖅ 

ᒪᓕᒐᓕᐅᖅᑎᓕᒫᓄᑦ ᐱᔭᕇᕈᓐᓇᖁᓪᓗᖓ 

ᐅᖃᐅᓯᔅᓴᓐᓂᒃ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. 

ᒪᓕᒐᓕᐅᖅᑎᐅᖃᑎᓕᒫᒥᓄᑦ 

ᐊᖏᖅᑕᐅᒍᒪᔫᒐᓗᐊᖅ ᐱᔭᕇᕈᓐᓇᕈᒪᓪᓗᓂ. 

ᐋᒃᑳᖅᑕᐅᕚ? ᑕᑯᖏᓐᓇᒪ, ᑲᔪᓯᒋᐊᕆᑦ ᒥᔅᑕ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ, ᐊᒻᒪ 

ᒪᓕᒐᓕᐅᖅᑏᑦ. 

 

“ᓱᖕᒪᑦ ᑕᐃᒪ, ᓱᖕᒪᑦ ᐊᒃᓱᐊᓘᖅᑕᐅᕙᑦ ᓱᕈᓯᓛᑦ? 

ᓱᖕᒪᓂᒃᑯᐊ ᐊᓯᑦᑎᓐᓄᑦ ᒪᓕᑦᑕᐅᖃᑦᑕᖅᑐᑦ 

ᐊᒃᓱᕈᖅᑎᑦᑎᖏᓐᓂᖅᓴᐅᔪᑦ ᓱᕈᓯᓛᓂᑦ ᐃᓚᒌᓂᓪᓗ 

ᐊᑐᖅᑕᐅᖃᑦᑕᖏᓚᑦ? 

ᑮᓇᐅᔭᐃᔭᖏᓐᓂᖅᓴᐅᔫᒥᓂᐊᕋᑦᑕ ᐃᓄᑐᐊᒃᑯᕕᓐᓄᑦ 

ᐃᓱᒪᖅᓱᕐᓂᐅᒋᐊᖃᓕᕐᖓᑕ ᐊᓯᑦᑎᓐᓂᒃ ᒪᓕᑦᑕᐅᔪᑦ 

ᐃᓱᒪᒋᔭᐅᖃᑦᑕᖏᓚᑦ.  

 

ᓱᖕᒪᓪᓗ ᖃᐅᔨᓴᖃᑦᑕᕐᓂᖅ ᐋᖅᑭᒍᑕᐅᒐᓱᖏᓚᖅ? 

ᓱᖕᒪᑦ ᐅᖃᐅᓯᐅᖏᓚᖅ? ᖃᐅᔨᓴᖅᑕᐅᔪᒐᒪ ᐊᒻᒪ 

ᐱᖓᓱᑦ ᐃᑲᕐᕋᑦ ᐊᓂᒍᕐᖓᑕ 

ᖃᐅᔨᑦᑕᐅᑎᒋᓚᐅᖅᓯᒪᔪᖓ ᑖᓐᓇ 

ᐊᖅᑯᑎᒃᓴᐅᔪᓐᓇᑦᑎᐊᖅᑐᖅ 

ᒪᓕᑦᑕᐅᔪᓐᓇᖅᐸᓪᓚᐃᔪᖅ. ᒫᓐᓇ 

ᓄᕙᓐᓇᕐᔪᐊᖅᑕᖃᖅᑎᓪᓗᒍ 

ᐊᑦᑕᓇᖏᑦᑐᖏᑦᑐᒦᑎᑕᐃᓐᓈᓗᕆᒐᓱᐊᕆᐊᖃᕈᓐᓃ

ᕋᑦᑎᒍᖃᐃ? ᐃᓅᓯᒃᑯᑦ ᐃᓱᒪᖅᓱᕐᓂᖅ ᑕᕝᕙ 

ᐊᒃᓱᕉᑎᒋᔭᕆᐊᖃᕐᒥᒐᑦᑎᒍᑦᑕᐅᖅ 

ᐋᓐᓂᓇᖏᓐᓂᖅᐹᒃᑯᑦ ᐱᓕᕆᖔᕋᓱᒍᑦᑕᖃᐃ 

ᓄᖑᑎᑖᓗᑐᐃᓐᓇᕆᒐᓱᖏᓪᓗᒍ ᓄᕙᓐᓇᕐᔪᐊᖅ.”  

 

ᐊᖏᖃᑎᒋᔭᕋ ᓂᕈᐊᖅᑎᒋᓯᒪᔭᕋ ᓱᕈᓯᓛᑦ 

ᐊᑦᑐᖅᑕᐅᓂᖅᐹᖑᖃᑕᐅᓯᒪᔪᖅ ᐊᖏᕐᕋᒥ ᐊᒻᒪ 

ᐃᓄᑐᐊᒃᑯᕕᓐᓂ. ᐊᓯᐊᒍᖔᕐᓕ 

ᐱᑕᖃᕈᓐᓇᖅᑐᒋᑦᑎᒐᓗᐊᕋᒪ 

ᓇᓕᕇᑎᑦᑎᑦᑎᐊᕋᓱᓪᓗᑎᒃ 

ᐊᑦᑕᓇᖅᑐᓕᕆᒐᓗᐊᕐᓗᑎᒃ ᓱᕈᓯᓛᓂᓪᓗ 

ᑲᒪᑦᑎᐊᕐᓂᖅᓴᐅᓗᑎᒃ ᐃᓱᒪᓂᖅᓴᐅᓗᑎᒃ, 

ᓈᒻᒪᓈᓕᖃᑦ ᒥᓂᔅᑕᒧᑦ ᑕᒪᓐᓇ 

ᐊᐱᖅᑯᑎᒋᓂᐊᕐᒥᔭᕋ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᖏᑦ. ᒪᓕᒐᓕᐅᖅᑎ ᐊᕐᕕᐊᑦ ᐅᐊᓐᓇᖓᓄᑦ-

ᑎᑭᕋᕐᔪᐊᒧᓪᓗ ᒥᔅᑕ ᒪᐃᓐ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 944 - 5(2): 

ᓴᐃᒪᖃᑎᒌᓐᓂᖅ (ᒪᐃᓐ)  

 

ᒪᐃᓐ: ᒪ’ᓇ ᐅᖃᖅᑎᑦᓯᔨ. ᐅᖃᖅᑎᑦᓯᔨ 

ᓯᕗᓪᓕᖅᐹᒥᒃ ᐅᒡᒍᐊᖅᐳᖓ ᐃᑉᐸᒃᓴᖅ 

ᑲᑎᒪᖃᑕᐅᓂᖅ ᐊᔪᓚᐅᕋᒪ ᖃᕆᑕᐅᔭᒃᑲ 

ᐱᔾᔪᑎᒋᖦᖢᒋᑦ ᐃᑭᐊᖅᑭᕕᒃᑰᕈᑎᖓ 

ᐊᔪᓕᖅᑕᓚᐅᕐᒪᑦ ᓴᕕᒐᐅᔭᖓᐃᓛᒃ.  

ᐅᖃᖅᑎᑦᓯᔨ, ᓴᐃᒪᖃᑎᒌᖕᓂᐅᑉ ᒥᒃᓵᓄᑦ 

ᓂᓪᓕᕈᐊᖅᑐᖓ ᐅᑉᓗᒥ. ᒫᓐᓇ ᖃᑉᓗᓈᑎᑐᑦ 

reconciliation ᖃᐅᔨᒪᓗᒃᑖᕋᑉᑕ ᐅᖃᖅᑎᓯᔨ, 

ᐱᕙᓪᓕᐊᔪᑎᒍᑦ ᑕᒪᓐᓇ ᐅᖃᐅᓯᐅᕐᔪᐊᕐᒪᑦ 

ᑲᓇᑕᐅᑉ ᐃᓗᐊᓂ ᒫᓐᓇᐅᔪᖅ ᐊᒻᒪᓗ 

ᒪᓕᒐᓕᐅᕐᕕᒡᔪᐊᕐᒥᒃ [ᐱᖁᔭᓕᐅᕐᕕᒻᒥ] 

ᑲᑎᒪᔾᔪᑕᐅᑉᓗᓂ. ᖁᕕᐊᓇᖅᑐᖅ ᑕᒪᓐᓇ ᑕᑯᖦᖢᒍ. 

 

ᑭᓯᐊᓂ ᐅᖃᖅᑎᑦᓯᔨ, ᐃᓱᒪᖃᕋᓗᐊᕋᒪ ᑕᒪᓐᓇ 

ᓴᐃᒻᒪᖃᑎᒌᖕᓂᖅ ᐱᓕᕆᐊᕆᔭᐅᒃᑲᓐᓂᕆᐊᓕᒃ 

ᓱᓕ. ᐅᑭᐅᓄᑦ ᐊᒥᓱᓄᑦ 

ᐊᒃᓱᕉᑎᒋᔭᐅᒋᐊᖃᕐᓂᐊᖅᑐᖅ ᒐᕙᒪᑐᖃᒃᑯᑦᓄᑦ 

ᐊᒻᒪᓗ ᓄᓇᖃᖅᑳᖅᓯᒪᔪᓄᑐᐃᓐᓇᐅᖏᑦᑐᖅ. 

ᐃᓄᒻᒪᕆᖕᓄᑦ ᓄᓇᕗᑦ 

ᐃᓄᖁᑎᖏᓐᓄᐃᓐᓇᐅᖏᑦᑐᖅ. 

ᐃᓅᖏᑦᑑᒐᓗᐃᑦᑕᐅᖅ ᖃᑉᓗᓈᑦ ᐅᕙᒻᓂᒃ 

ᐅᒃᑑᑎᖃᕋᔭᕈᒪ ᐅᕙᒍᑦᑕᐅᖅ ᐱᓕᕆᒋᐊᖃᖅᑐᒍᑦ 

ᑲᓇᑕᒥᐅᑕᓗᒃᑖᑦ ᐱᓕᕆᒋᐊᖃᕋᓱᒋᔭᑉᑲ 

ᓴᐃᒻᒪᖃᑎᒌᖕᓂᐅᑉ ᒥᒃᓵᓄᑦ. 

 

ᐅᖃᖅᑎᑦᓯᔨ, ᑐᓴᕐᓇᖅᓯᕙᓪᓕᐊᓕᕐᒪᑦ ᒐᕙᒪᑐᖃᒃᑯᑦ 

ᐃᒻᒪᖄ ᓂᕈᐊᕐᓂᖅᑕᖃᖅᓯᓐᓇᕈᒫᕐᓂᖓᓂᒃ ᐊᐅᔭᖅ 

ᐅᑭᐊᒃᓵᕐᓘᓐᓃᑦ federal election. ᐅᖃᖅᑎᑦᓯᔨ 

ᐃᓱᒪᒋᔭᑉᑯᑦ ᑕᒪᓐᓇ ᓴᐃᒻᒪᖃᑎᒌᖕᓂᖅ 

ᐅᖃᐅᓯᐅᕐᔪᐊᕆᐊᖃᕈᒫᖅᑐᖅ 

ᓂᕈᐊᕐᓂᖅᑕᖃᕈᒫᕐᓂᖅᐸᑦ ᒐᕙᒪᑐᖃᒃᑯᑦ 

ᐃᒃᓯᕙᐅᑕᖁᑎᖏᓐᓄᑦ. ᑲᓇᑕᐅᑉ ᐃᓗᐊᓂ ᑕᒪᓐᓇ 

ᓴᐃᒻᒪᖃᑎᒌᖕᓂᖅ ᐅᖃᐅᓯᐅᓕᕐᓕ. 

ᓂᕈᐊᕐᓂᖅᑕᖃᕐᓂᐊᕐᓂᖅᐸᑦ 

ᓯᕗᓪᓕᐅᑎᑕᐅᔭᕆᐊᖃᕋᓗᐊᕐᒪᑦ ᐅᖃᖅᑎᑦᓯᔨ 

ᑕᒪᓐᓇ, ᓄᓇᖃᖅᑳᖅᓯᒪᔪᑦ ᐊᒃᑐᖅᑕᐅᓯᒪᓂᖏᑦ 

ᐃᓱᒪᒋᑉᓗᒋᑦ.  

ᐊᑐᓕᖅᑎᑕᐅᖁᔭᐅᓚᐅᖅᓯᒪᔪᑦ 

truth and reconciliation Commission of 

Canada-ᑯᓐᓄᑦ ᐱᓕᕆᐊᕆᔭᐅᒋᐊᓪᓚᒡᓕ. 

ᓂᕈᐊᒐᒃᓴᐅᔪᓪᓗ ᖃᓄᖅ ᐊᑯᓂᖓ 

ᐱᓐᖑᖅᑎᑦᓯᓂᐊᕐᒪᖔᑕ ᑐᓴᖅᑎᑦᓯᓕᕐᓕᑦ 

ᓂᕈᕆᐊᒐᒃᓴᐅᒍᐊᕐᓂᐊᕐᓂᖅᐸᑕ. 

 

ᐅᖃᖅᑎᑦᓯᔨ, ᓯᕗᓕᖅᑎᒋᔭᑉᑎᓐᓄᑦ 

ᐊᐱᖅᑯᑎᒃᓴᖃᕐᓂᐊᖅᑐᖓ ᑕᒪᑦᓱᒪ ᒥᒃᓵᓄᑦ 

ᐱᕕᖃᓕᕈᒪ. ᒪ’ᓇ ᐅᖃᖅᑎᑦᓯᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒪᓕᒐᓕᐅᖅᑏᑦ 

ᐅᖃᐅᓯᖏᑦ. ᒪᓕᒐᓕᐅᖅᑎ ᖃᒪᑦᑐᐊᕐᒧᑦ ᒥᔅᑕ 

ᓯᒪᐃᓚᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 945 - 5(2): 

ᖃᕋᓴᐅᔭᕋᓛᖅᑖᖅᑎᑕᐅᔪᑦ 

ᐃᓕᓐᓂᐊᕐᕕᐊᓗᒃ ᖃᒪᓂᑦᑐᐊᒥ (ᓯᒪᐃᓚᒃ)  

 

ᓯᒪᐃᓚᒃ: ᒪ’ᓇ ᐅᖃᖅᑎᑦᓯᔨ, ᐅᖃᖅᑎᑦᓯᔨ ᑕᐃᒪ 

ᐊᐅᔭᐅᑉ ᓄᕐᖑᐊᓂ ᐊᒡᒌᓯᐅᓕᖅᐸᑦ ᓄᑕᖅᑲᑦ 

ᐃᓕᓐᓂᐊᕐᕕᖕᒧᑦ ᐅᑎᖅᐸᑕ ᖁᕕᐊᓇᖅᑐᒥᒃ 

ᖁᕕᐊᓇᖅᑐᒥᒃ ᑕᑯᔪᒫᖅᑐᑦ 

ᐅᖃᐅᓯᕆᔫᓪᓗᐊ’ᓈᖅᑕᕋ ᒫᓐᓇ.  

 

ᑕᐃᒪ ᑕᐃᒃᑯᐊ ᐊᖏᓂᖅᓴᐅᔪᑦ ᖁᕝᕙᓯᓐᓂᓕᒃ 11-

ᒥᒃ 12-ᒥᓗ ᐃᓕᓐᓂᐊᕐᓂᐊᖅᑐᑦ ᑕᐃᑲᓂ ᔫᓇ 

ᐊᒥ’ᓈᑉ ᐃᓕᓐᓂᐊᕐᕕᐊᓂᒃ ᐊᑐᒐᒃᓴᓂᒃ 

ᐱᑕᖃᕈᒫᓕᖅᑐᖅ 13-ᓂᒃ ᖃᕆᑕᐅᔮᓛᓂᒃ. 

ᖃᑉᓗᓈᑐᑦ laptops. ᐊᑭᖃᓐᖏᑦᑐᑦ 

ᑐᓂᔭᐅᓂᐊᕐᒪᑕ ᑕᓴᒪᖓᑦ ᑭᑦᓯᓄ (Kitchener, 

Ontario) ᐊᓐᑎᐅᕆᔫᒥᑦ Hall Summers-ᒥᒃ 

ᐊᑎᓕᒃ Steel craft-ᓂᒃ ᐊᐅᓚᑦᓯᔨᐅᔪᖅ. 

 

(ᑐᓵᔨᑎᒍᑦ) ᐅᖃᖅᑎ, ᑖᓐᓇ 

ᐱᓕᕆᐊᕆᒋᐊᓕᓚᐅᖅᓯᒪᒐᒃᑯ ᓄᕙᒻᐸ 2020-

ᑎᓪᓗᒍ ᓄᓇᕗᒻᒥ ᓄᕙᓐᓇᕐᔪᐊᖅᑖᕆᐅᖅᑎᓪᓗᒋᑦ 

ᖃᐅᔨᒐᒪ ᐊᒻᒪ ᐱᓇᓱᐊᕈᓯᐅᓚᐅᖅᑐᒥᒃ ᐅᖃᓚᐅᕋᒪ 

ᐃᒃᓯᕙᓂᖃᖅᑎᓪᓗᑕ ᐃᑲᔪᖅᓱᐃᓪᓚᕆᒃᑲᒪ 

ᐱᔪᓐᓇᐅᑎᖃᕆᐊᖃᕐᓂᖅ 

ᐃᓕᓐᓂᐊᕆᐊᒃᑲᓐᓂᕆᐊᖃᕐᓂᕐᖏᓛᒃ ᑕᐃᒃᑯᐊᓗ 

ᖃᕋᓴᐅᔭᐃᑦ ᐊᖅᑯᑎᐅᓕᖅᐸᓪᓕᐊᑐᐃᓐᓇᕐᖓᑕ 

ᐃᓕᓐᓂᐊᖅᑎᓄᑦ. ᓄᕙᓐᓇᕐᔪᐊᖅ ᐊᓂᒍᕋᓗᐊᖃᑦ 

ᐊᑐᖅᑕᐅᖏᓐᓇᓂᐊᖅᐸᓪᓚᐃᒻᒪᑕ.  

 

ᐃᓕᓴᕕᐅᑉ ᐊᖓᔪᖅᑳᖓ ᑯᕇᔅ ᓯᓅ ᐅᕙᖓᓗ 

ᐅᑉᐱᕈᓱᓪᓚᕆᒃᑲᓐᓄᒃ ᑖᒃᑯᐊ ᖃᕋᓴᐅᔭᕋᓛᑦ 

ᐃᑲᔪᓪᓚᕆᓐᓂᐊᕐᖓᑕ ᐃᓕᓐᓂᐊᖅᑎᓂᒃ 

ᐃᓕᓴᑎᓪᓗᒋᑦ ᑕᐃᒫᓪᓗ 

ᓴᖑᑎᑦᑎᕙᓪᓕᐊᓂᐊᖅᑐᔅᓴᐅᒻᒪᑕ 

ᐊᑐᖅᑕᐅᕙᓪᓕᐊᑐᐃᓐᓇᕐᓗᑎᒃ ᑕᒪᒃᑯᐊ 

ᖃᕋᓴᐅᔭᕋᓛᑦ ᖁᑦᑎᓐᓂᖅᓴᒥ ᐃᓕᓴᔪᓂᒃ. 

ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐃᖃᓗᐃᑦ 

ᓂᐊᖁᓐᖑᒧᑦ ᒥᔅ ᐊᕐᓇᒃᑲᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 946 - 5(2): 

ᐃᑲᔪᖅᑐᖅᑕᐅᓂᖏᑦ ᐃᒡᓗᑖᕋᓱᐊᖅᑐᑦ 

(ᐊᕐᓇᒃᑲᖅ)  

ᐊᕐᓇᒃᑲᖅ: ᖁᔭᓐᓇᒦᒃ ᐅᖃᖅᑎᑦᑎᔨ. ᐅᓐᓄᓴᒃᑯᑦ. 

(ᑐᓵᔨᑎᒍᑦ) ᓇᑯᕐᒦᒃ ᐅᓪᓗᒥ ᓂᑯᕕᑉᐳᖓ 

ᐅᖄᕐᔪᒍᒪᓪᓗᖓ ᐊᖏᕐᕋᖃᕐᓂᐅᑉ ᒥᑦᓵᓄᑦ. 

 

ᖃᐅᔨᒪᒐᕕᑦ ᐃᑦᓯᕙᐅᑕᐅᒋᐊᖃᖃᑦᑕᕋᒪ 

ᒪᓕᒐᓕᐅᕐᕕᒃ ᐃᑦᓯᕙᓂᖃᖅᑎᓪᓗᒍ 

ᐃᓚᐅᒍᓐᓇᖃᑦᑕᖏᑦᑐᖓ ᐊᐃᕙᓂᖃᖅᑎᓪᓗᒋᑦ 

ᐃᒡᓗᑖᕈᒪᔪᓄᑦ ᓇᑉᐹᓂᒃ ᒐᕙᒪᒃᑯᑦ 

ᐊᑭᓖᓇᔭᖅᑎᓪᓗᒋᑦ ᐃᖅᑲᓇᐃᔭᖅᑎᓄᑦ. 

 

ᐃᖃᓗᐃᑦ-ᓂᐊᖁᓐᖒᒧᑦ ᒪᓕᒐᓕᐅᖅᑎᐅᓗᓂ, 

ᑐᓴᖅᑕᐅᔪᒪᕗᖓ, ᐃᑲᔪᖅᑐᐃᒻᒪᕆᒃᑲᒃᑯ 

ᐃᒡᓗᑖᕐᓂᕐᒧᑦ ᐃᖅᑲᓇᐃᔭᖅᑎᓄᑦ 

ᐃᑲᔪᖅᑐᐃᓪᓚᕆᒃᖢᖓᓗ ᒪᓕᒐᓕᐅᖅᑎᓕᒫᓂᒃ, 

ᐃᓚᐅᑦᓯᐊᖃᑦᑕᕆᐊᖃᕐᓂᖏᑦ ᖃᓄᖅ ᑖᓐᓇ 

ᓴᓇᒪᓂᖓ, ᖃᓄᖅ ᐃᓂᓪᓚᖓᒋᐊᖃᕐᒪᖔᑦ. 

ᐅᑯᐊ, ᑕᐃᒪ ᐃᓱᒫᓘᑎᐅᓪᓚᑦᑖᖅᑐᑦ 

ᐃᓱᒪᒋᔭᐅᔭᕆᐊᓖᑦ, ᐱᓗᐊᖅᑐᒥᒃ ᑭᒃᑯᑦ 

ᐊᖏᖅᑕᐅᔪᓐᓇᕐᓂᐊᑦᒪᖔᑕ. 

 

ᐅᖃᖅᑏ, ᐅᖃᓪᓚᑦᑖᔪᒐᒪ ᑭᖑᓪᓕᕐᒥ 

ᐃᒃᓯᕙᓂᖃᖅᑎᓪᓗᖓ, ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ 

ᐱᓕᕆᐊᒥᓂᒃ ᐊᖏᕐᕋᖃᔪᒪᔪᖅ ᓇᖕᒥᓂᖅ 

ᐊᕐᕌᒍᓕᒫᒥ ᓄᓇᖃᕆᐊᖃᕐᓂᖏᓐᓂᒃ.  

 

ᑖᒻᓇ ᓄᑖᖅ ᐊᑭᑦᑐᕈᑎᐅᒍᓐᓇᖅᑐᖅ 

ᐃᖅᑲᓇᐃᔭᖅᑎᓄᑦ ᐃᒡᓗᑖᕐᓂᕐᒧᑦ, ᑕᒪᓐᓇ 

ᓄᓇᖃᕆᐊᖃᕐᓂᖏᓐᓂᒃ ᖃᓄᑎᒋ 

ᐱᔭᕆᐊᖃᕐᒥᖕᒪᑦ, ᐊᒻᒪ ᑮᓇᐅᔭᒃᓵᖏᑦᑕᐅᖅ 

ᐃᓱᒪᒋᔭᐅᓗᑎᒃ. 

 

ᐊᑦᓱᕈᕐᓂᖅᓴᐅᒋᐊᖃᕋᑦᑕ ᐃᑲᔪᕐᓗᑎᒍ 

ᐃᖅᑲᓇᐃᔭᖅᑎᖁᑎᕗᑦ, ᐱᓗᐊᖅᑐᒥᒃ ᐃᖅᑲᓇᐃᔮᒥᒃ 

ᐱᒋᐊᓕᓵᖅᑐᓄᑦ. ᐃᒻᒪᖃ ᒐᕙᒪᒃᑯᑦ 

ᕿᒥᕐᕈᔭᕆᐊᖃᖅᐳᑦ ᐊᑎᔪᓐᓇᕐᓗᒋᑦ ᒪᕐᕉᖅᖢᒋᑦ 

ᐊᑕᐅᓯᕐᒧᑦ ᓲᕐᓗ. ᑭᓯᐊᓂ ᖁᑦᑎᖕᓂᖅᓴᒥᒃ 

ᐃᖅᑲᓇᐃᔮᖃᖅᑐᓄᑦ 

ᐊᑐᐃᓐᓇᖃᖅᑎᑦᓯᒋᐊᖃᓐᖏᑦᑐᒍᑦ. 

ᑭᒡᒐᖅᑐᖅᑎᓪᓗᖓ ᓂᕈᐊᖅᑎᖁᑎᓐᓂᒃ, ᐊᒥᓲᖕᒪᑕ 

ᑮᓇᐅᔾᔭᒃᓴᑦᑎᐊᖅᐸᒃᑐᐃᑦ.  

 

ᑕᒪᒃᑯᐊ ᒪᑐᐃᑲᓐᓇᕋᔭᕋᑦᑎᒍᑦ 

ᐃᓂᒃᓴᖃᒃᑲᓐᓂᓕᕋᔭᖅᐸᑕ ᓇᒥ, ᐃᖅᑲᓇᐃᔭᖅᑏᑦ 

ᐃᒡᓗᖃᖅᑐᐃᑦ. ᓱᖕᒪᒃᑭᐊᖅ $200,000 ᐅᖓᑖᓄᑦ 

ᓱᓕ ᑕᒪᒃᑯᓂᖓ ᐃᒡᓗᖃᖅᑎᑕᐅᔪᓐᓇᓲᖑᕙᑦ 

ᐊᑭᑭᓪᓕᒋᐊᖅᓯᒪᔪᓂᒃ? 

 

ᐅᖃᖅᑏ, ᑕᖅᑮᑦ ᖃᔅᓰᓐᓇᑯᓗᐃᑦ ᐊᓂᒍᖅᐳᑦ-

ᓚᐅᖅᑐᑦ, ᒪᓕᒐᓕᐅᕐᕕᖕᒥ ᐅᑎᓛᕐᒥᒐᑦᑕ. 

ᐱᕕᖃᕈᓐᓇᖅᓯᓂᐊᖅᐳᓯᑦᑐᖅ, ᒪᓕᒐᓕᐅᖅᑏᑦ 

ᐃᓚᐅᒍᓐᓇᕐᓗᑎᒃ ᐊᑐᐊᒐᓕᐅᖅᐸᓪᓕᐊᖑᔪᒧᑦ ᐊᒻᒪ 

ᒐᕙᒪᒃᑯᑦ ᑕᒪᑐᒪᖓᑦ 



ᐊᐃᑉᐱᖅ, ᔫᓂ 8, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑐᓐᖓᓱᑦᑎᑦᓯᔪᓐᓇᕐᓗᑎᒃ, ᓯᑎᐱᕆᒥ ᓄᑖᒥᒃ 

ᑐᒃᓯᕋᓕᕈᑎᒃ ᑮᓇᐅᔭᓂᒃ, ᐊᑐᐊᒐᓕᐅᕐᓗᑎᒡᓗ 

ᓄᑖᓂᒃ ᐃᑲᔪᖅᑐᕈᓐᓇᑦᓯᐊᓛᕋᑦᑎᒍ, 

ᑕᐃᒪᐃᖁᓇᖅᑐᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐊᒥᑦᑐᕐᒧᑦ, ᒥᔅᑕ 

ᖃᐃᕐᓂᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 947 - 5(2): 

ᐃᒡᓗᓕᕆᓂᕐᒧᑦ ᐊᑲᐅᓐᖏᓕᐅᕈᑕᐅᔪᑦ 

(ᖃᐃᕐᓂᖅ)  

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓪᓗᒃᑯᑦ ᐊᒥᑦᑐᕐᒥᐅᑦ ᓄᓇᕗᒻᒥᐅᓪᓗ.  

 

ᐅᖃᖅᑏ, ᐅᓪᓗᒥᓕ ᓂᑯᕈᔾᔪᑎᖃᖅᑐᖓ, ᑕᐃᒪ 

ᑕᒪᓐᓇ ᓄᕙᒡᔪᐊᓇᕐᒥ-19-ᒥᒃ ᑕᐃᒎᓯᓕᒃ, ᑖᒃᑯᐊᒎᖅ 

ᒪᕐᕈᐃᖅᑕᐅᓯᒪᔪᑦ ᑲᐱᔭᐅᓯᒪᓗᑎᒃ, ᓄᓇᕘ ᐃᓗᐊᓂ 

ᖃᖓᑕᒍᓐᓇᖅᓯᓂᐊᓕᕐᒪᑕ. ᑖᓐᓇ ᑕᐃᒪ 

ᐅᑕᖅᑭᔅᓲᔭᕋᑦᑎᒍᑦ, ᐃᒻᒪᖄ 

ᓄᓇᓕᕋᓛᒥᐅᑕᐅᔪᑎᒍᑦ. ᐃᒪᓐᓇᓕ ᐅᖃᕈᒪᓪᓗᖓ, 

ᒪᕐᕉᓐᓂ ᑭᒡᒐᖅᑐᐃᒐᒪ, ᐃᓛᒃ ᐃᓚᖓ ᐃᒡᓗᓕᐅᒡᓗ.  

 

ᑕᐃᒪᓕ ᐃᒪᓐᓇ ᐅᖃᕈᒪᓕᖅᐳᖓ ᐅᖃᖅᑎ, ᒪᓐᓇ 

ᐃᒡᓗᓕᕆᓂᖅ, ᑕᑉᐹᓂ ᐊᒥᑦᑐᕐᒥᑦ 

ᑕᑯᔭᐅᖁᒐᓗᐊᕆᓪᓗᒍ, ᐱᔾᔪᑎᒋᓪᓗᒍ ᑕᐃᒪ ᐊᒥᓱᑦ, 

ᐊᒥᓲᖏᑦᑑᒐᓗᐊᑦ ᐱᔾᔪᑕᐅᖏᑦᑐᐃᑦ 19,076 ᑕᒫᓂ 

ᓇᐸᖕᒪᑕ ᓱᓕ ᐃᓄᖃᕈᓐᓃᖅᓯᒪᔪᐃᑦ. ᑕᒪᓐᓇᓗ 

ᐃᒡᓗᓕᕆᓂᖅ ᑕᐃᒪᖓᑦ ᐱᒋᐊᕐᒥᖕᒪᑕ 

ᐅᖃᐅᓯᕇᓐᓇᖅᐸᓚᐅᕋᒃᑯᑦ ᐅᖁᓕᕆᓂᖅ, ᖃᓄᕐᓗ 

ᐋᖅᑭᒋᐊᖅᑕᐅᒃᑲᓐᓂᕈᓐᓇᕐᒪᖔᑦ ᓄᓇᕘᒥ. 

 

ᐊᒃᓲᑦ, ᐃᓛᓕ ᑕᒪᓐᓇ ᖃᖓᑦᑕᕈᓐᓇᖅᓯᒪᑕ 

ᑲᐱᔭᐅᓯᒪᔪᑦ. ᑖᓐᓇ ᒥᓂᔅᑐ ᐃᒡᓗᓕᕆᔨᕐᔪᐊᒃᑯᓐᓄᑦ, 

ᑕᐃᒪ ᑕᒃᑯᐊ ᒪᕐᕉᖕᓄᑦ ᑭᒡᒐᖅᑐᖅᑕᕐᓄᑦ 

ᑕᑯᔭᖅᑐᖁᓛᕋᓗᐊᖅᖢᒍ. ᐃᒪᓐᓇᐃᓕᓗᖓ, 

ᐱᖓᓱᐃᓕᕐᓗᓂ ᐄ, ᐄᓗᐊᕌᓗᒃ, ᐄᑦᑎᐊᒻᒪᕆᒃ. 

 

>>ᐃᒡᓚᖅᑐᑦ 

ᑖᒃᑯᐊ ᐱᖓᓱᐃᑦ ᐊᑕᐅᓯᕐᒧᑦ ᑕᐃᒎᓰᑦ. 

ᑕᐃᒪᓐᓇᐃᓕᑎᓪᓗᖓ ᑕᐃᒪ ᐅᖃᖃᑦᑕᕐᒥᒐᒪ, 

ᐅᖃᖅᑏ, ᐃᓐᓇᒃᑯᕕᖃᖅᐳᖅ ᐃᒡᓗᓕᒃ, 

ᒐᕙᒪᒃᑯᓂᔅᓴᐃᓐᓇᖅ ᐱᕝᕕᐅᓯᒪᕗᖅ. 

ᐊᒻᒪ ᑭᒡᒐᖅᑐᖅᑕᒪ ᐱᖃᑖ, 

ᐃᓐᓇᒃᑯᕕᖃᖏᖦᖤᖅᐳᖅ, ᐊᒻᒪ ᒐᕙᒪᒃᑯᓐᓂ 

ᓯᐊᒻᒪᕐᕕᐅᑎᑕᐅᓯᒪᖏᑦᑐᖅ. ᐊᔪᕐᓇᔾᔮᖏᒻᒪ 

ᑕᐃᒪᓐᓇᐃᓕᐅᕐᓗᖓ.  

 

ᑕᐃᒪᓐᓇᐃᓕᑎᒡᓗᖓ ᑕᐃᒪ, ᑖᒃᑯᐊᑦᑕᐅᖅ 

ᑭᒡᒐᖅᑐᖅᑕᒪ ᐃᓚᖓ, ᐃᒡᓗᓕᖕᒥᐅᑦ 

ᐃᓱᒫᓘᑎᖃᖃᑦᑕᕋᓗᐊᕐᒥᖕᒪᑕ ᐃᒡᓗᓕᕆᔨᒃᑯᑦ 

ᐃᒡᓗᓕᖕᒥ. ᑕᑯᔭᖅᑐᖁᓛᖦᖤᕋᓗᐊᖅᐸᕋ ᒥᓂᔅᑐ 

ᐊᖏᕐᓗᓂᖓ, ᑕᑉᐸᐅᖓ. ᖃᐅᒪᐃᓐᓇᖃᑦᑕᖅᐳᖅ 

ᐅᐱᕐᖔᖑᓕᖅᖢᓂᓗ, ᐃᒻᒪᖄ ᑖᓐᓇ ᐊᑐᕐᓗᓂᐅᒃ 

ᒥᓂᔅᑑᑉ ᐱᔪᓐᓇᐅᑎᓂ, ᒪᕐᕈᓐᓂ ᒥᓂᔅᑑᕝᕕᖃᖅᐳᖅ. 

ᐊᒻᒪ ᐃᒡᓗᓕᖕᒥ ᐃᓕᖅᑯᓯᕆᓕᕝᕕᒃᑕᓕᒃ 

ᑎᑎᕋᕐᕕᖕᒥᒃ. 

 

ᐊᐱᖅᓱᕐᓇᖅᓯᒃᐸᑦ, ᓇᓪᓕᕈᓂ ᑖᔅᓱᒥᖓ 

ᐊᐱᖅᑯᑎᖃᕐᓂᐊᕋᒪ. ᖁᔭᓐᓇᒦᒃ, ᐅᖃᖅᑎᑦᑎᓰ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᐅᖅᓱᖅᑑᒧᑦ ᒪᓕᒐᓕᐅᖅᑎ, ᒥᔅᑕ 

ᐋᖁᐊᖅ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 948 - 5(2): 

ᐊᓯᐊᒍᑦ ᐆᒻᒪᖅᑯᑎᓕᐅᕐᓂᕐᒧᑦ ᐱᒋᐊᕈᑎ 

(ᐋᖁᐊᖅ)  

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 

(ᑐᓵᔨᒃᑰᖏᑦᑐᖅ) ᐅᓪᓗᒃᑰᖅᐸᒃᑲ ᐅᖅᓱᖅᑑᕐᒥᐅᑕᐃᑦ 

ᑕᒪᕐᒥᒃ ᐊᒻᒪᓗ ᓄᓇᕘᒥ ᑕᐅᑐᒃᑐᑦ ᓈᓚᒃᑐᑦ. 

 

(ᑐᓵᔨᑎᒍᑦ) ᖁᕕᐊᓱᒻᒪᕆᖅᐳᖓ, ᐅᖃᖅᑏ, 

ᐅᖃᕆᐊᒥᒃ ᐃᒡᓗᒧᑦ ᑕᒪᒃᑯᐊ ᓯᕿᓂᕐᒥᒃ 

ᐃᑯᒻᒪᖅᑯᑎᓯᐅᖃᑦᑕᖅᑐᓂᒃ ᐅᖅᓱᖅᑑᒥ. 

ᐅᖃᖅᑏ, ᒐᕙᒪᑐᖃᒃᑯᑦ ᐅᑭᐅᖅᑕᖅᑐᒥ, 

ᐱᓇᓱᖕᓂᕆᔭᖓᑦ ᐃᑯᒻᒪᖅᑯᑎᓯᐅᑎᓄᑦ ᓄᓇᓕᖕᓂ 

ᐅᖅᑰᓴᐅᑎᓄᑦ ᐆᒻᒪᖅᑯᑎᓄᑦ, ᒪᑯᓇᖓᑦ 

ᐊᕙᑎᑦᑎᓐᓂᒃ ᐆᒻᒪᖅᑯᑎᓕᐅᖅᑕᐅᔪᓄᑦ, ᐊᒻᒪᓗ 

ᐆᒻᒪᖅᑯᑎᓄᑦ ᐊᑐᑦᑎᐊᕐᓂᖅᓴᐅᓂᕐᒧᑦ 

ᐅᑭᐅᖅᑕᖅᑐᒥ. 

 

ᐅᖃᖅᑏ, ᑖᑦᓱᑎᒎᓇ ᐋᖅᑭᑦᓯᔪᖃᕋᑖᓚᐅᕐᒥᖕᒪᑦ 

ᓯᕿᓂᕐᒥ ᐃᑯᒻᒪᖅᑯᑎᓯᐅᑎᒥᒃ ᐅᖅᓱᖅᑑᑉ 

ᐊᓐᓂᑭᑦᑐᕐᕕᖓᓂᒃ, 

ᐆᒻᒪᖅᑯᑎᓕᐅᖅᐸᒃᑐᖅ ᐊᓐᓂᑭᑦᑐᕐᕕᖕᒧᑦ 

ᐅᖅᓱᐊᓗᖕᒥᒃ ᐊᑐᖏᖦᖢᑎᒃ. ᖁᓪᓕᒃᑯᑦ 

ᐊᑭᓖᓲᖑᕗᑦ ᐊᑐᖅᑕᐅᖏᑦᑐᓄᑦ ᐃᑯᒻᒪᖅᑯᑎᐅᓯᓄᑦ 

ᐅᖅᓱᖅᑑᒥ. 

 

ᐅᖃᖅᑏ, ᑭᓇᑐᐃᓐᓇᖅ ᑐᒃᓯᕋᕈᓐᓇᕐᒪᑦ ᑕᒪᑐᒪᖓᑦ 

ᐱᓕᕆᐊᒃᓴᐅᔪᒥᒃ, ᑭᒡᓕᓕᐅᖅᑕᐅᓯᒪᒐᓂ ᐅᓪᓗᖅ. 

ᐃᓚᐅᓂᒃᑯᑦ ᑕᒪᑐᒧᖓ ᐊᓐᖏᓂᖅᓴᐅᓕᕋᔭᖅᑐᑦ 

ᓄᓇᓖᑦ ᐅᖅᓱᐊᓗᖕᒥᒃ ᐊᒻᒪᓗ 

ᐃᑲᔪᕐᓂᖅᓴᐅᓕᕐᓗᑎᒃ ᐊᑐᓐᖏᑉᐹᓪᓕᕐᓂᕐᒥᒃ, 

ᓯᓚᑉᑎᓐᓂᒃ ᐳᔫᖅᐸᒃᑐᓂᒃ. 

 

ᐅᖃᖅᑏ, ᖁᔭᓐᓇᒦᕈᒪᕙᒃᑲ ᐱᓕᕆᓚᐅᖅᑐᓕᒫᑦ 

ᐱᓕᕆᐊᒧᑦ ᐊᒻᒪᓗ ᒍᕇᓐ ᓴᓐᕋᐃᓯᖕᑯᑦ ᐊᒻᒪᓗ 

ᓄᓇᓕᖁᑎᖓᑦ ᐅᖅᓱᖅᑑᑉ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᖁᑦᓯᒃᑐᒧᑦ ᒪᓕᒐᓕᐅᖅᑎ, ᒥᔅᑕ 

ᐊᑭᐊᕈᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 949 - 5(2): 

ᐃᖅᑲᐅᒪᔭᐅᑦᑎᐊᕐᓂᖓ ᒫᑕ ᖃᐅᓐᓇᖅ 

(ᐊᕿᐊᕈᖅ)  

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐅᓪᓗᒥ 

ᐃᓕᓴᕆᔪᒪᒐᒃᑯ ᐊᒻᒪᓗ ᖁᔭᓐᓇᒦᕈᒪᓪᓗᒍ ᑖᓐᓇ 

ᒫᑕ ᖃᐅᓐᓇᖅ. ᒪᐃ 14-ᖑᑎᓪᓗᒍ ᑕᕝᕙᓂ 

ᐃᖅᑲᓇᐃᔮᒥᓂᒃ ᓄᖅᑲᓚᐅᕐᒪᑦ, ᑕᐃᒪᓐᓇ ᐊᕐᕌᒍᓂᒃ 

18-ᓂᒃ ᐋᓐᓂᐊᕕᖕᒥ ᐃᖅᑲᓇᐃᔭᖅᖢᓂ, 

ᓴᓗᒻᒪᖅᓴᐃᔨᒥᒃ ᐱᒋᐊᓚᐅᖅᓯᒪᓪᓗᓂ 

ᐱᔭᕇᓚᐅᖅᐳᖅ ᑖᒃᑯᓂᖓ ᐃᓐᓇᑐᖃᕐᓂᒃ 

ᐃᑲᔪᖅᑎᐅᓪᓗᓂ. 

ᐊᒃᓱᒻᒪᕆᐊᓗᒃ ᐃᑲᔪᖃᑦᑕᓚᐅᕐᒪᑦ ᐊᒻᒪᓗ 

ᐸᖅᑭᑦᑎᐊᖃᑦᑕᖅᖢᓂ, ᐃᖅᑲᓇᐃᔭᑦᑎᐊᕙᒃᓱᓂᓗ. 

 

ᑕᒪᓐᓇ ᓄᕙᓐᓇᕐᔪᐊᕌᓗᒃ ᑕᕝᕙᓃᑎᓪᓗᒍ 

ᑲᑎᒍᓐᓇᓚᐅᓐᖏᒻᒪᑕ, ᐅᒡᒍᕐᓇᓚᐅᖅᑑᒐᓗᐊᖅ, 

ᑭᓯᐊᓂ ᑖᒃᑯᐊ ᖃᑦᑎᕆᔨᒃᑯᓪᓗ ᓄᓇᓯᐅᑏᓪᓗ 

ᐃᖏᕐᕋᖃᑕᓚᐅᕐᒪᑕ ᑖᔅᓱᒥᖓ ᖁᔭᓐᓇᒦᕈᒪᓪᓗᑎᒃ, 

ᑕᐃᒪᓐᓇᐃᑎᓪᓗᒍ ᓴᖅᑭᔮᑦᑎᐊᖅᑐᐊᐃᓐᓅᓚᐅᕐᒪᑦ 

ᐊᓕᐊᓇᐃᒋᓚᐅᖅᐸᕋ. 

 

ᑖᒻᓇ ᐃᓐᓇᐅᓕᖅᓱᓂᓗ ᕿᑲᑦᑎᐊᖁᒋᕙᕋ, 

ᖁᔭᓐᓇᒥᑦᑎᐊᖅᑕᕋ 

ᐃᖅᑲᓇᐃᔭᖅᑎᑦᑎᐊᕚᓘᓚᐅᕐᓂᖓᓄᑦ ᐊᒻᒪᓗ 

ᐸᖅᑭᑦᑎᐊᖃᑦᑕᖅᖢᓂ. ᑭᖑᓂᖃᕐᔪᐊᓂᐊᖅᑐᖅ 

ᑕᐃᑲᓂ ᐋᓐᓂᐊᕕᖕᒥ, ᑭᓯᐊᓂ ᐃᒻᒥᓂᒃᑕᐅᖅ 

ᐸᖅᑭᔪᒪᔪᑯᓘᓕᕋᒥ ᑕᐃᒪᓐᓇᐃᑐᓪᓗ ᐊᒃᓱᐊᓗᒃ 

ᖁᔭᓕᕗᖓ ᑖᔅᓱᒥᖓ ᒫᑕ ᖃᐅᓐᓇᕐᒥᒃ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐸᖕᓂᖅᑑᒧᑦ, ᒥᔅ 

ᓇᑲᓱᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 950 - 5(2): 

2021-ᒥ ᐃᓕᓐᓂᐊᕐᕕᐊᓗᒻᒥ ᐃᓱᓕᒃᓯᔪᐃᑦ 

ᐸᓐᓂᖅᑑᒥ (ᓇᑲᓱᒃ)  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᓪᓗᒥ ᓇᖏᖅᓯᕗᖓ 

ᐃᓕᓴᖅᓯᒍᒪᓪᓗᖓ ᐊᒻᒪᓗ ᐅᐱᒍᓱᒍᒪᓪᓗᖓ 

ᐸᓐᓂᖅᑐᒥ 2021 ᖁᕝᕙᓯᓐᓂᓕᒃ 12-ᒥᒃ 

ᐱᔭᕇᓐᓂᖃᕐᓂᐅᓴᔪᐃᑦ ᑖᒃᑯᐊ ᐅᐱᒋᔪᒪᓪᓗᒋᑦ:  

 

 ᒪᐃᑲ ᐊᒃᐸᓕᐊᓗᒃ  

 ᒧᕆᓴ ᑎᐊᓚ 

 ᐊᐃᕇᓐ ᐃᑦᑐᐊᖓᑦ  

 ᑎᓃᔅ ᐃᓱᓪᓗᑕᖅ 

 ᕼᐊᐃᓕ ᐃᓱᓪᓗᑕᖅ  

 ᕕᒃᑐ ᑲᓇᔪᖅ 

 ᒪᐃᒐᓐ ᕿᓚᕝᕙᖅ  

 ᓂᒃ ᑭᓴᖅ  

 ᒪᐃᓐ ᓛᓴᓐ  

 ᑎᐅᕋᓐᔅ ᒪᓐᓂᐊᐱᒃ 

ᑖᒃᑯᐊ ᐅᐱᒋᑦᑎᐊᖃᒃᑲ ᐱᔭᕇᕐᓂᐅᓴᔪᑯᓗᐃᑦ ᑕᒫᓂ 

ᐊᕐᕌᒍᒥ ᐸᓐᓂᖅᑑᒥ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᐊᑎᖅᑕᖃᕈᓐᓃᕋᒪ. ᐊᓯᐊᓅᑦ 

ᓅᓐᓂᐊᕐᓕᕐᒥᒐᒪ. 

ᒥᔅᑕ ᓚᐃᑦᓯᑑᓐ. 

 

ᐱᒋᐊᖅᑎᑕᖅ 116 - 5(2): ᐊᖓᔪᖅᑳᑉ 

ᐅᖃᐅᓯᖓ 640 - 5(2): ᐃᒡᓗᓕᐅᕐᓂᕐᒧᑦ 

ᐊᑭᑦᑐᕆᐊᕈᑕᐅᔪᑦ ᐊᒃᑐᐊᓂᖃᕐᓂᖏᑦ 

2021-22-ᒥ ᐱᓕᕆᐊᖑᓂᐊᖅᑐᓄᑦ 

ᓅᑕᐅᓂᖓ ᑲᑎᒪᑐᐃᓐᓇᖅᑐᓄᑦ (ᓚᐃᑦᓯᑑᓐ)  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᐅᓯᒃᓴᖃᕋᓗᐊᖅᑐᖓ ᐅᖃᐅᓯᑦᓴᑐᐃᓐᓇᕐᒥᑦ, 

ᑭᓯᐊᓂ 34 ᐅᖂᑕᖑᐊᖅ 5, ᑖᓐᓇ ᒪᓕᒃᖢᒍ 

ᐱᒋᐊᖅᑎᑦᓯᕗᖓ ᑭᖑᕝᕕᖅᑕᐅᓪᓗᖓ 

ᐊᒥᑦᑐᕐᒥᐅᒧᑦ. ᑖᓐᓇ 640 - 5(2) 

ᐊᑭᑦᑐᖅᐸᓪᓕᐊᓂᖏᑦ ᐱᓕᕆᐊᒃᓴᐃᑦ 

ᓴᓇᔭᐅᔭᕆᐊᓖᑦ, ᐃᓱᒪᒃᓴᖅᓯᐅᕈᑎᒃᓴᐅᓂᖏᓐᓄᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. 

ᐱᒋᐊᖅᑎᑦᓯᔪᖃᕐᒪᑦ, ᐊᐃᕙᒍᑕᐅᔪᓐᓇᖏᖦᖢᓂ. 

ᓈᒻᒪᒃᓴᖅᑐᑦ? ᐊᑭᕋᖅᑐᑦᑐᑦ? ᑲᔪᓯᕗᖅ. ᒥᓂᔅᑑᑉ 

ᐅᖃᐅᓯᒃᓴᖏᑦ. 640 - 5(2) ᑐᓂᔭᐅᔪᖅ 

ᑲᑎᒪᔨᕋᓛᓄᑦ. 

 

ᐅᑎᕐᓗᑕ ᑲᑎᒪᔾᔪᑎᒃᓴᑦᑎᓐᓄᑦ. ᓯᑕᒫᑦ. ᐅᑎᕈᑏᑦ 

ᐊᐱᖅᑯᑎᐅᓯᒪᔪᓂᒃ ᐅᖃᐅᓯᒃᑯᑦ. ᐃᓄᓕᕆᔨᒃᑯᓐᓄᑦ 

ᒥᓂᔅᑕᐅᔪᖅ, ᒥᔅ ᓯᐅᑎᐊᐱᒃ. 

 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 1335 - 

5(2): ᕿᒫᕖᑦ ᒪᒃᑯᒃᑐᓄᑦ (ᓯᐅᑎᐊᐱᒃ) 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔩ. (ᑐᓵᔨᑎᒍᑦ) ᑖᓐᓇ ᑭᐅᔾᔪᑎᒐ ᒥᔅᑕ 

ᓚᐃᑦᓯᑑᓐ ᐊᐱᖅᑯᑎᒋᓚᐅᖅᑕᖓᓄᑦ ᔫᓂ 1, 

2021-ᖑᑎᓪᓗᒍ, ᐊᑦᑕᓇᖏᑦᑐᒦᕕᑦᓴᖏᓐᓄᑦ 

ᐃᓅᓱᑦᑐᐃᑦ.  

 

ᑲᓇᑕᒥ ᐃᓪᓗᓕᕆᔨᕐᔪᐊᒃᑯᑦ ᐊᖏᕈᑎᖃᓚᐅᖅᐳᑦ 

$120,000-ᓂᒃ ᐱᓕᕆᐊᑦᓴᓄᑦ, ᐊᑦᑐᐊᔪᓄᑦ 

ᓴᓇᒋᐊᕆᐊᓕᓐᓄᑦ ᐃᒡᓗᓄᑦ ᐃᓄᓕᕆᔨᒃᑯᑦ 534 

ᐃᖃᓗᓐᓂ. ᑖᓐᓇ ᐸᕐᓇᓐᓂᐅᔪᖅ 

ᕿᒥᕐᕈᓂᐅᓛᖅᑐᖅ, ᖃᓄᕐᓗ ᐊᑭᑎᒋᒐᔭᕐᒪᖔᑦ 534 

ᐊᑐᖅᑕᐅᒍᓐᓇᕋᔭᕐᒪᖔᑦ ᐃᓚᒌᓄᑦ 

ᖃᓄᐃᖏᓂᑦᓴᖏᓐᓄᑦ, ᐊᒻᒪᓗ 

ᐃᓪᓗᖃᖅᑎᑦᓯᓂᕐᒧᑦ. ᑲᔪᓯᒍᓐᓇᖅᐸᑦ, ᑭᓇᐅᔭᐃᓪᓗ 

ᓇᕝᕚᖅᑕᐅᒍᓐᓇᖅᐸᑕ 

ᐃᑲᔪᖅᑐᐃᒍᑎᒃᑲᓐᓂᐅᒍᓐᓇᖅᐸᑕ 

ᑲᑐᔾᔨᖃᑎᖃᕐᓂᒃᑯᑦ, ᓲᕐᓗ ᐅᖂᑕᒃᑯᑦ, YWC-ᑯᓪᓗ 

ᑖᓐᓇ ᐃᓪᓗᖃᖅᑎᑦᓯᒍᑎᐅᕙᑦᑐᒧᑦ ᐃᒡᓗᒧᑦ 

ᐊᑐᖅᑕᐅᓚᐅᖅᑐᑐᑦ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᑎᕈᑎ 

ᐊᐱᖅᑯᑎᐅᓯᒪᔪᓄᑦ. ᒥᓂᔅᑐ ᐋᓐᓂᐊᖅᑐᓕᕆᓂᕐᒧᑦ, 

ᒥᓂᔅᑐ ᑯᓱᒐᖅ. 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 1357 - 

5(2): ᖃᓄᐃᓕᖓᓂᖓ ᕿᑭᖅᑕᕐᔪᐊᑉ 

ᐋᓐᓂᐊᕕᖓᑕ ᑭᖑᕝᕕᖅᑕᐅᓂᖓ (ᑯᓱᒐᖅ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᑖᒻᓇ ᐅᑎᕐᕕᒋᔪᒪᑉᓗᒍ 

ᐊᐱᕆᓚᐅᖅᑐᖅ, ᒪᓕᒐᓕᐅᖅᑎ ᐅᖅᑯᕐᒥᒧᑦ, ᐸᐅᓗᓯ 

ᕿᔪᒃᑖᖅ ᐊᐱᕆᓚᐅᕐᒪᖓ ᔫᓂ 3-ᖑᑎᓪᓗᒍ, 

ᕿᑭᖅᑕᕐᔪᐊᕌᓐᓅ ᐋᓐᓂᐊᕕᒃᓴᖓᑕ ᒥᒃᓵᓄᑦ. 

 



ᐊᐃᑉᐱᖅ, ᔫᓂ 8, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎᑦᓯᔩ, ᐊᐱᕆᓚᐅᕐᒪᑦ:  

 

ᖃᑯᒍ, ᐃᓛ ᑖᑉᑯᐊ ᑲᑎᒪᕕᔾᔪᐊᖅᑎᓪᓗᑕ 

ᐅᖃᐅᓯᕆᓪᓗᑎᒍ ᑖᒃᑯᐊ ᑮᓇᐅᔭᖅᑐᕐᓂᐅᓂᐊᖅᑐᑦ 

2021-2022-ᒥ ᐱᖁᑎᕐᔪᐊᓄᑦ, 

ᓇᓗᓇᐃᑦᓯᐊᓚᐅᕐᒪᑦ ᑕᐃᑲᓂ, ᕿᑭᖅᑕᕐᔪᐊᑉ 

ᐋᓐᓂᐊᕐᕕᖁᑖ ᐃᓕᔭᐅᖃᓯᐅᑎᓂᐊᓚᐅᖅᑐᓂ, 

ᐱᓕᕆᐊᖑᓂᐊᓚᐅᖅᑐᓂ ᐋᓐᓂᐊᕐᕕᒃᓴᓄᑦ ᓄᑖᓄᑦ. 

ᒥᓂᔅᑐ ᑖᑉᓱᒥᖓ ᑐᑭᓯᓇᖅᓯᑦᑎᑦᓯᐊᕈᓐᓇᖅᑲ 

ᓇᒦᓕᕐᒪᖔᑦ ᑖᑉᓱᒪ ᐱᓕᕆᐊᕆᔭᐅᓂᐊᕐᓂᕆᔭᖓ 

ᕿᑭᖅᑕᕐᔪᐊᑉ ᐋᓐᓂᐊᕐᕕᖓᑕ ᒥᒃᓵᓄᑦ?  

 

ᑭᐅᔾᔪᑎᒃ: 

 

ᐅᖃᖅᑎᑦᑎᔩ, ᑖᒻᓇ ᒪᓕᒐᓕᐅᖅᑎ ᐅᖅᑯᕐᒥᐅᓄᑦ 

ᑐᑭᓯᔪᒪᓚᐅᕐᒪᑦ ᓇᓃᓕᕐᒪᖔᖅ ᑖᒻᓇ, ᐃᒪᓐᓇ 

ᑭᐅᔪᓐᓇᖅᑕᕋ, ᐋᓐᓂᐊᖅᑕᐃᓕᒪᔪᓕᕆᔨᒃᑯᑦ 

ᐱᓕᕆᖃᑎᖃᖅᑐᑦ ᑖᒃᑯᓂᖓ ᒐᕙᒪᒃᑯᑦ 

ᐱᔨᑦᓯᕋᖅᑎᒃᑯᖏᓐᓄᑦ, ᓄᓇᓕᕆᓂᕐᒧᓪᓗ, ᑖᓐᓇ 

ᐊᓯᔾᔨᖅᑕᐅᔭᕆᐊᖃᕐᓂᖏᑦ ᐋᓐᓂᐊᕖᑦ ᓄᓇᕘ 

ᐃᓗᐊᓂ. ᑖᒻᓇ ᐅᖃᐅᓯᐅᖃᓯᐅᓯᒪᔪᖅ ᑕᕝᕙᓂ 

ᕿᑭᖅᑕᕐᔪᐊᑉ ᐋᓐᓂᐊᕐᕕᒃᓴᖓ, ᑖᒻᓇ 

ᓯᕗᒧᒋᐊᖅᑕᐅᓇᔭᖅᑐᖅ ᐊᒻᒪ ᐃᓗᐊᓃᖃᓯᐅᑎᓗᓂ 

ᐱᖁᑎᕐᔪᐊᓂᒃ ᐸᕐᓇᓕᖅᐸᑕ ᑕᐃᑯᖓ 

ᑎᑎᕋᐅᔭᖅᑕᐅᓂᖓᓄᑦ, ᐸᕐᓇᒍᑎᓄᑦ 

ᐱᖁᑎᕐᔪᐊᓂᑦ ᐅᑭᐅᖅ 2022-2023 ᐃᓗᐊᓂ 

ᑮᓇᐅᔭᖅᑐᕐᓂᖏᓐᓄᑦ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᑎᕈᑏᑦ 

ᐊᐱᖅᑯᑎᓄᑦ. ᑕᓪᓕᒫᓄᑦ. ᐃᓕᑕᖅᓯᓂᖅ 

ᐳᓛᕆᐊᖅᓯᒪᔪᓂᒃ. ᐱᑕᖃᖏᒻᒪᑦ. ᐊᕐᕕᓂᓕᒃ 6. 

ᐊᐱᖅᑯᑏᑦ, ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 

ᑲᖏᖅᖠᓂᐅᑉ ᐅᐊᖕᓈᓄᑦ-ᐃᒡᓗᓕᒑᕐᔪᖕᒧᑦ, ᒥᔅ 

ᑕᐅᑐᓐᖏ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 1369 - 5(2): ᐃᖅᑲᓇᐃᔮᒃᓴᓄᑦ 

ᐊᑭᑦᑐᕋᐅᑎᓂᖅ (ᑕᐅᑐᓐᖏ) 

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᓯᕗᓪᓕᖅᐹᒥᒃ ᐅᖃᕐᓗᖓ ᐅᓐᓄᓴᒃᑯᑦ 

ᐃᒡᓗᓕᒑᕐᔪᖕᒥᐅᑦ ᑲᖏᖅᖠᓂᐅᓪᓗ ᐅᐊᖕᓈᓄᑦ. 

ᐅᖃᖅᑏ ᐊᐱᖅᑯᑎᒐ ᒥᓂᔅᑕᒧᑦ 

ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ.  

 

ᒥᓂᔅᑕ ᖃᐅᔨᒪᒻᒪᑦ. ᑖᓐᓇ 518 ᑐᑭᒧᐊᕈᑎ 

ᐃᖅᑲᓇᐃᔭᖅᑐᓕᕆᓂᕐᒧᑦ ᐊᑐᐊᒐᖅ 

ᒪᐃᓇᖃᑦᑎᑦᓯᒻᒪᑦ ᐊᑭᑦᑐᕋᐅᑎᐅᕙᑦᑐᓂᒃ ᑭᒃᑯᓕᒫᑦ 

ᐱᔨᑦᓯᕐᕕᐅᔪᓂᒃ. ᐃᓗᓕᖏᓐᓂᒃ ᐃᓚᖓᑦ 

ᐅᖃᖅᓯᒪᒻᒪᑦ ᐅᖃᓕᒫᖅᑐᒍᑦ:  

 

ᒐᕙᒪᓗᑦᑖᑦ ᓄᓇᕗᒻᒥ ᐃᖅᑲᓇᐃᔮᖑᔪᓂᒃ 

ᕿᒥᕐᕈᔭᐅᓯᒪᔪᑦ ᐊᓪᓚᕕᓕᕆᓂᕐᒥᒃ 

ᐃᑲᔪᖅᑐᐃᔾᔪᑎᐅᔪᓄᑦ ᐃᖅᑲᓇᐃᔮᖓᓗ ᒪᓕᑦᑐᒍ 

ᐃᖅᑲᓇᐃᔮᖓ ᕿᒥᕐᕈᔭᐅᓂᖓ ᒪᓕᑦᑐᒍ 

ᓄᓇᕗᒻᒧᑐᐊᖅ ᐃᓄᓐᓄᑦ ᐊᒻᒪᓗ ᓄᓇᕗᒻᒧᑦ 

ᓇᔪᖅᑕᒥᓄᑦ ᐃᓄᓐᓄᑦ ᑐᕌᖓᒋᐊᓕᒃ.  

 

ᒥᓂᔅᑕ ᐅᖃᕈᓐᓇᖅᐸ ᓱᒻᒪᑦ ᑖᓐᓇ 

ᐃᓗᓕᖓᓃᑦᑕᕐᒪᖔᑦ? ᖁᔭᓐᓇᒥᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᖑᑦ): ᖁᔭᓐᓇᒦᒃ. 

ᐃᖅᑲᓇᐃᔭᖅᑐᓕᕆᓂᕐᒧᑦ ᒥᓂᔅᑕᐅᔪᖅ. ᒥᓂᔅᑕ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᐅᖃᖅᑏ, ᑖᓐᓇ 

ᐊᑕᐅᓯᑐᐊᖑᕗᖅ ᐅᓄᖅᑐᓂᒃ ᓴᓇᕐᕈᑎᓂᒃ 

ᐊᑐᖃᑦᑕᖅᑎᓪᓗᑕ ᐃᖅᑲᓇᐃᔭᖅᑎᑖᕋᓱᒃᖢᑕ 

ᐃᓄᖕᓂᒃ, ᐃᓄᐃᑦ ᑕᐃᒃᑯᐊ ᓯᕗᓪᓕᐅᑎᒡᒍᔭᕗᑦ 

ᑕᐃᒪᐃᓐᓂᖓᓄᓪᓗ ᑖᔅᓱᒧᖓ ᑎᓕᐅᕈᒻᒥᒃ 

ᓇᓗᓇᐃᖅᓯᓯᒪᕗᒍᑦ ᐊᒻᒪᓗ ᐃᓚᖓᓂᒃ ᑕᐃᒃᑯᐊ 

ᐃᓱᓕᑦᑕᕐᕕᓕᐅᖅᓯᒪᑦ ᐋᖅᑭᑦᑕᐅᓚᐅᖅᓯᒪᔪᑦ ᐊᒻᒪᓗ 

ᓄᓇᓕᐅᑉ ᐃᓗᐊᓂ ᐃᖅᑲᓇᐃᔭᖅᑎᒃᓴᖅᑕᖃᕌᖓᑦ 

ᑕᕝᕗᖓᑐᐊᖅ ᑐᕌᖓᔪᓂᒃ ᓴᖅᑭᑦᑎᖃᑦᑕᖅᑐᒍᑦ 

ᐃᖅᑲᓇᐃᔮᒃᓴᓂᒃ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ 

ᐃᓚᒋᐊᕈᑦ, ᒥᔅ ᑕᐅᑐᓐᖏ. 

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ ᐊᒻᒪᓗ 

ᖁᔭᓐᓇᒦᖅᖢᒍᑦ ᑖᓐᓇ ᒥᓂᔅᑕᕆᔭᐅᔪᖅ. 

ᑕᐃᒪᐃᒃᑲᓗᐊᖅᑎᓪᓗᒍ ᑖᓐᓇ ᒥᓂᔅᑕ ᖃᐅᔨᒪᔪᖅ 

ᐊᑭᑦᑐᕋᐅᑎᓂᒃᑯᑦ ᐃᖅᑲᓇᐃᔮᖅᑖᕋᓱᒃᑎᓪᓗᒋᑦ 

ᒥᓂᔅᑕᐅᑉ ᑐᖏᓕᖏᑦᑕ ᐃᑲᔫᑎᖏᓐᓂᒃ 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔾᔪᑎᓕᕆᔨᒃᑯᓪᓗ 

ᐱᓕᕆᕕᖓᓄᑦ. 

ᑖᓐᓇ ᐃᖅᑲᓇᐃᔭᓕᓵᖅᑐᓄᑦ ᑐᕌᖓᓐᖏᑦᑐᖅ.  

 

ᑖᒃᑯᐊ ᐅᖃᖅᓯᒪᔪᖅ ᑖᓐᓇᒎᖅ ᐊᑭᑦᑐᕋᐅᑎᓂᖅ 

ᓄᓇᕗᒻᒥᐅᑐᐃᓐᓇᕐᓄᑦ ᑐᕌᖓᔪᖅ ᐃᓄᖕᓄᑦ 

ᑕᕝᕙᓂ ᓄᓇᓕᖕᓂᑦ. ᑖᓐᓇᖃᐃ ᒥᓂᔅᑕ 

ᓇᓗᓇᐃᖅᓯᔪᓐᓇᖅᐳᖅ ᓱᒻᒪᑦ ᑕᕝᕗᖓᑐᐊᖅ 

ᓄᓇᓕᓄᑦ ᑐᕌᖓᑎᑕᐅᖕᒪᖔᑦ ᑖᓐᓇ ᐃᖅᑲᓇᐃᔮᖅ 

ᖁᕝᕙᓯᓐᓂᖅᐹᖑᖃᑕᐅᑎᓪᓗᒍ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖄᓚᐅᑏᑦ 

ᑐᓴᖅᓴᐅᖃᑦᑕᕐᒪᑦ ᖃᒥᓚᐅᕈᖅ. ᒥᓂᔅᑕ ᐊᕿᐊᕈ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᐅᖃᖅᑏ, ᑖᓐᓇ 

ᐃᓱᒪᓕᐅᕈᑎᒋᔭᐅᓚᐅᖅᑐᖅ 

ᐱᔭᕇᖅᓴᕋᐃᖁᓪᓗᑎᒃᑯᑦ ᐊᒻᒪᓗ ᐃᓄᒻᒧᑦ 

ᐃᓐᓄᑦᑕᐅᔪᒪᓂᐊᖅᖢᓂ ᑕᐃᒪᐃᓐᓂᖓᓄᑦ 

ᐃᓱᒪᓕᐅᕈᑎᒋᔭᐅᓚᐅᖅᑐᖅ ᑖᓐᓇ ᓱᕐᕋᔾᔮᓐᖏᑕᕋ 

ᐃᓄᖕᓄᑐᐊᖅ ᑐᕌᖓᖕᒪᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑐᒡᓕᐊ 

ᑭᖑᓪᓕᖅᐹᕐᓗ, ᒥᔅ ᑕᐅᑐᓐᖏ. 

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐃᓄᖕᓄᑦ ᑐᕌᖓᑐᐃᓐᓇᖅᑐᒥᒃ 

ᑲᖏᖅᖠᓂᕐᒥᐅᑕᕐᓄᑦ ᑐᕌᖓᓚᐅᕐᒪᑦ.  

 

ᐃᖅᑲᓇᐃᔭᖅᑐᓕᕆᔨᒃᑯᑦ ᒥᓂᔅᑕᖓ 

ᐃᖅᑲᓇᐃᔭᖃᑎᖃᕈᓐᓇᖅᐹ ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔾᔪᑎᓕᒋᔨᒃᑯᓪᓗ ᒥᓂᔅᑕᖓ ᑖᓐᓇ 

ᐃᖅᑲᓇᐃᔮᕐᒧᑦ ᐊᑭᑦᑐᕋᐅᑎᓂᒃ ᐋᖅᑭᒋᐊᖁᒡᓗᒍ 

ᓄᓇᒥᐅᑕᖅ ᓇᓪᓕᐊᖕᓂᒃ ᓄᓇᖃᕋᓗᐊᖅᐸᑦ 

ᑖᔅᓱᒥᖓ ᐃᖅᑲᓇᐃᔮᕐᒥᒃ ᐆᒃᑐᕈᓐᓇᖁᓗᒍ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖄᓚᐅᑏᑦ. 

ᒥᓂᔅᑕ ᐊᕿᐊᕈ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᐅᖃᖅᑏ, ᑖᒃᑯᐊ ᒪᕐᕉᖅ 

ᐃᖅᑲᓇᐃᔮᒃ ᑖᒃᑯᐊ ᐱᓕᕆᕖᒃ ᒪᕐᕉᒃ ᑕᒪᑐᒥᖓ 

ᐅᖃᓕᒪᐅᑎᖃᕈᓘᔭᓚᐅᖅᓯᒪᔪᖅ ᐊᒻᒪᓗ ᑖᓐᓇ 

ᐃᖅᑲᓇᐃᔮᖅ ᐃᓐᓄᑦᑕᐅᓯᒪᔭᕆᐊᖃᓪᓚᕆᑦᑐᖅ. 

ᐊᒻᒪᓗ ᐅᐱᒍᓱᒃᖢᖓ ᑲᖏᖅᖠᓂᕐᒧᑦ ᑐᕌᖓᖕᒪᑦ. 

ᑕᐃᒪᑐᖅ ᐱᓕᒻᒪᒃᓯᒪᑦᑎᐊᖅᑐᒥᑦ ᓇᓂᓯᓂᐊᖅᐳᒍᑦ 

ᑖᔅᓱᒥᖓ ᐃᓐᓄᐃᔪᓐᓇᕐᓂᐊᖅᑐᒥᒃ. ᑭᓇᑐᐃᓐᓇᖅ 

ᐆᒃᑐᕈᒪᔪᖅ ᑖᔅᓱᒧᖓ ᐃᖅᑲᓇᐃᔮᕐᒧᑦ 

ᐱᓇᓱᒍᓐᓇᖅᑐᖅ. ᐄ, ᕿᒥᕐᕈᓇᕐᓂᐊᖅᑕᕗᑦ 

ᑕᐃᒃᑯᐊ ᑲᖏᖅᖠᓂᕐᒥᐅᑕᐃᑦ ᓯᕗᓪᓕᐅᑎᓗᑎᒃᑯᑦ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ 

ᐊᐱᖅᑯᑏᑦ. ᐊᕐᕕᐊᑦ ᐅᐊᖕᓇᖓᓄᑦ-ᑎᑭᕋᕐᔪᐊᑉ, 

ᒥᔅᑕ ᒪᐃᓐ. 

 

ᐊᐱᖅᑯᑦ 1370 - 5(2): ᐃᒥᓕᕆᕝᕕᒃ 

ᑎᑭᕋᕐᔪᐊᒥ (ᒪᐃᓐ) 

 

ᒪᐃᓐ: ᒪᑦᓇ. ᐅᖃᖅᑎᑦᓯᔩᑦ. ᐅᖃᖅᑎᑦᓯᔩ 

ᓄᓇᓕᖕᓄᑦ ᒐᕙᒪᒃᑯᓐᓄᑦ ᐱᔨᑦᑎᕋᖅᑐᓕᕆᓂᕐᒧᑦ 

ᒥᓂᔅᑐ ᐊᐱᖅᕼᐅᕈᐊᖅᑐᒍ ᓂᓪᓕᖅᐳᖓ. ᐆᒪᑦ 

ᒥᒃᕼᐊᓄᑦ ᑎᑭᕋᕐᔪᐊᒥ ᕼᐊᓇᔭᐅᔪᒫᖅᑐᖅ 

ᐃᒥᑦᓯᐊᓕᐅᕈᑦ.  

 

ᐅᖃᖅᑎᑦᓯᔩᑦ ᑖᓐᓇ ᓂᕆᐅᒋᔭᐅᓵᓕᕐᒪᑦ 

ᑎᑭᕋᕐᔪᐊᒥᐅᓄᑦ ᐅᕙᒻᓄᓪᓗ 

ᓂᕆᐅᒋᔭᐅᖃᖅᑖᓕᖅᕼᐅᓂ. ᒫᓐᔨ ᐅᑭᐅᖅ, 

ᒫᔾᔨᐅᓚᐅᖅᑎᓪᓗᒍ ᐊᑭᑦᑐᕋᐅᑎᓂᕐᒥᑦ 

ᕼᐊᖅᑮᓚᐅᖅᓯᒪᖕᒪᑕ ᒐᕙᒪᒃᑯᑦ 

ᑎᑎᕋᖅᑕᐅᔭᕐᓂᐊᕐᓂᖏᑦᑕ ᒥᒃᕼᐋᓄᑦ 

ᑐᕌᖓᓚᐅᖅᖢᓂ ᑖᓐᓇ ᐊᑭᑦᑐᕋᐅᑎᓂᖅ.  

 

ᒥᓂᔅᑕ ᕼᐃᕗᓪᓕᖅᐹᒥᒃ ᑕᕝᕙ ᐊᐱᖅᑯᑎᒐ ᒥᓂᔅᑕ 

ᐅᓂᒃᑳᖅᑑᓪᓗᐊᖅᐸ ᑖᓐᓇ ᐱᓕᕆᐊᕆᔭᐅᓂᐊᕐᓂᖓ 

ᓇᓂᕼᐃᓕᕐᒪᖔᑦ ᐅᑉᓗᒥᐅᔪᖅ (ᑐᓵᔨᑎᒍᑦ) 

ᒥᓂᔅᑕᒥᒃ ᑐᓴᖅᑎᑕᐅᔪᒪᔪᖓ 

ᖃᓄᐃᑉᐸᓪᓕᐊᓕᕐᒪᖔᑦ ᑖᓐᓇ 

ᐃᒻᒥᕐᒧᑦ ᓴᓗᒻᒪᖅᓴᐅᑦ ᖃᖓ ᓴᓇᔭᐅᓛᕐᒪᖔᑦ? 

ᖁᔭᓐᓇᒦᒃ ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓄᓇᓕᖕᓂᑦ 

ᒐᕙᒪᒃᑯᓐᓂᓪᓗ ᐱᔨᑦᑎᖅᑏᑦ ᒥᓂᔅᑕᖓ ᒥᔅ 

ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 

ᐊᐱᖅᑯᑎᒋᖕᒪᒍ. ᓄᓇᓕᖕᓂ ᒐᕙᒪᒃᑯᓐᓂᓪᓗ 

ᐱᔨᑦᑎᖅᑏᑦ ᑐᐊᕕᕐᓇᕐᓂᖓᓂ ᖃᐅᔨᒪᔪᑦ. ᑖᓐᓇ 

ᐃᒥᕐᒧᑦ ᓴᓗᒻᒪᖅᓴᐅᑦ ᐃᓕᓯᒪᐃᓐᓇᕐᓂᐊᖅᑐᖅ 

ᑕᑯᔪᒪᕐᒥᒐᑦᑎᑐᒃᑯᑦ ᑕᐃᑲᓂ ᑎᑭᕋᕐᔪᐊᕐᓂ. 

ᐊᒃᓱᕈᑎᒋᓯᒪᔭᕗᑦ ᓴᓗᒻᒪᖅᓴᐅᑎᖃᕐᓂᐊᕐᒪᑕ ᐊᒻᒪᓗ 

ᑐᒃᓯᕋᐅᑏᑦ ᑕᐃᒃᑯᐊ ᒪᑐᔭᐅᓚᐅᖅᓯᒪᔪᑦ 

ᑎᑎᕋᐅᔭᖅᑕᐅᓂᖓᓐᓄᑦ ᒪᑐᓚᐅᖅᖢᓂᓗ ᐊᐃᐳᓗ 

26, 2021-ᒥ. ᑕᐃᒃᑯᐊᓗ ᑐᒃᓯᕋᐅᑏᑦ ᒫᓐᓇ 

ᕿᒥᕐᕈᓇᒃᑕᐅᔪᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᒥᒃ 

ᐃᓚᒋᐊᕈᑦ, ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ ᐅᖃᖅᑎᑦᓯᔩᑦ ᒪ’ᓇ ᒥᓂᔅᑐ. 

(ᑐᓵᔨᑎᒍᑦ) ᑖᒃᑯᐊ ᐱᔭᕇᖅᑕᕐᕕᖏᑦ 

ᑕᐃᒃᑯᐊᖑᑎᓪᓗᒋᑦ ᑕᐃᒃᑯᐊ ᐱᔭᕇᖅᑕᕐᕕᒃᓴᖏᑦ 

ᑖᒃᑯᓇᓂ ᑎᑎᖅᑲᓂᒃ ᐅᖃᖅᓯᒪᔪᑦ ᓴᓇᔭᐅᓗᓂ 

ᐊᒻᒪᓗ ᓰᑏᑉᐱᕆ 30, 2022-ᒥ 

ᐱᔭᕇᖅᑕᐅᐸᓗᖁᓪᓗᒍ, ᐱᔭᕇᖅᑕᐅᑎᐊᒻᒪᕆᒡᓗᒍ 

ᓇᓪᓕᐅᒃᑯᑕᐅᓪᓗᓂᓗ ᓰᑏᑉᐱᕆ 30, 2024.  

ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᑕᐃᒪᓐᓇ ᐊᑯᓂᐊᓗᒃ, 

ᑭᓱᒥᑦ ᐱᔾᔪᑎᖃᖅᖢᑎᒃ ᑕᐃᒪᓐᓇ ᐊᑯᓂᐊᓗᒃ 

2024-ᒥ ᐱᔭᕇᖅᑕᐅᓇᓱᖕᓂᐊᖅᐸ? ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ ᐅᖃᖅᑎ. 

(ᑐᓵᔨᑎᒍᑦ) ᖁᔭᓐᓇᒦᖅᖢᒍ ᑖᓐᓇ ᒥᓂᔅᑕ 

ᐊᐱᕆᖕᒪᑦ ᓄᓇᕗᑦ ᒐᕙᒪᒃᑯᑦ 

ᒫᓐᓇᕈᓘᓚᐅᖅᑐᖅ ᒪᓕᒐᕐᓂᒃ 

ᐋᖅᑭᒃᓱᐃᓵᓚᐅᖅᓯᒪᖕᒪᑕ ᐃᒪᕐᒧᑦ 

ᓴᓗᒻᒪᖅᓴᐃᕕᖕᓂᒃ ᐊᒻᒪᓗ ᑎᑭᕋᕐᔪᐊᒥ ᑕᐃᒃᑯᐊ 

ᒪᓕᒐᐃᑦ ᐊᑐᓕᖅᑎᑕᐅᓂᐊᖅᖢᑎᒃ. ᑕᐃᒪᐃᑦᑑᖕᒪᑦ 

ᐱᔭᕇᖅᑕᕐᕕᔅᓴᖓ ᐸᕐᓇᐃᓂᖓ ᐱᔭᕇᖅᓯᒪᓕᖅᑐᖅ 

ᑕᐅᑦᑐᒋᓂᐊᖅᑕᖓᑕ ᑎᑎᕋᖅᑕᐅᔭᖅᓯᒪᓂᖓ 

ᐃᓄᐃᑦ ᖃᐅᔨᒪᔭᑐᖃᖏᓐᓂ ᐊᑐᕐᓂᐊᕐᒪᑕ ᑖᔅᓱᒪ 

ᑕᐅᑦᑐᖓ ᐋᖅᑭᒃᓱᖅᑕᐅᓕᖅᐸᑦ ᒪᐃ 20, 2021-ᒥ 

ᔮᓐᓄᐊᕆ 22-ᒧᑦ ᑕᒪᓐᓇ ᐱᓕᕆᐊᕆᔭᐅᖦᖤᖅᐳᖅ 

ᑕᐃᓐᓇ ᑳᓐᑐᓛᒃᑎ ᓄᓇᓖᓪᓗ 

ᑎᑎᕋᐅᔭᕈᓐᓇᖅᓯᓂᐊᕐᒪᑕ ᐊᒻᒪ ᓴᓇᔭᐅᓂᖓ 

ᐱᒋᐊᓛᖅᑐᖅ ᔮᓐᓄᐊᕆ 2022-ᒥ ᒫᔾᔨ 2024-ᒧᑦ 

ᐃᓱᓕᓪᓗᓂ ᐱᔭᕇᖅᑕᐅᒍ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒥᒃ. ᑐᒡᓕᐊ 

ᑭᖑᓪᓕᖅᐹᕐᓗ, ᒥᔅ ᒪᐃᓐ. 

 

ᒪᐃᓐ: ᒪ’ᓇ ᐅᖃᖅᑎ. ᒪ’ᓇ ᒥᓂᔅᑐ. (ᑐᓵᔨᑎᒍᑦ) 

ᑐᑭᓯᒍᒪᖅᑲᒐᓗᐊᖅᑐᖓᓕ ᖃᓄᐃᒻᒪᑦ ᑕᐃᒪᓐᓇ 

ᐱᔭᕇᖅᑕᐅᓇᓱᓐᓂᐊᕐᒪᖔᑦ ᒥᓂᔅᑕ ᑭᐅᖕᒪᑦ. 

ᐊᕐᕌᒍᑦ ᒪᕐᕉᓐᓄᑦ ᐅᖓᑖᓄᑦ ᒪᑭᑕᐅᓇᓱᖕᓂᐊᖅᑐᖅ 

ᑭᓱᒥᓪᓗ ᐱᔾᔪᑎᒃᓴᖓᓐᓂᒃ ᑐᑭᓯᓐᖏᖦᖢᖓ.  

 

ᐅᓇ ᑭᖑᓪᓕᖅᐹᖅ ᐊᐱᖅᑯᑎᒋᔪᒪᔭᕋ ᑮᓇᐅᔭᑦ 

ᐊᑐᕈᒫᕐᓂᐊᖅᑐᑦ. ᐊᑭᑦᑐᖅᐸᓪᓕᐊᑐᐃᓐᓇᕐᒪ ᑕᒪᑯᐊ 

ᐊᑭᑐᔪᖅᑐᕈᑎᓂᒃ ᐊᑐᖅᑐᑦ ᓄᓇᕗᒻᒥ. ᖃᓄᖅ ᐅᑯᐊ 

ᑮᓇᐅᔭᑦ ᓴᓂᕐᕙᖅᑕᐅᓯᒪᔪᑦ ᐃᒥᕐᒧᑦ 

ᓴᓗᒻᒪᖅᓴᐃᕕᖕᒧᑦ ᐊᒥᒐᔾᔮᖏᒃᑲᓗᐊᖅᐹᑦ? 

ᖁᔭᓐᓇᒦᒃ ᐅᖃᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᐊᒻᒪᓗ ᖁᔭᓐᓇᒦᒃ ᐊᐱᕆᖕᒪᑦ. 

ᐄ, ᐊᐱᖅᑯᑎᑦᑎᐊᕚᓗᒃ ᑖᓐᓇ. ᒫᓐᓇ 

ᑎᑎᕋᐅᔭᖅᑕᐅᓂᖓ ᑮᓇᐅᔭᑦ ᐋᖅᑭᒃᓯᒪᕙᒌᖅᑐᑦ 

ᑭᓯᐊᓂ ᓴᓇᔭᐅᓂᖓᓄᑦ ᑮᓇᐅᔭᖅᑐᕈᑏᑦ 

ᐊᑯᓂᐅᓂᐊᕐᓂᖓᓗ ᐱᓪᓗᒋᑦ ᐊᒻᒪᓗ 

ᓄᑖᑦᑎᐊᒻᒪᕆᐅᓂᐊᕐᒪᑦ. ᑎᑭᕋᕐᔪᐊᖅ 

ᓯᕗᓪᓕᖅᐹᖑᓗᑎᒃ ᓄᑖᕐᒥᒃ ᐃᒥᕐᒧᑦ 

ᓴᓗᒻᒪᖅᓴᐃᕕᑦᑖᕐᓂᐊᖅᑐᑦ ᑕᐃᒪᐃᑦᑑᖕᒪᑦ 

ᑐᐊᕕᐅᑎᔪᒪᓐᖏᑕᕗᑦ.  

 

ᑕᐃᒫᑐᐃᓐᓇᖅ ᐱᓕᕆᐊᕆᖃᑦᑕᖅᑕᕗᑦ ᓄᓇᕗᒻᒥ 

ᐊᑐᕈᒫᕐᓂᐊᖅᑐᖁᑎᖏᑦ ᐊᒻᒪᓗ ᓄᕙᒡᔪᐊᕐᓇᖅ 

ᐱᔾᔪᑎᒋᓪᓗᒍ ᓇᓗᓇᐃᖅᓯᕕᒋᔪᓐᓇᖏᑦᑕᕋ ᑖᓐᓇ 

ᒪᓕᒐᓕᐅᖅᑎ ᐊᒥᒐᖅᓯᓂᐊᕐᒪᖔᑦᑕ ᐅᕝᕙᓘᓐᓃᑦ. 

ᑕᒪᑐᒥᖓ ᓄᕙᕐᔪᐊᕐᓇᐅᑉ ᖃᓄᐃᓐᓂᖓ ᒪᓕᒡᓗᒍ 

ᑮᓇᐅᔭᐃᑦ ᒪᓕᑐᐃᓐᓇᕐᓂᐊᕐᒥᖕᒪᑕ.  

 

ᐄ, ᐊᒻᒪᓗ ᖃᐅᔨᒪᑎᑕᐅᖏᓐᓇᕐᓂᐊᖅᑐᑎᒃ 

ᒪᓕᒐᓕᐅᖅᑏᑦ ᐊᒻᒪᓗ ᑎᑭᕋᕐᔪᐊᕐᒥᐅᑦ 

ᖃᓄᐃᑉᐸᓪᓕᐊᓕᕐᒪᖔᑦ ᑖᓐᓇ ᓴᓇᔭᐅᔪᒪᔪᖅ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ 

ᐊᐱᖅᑯᑏᑦ. ᐃᖃᓗᐃᑦ-ᒪᓂᕋᔭᕐᒧᑦ ᒪᓕᒐᓕᐅᖅᑎ, 

ᒥᔅᑕ ᓚᐃᑦᓯᑑᓐ. 

 

ᐊᐱᖅᑯᑦ 1371 - 5(2): ᓱᕈᓰᑦ 

ᑲᒪᒋᔭᐅᑦᑎᐊᕐᓂᖏᑦ ᐃᓄᑐᐊᒃᑯᕕᓐᓂ 

(ᓚᐃᑦᓯᑑᓐ) 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓᓐᓄᑦ 

ᐊᐱᕆᔪᒪᔪᖓ.  

 

ᐃᓱᒫᓘᑎᖃᕋᒪ ᑕᐃᓐᓇ ᐊᑦᑐᖅᑕᐅᓯᒪᖕᒪᑕ ᓱᕈᓰᑦ 

ᐃᓄᑑᔪᒃᑯᕖᑦ ᐱᓪᓗᒋᑦ. 

ᐊᐃᐳᓗ 9-ᖑᑎᓪᓗᒍ ᑎᑎᖅᑲᖅᑖᓚᐅᖅᓯᒪᒐᒪ 

ᓱᕈᓰᑦ ᒪᒃᑯᒃᑐᓪᓗ ᐃᓄᑑᔪᒃᑯᕕᖕᒦᖃᑦᑕᖅᑐᑦ 

ᐃᓱᒫᓘᑎᒋᔭᐅᓚᐅᕐᒪᑕ ᐊᔾᔨᖏᓐᓂᓪᓗ 

ᐱᓚᐅᕆᓪᓗᓂ. ᑕᐃᑲᓂ ᐃᓄᑑᔪᒃᑯᕕᒃ 4-ᓂᒃ 

ᐊᕐᕌᒍᓕᒃ ᑲᑉᐱᐊᓱᒃᑐᑯᓘᓚᐅᖅᓯᒪᖕᒪᑦ.  

 

ᐃᓄᖕᒥᒃ ᐊᑕᐅᓯᕐᒥᒃ ᐅᖃᖅᓯᒪᓐᖏᑦᑑᒐᓗᐊᖅ 

ᑭᓯᐊᓂ ᑖᓐᓇ ᑲᑉᐱᐊᓇᓚᐅᖅᓯᒪᖕᒪᑦ 

ᐃᖅᑲᐃᑎᑕᐅᒃᑲᓐᓂᖅᖢᑎᒡᓗ ᓄᓇᕗᑦ ᒐᕙᒪᒃᑯᑦ 

ᓱᕈᓯᕐᓂᒃ ᐸᖅᑭᑦᑎᐊᖃᑦᑕᕆᐊᖃᕐᓂᖏᓐᓂᒃ.  

 

ᐅᓇ ᓯᕗᓪᓕᖅᐹᖅ ᐊᐱᖅᑯᑎᒋᔪᒪᔭᕋ 

ᐱᒋᐊᕈᑎᒋᓗᒍ ᐃᓄᑑᔪᒃᑯᕕᒃ 

ᑎᑎᖅᑲᖅᑖᓚᐅᕐᓂᕋᓗ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 

ᑲᑐᔾᔨᓂᒃᑰᕈᑎᖃᖅᐹᑦ ᑕᒪᒃᑯᐊ ᓱᕈᓰᑦ 

ᐃᖢᐊᓐᖏᑦᑐᒦᑎᑕᐅᑎᓪᓗᒋᑦ ᐃᓄᑑᔪᒃᑯᕕᖕᓂᒃ 

ᐊᒻᒪᓗ ᒥᓂᔅᑕᖃᐃ ᑐᓴᖅᑎᑦᑎᔪᓐᓇᖅᐸ 

ᖃᓄᐃᓕᖓᓕᕐᒪᖔᑦ ᑕᐃᒃᑯᐊ ᑎᑎᕋᓚᐅᖅᑕᖅᑕ 

ᒥᒃᓵᓅᖓᔪᑦ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖄᓚᐅᑏᑦ 

ᐃᒻᒪᖃ ᓂᓪᓕᐊᑎᑦᑎᕈᓘᔭᕐᒪᑦ ᐅᔾᔨᖅᓱᖅᑎᐊᕆᑦ.  

 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᐃᓄᑑᔪᒃᑯᕖᑦ ᐃᓛᒃ 

ᑕᐃᒪᐃᑦᑐᒃᑰᖁᔨᓐᖏᑦᑐᒎᒐᓗᐊᖅ ᑭᓯᐊᓂ 

ᐃᓱᒪᒋᑦᑎᐊᕆᐊᖃᖅᑕᕗᑦ ᓄᓇᕗᒻᒥᐅᓕᒫᑦ.  

 

ᐃᒃᐸᒃᓴᐅᖅᑰᖅᑐᖅ ᓇᓗᓇᐃᖅᓯᔪᖅᑕᖃᓚᐅᖅᑐᖅ 

ᒪᕐᕉᖕᓂᒃ ᐱᓇᓱᐊᕈᓰᖕᓂᒃ 

ᐃᓄᑑᔪᒃᑯᕕᖕᒦᑦᑕᕆᐊᖃᖅᑎᑕᐅᓪᓗᑎᒃ 



ᐊᐃᑉᐱᖅ, ᔫᓂ 8, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

8384 

ᑲᐱᔭᐅᕌᓂᒃᓯᒪᓐᖏᑦᑐᑦ ᐅᖃᖅᑲᐅᒐᒪᓗ 

ᐅᖃᖃᑦᑕᖅᓯᒪᒐᒪᓗ ᑕᐃᒪᓐᖓᓕᒫᖅ 

ᐅᔾᔨᖅᓱᑦᑎᐊᕋᓱᒃᑐᒍᑦ ᖃᖓ 

ᐃᓄᑑᔪᒃᑯᕕᒻᒦᑦᑕᕆᐊᖃᕈᓐᓃᕐᒪᖔᑦᑕ?  

 

ᓱᕈᓰᑦ ᐊᒻᒪᓗ ᓄᓇᕗᒻᒥᐅᓕᒫᑦ 

ᐃᓄᑑᔪᒃᑯᓐᓃᑦᑐᓕᒫᑦ ᐊᐅᓚᒐᑦᑎᒃᑯ ᐃᓱᒪᒃᑯᑦ 

ᐊᑲᐅᓐᖏᓕᐅᕈᑎᖃᖅᑐᓂᑦᑕᐅᖅ 

ᓇᔪᖅᑕᐅᖃᑦᑕᕐᒪᑕ ᒪᒃᑯᒃᑑᒐᓗᐊᖅᐸᑦ 

ᐃᓐᓇᐅᒐᓗᐊᖅᐸᑦ ᑕᐃᑲᓂ ᐃᓱᒪᓕᕆᔨᑦᑕᖃᖅᑐᖅ 

ᖃᐅᔨᒃᑲᖅᑕᐅᑐᐊᕈᑎᒃ ᐃᑲᔪᕈᓐᓇᖅᑐᓂᒃ.  

 

ᑕᐃᓐᓇ ᐅᖃᐅᓯᕆᔭᐃᑦ ᐃᓗᓕᑯᓘᔭᖏᓐᓂᒃ 

ᐱᓯᒪᓐᖏᒃᑲᓗᐊᖅᖢᖓ ᖃᓄᐃᑕᐅᓚᐅᕐᒪᖔᑦ 

ᖃᓄᕐᓗ ᑲᒪᒋᔭᐅᒻᒪᖔᑦ. ᐄ, ᐃᓱᒪᓕᕆᔨᓂᒃ 

ᑕᐃᑲᓂ ᐃᖅᑲᓇᐃᔭᖅᑐᓂᒃ ᐱᑕᖃᖅᑐᖅ ᓇᒥᓕᒫᖅ 

ᐃᑲᔪᖅᑕᐅᔪᓐᓇᕐᓂᐊᕐᒪᑕ ᑕᐃᒃᑯᐊ ᐃᓱᒪᒃᑯᑦ 

ᐊᑲᐅᓐᖏᓕᐅᕈᑎᓖᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ 

ᐃᓚᒋᐊᕈᑏᑦ, ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᒥᓂᔅᑐᑦᑕᐅᖅ ᖁᔭᓐᓇᒦᒃ ᓇᓗᓇᐃᖅᑐᐃᒻᒪᑦ. 

ᖃᐅᔨᒪᖅᑲᐅᓐᖏᓐᓇᒪ ᑖᒃᑯᐊ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 

ᖃᐅᔨᒪᒐᓱᐊᖅᐸᒃᑲᓗᐊᕐᒪᖔᑕ ᐃᓛᒃ 

ᐊᑦᑕᕐᓇᖅᑐᒦᑉᐸᓪᓚᐃᑎᓪᓗᒋᑦ ᐃᓄᑐᐊᒃᑯᕕᖕᓂᒃ.  

 

ᖁᔭᓐᓇᒦᕈᒪᔭᕋ ᒥᓂᔅᑕ ᐊᒻᒪᑦᑕᐅᖅ 

ᐋᓐᓂᐊᖃᕐᓇᓐᖏᑦᑐᓕᕆᔨᒻᒪᕆᒃ ᐃᑉᐸᒃᓴᖅ 

ᑐᓴᖅᑕᐅᑎᓚᐅᖅᑕᖓ ᓄᓇᕗᒻᒥᐅᓄᑦ 

ᐱᐅᒋᔭᐅᓪᓚᕆᓚᐅᕐᖓᑦ ᖁᕕᐊᓱᓕᖅᑎᑦᑎᓕᕐᖓᑦ 

60%-ᒪᕆᐸᓗᖏᑦ ᑲᐱᔭᐅᒌᖅᓯᒪᓕᕐᒪᑕᒎᖅ. 

ᐃᑉᐸᔅᓴᖅ ᐱᕙᓪᓕᐊᔪᓕᕆᔨᓄᑦ ᓴᖅᑭᓚᐅᖅᑕᖓ 

ᐋᓐᓂᐊᖃᕐᓇᓐᖏᑦᑐᓕᕆᔨᒻᒪᕆᒃ ᐅᖃᓚᐅᕐᖓᑦ 

ᐃᓯᖅᑎᑕᐅᑦᑕᐃᓕᒪᓪᓗᓂ ᓄᕙᖕᓇᕐᔪᐊᖅ ᑕᐃᒃᑯᐊ 

ᐊᐅᓪᓚᖃᑎᖃᖅᓯᒪᔪᐃᑦ ᑲᐱᔭᐅᓯᒪᓐᖏᑦᑐᓂᒃ 

ᐃᓄᑐᐊᒃᑯᕕᒻᒦᖃᑦᑕᕆᐊᖃᕐᓂᐊᕐᖓᑕ ᓱᓕ.  

 

ᒥᓂᔅᑐ ᐅᖃᓚᐅᖅᑐᖅ ᐃᖅᑲᓇᐃᔭᖅᑎᖏᓪᓗᒎᖅ 

ᖃᐅᔨᒪᒐᓱᐊᖏᓐᓇᖅᑐᐃᑦ ᑕᒪᓐᓇ 

ᖃᓄᐃᓕᕙᓪᓕᐊᒻᒪᖔᖅ. ᒥᓂᔅᑕ ᐊᐱᕆᒍᒪᔭᕋ 

ᓇᓗᓇᐃᖅᑐᐃᑲᓐᓂᐊᕐᔪᒍᓐᓇᖅᑳ ᐃᑉᐸᔅᓴᖅ 

ᓇᓗᓇᐃᖅᑲᓐᓂᐊᕐᔪᒍᓐᓇᖅᑲᐅ ᐃᑉᐸᔅᓴᖅ 

ᐅᖃᐅᓯᕆᓚᐅᖅᑕᖓ? ᑕᐃᒪᓕ ᑕᒪᓐᓇ ᑐᑭᖃᖅᑳ 

ᐋᓐᓂᐊᖃᕐᓇᓐᖏᑦᑐᓕᕆᔨᒻᒪᕆ ᒥᓂᔅᑕᓗ 

ᐃᓱᒪᖅᓴᖅᓯᐅᕈᑎᖃᖅᑳᑦ ᑖᓐᓇ 

ᐃᓄᑐᐊᒃᑯᕕᒻᒦᒋᐊᖃᕐᓂᖅ ᒪᕐᕉᓐᓄᒃ 

ᐱᓇᓱᐊᕈᓰᓐᓄᒃ ᐃᓄᑐᒋᐊᖃᓐᖏᑎᑕᐅᓛᕐᓗᑎᑦ 

ᓱᕈᓯᓛᓖᑦ? ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒍᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, ᑕᐃᒪᓐᖓᓂ 

ᐱᒋᐊᓚᐅᖅᓯᒪᒐᑦᑕ ᑖᔅᓱᒥᖓ ᐅᖃᖅᑐᒍ 

ᐅᖃᓕᖅᑭᑦᑖᔪᐊᓘᔪᒍᑦ ᖃᐃᔨᒪᐃᓐᓇᕋᓱᑦᑕᕋᓗᐊᕗᑦ 

ᒪᓐᓇ ᖃᓄᐃᓕᕙᓪᓕᐊᒻᒪᖔᖅ. ᓄᓇᕗᒻᒥᐅᑕᐃᑦ 

ᐊᑦᑕᓇᖅᑐᒦᓐᖏᒃᑲᓗᐊᕐᒪᖔᑕ ᖃᐅᔨᒪᑦᑎᐊᕋᓱᑦᑐᑕ. 

ᑕᕝᕙ ᓯᕗᓪᓕᐅᒋᐊᖃᖅᑎᑦᑎᑕᕗᑦ.  

 

ᐃᑉᐸᔅᓴᖅ ᑕᐃᓐᓇ ᑐᓴᖅᓴᐅᑎᑕᐅᔪᖅ 

ᐅᖃᐅᓚᐅᖅᑐᖅ ᐃᓛᒃ, ᓇᓗᓇᐃᖅᑐᕈᑕᐅᓚᐅᖅᑐᖅ 

ᑲᐱᔭᐅᔭᕇᖅᓯᒪᔪᑦ ᒪᕐᕈᐊᖅᑎ, ᒪᕐᕉᓐᓄᒃ 

ᐱᓇᓱᐊᕈᓰᓐᓄᑦ ᐃᓄᑑᖃᑦᑕᕆᐊᖃᔾᔮᓛᕈᓐᓃᕐᖓᑕ. 

ᐃᑉᐸᔅᓵᓂᓗ ᒪᕐᕉᓐᓄᒃ ᐱᓇᓱᐊᕈᓰᓐᓄᒃ 

ᐃᓄᑑᒋᐊᖃᖃᑦᑕᓚᐅᖅᑐᑦ. ᐅᓪᓗᖓᓂᒃ 

ᓯᕗᓪᓕᖅᐹᖓᓃᓕᖅᑐᒍᑦ.  

 

ᑲᐱᔭᐅᓯᒪᔪᑦ ᐃᓄᑑᒋᐊᖃᕈᓐᓃᑎᓪᓗᒋᑦ ᓱᓕ 

ᖃᐅᔨᒪᒐᓱᐊᖏᓐᓇᖅᑲᕗᑦ. 

ᐃᓱᒪᐃᓐᓇᕆᐊᖃᕋᑦᑕᐃᓛᒃ, ᐅᑎᕆᐊᑲᓐᓇᕐᓚᖓᐃ, 

ᓄᓇᕗᒻᒥᐅᑦ ᖁᔭᓐᓇᒦᕆᐊᓕᕗᑦ 

ᕿᓄᐃᓵᑦᑎᐊᕈᓐᓇᖅᓯᒪᒻᒪᑕ ᕿᓄᐃᓵᒃᑳᓘᒻᒪᑕ. 

ᓯᕗᓪᓕᖅᐹᓪᓚᕆᐅᑎᓯᒪᒐᑦᑎᒍ ᐋᓐᓂᐊᓕᖁᓇᒌᑦ 

ᑭᒃᑯᓕᒫᑦ. ᑭᓯᐊᓂ ᓄᕙᓐᓇᔾᔪᐊᖅ ᐊᔾᔨᒌᑎᑦᑎᒻᒪᑦ 

ᑲᐱᔭᐅᓯᒪᒍᕕᑦ ᑲᐱᔭᐅᓯᒪᒐᓗᐊᕈᕕᓪᓘᓐᓃᑦ 

ᐃᓅᕋᑖᖑᒍᕕᓪᓘᓐᓃᑦ ᓂᖏᐅᖑᒍᕕᓪᓘᓐᓃᑦ, 

ᐃᓕᓐᓂᑦ ᐋᓐᓂᖅᓯᒐᓱᐊᕐᓂᐅᓴᑐᐃᓐᓇᖅᑐᖅ 

ᓄᕙᓐᓇᕐᔪᐊᑉ ᖁᐱᕐᕈᖓ.  

 

ᒫᓐᓇ ᑲᐱᔭᐅᓂᐅᓴᓐᖏᒪᑕ ᓱᓕ 12-

ᕈᖅᓯᒪᓐᖏᑦᑐᐃᑦ. ᑲᐱᔭᐅᕙᓪᓕᐊᓛᓕᖅᑑᒐᓗᐊᓂᓛᒃ 

ᐃᓅᓱᑦᑐᑦ, ᑲᐱᔭᐅᕙᓪᓕᐊᓕᖅᑑᒐᓗᐊᑦ 18 ᐊᑖᓂ 

ᐊᕐᕌᒍᓖᑦ 12-ᕈᖅᓯᒪᔪᐃᑦ ᑕᐃᒃᑯᐊ ᐱᔭᕇᖅᑕᐅᑉᐸᑕ 

ᕿᒥᕐᕈᐊᕆᐊᕈᓐᓇᓛᖅᑐᒍᑦ ᖃᓄᐃᓕᖓᓕᕐᒪᖔᑕ 

ᐊᔾᔨᒌᓐᖏᑦᑐᓂᒃ ᐱᕙᓪᓕᐊᓂᖃᕐᖓᑦ ᑕᒪᓐᓇ.  

 

ᖁᔭᒋᓪᓚᕆᖃᑦᑕᑕᒃᑲ ᕿᓄᐃᓵᑦᑎᐊᕈᓐᓇᕐᖓᑕ 

ᑭᒃᑯᓕᒫᑦ ᐅᑕᖅᑭᑦᑎᐊᕈᓐᓇᕐᖓᑕ. 

ᐅᐊᑦᑎᑦᑎᐊᖃᑦᑕᕆᐊᖃᕋᑦᑕ 

ᐱᕙᓪᓕᐊᒐᓗᐊᖅᑎᓪᓗᒍ. ᓱᕈᓯᑦᑕᖃᖅᑲᑦ 

ᑲᐱᔭᐅᓯᒪᓐᖏᑦᑐᒥᑦ. ᐄ, ᐃᕐᕈᑕᖃᕐᒥᔪᖓ 

ᑲᐱᔭᐅᓯᒪᓐᖏᑦᑐᓂᒃ. 

ᖃᐅᔨᒪᑦᑎᐊᕋᓱᓪᓚᕆᒋᐊᖃᕋᑦᑕ 

ᐋᓐᓂᐊᓕᖁᓇᒋᑦᑕᐅᖅ. ᖃᐅᔨᒪᔪᖓ 

ᐅᑕᖅᑭᖑᑦᑐᒐᓛᓘᒐᓗᐊᑦ ᓄᓇᕗᒻᒥᐅᑕᐃᑦ ᑭᓯᐊᓂ 

ᑕᒪᓐᓇ ᑲᒪᒋᑦᑎᐊᓪᓚᕆᒐᓱᐊᕋᑦᑎᒍ. ᖁᔭᓐᓇᒦᒃ 

ᐅᖃᖅᑎ.  

 

ᐅᖃᖅᑎ (ᑐᓵᔨᑎᖑᑦ): ᖁᔭᓐᓇᒦᒃ. ᐊᐃᑉᐸᖓ 

ᐊᒻᒪᓗ ᑭᖑᓪᓕᖅᐹᖅ ᐃᓚᒋᐊᕈᑎ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ 

ᖁᔭᓐᓇᒦᑦᑕᐅ ᒥᓂᔅᑐ, ᖁᔭᓐᓇᒦᒃᑲᓂᖅᑲᕋ ᑭᐅᒻᒪᑦ. 

ᐄ, ᐅᑉᐱᕈᓱᒻᒥᒐᒪᑦᑕᐅᖏᓛᖅ 

ᐊᑦᑕᓇᖅᑐᒦᑦᑕᐃᓕᒪᓂᖅ ᑖᓐᓇ 

ᓯᕗᓪᓕᖅᐹᖑᑎᑕᐅᔭᕆᐊᖃᓪᓚᕆᒻᒪᑦ. ᒥᓂᔅᑐ 

ᓇᓗᓇᐃᖅᓯᕋᑖᖏᒻᒪᑦ ᑭᓯᐊᓂ ᖃᑦᑎᐅᕙᒻᒪᖔᑕ 

ᓱᕈᓯᓛᑦ ᐱᑦᑎᐊᖅᑕᐅᖏᓐᓂᕋᖅᑕᐅᖃᑦᑕᖅᑐᑦ? 

ᐃᓄᑐᐊᒃᑯᕕᓐᓂᑦ? 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓪᓗ 

ᖃᓄᐃᑦᑐᖃᖃᑦᑕᓂᕐᒪᖔᖅ 

ᓇᓗᓇᐃᖅᑐᐃᕋᑖᖏᑦᑎᐊᕐᖓᑦ.  

 

ᐅᖃᖅᑎ, ᐱᔭᕆᐊᑐᔪᖅᓯᐅᓐᓂᕆᕙᑦᑕᖏᑦ 

ᐃᓱᒪᒋᓪᓗᒋᑦ ᒪᕐᕉᓐᓂᒃ ᐱᓇᓱᐊᕈᓰᓐᓂᒃ 

ᐃᓄᑐᐊᒃᑯᕕᒻᒦᑦᑑᒃ ᓱᕈᓯᓛᓄᑦ 

ᐊᑐᖅᑕᐅᑎᑕᐅᖃᑦᑕᕐᖓᑦ. ᒥᓂᔅᑐᐃᓛᒃ 

ᑐᑭᓯᖅᑲᐅᔭᕋᓗᐊᕋ ᐅᖃᖅᑎᓪᓗᒍ ᒫᓐᓇᒧᑦ 

ᑕᐃᒪᐃᓕᖓᓂᐊᕐᖓᑦ. ᓱᕈᓯᓛᑦ 12-

ᕈᖅᓯᒪᓐᖏᑦᑐᐃᑦ ᐊᔾᔨᖏᓐᓂᒃ 

ᐃᓄᑑᒋᐊᖃᓐᖏᓐᓂᑰᖃᑦᑕᔮᓐᖏᒻᒪᑕ. ᑭᖑᓪᓕᕐᓂᒃ 

ᐊᐱᖅᑯᑎᒋᔪᒪᓕᖅᑲᕋ. ᒥᓂᔅᑐ 

ᐊᓱᒪᖅᓴᖅᓯᐅᕈᑎᖃᖅᑳ ᓱᕈᓯᓛᑦ, ᓱᕈᓰᑦ 

ᐊᓈᓇᒃᑯᖏᑦ ᑲᐱᔭᐅᒌᖅᓯᒪᑉᐸᑕ ᐊᖏᕐᕋᖔᒥᓂᒃ 

ᐃᓄᑑᑎᑕᐅᖃᑦᑕᕐᓗᑎᒃ ᑐᔪᕐᒥᕕᒻᒥᐅᖏᑦᑐᖅ? 

ᐊᒻᒪᓗᑦᑕᐅᖅ ᖃᔨᐅᔨᓴᖅᑕᐅᖃᑦᑕᕐᒥᓗᑎᑦᑕᐅᖅ 

ᕿᓚᒻᒥᐅᓂᖅᓴᖅ ᐃᓄᑑᒋᐊᖃᖃᑦᑕᕐᓂᐊᕐᖓᑕ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᐄ, ᑲᑎᒪᔾᔪᑎᒥᓃᓐᓄᑯᐊ 

ᐅᖃᓕᒫᑦᑎᐊᓚᐅᕐᓗᒋᑦ ᖃᐅᔨᒍᓐᓇᖅᑐᖓ 

ᐊᐱᕆᓚᐅᕐᖓᑦ ᖃᑦᑎᑦ ᓱᕈᓯᓛᑦ, ᐃᓄᑐᐊᖑᔪᐃᑦ 

ᐋᓐᓂᑎᖅᑕᐅᕙᒻᒪᖔᑕ, 

ᐱᑦᑎᐊᖅᑕᐅᖃᑦᑕᖏᒻᒪᖔᑕ. 

ᕿᓂᕆᐊᕆᐊᖃᕐᓂᐊᖅᑕᕋ. 

ᖃᐅᔨᒋᐊᑦᑎᐊᕐᓂᐊᖅᑲᕋ.  

 

ᐅᖃᖅᑎ. ᓄᕙᓐᓇᕐᔪᐊᒧᑦ ᖃᐅᔨᓴᖅᑕᐅᓂᖅ 

ᓄᕙᔾᓇᕐᔪᐊᖃᕐᒪᖔᖅᐱᑦ ᖃᐅᔨᓴᖅᑕᐅᓂᖅ ᐊᒻᒪ 

ᐊᖏᕐᕋᑦᑕᓕᖅᑯᐃᑦ, ᑕᐃᒪᐃᑉᐸᑦ 

ᐱᐅᓪᓚᕆᒃᑲᔭᕐᒥᔫᒐᓗᐊᖅᑕᐅ. 

ᓄᕙᓐᓇᔾᔪᐊᖃᕐᒪᖔᖅᐱᑦ ᖃᐅᔨᓴᖅᑕᐅᒐᐃᒐᔅᓯ 

ᐱᐅᔫᒐᓗᐊᖅ ᑕᐃᑲᓂ ᖃᐅᔨᓴᖅᑕᐅᑎᓪᓗᑎᑦ 

ᑭᓯᐊᓂᓕ ᖃᐅᑉᐸᑦ ᐱᖃᓕᑐᐃᓐᓇᕆᐊᖃᕋᕕᑦ 

ᐅᖓᓕᐊᒍᓘᓐᓃᑦ ᑕᐃᑲᓂᑐᐊᖅ ᐅᓪᓗᖓᓂ 

ᖃᐅᔨᓴᖅᑕᐅᑎᓪᓗᑎᒃ 

ᓄᕙᓐᓇᔾᔪᐊᖃᓐᖏᒻᒪᖔᖅᐱᑦ ᖃᐅᔨᒪᔾᔪᑎᐅᔪᖅ.  

 

ᖃᓪᓗᓈᓂ ᐊᒥᐊᓕᑲᒃᑯᑦ ᓄᓇᖓᓂ. ᑕᐃᒃᑯᐊ 

ᐊᓇᐅᓕᒑᖅᑏᑦ ᐊᓇᐅᓕᒑᖅᑐᐊᓘᖃᑦᑕᕐᖓᑕ 

ᐃᓚᖓᓪᓗ ᐅᓪᓗᖓᓂ ᓯᕗᓪᓕᖅᐹᖓᓂ 

ᐱᓂᑭᓴᐅᑎᕕᔾᔪᐊᖃᑕᐅᔪᖅ ᐅᓪᓗ ᐊᑕᐅᓯᖅ 

ᐱᑕᖃᔾᔭᓂᓐᖏᓚᖅ ᖃᐅᔨᓴᖅᑕᐅᑲᓐᓂᕋᒥ 

ᐲᕆᐊᖃᓕᓚᐅᖅᓯᒪᒻᒥᔪᖅ 



ᐊᐃᑉᐱᖅ, ᔫᓂ 8, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᕙᓐᓇᕐᔪᐊᑖᖅᑐᒥᓂᐅᒻᒪᒎ. ᐄ, ᑖᒃᑯᐊ 

ᓄᕙᓐᓇᔾᔪᐊᖃᓐᖏᓐᓇᕕᑦ ᖃᐅᔨᔾᔪᑎᐅᔪᓐᓇᖅᑐᑦ 

ᑕᐃᑲᓂ ᖃᔨᐅᓴᖅᑕᐅᑎᓪᓗᑎᑦ.  

 

ᑭᓯᐊᓂ ᑭᐅᒐᓱᓪᓗᒍ ᒪᓕᒐᓕᐅᖅᑎᐅᖃᑎᒐ. 

ᖃᐅᔨᒪᓇᓱᐊᖅᑕᕗᑦ ᒪᓐᓇ ᐊᒻᒪᓗ ᑕᐃᒃᑯᐊ 

ᐃᒫᖓᓚᔾᔪᑎᐅᖃᑦᑕᖅᑐᑦ ᐱᐅᔪᐃᑦ 

ᒪᓕᔅᓴᕋᓱᖃᑦᑕᖅᑕᕗᑦ. ᖃᐅᔨᒪᔨᑕᐃᑦ ᒪᓕᑦᑐᑎᒍᑦ. 

ᖃᓄᕐᓗ ᖃᓱᔫᒥᑎᒍᓐᓇᕐᒪᖔᑦᑎᒍ ᒪᑐᓯᒪᔪᐊᓗᐃᑦ 

ᓄᓇᕘᒻᒥ, ᑖᕗᖓᓕᒫᑦᑕᐅᖅ 

ᑕᐃᒪᐃᖁᓐᖏᒻᒥᒐᑦᑎᒍ. ᐅᖃᖅᑎ, 

ᑎᑭᐅᑎᒍᒪᓪᓚᕆᒃᑲᓗᐊᖅᑐᒍᑦ 

ᐃᓄᑑᒋᐊᖃᑦᑐᖃᓐᖏᑦᑎᐊᓕᕐᓗᓂ. ᑕᐃᑯᖓ 

ᑎᑭᐅᑎᒐᓱᒃᑲᓗᐊᖅᑐᒍᑦ ᐱᓕᕆᓪᓗᑕ.  

 

ᐋᓐᓂᐊᖃᕐᓇᓐᖏᑦᑐᓕᕆᓕᒻᒪᕆᒻᒧᓪᓗ 

ᐅᖃᐅᓯᐅᔪᓂᒃ ᒪᓕᑉᐸᑦᑐᑕ. ᑕᐃᓐᓇ 

ᐃᑲᔪᖅᑎᑦᑐᑎᒍ ᐃᓱᒪᑖᕋᓱᖃᑦᑕᖅᑐᒍ 

ᐱᐅᓂᖅᐹᖑᒐᓱᑦᑐᒥᒃ. ᑕᐅᓇᓂ ᐊᖏᕐᕋᒥᓘᓐᓃᑦ 

ᐃᓄᑑᑎᑕᐅᒋᐊᖃᕐᒪᖔᑕ 

ᐃᓱᒪᖅᓴᖅᓯᐅᕈᑎᒌᓐᓇᖅᑕᕗᑦ. 

ᒫᓐᓇᑦᑎᐊᖑᓂᖅᓴᖅᑲᐃ 

ᑐᓴᖅᑎᑦᑎᒍᒪᓛᕋᓗᐊᖅᑐᖓ ᐊᓯᖏᓐᓂ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ 

ᐊᐱᖅᑯᓰᑦ. ᐊᐃᕕᓕᕐᒧᑦ ᒪᓕᒐᓕᐅᖅᑎ, ᒥᔅᑕ 

ᓇᑦᓯᖅ. 

 

ᐊᐱᖅᑯᑦ 1372 - 5(2): ᐃᒡᓗᓕᐅᖅᑐᓄᑦ 

ᒪᓕᒃᑕᐅᔭᕆᐊᓕᓐᓄᑦ ᒪᓕᒐᖅ (ᓇᑦᓯᖅ) 

 

ᓇᑦᓯᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐅᖃᖅᑎ, ᓄᓇᓕᓐᓂ ᒐᕙᒪᒃᑯᓐᓂ 

ᐱᔨᑦᑎᕋᖅᑎᒃᑯᓐᓄᑦ ᐊᐱᖅᑯᑎᔅᓴᖃᖅᑐᖓ. 

ᐃᓪᓗᓕᐅᕐᓂᕐᒧᑦ ᒪᓕᒐᖏᓐᓂᒃ ᐱᔾᔪᑎᖃᖅᑐᖅ. 

ᐅᑭᐅᒃᑯᑦ ᐃᔅᓯᕙᓂᖃᖅᑎᓪᓗᑕ ᐅᖃᐅᓯᕆᔪᒻᒥᒐᒃᑯ 

ᐊᒻᒪᓗ ᐃᑉᐸᔅᓴᖅ ᐅᖃᐅᓯᕆᓚᐅᕆᓪᓗᒍ.  

 

ᐊᒻᒪ ᒥᓂᔅᑐ ᐃᖅᑲᐅᒪᒻᒥᔪᖅ ᐊᐃᐳᓗᖑᑎᓪᓗᒍ 

ᑕᕝᕙᓂ ᐊᕐᕌᒍᒥ ᑎᑎᕋᔪᒻᒥᒐᒪ ᐃᓱᒫᓗᑦᑐᖓ. 

ᑭᓯᐊᓂᓕ ᑎᑎᖅᑲᐅᓯᐊᓚᐅᓐᖏᓐᓇᒪ ᑭᐅᔾᔪᑎᐅᔪᒥᒃ 

ᖃᖓᑭᐊᖓᐃ ᒥᓂᔅᑐ ᑭᐅᓛᖅᑲ ᐅᕙᓐᓂᒃ? 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐᕆᔭᐅᔪᖅ 

ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᑯᓐᓄᑦ, ᒥᔅ 

ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦ, ᐅᖃᖅᑏ. ᑭᓂᑲᐃᓐᓇᕋᑖᕋᒃᑯ 

ᑎᑎᕋᖅᓯᒪᔪᖅ. ᑎᑎᖅᑲᕐᖏᓐᓇ ᐱᓯᒪᖅᑲᐅᔭᕋᓗᐊᕋ, 

ᐅᐊᑦᑎᐊᕈᐊ ᐅᖃᖅᑭᒐᓛᑲᐃᓐᓂᕆᔅᓯ ᑕᕝᕙ.  

 

ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᑯᑦ 

ᑎᑎᖅᑲᐅᓯᐊᔪᔪᑦ ᒪᓕᒐᓕᐅᖅᑎᒥᑦ ᑖᔅᓱᒪᓐᖓᑦ, 

ᐃᓪᓗᓕᐅᕐᓂᕐᒧᑦ ᒪᓕᒐᖏᓐᓂᒃ ᐱᔾᔪᑎᖃᖅᑐᒥᒃ, 

ᐅᖅᓱᐊᓗᖃᐅᑎᖏᓐᓂᒃ ᐋᖅᑭᑦᑎᕆᓂᕐᒥᒃ, 

ᑎᑎᖅᑲᖅ. ᒥᔅᑐ ᓇᑦᓯᐊᑉ ᑎᑎᖅᑲᖓ, 

ᐅᖃᖅᓯᒪᔪᔪᖅ, ᑕᕝᕙᓂᒎᖅ ᐃᓪᓗᓕᐅᓂᕐᒧᑦ 

ᒪᓕᒐᖏᓐᓂᒃ, ᐅᖅᓱᐊᓗᖃᐅᑎᒥᒃ ᐊᓯᔾᔩᓂᐊᕐᓗᓂ 

ᓄᑖᒥᓪᓘᓐᓃᑦ ᐋᖅᑭᔅᓯᓂᐊᕐᓗᓂ ᐃᓪᓗᓕᐅᕐᓂᕐᒧᑦ 

ᐱᔪᓐᓇᐅᑎᑖᕆᐊᖃᕐᖓᑦ. 

 

ᑖᒃᑯᐊ ᐅᖅᓱᐊᓗᖃᐅᑏᑦ 

ᑐᓐᖓᕕᖃᑦᑎᐊᕆᐊᖃᕐᖓᑕ ᓱᓪᓗᓕᖃᖅᑐᑎᓪᓗ, 

ᐃᒪᖃᓲᖑᓂᖓ ᐱᔾᔪᑎᒋᓪᓗᒍ. 

ᖃᐅᔨᒪᑦᑎᐊᕋᓱᐊᖅᑐᑎᒃ 

ᐋᖅᑭᑦᑕᐅᑦᑎᐊᕋᓗᐊᕐᒪᖔᖅ ᐅᖅᓱᐊᓗᖃᐅᑎ. 

ᐸᐃᑉᐸᓕᒻᒧᑦ ᓱᓪᓗᓕᓕᕆᔨᕐᒧᑦ ᐊᐅᑉᐸᖅᑐᒥ 

ᓇᓗᓇᐃᒃᑯᑎᓕᒻᒧᑦ, ᐊᖅᓱᐊᓗᖃᐅᑎᖓ 

ᐋᖅᑭᑦᑕᐅᑦᑎᐊᕐᓂᐊᕋᓗᐊᕐᒪᖔᑦ, ᐊᕙᑎᒥᓪᓗ 

ᐃᓱᒫᓗᓐᓇᔾᔮᖏᒻᒪᑦ ᐋᖅᑭᑦᑕᐅᑎᓪᓗᒍ ᑖᒃᑯᐊ. 

ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ 

ᐃᓚᒋᐊᕈᑏᑦ, ᒥᔅᑕ ᓇᑦᓯᖅ. 

ᓇᑦᓯᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᐅᖃᕋᑖᕋᒪᐃᓛᒃ 

ᐱᔭᕆᐊᑭᓐᓂᖅᓴᐅᒐᔭᕐᖓᑦ ᐱᔪᓐᓇᐅᑎᑖᖅᑲᑕ 

ᐊᒻᒪᓗᑦᑕᐅᖅ ᐊᐅᐸᖅᑐᒥᒃ ᓇᓗᓇᐃᒃᑯᑕᓕᒻᒧᑦ 

ᓴᓇᔭᐅᓂᐊᕐᓗᓃ. ᐱᔭᕆᐊᑭᐸᓗᑦᑑᒐᓗᐊᖅ ᑭᓯᐊᓂ 

ᓄᓇᓕᕋᓛᖑᓂᔅᓴᓂ ᐱᔭᕆᐊᑐᒻᒫᑦ ᐅᑭᐅᒃᑯᑦ 

ᐃᔅᓯᕙᓂᖃᖅᑎᓪᓗᑕ ᒥᓂᔅᑐ ᕿᒥᕐᕈᓂᐊᕐᓂᕋᔪᒻᒪᒍ.  

 

ᖃᓄᐃᓕᐅᖅᑲᓕ ᐅᓪᓗᒥ, ᓄᓇᓕᕋᓛᖑᓂᔅᓴᐅᔪᓄᑦ 

ᖃᓄᐃᓕᐅᖅᑲ? ᑕᐃᒃᑯᓂᖓ ᐊᑐᐃᓐᓇᖃᖏᑦᑐᓂᑦ 

ᒐᕙᒪᒃᑯᓐᓂ ᐊᓪᓚᕝᕕᖏᓐᓃᑦ 

ᐱᔪᓐᓇᐅᑎᑖᕐᕕᔅᓴᐅᔪᓂᒃ, ᓇᒻᒥᓂᓕᓐᓄᑦ ᐊᖏᕐᕋᒥ, 

ᓇᒻᒥᓂᖅ ᐊᖏᕐᕋᓕᓐᓅᑦ. ᒐᕙᒪᒃᑯᓪᓕ 

ᐃᓪᓗᖁᑎᖏᑦ ᐱᔭᕆᐊᑭᑦᑐᕕᔾᔪᐊᕌᓘᒐᓗᐊᖅ 

ᑭᓯᐊᓂ ᓇᒻᒥᓂᓕᓐᓄᑦ ᐊᖏᕐᕋᓕᓐᓄᑦ 

ᐱᔭᕆᐊᑐᓂᐊᖅᑑᔮᕐᖓ, ᐱᔭᕆᐊᑐᓕᕇᕐᖓᑦ, 

ᐱᔭᕆᐊᖅᑐᐃᓯᒪᓕᖓᑦ 

ᐅᖅᓱᐊᓗᖃᐅᑎᓕᕆᒐᓱᑦᑐᖃᖅᑎᓪᓗᒍ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ 

ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦ, ᐅᖃᖅᑏ. ᖁᔭᓕᔭᕋᑦᑕᐅᖅ ᒪᓕᒐᓕᐅᖅᑎ 

ᐊᐱᕆᒻᒪᑦ. ᑖᓐᓇ, ᑕᐃᒃᑯᐊ ᐃᓪᓗᓕᐅᕐᓂᕐᒧᑦ 

ᒪᓕᒐᖏᓐᓂᒃ ᑲᒪᔩᑦ ᐱᖓᓱᓂᒃ ᐊᕕᑦᑐᖅᓯᒪᓂᖏᑦ 

ᐊᓪᓚᕝᕕᖃᖅᑐᑦ ᐊᒻᒪ ᐱᖓᓱᑦ ᐱᓇᓱᐊᕈᓰᑦ 

ᓈᒐᐃᒻᒪᑕ ᓄᓇᓕᓐᓂ ᒐᕙᒪᒃᑯᑦ ᐱᔨᑦᑎᕋᖅᑎᒃᑯᖏᑦ 

ᑎᑎᕋᖅᓯᒪᔪᓂᑦ ᐱᖃᑕᖅᑐᐃᑦ ᓇᒻᒥᓂᖃᐅᑎᓕᓐᓂᑦ 

ᐅᕝᕙᓘᓐᓂᑦ ᑭᒃᑯᑐᐃᓐᓇᕐᓂᑦ ᐊᑎᖏᓐᓃᑦ. 

ᐃᓪᓗᓕᐅᕐᓂᕐᒧᑦ ᒪᓕᒐᖏᓐᓂ ᖃᐅᔨᒪᔪᓂᑦ 

ᑎᑭᖁᔨᓲᑦ, ᖃᐅᔨᓴᕆᐊᕐᓂᐊᖅᑐᓂᑦ ᓄᓇᓕᓐᓂ 

ᓴᓇᐅᔭᐅᑦᑎᐊᖅᓯᒪᒐᓗᐊᕐᒪᖔᑕ ᒪᓕᓪᓗᑎᒃ. ᑕᐃᒫᒃ 

ᖃᐅᔨᒪᒐᓱᖃᑦᑕᓂᐊᖅᑐᒍᑦ ᓄᓇᓖᑦ 

ᐳᓛᕆᐊᖅᑕᐅᕙᒃᑲᓗᐊᕐᒪᖔᑕ 

ᐳᓛᕆᐊᖅᑕᐅᒋᐊᖃᓕᕋᐃᑉᐸᑕ. ᖁᔭᓐᓇᒦ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐹ ᐊᒻᒪ 

ᑭᖑᓪᓕᖅᐹᖅ ᐃᓚᒋᐊᕈᑏᑦ, ᒥᔅᑕ ᓇᑦᓯᖅ. 

 

ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑕᐃᒪ 

ᒪᓕᒐᕐᓂᑦ ᓴᖅᑭᖅᑐᖃᕌᖓᑦ, ᑖᓐᓇ ᐃᒡᓗᓕᐅᕐᓂᐅᑉ 

ᒥᒃᓵᓄᖃᐃ ᐱᓗᐊᖅᑐᖅ. ᒐᕙᒪᒃᑯᑦ 

ᐊᖏᖅᑕᐅᖦᖤᖅᐳᑦ ᒪᓕᒐᕐᓂᒃ 

ᒪᓕᒐᒃᓴᐅᓕᐊᓂᖅᑐᒥᒃ, ᑕᐃᒃᑯᐊ ᒪᓕᒐᒃᓴᐃᑦ 

ᓴᓇᔭᐅᓕᖅᓱᑎᒃ ᑭᖑᓂᐊᒍᑦ. 

ᐊᑲᐅᒋᑦᑐᐊᓘᖃᑦᑕᒃᓱᑎᓪᓗ ᓴᖅᑭᑕᐅᔪᑦ ᑕᒪᒃᑯᓄᖓ 

ᑐᑭᓯᐊᖏᑦᑐᓄᑦ ᓄᓇᓕᕋᓛᕐᒥᐅᑕᓄᑦ. 

ᓵᑕᐅᓕᕐᓇᖅᐸᒃᓱᓂᓗ ᓂᕈᐊᖅᑎᕆᔭᓐᓄᑦ, ᐅᓇ 

ᒪᓕᒐᖅ ᓴᖅᑭᑕᕕᓂᓯ ᐃᓱᐊᖏᑦᑐᐊᓘᒻᒪᑦ 

ᐋᖅᑭᒋᐊᕆᐊᖃᖅᑑᒐᓗᐊᖅ.  

 

ᑕᐃᒃᑯᐊ ᑭᖑᓂᐊᒍᑦ 

ᓴᖅᑭᑎᑦᑎᓕᖅᑐᕕᓂᐅᓕᖅᑎᓪᓗᒋᑦ ᑕᒪᒃᑯᓂᐊ 

ᐊᑐᐊᒐᕐᓂᑦ ᒪᓕᒐᕐᓂᒃ. ᑖᓐᓇᖃᐃ ᒥᓂᔅᑐ 

ᑕᐃᒃᑯᓄᖓ ᓄᓇᕗᒻᒥ ᑲᑐᔾᔨᖃᑎᒌᓄᑦ ᓄᓇᓕᒻᒥ 

ᒐᕙᒪᕌᓛᓕᓐᓄᑦ, ᓇᐅᓐᖑᓂᕋᖅᑕᐅᔪᓂᒃ 

ᐱᓕᕆᖃᑎᖃᕈᓐᓇᖅᐹ, ᑖᓐᓇ ᐃᓱᐊᖏᑦᑐᐊᓘᒻᒪᑦ 

ᓄᓇᓕᓐᓄᑦ ᑕᐃᒪᐃᑦᑐᓕᕆᒐᓱᓐᓂᐊᕐᓗᓂ, 

ᐱᔪᓐᓇᐅᑎᒥᒃ ᐱᓇᓱᓕᕐᓗᓂᓗ ᐊᔪᕐᓇᒐᓚᒻᒪᕆᒻᒪᑦ 

ᑕᒫᓂ ᐊᒥᓱᐃᓪᓗ ᖃᕆᑕᐅᔭᖃᕋᑎᒃ, 

ᑕᓚᕘᑎᖃᕋᑎᓪᓗ ᑕᐃᒪᐃᑦᑐᓕᕆᒐᓱᓕᕐᓗᓂ 

ᐊᑲᐅᖏᑦᑐᒻᒪᕆᐅᒻᒪᑦ ᑖᓐᓇ. ᐃᖅᑲᓇᐃᔭᖅᑎᖏᓪᓗ 

ᑖᒃᑯᓄᖓᓗ ᓄᓇᓕᓐᓂ ᒐᕙᒪᕋᓛᓄᑦ, ᓄᓇᕗᒻᒥ 

ᒐᕙᒪᕋᓛᓄᑦ ᑲᑐᔾᔨᖃᑎᒌᒃᑯᓐᓄᑦ 

ᐱᓕᕆᖃᑎᖃᕈᓐᓇᖅᐹ ᑖᓐᓇ ᐲᑦᑕᐅᑦᓯᐊᒻᒪᕆᓪᓗᓂ 

ᐊᑲᐅᒋᖏᑦᑖᓗᕗᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒡᓗ 

ᐊᐱᖅᑯᑎᒋᔭᖓᓄᑦ ᒪᓕᒐᓕᐅᖅᑎ, 

ᐅᖃᐅᓯᖏᓐᓂᓪᓗ ᐊᑐᓕᖁᔭᖏᓐᓂᓪᓗ. ᓄᓇᓕᖕᓂ 

ᒐᕙᒪᒃᑯᓐᓂ ᐱᔨᑦᓯᖅᑐᓕᕆᔨᒃᑯᑦ 

ᖃᖓᑐᐃᓐᓇᑦᑎᐊᖅ ᒪᓕᒐᒥᑦ ᐅᕝᕙᓗ ᐊᑐᐊᒐᕐᒥᒃ 

ᐊᓯᔾᔨᓕᕌᖓᑕ ᓄᓇᕗᑦ ᒐᕙᒪᒃᑯᖏᓐᓂᒃ. ᐅᕙᖑᑦ 

ᐅᖃᖃᑎᖃᐃᓐᓇᖅᐸᒃᑐᒍᑦ ᓄᓇᓕᖕᓂ 

ᑐᑭᒧᐊᒃᑎᔅᓯᔨᖃᖅᖢᑕ ᑖᒃᑯᐊ ᓄᓇᓕᖕᓂ 

ᒐᕙᒪᒃᑯᓐᓂᒃ ᐱᔨᑦᓯᖅᑐᓕᕆᔨᒃᑯᑦ, ᕼᐊᒻᓚᒃᑯᓪᓗ 

ᑐᓴᐅᒪᑎᑦᑎᐊᕋᓱᒃᐸᒃᑕᕗᑦ ᓄᓇᓖᑦ 

ᐊᓯᔾᔨᖅᑐᖃᕌᖓᑦ ᒪᓕᒐᕐᒥᓘᓐᓃᑦ ᓄᑖᒥᒃ 

ᐊᑐᓕᖅᑎᑦᑎᔪᖃᓕᕌᖓᑦ. 

 

ᑭᒃᑯᑦ ᐊᒃᓱᕈᖅᐸᒃᑯᑎᒃ, ᖃᓄᖅ ᒪᓕᒐᕈᓰᑦ ᑕᒪᒃᑯᐊ 

ᐊᑐᓕᕐᒪᖔᑕ, ᑐᓴᕐᕕᖃᕆᐊᑦᓯᐊᕈᓐᓇᖅᑐᑦ ᐅᕙᒍᑦ 

ᐊᒡᓚᒡᕕᖓᓐᓂᒃ, ᐱᓕᕆᑦᑎᐊᕋᓗᐊᕐᒪᖔᑕ 

ᖃᐅᔨᒪᑦᓯᐊᕆᐊᖃᕋᑦᑕ. 

ᐱᓕᕆᖃᑎᖃᕈᒪᑦᓯᐊᑐᐃᓐᓇᖅᑐᒍᑦ ᑭᒃᑯᑐᐃᓐᓇᕐᓂᒃ 

ᐊᒃᓱᕈᕈᑎᖃᕈᑎᒃ ᐅᕙᒍᑦ ᒪᓕᒐᕈᓯᖏᓐᓂᒃ. 

ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐱᖅᑯᑏᑦ 

ᐅᖃᐅᓯᒃᑯᑦ. ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑐ 

ᓯᒪᐃᓚᒃ. 

 

ᐊᐱᖅᑯᑦ 1373 - 5(2): ᑭᕙᓪᓕᕐᒥ ᐊᖏᔫᑎᑦ 

ᐱᓕᕆᐊᒃᓴᑦ (ᓯᒪᐃᓚᒃ) 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓪᓗᒃᑯᑦ ᓂᕈᐊᖅᑎᖁᑎᒋᔭᒃᑲ ᖃᒪᓂᑦᑐᐊᕐᒥ. 

 

ᐅᖃᖅᑏ, ᐊᐱᖅᑯᑎᒐ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ ᒥᓂᔅᑕᒧᑦ. ᐃᓱᒫᓘᑎᒋᒡᓗᒍ 

ᐊᖏᔫᑎᑦ ᐱᓕᕆᐊᑦᓴᑦ ᑭᕙᓪᓕᕐᒥ.  

 

ᒥᓂᔅᑕ ᐊᐅᓚᔨᔪᒃᓴᐅᖕᒪᑦ, ᐃᓚᖓᑦ 

ᐃᓚᒋᐊᕈᑎᓕᐅᓚᐅᖅᑐᖅ ᒪᓕᒐᒃᓴᒥᒃ ᐊᖏᔪᔭᕗᑦ 

ᐱᓇᓱᐊᕈᓯᐅᔪᔪᒥ, $1.5 ᒥᓕᐊᓐᓂᒃ ᐊᑭᑐᔫᑎᓄᑦ 

ᐊᒥᐊᒃᑯᓯᒪᔪᓂᒃ, ᑕᒪᒃᑯᐊ ᐊᖅᑯᑕᐅᕙᑦᑐᓄᑦ 

ᓂᐅᕐᕈᑕᐅᕙᑦᑐᐃᑦ. 

 

ᒥᓂᔅᑐ ᐅᖃᔪᒻᒪᑦ, ᑕᒃᑯᐊ ᐊᒥᐊᒃᑯᑦ ᑮᓇᐅᔭᑦ 

ᐱᔭᕇᕈᑕᐅᒍᒫᕐᓂᐊᖅᓯᒪᓚᐅᕐᒪᑦ ᐸᕐᓇᐅᑎᒃᓴᓄᑦ 

ᐊᖏᔫᑎᓄᑦ ᓄᓇᓖᑦ ᓇᓕᐊᓐᓄᕋᕈᑕᐅᕙᑦᑐᓄᑦ. 

ᐅᖃᖅᓯᒪᒻᒥᒻᒪᑦ, ᐱᓕᕆᐊᑦᓴᖅ ᑕᒪᑐᒧᖓ ᓱᓕ 

ᒪᓂᒪᑎᑕᐅᓯᒪᖏᒻᒪᑦ ᐱᓕᕆᐊᒃᓴᐅᓂᖓ. 

 

ᒥᓂᔅᑐ ᐅᓪᓗᒥ ᑐᓴᖅᑎᑦᓯᔪᓐᓇᖅᐸ, 

ᖃᓄᐃᓕᖓᓕᕐᒪᖔᑦ ᑖᓐᓇ ᐱᓕᕆᐊᒃᓴᒻᒪᕆᐅᔪᖅ. 

ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᑦ, ᒥᓂᔅᑐ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐱᓕᕆᕝᕕᕗᑦ 

ᐱᓕᕆᖃᑎᖃᑦᑎᐊᖏᓐᓇᖅᑐᒍᑦ ᑖᓐᓇ ᐱᓪᓗᒍ. 

ᓂᕆᐅᒃᑲᓗᐊᖅᐳᒍᓪᓗ ᒪᓂᒪᑎᑕᐅᓕᓛᕐᒪᑦ 

ᐱᔭᑦᓴᐅᓂᖓᓂᒃ ᑕᖅᑭᕆᓛᖅᑕᑦᑎᓐᓂ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓕᖅᐹᖅ 

ᐃᓚᒋᐊᕈᑏᑦ, ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒥᓪᓗ ᒥᓂᔅᑐ ᑭᐅᔾᔪᑎᐊᓄᑦ. ᖁᕕᐊᓱᑉᐳᖓ 

ᐱᓕᕆᑦᓯᐊᖅᒪᑕᒎᖅ ᑕᒪᑐᒪᖓᑦ ᐱᒻᒪᕆᐊᓘᔪᒥᑦ 

ᐱᓕᕆᐊᒃᓴᒥᒃ.  

 

ᒥᓂᔅᑐ ᖃᐅᔨᒪᒻᒪᑦ, ᒐᕙᒪᑐᖃᒃᑯᑦ 

ᑮᓇᐅᔭᖃᖅᑎᑦᓯᒻᒪᑕ 75-ᐳᓴᖓᓂᒃ ᐱᓕᕆᐊᒃᓴᐅᑉ 

ᑲᓇᑕᒥ ᐊᖅᑯᑕᐅᕙᑦᑐᑦ ᑮᓇᐅᔭᖃᕐᕕᐅᕙᑦᑐᓂᒃ. 

ᒥᓂᔅᑐ ᐅᖃᕈᓐᓇᖅᐸ, ᖃᓄᖅ ᑭᕙᓪᓕᕐᒥ ᐃᓄᐃᑦ 

ᑲᑐᔾᔨᖃᑎᒌᒃᑯᑦ ᐊᒻᒪᓗ ᓄᓇᓖᑦ ᕼᐊᒻᓚᒃᑯᖏᑦ 

ᖃᓄᖅ ᐊᑦᑐᖅᑕᐅᓯᒪᒻᒪᖔᑕ ᑕᒪᑐᒧᖓ 

ᐱᓕᕆᐊᒃᓴᐅᔪᒧᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑖᒻᓇ ᐱᓕᕆᐊᒃᓴᖅ 

ᑮᓇᐅᔭᖃᖅᑎᑕᐅᒐᓱᓐᓂᖓᓄᑦ ᑲᓇᑕᒥ 

ᐊᖅᑯᑕᐅᕙᑦᑐᓄᑦ ᑮᓇᐅᔭᖃᕐᕕᐅᕙᑦᑐᓂᑦ ᑭᕙᓪᓕᕐᒥ 

ᐃᓄᐃᑦ ᑲᑐᔾᔨᐊᖃᑎᒌᖏᓐᓂᒃ 

ᐃᑲᔪᖅᑐᖅᑕᐅᑦᓯᐊᓚᐅᖅᑐᒍᑦ, ᐊᓯᖏᓐᓄᓪᓗ 

ᐊᑦᑐᐊᖃᑕᐅᔪᓄᑦ.  

 

ᑐᒃᓯᕋᐅᑎᒃ ᐊᑐᓕᖁᔭᐅᔪᒧᑦ 

ᐊᖏᓂᖅᐹᖑᖃᑕᐅᓚᖓᒻᒪᑦ 

ᐅᖃᖃᑎᒋᒋᐊᖃᕐᓂᐊᖅᑕᕗᑦ ᓄᓇᓖᑦ 

ᐊᑦᑐᐊᖃᑕᐅᔪᓪᓗ. ᑖᒻᓇ ᐃᓚᒋᔭᖓᑦ 

ᐊᖏᓂᖅᐹᖑᖃᑕᐅᔪᖅ 

ᓯᕗᓪᓕᐅᔾᔭᐅᔪᓂᒃ. ᓄᓇᓕᓐᓂ ᑐᓴᕐᕕᖃᕈᒪᓂᕗᑦ 

ᐊᑦᑐᐊᔭᐅᔪᓂᓪᓗ ᑭᕙᓪᓕᕐᒥ ᐃᓄᐃᑦ 

ᑲᑐᔾᔨᐊᖃᑎᒌᒃᑯᑦ ᓲᕐᓗ, ᐊᓯᖏᓐᓂᓪᓗ. 

ᐸᕐᓇᐅᑎᖃᖅᐳᒍᑦ, ᑲᔪᓰᓐᓇᓂᐊᖅᑐᒍᑦ 

ᑐᓴᖅᑏᓐᓇᖅᐸᓪᓗᒋᑦ. ᑕᐃᒪᓐᓇ, ᑕᒪᑦᓱᒨᓇ 

ᐱᓕᕆᐊᒃᓴᑎᒍᑦ ᑕᒪᒃᑯᐊ ᐃᓚᐅᓯᒪᔪᓕᒫᑦ 

ᑐᓴᖅᑎᑕᐅᑦᓯᐊᖏᓐᓇᖁᑉᓗᒋᑦ ᐱᓕᕆᐊᒃᓴᖅ 

ᐱᓪᓗᒍ. ᖁᔭᓐᓇᒥᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐸ 

ᑭᖑᓪᓕᖅᐹᕆᓗᒍ ᐊᐱᖅᑯᑏᑦ, ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᒃ ᑭᐅᔾᔪᑎᖓᓄᑦ ᒥᓂᔅᑕᐅᔫᑉ. ᐊᒻᒪ 

ᐱᓕᕆᑦᓯᐊᕐᓂᐊᕐᒪᑕᒎᖅ ᐃᖅᑲᓇᐃᔭᖅᑎᖁᑎᖏᑦ. 

 

ᒥᓂᔅᑐ, ᖃᐅᔨᒪᒻᒥᒻᒪᑦᑕᐅᖅ ᒫᓐᓇᓵᒃᑯᑦ 

ᒐᕙᒪᑐᖃᒃᑯᑦ ᑮᓇᐅᔭᖅᑑᑎᑦᓴᓂᒃ $40.5 ᒥᓕᐊᓐ 

ᐃᑲᔪᖅᑐᐃᒍᑕᐅᒍᒫᕐᒪᑕᒎᑦ ᖃᐅᔨᓴᕈᑎᑦᓴᓄᑦ, 

ᐃᖅᑯᒻᒪᖅᑯᑎᓕᐅᕈᑎᑦᓴᒧᑦ ᑲᓱᖅᓯᒪᓂᑦᓴᖏᓐᓄᑦ 

ᐅᐊᔭᑎᒍᑦ ᐅᑭᐅᖅᑕᖅᑐᒥ. ᐆᑦᑑᒋᓗᒍ ᑭᕙᓪᓕᕐᒥ 

ᐃᖅᑯᒻᒪᖅᑯᑎᓯᐅᑎᓕᕆᓂᖅ. ᑐᓴᖅᑎᑦᓯᔪᓐᓇᖅᐸ, 

ᖃᓄᖅ ᐃᓚᐅᓯᒪᑎᒋᒻᒪᖔᑕ ᐱᓕᕆᐊᖑᔪᒧᑦ 

ᑕᒪᑐᒧᖓ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑏ, ᑖᒻᓇ 

ᐱᓕᕆᐊᑦᓴᓪᓗᐊᑕᐅᔪᖅ ᑭᕙᓪᓕᕐᒥ ᐃᓄᐃᑦ 

ᑲᑐᔾᔨᖃᑎᒌᒃᑯᖏᓐᓄᑦ, ᐅᕙᑦᑎᓐᓄᑦ 

ᐅᖃᖃᑎᖃᖔᖅᐸᑦᑐᖅ. ᐊᔾᔨᒌᖏᑦᑐᓂᒃ ᐅᕙᒍᑦ 

ᐊᐅᓚᑦᓯᖔᓲᖑᓪᓗᑕ, ᑖᓐᓇᓕ ᑭᐳᑦᓯᒪᖔᕐᒪᑦ. 

ᖃᐅᔨᒪᔪᔅᓴᐅᕗᖅ ᑖᓐᓇ ᒪᓕᒐᓕᐅᖅᑎ, ᑕᕝᕙᓂᓗ, 

ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᑦᑐᑦ 

ᑐᓴᖅᑎᑦᓰᓐᓇᖃᑦᑕᓚᖓᖕᒪᑕ ᐱᓕᕆᐊᒃᓴᐅᔫᑉ 

ᒥᒃᓵᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐱᖅᑯᑏᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᓂᐊᖁᓐᖒᒧᑦ, ᒥᔅ 

ᐊᕐᓇᒃᑲᖅ. 

 

ᐊᐱᖅᑯᑦ 1374 - 5(2): ᐃᓄᑐᖃᐃᑦ 

ᐸᖅᑭᔭᐅᓂᖏᑦ ᐃᒻᐸᓯ ᐅᐃᔅᑦ 

ᐃᓄᑐᖃᒃᑯᕕᒻᒥ (ᐊᕐᓇᒃᑲᖅ) 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᐊᐱᖅᑯᑎᒋᔪᒪᓪᓗᒍ ᐋᓐᓂᐊᖅᑐᓕᕆᓂᕐᒧᑦ 

ᒥᓂᔅᑐᒧᑦ. 

 

ᐅᖃᖅᑏ, ᑐᓴᕈᒪᓚᐅᕋᒪ, ᑕᐃᓐᓇ 

ᑭᐅᔾᔪᑎᒋᕙᓚᐅᖅᑕᖏᓐᓄᑦ ᐊᐱᖅᓱᖅᑕᐅᒻᒪᑦ 

ᐊᒥᑦᑐᕐᒥᐅᒥᒃ, ᖃᓄᖅ 

ᐸᖅᑭᔭᐅᑎᒋᕙᓐᓂᐊᕐᓂᖏᓐᓂᒃ ᑲᖏᖅᓯᓂᕐᒥ 

ᐃᓐᓇᒃᑯᕕᐅᓂᐊᖅᑐᒧᑦ ᓴᓇᔭᐅᑉᐸᑦ. ᐱᓗᐸᖅᑐᒥᓪᓗ 

ᑕᒪᒃᑯᐊ ᐃᓱᒪᒃᑯᑦ ᐊᔪᓕᖅᓯᒪᔪᑦ, 

ᐊᑐᐃᓐᓇᐅᓂᐊᕐᒪᖔᑕ ᑕᒪᒃᑯᓄᖓ. 

 

ᑖᓐᓇ ᒥᓂᔅᑐ ᐅᖃᕈᓐᓇᖅᐸ, ᐃᐊᒻᐸᓯ ᕗᐊᔅ 

ᐃᓐᓇᒃᑯᕕᒃ ᐋᑐᕚᒥ ᑐᕌᖓᒻᒪᖔᑦ ᐃᓱᒪᒃᑯᑦ 

ᖃᓄᐃᒍᑎᖃᖅᐸᑦᑐᓄᑦ ᐊᒻᒪᓗ ᖃᓄᕐᓗ 

ᐅᓂᒃᑳᕈᓐᓇᖅᐸ, ᖃᓄᓪᓚᑦᑖᖅ ᐃᑲᔪᖅᑕᐅᕙᒻᒪᖔᑕ 

ᓄᓇᕘᒦᓐᖔᖅᓯᒪᔪᑦ ᐃᓐᓇᐃᑦ ᐃᓱᒪᒃᑯᑦ 

ᖃᓄᐃᒍᑎᖃᖅᑐᑦ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ 

ᐋᓐᓂᐊᖅᑐᓕᕆᓂᕐᒧᑦ, ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᑖᓐᓇᓕ ᒫᓐᓇ ᐋᑐᕚᒥ 

ᐃᓐᓇᐅᓯᕝᕕᒻᒦᑦᑐᑦ ᐊᔾᔨᒌᖏᑦᑐᓂᒃ 

ᐃᑲᔪᖅᑕᐅᔭᕆᐊᖃᕈᑎᖃᕐᒪᑕ, ᑕᒪᓐᓇ 

ᐳᐃᒍᖅᓯᒪᓕᖃᑦᑕᖅᑐᓄᑦ ᐃᑲᔪᖅᑕᐅᓂᖅ 

ᑕᐃᑲᓂᑦᑕᐅᖅ. ᐄ, ᑕᐃᒪᓐᓇᐃᑐᒃᑰᖅᑐᑦ 

ᐃᓄᑐᖃᐃᑦ ᑕᐃᑲᓂ ᐃᑲᔪᖅᑕᐅᕝᕕᒃᑰᕆᐊᖃᖅᑐᑦ 

ᑕᐃᑲᓂ ᐱᓕᕆᐊᖑᔪᑦ ᑕᐃᒪᓐᓇ. ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ 

ᐃᓚᒋᐊᕈᑎᓐᓄᑦ, ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᓇᓗᑲᐃᓐᓇᕋᒪ ᑭᐅᔾᔪᑎᒋᔭᖓ ᒥᓂᒡᑕᐅᑉ. ᑖᒻᓇ 

ᐃᓱᒪᒃᑯᑦ ᐊᔪᕈᑎᖃᖅᑐᓄᑦ ᑐᕌᖓᓪᓚᑦᑖᕐᒪᖔᑦ 

ᑐᑭᓯᑎᑕᐅᑦᓯᐊᕈᒥᓇᐅᒐᓗᐊᖅ.  

ᐅᖃᖅᑏ, ᓄᓇᕗᑦ ᒐᕙᒪᒃᑯᒡᒎᖅ ᐱᖓᓱᐃᖅᓱᑎᒃ 

ᐊᑭᓕᖅᓱᐃᖃᑦᑕᖅᐳᑦ ᐃᓪᓕᕐᒧᑦ ᐊᑕᐅᓯᕐᒧᑦ, 

ᐃᓐᓇᕐᒧᑦ ᐊᑕᐅᓯᕐᒧᑦ ᕗᐊᔅ ᐃᐊᒻᐸᓯᒥ 

ᐊᑭᓖᒍᑎᐅᕙᑦᑐᑦ ᓴᓂᐊᓂ ᐋᓐᑎᐅᕆᔪᒥᐅᓄᑦ. 

ᖃᓄᒃᑲᓐᓂᖅ ᐱᔨᑦᓯᕋᐅᑎᖃᖅᑎᑦᓯᕙᑉᐱᓯ ᓄᓇᕗᒻᒥ 

ᐃᓐᓇᐅᔪᓄᑦ, ᐊᑭᑦᑐᕈᑕᐅᓗᐊᖔᖃᑦᑕᕐᒪᑕ, 

ᐊᑭᑭᓐᓂᖅᓴᐅᑎᓪᓗᒍ ᑕᐅᓇᓂ 

ᖃᓪᓗᓈᓃᖅᐸᒌᑦᑐᓄᑦ ᑕᒪᒃᑯᐊ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ, ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑭᐅᓂᐊᕐᓗᒍ ᑖᒻᓇ, 

ᑐᑭᓯᐊᒋᐊᖅᑳᕋᓱᒋᐊᖃᕋᑦᑕ ᖃᓄᖅ 

ᐸᖅᑭᔭᐅᑎᒋᕙᒻᒪᖔᑕ ᐃᓐᓇᐃᑦ ᐋᓐᑎᐅᕆᔪᒥ 

ᐊᓯᒥᑕ ᓴᓂᐊᓂ, ᐊᔾᔨᒌᖏᒻᒪᑕ 

ᐱᔨᑦᓯᕋᐅᑎᒋᕙᑦᑕᕗᑦ, ᑐᓵᔨᖃᕆᐊᖃᖅᐸᑦᓱᓂ, 

ᑐᑭᓕᐅᕆᓂᖅ ᑕᒪᒃᑯᓂᖓᕈᓘᔭᖅ. ᑭᐅᓂᐊᕈᑉᑯ 

ᑖᒻᓇ ᑭᐅᑦᓯᐊᓂᐊᕈᒃᑯᖏᓛᖅ, 

ᑐᑭᓯᒋᐊᒃᑲᓐᓂᕆᐊᖃᖅᑳᕋᒪ ᐊᒻᒪᓗ ᑐᓂᓛᕐᓗᒍ 

ᖃᖓᒃᑯᒃᑭᐊ ᑭᐅᔾᔪᑎᒋᒐᔭᖅᑕᒃᑲ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐹ 

ᑭᖑᓪᓕᖅᐹᖅ ᐊᐱᖅᑯᑏᑦ, ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᖁᕕᐊᓱᑉᐳᖓ ᒥᓂᔅᑐ ᐊᖏᖃᑎᖃᕐᒪᑦ 

ᑕᐃᒪᐃᓐᓇᐃᓐᓂᐊᕐᓂᕋᓱᔅᓯᒪᒻᒪᑦ ᓇᕐᕚᕐᓂᐊᕐᓗᒋᑦ 

ᑐᓴᕋᔅᓴᖅ. ᑮᓇᐅᔭᕐᔪᐊᕐᓂᑦ 1,000 ᐅᖓᑖᓂ 

ᐊᑕᐅᓯᕐᒧᑦ ᑕᖅᑮᓐᓇᕈᓗᒃ ᐊᑭᖃᖅᐸᒻᒪᑦ ᐃᓐᓇᕐᒧᑦ.  

 

ᐊᑯᓂ ᐃᓐᓇᒃᑯᕕᖃᓐᖏᓗᐊᕐᓂᖏᓐᓄᑦ 

ᐃᓪᓕᖃᓐᖏᓗᐊᕐᓂᖏᓐᓄᑦ ᓄᓇᕗᒻᒥ ᑐᑭᖃᖅᐳᖅ 

ᐃᓐᓇᐃᑦ ᐃᓚᖏᑦ ᖃᓪᓗᓈᓅᕈᔾᔭᐅᒋᐊᖃᖅᐸᑕ 

ᐸᖅᑭᔭᐅᓂᐊᕋᒥ ᑭᓯᐊᓂᑦᑕᐅ ᐱᒻᒪᕆᐅᒻᒥᒻᒪᑦ 

ᐸᖅᑭᔭᐅᕙᓐᓂᖓ ᓈᒻᒪᒋᐊᖃᕐᒪᑦ ᐊᒻᒪᓗ 

ᐱᔭᕆᐊᖃᓪᓚᕆᑦᑕᒥᓂᒃ ᐃᑲᔪᖅᑕᐅᑉᐸᑕ. 

ᑖᓐᓇ ᕿᒥᕐᕈᓪᓚᑦᑖᕐᓂᐊᖅᐸ ᐸᖅᑭᔭᐅᕙᓐᓂᖏᓐᓂᒃ 

ᐱᔨᑦᑎᖅᑕᐅᕙᓐᓂᖏᑦ ᓄᓇᕗᒻᒥ ᐃᓐᓇᐅᔪᑦ? ᒫᓐᓇ 

ᐊᒻᐸᓯ ᕙᔅ ᕼᐅᑎᐅᒦᑦᑐᓄᑦ ᐋᑐᕚᒥᑦ. 

ᑭᐅᓚᐅᕐᓗᑎᑦ ᐃᓪᓗᒧᑦ ᑐᑭᓯᔭᒥᓂᒃ 

ᕿᓚᒥᐅᔾᔫᒥᔪᒃᑯᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, ᐊᖏᕈᓐᓇᖏᑦᑐᖓ 

ᑕᒪᑐᒧᖓ ᒫᓐᓇ ᑭᓯᐊᓂ ᐅᖃᕈᓐᓇᖅᐳᖓ 

ᒪᓕᒐᓕᐅᖅᑎᐅᖃᑎᓐᓄᑦ 

ᐱᓕᕆᖃᑎᖃᑦᓯᐊᖃᑦᑕᕋᑉᑕ 

ᐱᔨᑦᓯᕋᐅᑎᖃᖅᐸᑦᑐᓄᑦ ᓄᓇᕗᒻᒥᐅᓕᒫᓄᑦ 

ᐋᓐᑎᕆᔪᒦᓐᓂᐊᕈᑎᒃ ᐊᓯᖏᓐᓂᓪᓘᓐᓃᑦ ᖃᑉᓗᓈᓂ 

ᓄᓇᕗᒻᒥᓘᓐᓃᑦ. ᓇᐅᑦᓯᖅᑐᖅᓯᐊᕋᓱᒃᑐᑕ 

ᐃᓐᓇᖅᐳᑦ ᐱᐅᓛᒥᒃ ᐱᔨᑦᑎᖅᑕᐅᒐᓗᐊᕐᒪᖔᑕ 

ᐊᑭᖓ ᖃᑦᑎᓂᒃ ᐊᑭᖃᕋᓗᐊᖅᐸᑦ ᑖᒃᑯᐊ 

ᐃᓐᓇᖅᐳᑦ ᐱᐅᓛᒥᑦ ᐱᔨᑦᑎᖅᑕᐅᖁᓪᓗᒋᑦ 

ᑕᒪᒋᔭᐅᖁᓪᓗᒋᑦ ᒫᓐᓇᐅᔪᖅ 

ᓯᕗᓪᓕᖅᐹᕆᓂᐊᕋᑉᑎᒍ ᐊᖏᕐᕋᖁᒐᑦᑎᒍ ᓄᓇᒥᓐᓂ 

ᐊᖏᕐᕋᒥᓂᒃ 

ᐱᔨᑦᑎᖅᑕᐅᑦᑎᐊᓂᖅᐹᓛᖑᖁᓪᓗᒋᑦᑕᐅᖅ. 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐱᖅᑯᑏᑦ. 

ᐊᒥᑦᑐᕐᒧᑦ, ᒥᔅᑐ ᖃᐃᕐᓂᖅ. 

 

ᐊᐱᖅᑯᑦ 1375 - 5(2): ᐃᒡᓗᓕᕆᓂᕐᒧᑦ 

ᐊᑲᐅᓐᖏᓕᐅᕈᑕᐅᔪᑦ (ᖃᐃᕐᓂᖅ) 

 

ᖃᐃᕐᓂᖅ: ᖁᔭᓐᓇᒦᒃ ᐅᖃᖅᑎ. ᑕᐃᒪ 

ᒪᓕᒐᓕᐅᖅᑎ ᐅᖃᐅᓯᑐᐃᓐᓇᖓᓐᓄᑦ 

ᐃᒡᓗᓕᕆᔨᕐᔪᐊᒃᑯᓐᓄᑦ ᒥᓂᔅᑐᑕᖃᖅᑐᒧᑦ 

ᐊᐱᕆᔪᒪᖅᑲᐅᕗᖓ.  

 

ᐅᑯᐊ ᑭᒡᒐᖅᑐᖅᑕᒪ ᐱᖃᑖ ᐃᒡᓗᓕᖕᒥᐅᑦ 

ᐊᒃᓱᕈᕐᓇᖅᑐᒃᑰᕈᓘᔭᖅᓯᒪᓕᕐᒪᑕ ᓄᓇᓕᖕᓂᑦ 

ᐃᒡᓗᓕᕆᔨᒃᑯᖏᑦ ᐱᓪᓗᒋᑦ. ᑕᐃᓐᓇ ᒥᓂᔅᑐ 

ᐊᐱᕆᓂᐊᖅᑲᐅᒐᒃᑯ ᐃᒪᓐᓇ ᐅᖃᖅᑎᑦᑎᔩ, 

ᒥᓂᔅᑕ ᑕᑉᐸᐅᓐᖓᐅᔪᓐᓇᖅᐹ ᖃᓂᑦᑐᒃᑯᑦ ᑕᒪᓐᓇ 

ᐅᐱᕐᖓᒃᓵᖅᓯᐅᑎᑦᑕ ᑲᑎᒪᓂᖓ ᐃᓱᓕᓯᒪᓕᖅᐸᑦ 

ᖃᓂᑦᑐᒃᑯᑦ ᑕᑉᐸᐅᓐᖓᐅᔪᓐᓇᖅᐸ ᑕᑯᔭᖅᑐᕐᓗᓂ 

ᐃᒡᓗᓕᖕᒥᐅᓂᒃ, ᐃᓐᓇᖏᓐᓂᒃ, ᓇᖕᒥᓂᖃᖅᑐᓂᒃ, 

ᑲᑎᒪᔨᖏᓐᓂᒡᓗ ᐃᒡᓗᓕᕆᔨᒃᑯᓐᓂ.  

 

ᒥᓂᔅᑕ ᐊᖏᕈᓐᓇᖅᐸ ᑖᔅᓱᒧᖓ 

ᐊᒥᑦᑐᕐᒥᐅᑕᐅᖃᑎᓐᓄᑦ ᑕᑯᓇᖅᑐᕐᓗᓂ? ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. 

ᐃᒡᓗᓕᕆᔨᒃᑯᓐᓄᑦ ᑲᒪᔨᐅᔪᖅ ᒥᓂᔅᑕ ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒥᒃ ᐅᖃᖅᑎ. 

ᖁᔭᓐᓇᒥᓪᓗ ᑖᔅᓱᒥᖓ ᐊᐱᖅᑯᑎᖃᕐᖓᑦ. ᒫᓐᓇ 

ᑖᓐᓇ ᑭᐅᒍᓐᓇᖏᑦᑕᕋ ᐊᖏᕈᓐᓇᖏᑦᑐᖓ ᒫᓐᓇ 

ᑕᑉᐸᐅᖓ ᐸᕐᓇᓂᐊᕐᓂᕋᕐᓗᖓ. ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ 

ᐃᓚᒋᐊᕈᑎᒃ. ᒥᔅ ᖃᐃᕐᓂᖅ.  

 

ᖃᐃᕐᓂᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᐊᐃᑦᑖ. 

ᐊᒃᓱᕈᓐᓂᖏᑦ ᑕᑯᓇᔭᓚᐅᖅᐸᑎᑦ ᑎᑎᖅᑲᑎᒍᑦ 

ᓴᖅᑭᑎᑦᑎᓇᓱᖃᑦᑕᑎᓪᓗᖓ ᑕᕝᕙᓂ 

ᐃᓱᒫᓘᑎᒋᔭᐅᔪᓂᒃ ᐊᒻᒪᓗ ᖃᕋᓴᐅᔭᒃᑯᑎᒍᑦ 

ᑐᓂᖃᑦᑕᖅᓯᒪᕙᒋᑦ ᑖᒃᑯᓂᖓ 

ᐃᓱᒫᓘᑕᐅᖃᑦᑕᖅᑐᓂ ᖃᓄᖅ ᑖᒃᑯᐊ 

ᐱᕙᓪᓕᐊᓇᓱᖕᒪᖔᑕ ᓄᓇᓕᖕᓂᑦ 

ᐃᒡᓗᓕᕆᔨᒃᑯᖏᑦ. ᐊᐃᑦᑖᖑᒐᓗᐊᕐᓂ ᑕᐃᒪ 

ᐊᖏᕈᓐᓇᖏᒻᒫᖓ.  

 

ᑕᐃᒪᓕ ᐃᒪᓐᓇ ᐊᐱᕆᔪᒪᓕᕆᕙᕋ ᒥᓂᔅᑐ. ᑕᐃᒪ 

ᐃᒡᓗᓕᕆᔨᕐᔪᐊᒃᑯᑦ ᐃᓱᒪᑕᖃᕐᒥᖕᒪᑕ 

ᐊᐅᓚᑦᑎᔨᖃᐅᕆᓪᓗᑎᒡᓗ. ᐃᒪᓐᓇᖔᖃᐃ 

ᐃᖅᑲᓇᐃᔭᖅᑎᓐᓂᒃ ᑕᑉᐸᐅᖓᐅᑎᑦᑎᔪᓐᓇᖅᐱᑦ 

ᖃᓄᑦᑐᒃᑯᑦ ᑕᑉᐸᐅᖓᐅᒍᓐᓇᖏᓐᓂᕋᕋᑖᕋᕕᑦ 

ᑖᒃᑯᐊᑦᑕᐅᖅ ᐃᒃᐱᒋᔭᐅᖁᒐᓗᐊᕐᒥᒐᒃᑭᑦ 

ᑕᐃᒪᐃᓐᓇᐃᓕᖓᖔᕈᓐᓇᖅᐹ ᐊᖏᖔᕈᓐᓇᖅᐹᖓ 

ᐃᖅᑲᓇᐃᔭᖅᑎᖏᓐᓂᒃ ᐃᓱᒪᑕᐅᓂᖏᓐᓂᒃ 

ᑕᑉᐸᐅᖓᖅᑎᑦᑎᓗᑎᓂ ᑕᐃᒃᑯᐊ 

ᐃᓱᒫᓘᑎᒋᔭᖏᓐᓂᒃ ᐅᖃᓪᓚᕋᑖᖅᑕᒃᑲ? 

ᑐᑭᓯᓂᐊᕐᒪᑕ ᐊᒃᓱᕈᓐᓂᕆᖃᑦᑕᖅᑕᖏᓐᓂᒃ. 

ᖁᔭᓐᓇᒦᒃ ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒍᓛ ᓇᑲᓱᒃ: ᖁᔭᓐᓇᒦᒃ 

ᐅᖃᖅᑎᑦᑎᔩ ᖁᔭᓐᓇᒦᓪᓗ ᐊᐱᕆᑦᑎᐊᕐᖓᑦ. 

ᒪᒥᐊᑉᐳᖓᓗ ᕿᐱᓗᒐᓱᓐᖏᑦᑐᖓ 

ᑕᑉᐸᐅᖓᕈᒪᓐᖏᓐᓂᕋᕐᓗᖓ ᖃᐅᔨᒪᒐᒃᑭᑦ ᐃᓛᒃ 

ᖃᐅᔨᒪᔪᐃᓐᓇᐅᒐᑦᑕ ᓄᓇᓕᑦᑎᒍᑦ ᐊᔅᓱᕈᓐᓇᖅᑐᑎᑦ 

ᐊᑐᖃᑦᑕᖅᑐᒍᑦ ᐱᓗᐊᖅᑐᒥᑦ 

ᐃᓱᒫᓘᑎᐅᖃᑦᑕᖅᑐᐃᑦ ᓄᓇᓕᓐᓂ ᐃᓐᓇᕐᓄᑦ 

ᑐᕌᖓᔪᑦ, ᐃᓪᓗᑭᐅᔅᓴᕐᓂᖅ, ᐅᖂᑉ ᒥᔅᓵᓄᑦ, 

ᑕᒪᒃᑯᐊ ᑐᓴᖃᑦᑕᕋᑦᑎᒍ.  
 

ᐊᒻᒪᓗ ᐅᒡᒍᐊᖅᑯᖓ ᑎᑎᖅᑲᒥᑦ ᒫᓐᓇᒃᑯᑦ 

ᑎᑎᕋᖅᓯᒪᓐᓂᕈᕕᑦ ᐱᓯᒪᓐᖏᓐᓇᒪ. ᑕᐃᒪ 

ᐃᓱᒫᓘᑎᒋᓚᐅᖅᓯᒪᔭᐃᑦ ᒫᓐᓇᐅᖏᑦᑐᖅ 

ᐃᖅᑲᐅᒪᑦᑎᐊᖅᑕᕋᓗᐊᕋ ᑕᐃᓐᓇ 

ᕿᓄᔾᔪᑎᒋᓯᒪᔭᐃᑦ. ᐃᖅᑲᓇᐃᔭᖅᑎᐅᑉ ᒥᔅᓵᓄᑦ 

ᑐᕌᖓᔪᒥᒃ ᐃᖅᑲᓇᐃᔭᖅᑏᓪᓗ ᑕᑉᐹᓂ 

ᐊᓪᓚᕕᖃᐅᑦᑎᐊᖅᑐᑎᑦ ᓴᓇᔨᖃᖅᑐᑎᓪᓗ, ᐊᒻᒪᓗ 

ᐊᖏᔪᖅᑲᐅᑎᖃᖅᑐᑎᑦ ᐊᓪᓚᑦᑎᓂᒃ 

ᐃᖅᑲᓇᐃᔭᖅᑎᖃᐅᑦᑎᐊᖅᑐᓂ ᑐᓴᕈᑦᑕ 

ᖃᐅᔨᒋᐊᖅᑎᑦᑎᒍᓐᓇᑦᑎᐊᖅᑐᒍᑦ ᑖᓐᓇ 

ᓄᓇᓕᓐᓄᑦ ᓇᒦᒃᑲᓗᐊᖅᐸᑦ ᑕᐃᒫᔅᓴᐃᓐᓇᖅ 

ᑕᐃᒫᔅᓴᐃᓐᓇᖅ ᒪᑐᐃᖓᕗᒍᑦ. ᖁᔭᓐᓇᒦᒃ 

ᐅᖃᖅᑎᑦᑎᔩ. 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑐᒡᒍᓕᐊ 

ᑭᖑᓪᓕᖅᐹᕐᓗ. ᒥᔅᑐ ᖃᐃᓐᓂᖅ. 
 

ᖃᐃᕐᓂᖅ: ᐃᓛᒃ ᑎᑎᖅᑲᓂᒃ 

ᑐᓂᖃᖅᑕᕋᓗᐊᕆᕙᒋᑦ ᑐᓂᒃᑲᓐᓂᕐᓂᐊᕆᕙᒋᑦ 

ᑎᑎᖅᑲᓂᑦ ᑖᒃᑯᓂᖓ ᓴᖅᑭᑕᐅᓯᒪᔪᓂᒃ 

ᐊᒥᑦᑐᕐᒥᐅᑕᐅᖃᑎᓐᓄᑦ.  
 

ᑕᐃᒪᓕ ᑕᒪᓐᓇ ᑕᐃᒪᓐᓇᐃᓕᑎᓪᓗᑎᑦ 

ᑭᐅᕋᑖᓐᖏᓐᓇᕕᓐᖓ ᒥᓂᔅᑕ ᑕᕝᕗᖓ 

ᐃᒡᓗᕐᔪᐊᖅᑎᓐᓄᑦ ᐊᖏᖁᖦᖤᕋᓗᐊᕆᕙᕋ ᓱᓖᓛᒃ 

ᐃᖅᑲᓇᐃᔭᖅᑎᖏᓐᓂᒃ ᐃᓪᓗᓕᕆᔨᕐᔪᐊᒃᑯᑦ 

ᑕᑉᐸᐅᖓᑦᑎᑦᑎᔪᓐᓇᖅᐱᑦ ᐆᒥᖓᑦᑕᐅᖅ 

ᐃᓚᓕᐅᑎᖕᒥᓗᒍ, ᓇᖕᒥᓂᖃᖅᑏᑦᑕᐅᖅ ᑕᑉᐱᑲ 

ᐃᓱᒫᓗᖃᑦᑕᕐᒥᔪᐃᑦ ᑭᐊᒃᓴᐅᑎᖓ ᓱᕋᓕᖅᐸᑦ 

ᖃᓄᖅ ᓄᑖᓐᖑᕆᐊᕈᑎᒃᓴᒥᒃ ᓇᐅᒃᑯᑦ ᐱᑕᖃᖅᐸ? 

ᒪᑯᐊᖑᕈᓘᔭᐅᖕᒥᖕᒪᑕ. ᐊᖏᖁᖦᖤᕋᓗᐊᖅᐸᕋ 

ᒥᓂᔅᑐ ᑕᕝᕗᖓ ᐃᒡᓗᕐᔪᐊᒧᑦ 

ᐃᖅᑲᓇᐃᔭᖅᑎᖏᓐᓂᒃ 

ᑕᑉᐸᐅᓐᖓᐅᑎᑦᑎᔪᓐᓇᕐᒪᖔᑦ ᐊᖏᕐᓗᖓᓘᓐᓃᑦ 

ᐋᒃᑳᕐᓗᖓᓘᓐᓃᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓲᒃ: ᖁᔭᓐᓇᒦᒃ 

ᐅᖃᖅᑎᑦᑎᔩ ᖁᔭᓐᓇᒦᓪᓗ ᑕᒪᑐᒥᖓ 

ᐊᐱᕆᕆᐊᕐᖓᑦ. ᖃᐅᔨᒋᐊᖅᑎᑦᑎᔪᓐᓇᖅᑐᖓ 

ᐃᖅᑲᓇᐃᔭᖅᑎᒥᑦ ᑕᑉᐱᑯᖓ ᐃᓪᓗᓕᕆᔨᒃᑯᓐᓄᑦ 

ᐃᓱᒫᓘᑏᑦ ᓄᐊᑕᐅᓯᒪᔪᓂᒃ ᖃᐅᔨᒋᐊᖅᑎᑦᑎᓗᖓ. 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ 

ᐊᐱᖅᑯᑏᑦ. ᑐᓄᓂᕐᒧᑦ ᒪᓕᒐᓕᐅᖅᑎ, ᒥᔅᑕ 

ᖃᒪᓂᖅ. 

 

ᐊᐱᖅᑯᑦ 1376 - 5(2): ᐃᒥᓕᕆᓂᕐᒧᑦ 

ᐱᖁᑎᕐᔪᐊᑦ (ᖃᒪᓂᖅ) 

 

ᖃᒪᓂᖅ: ᑐᓴᖅᓴᐅᒐᓗᐊᖅᐳᖓᖃᐃ? (ᑐᓵᔨᑎᒍᑦ) 

ᖁᔭᓐᓇᒦᒃ ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐅᑯᐊ 

ᐊᐱᖅᑯᑎᒋᓂᐊᖅᑕᒃᑲ ᓄᓇᓕᖕᓂ 

ᒐᕙᒪᒃᑯᖏᓐᓂᓪᓗ ᐱᔨᑦᑎᖅᑏᑦ ᒥᓂᔅᑕᖓᓐᓄᑦ. 

ᐱᔾᔪᑎᓕᒃ ᑕᒪᒃᑯᐊ ᐃᒥᓕᕆᔾᔪᑏᑦ.  

 

ᑖᓐᓇ ᒥᓂᔅᑕ ᖃᐅᔨᒪᔪᒃᓴᐅᕗᖅ ᑮᓇᐅᔭᑦ 

ᐃᓚᒋᐊᕈᑏᑦ ᒪᓕᒐᒃᓴᖏᑦ ᓴᖅᑭᑕᐅᓚᐅᖅᓯᒪᔪᑦ 

ᐊᖏᖅᑕᐅᓚᐅᖅᓯᒪᔪᑦ ᐱᓇᓱᐊᕈᓯᐅᓚᐅᖅᑐᒥᒃ 

ᐃᓚᖃᖅᖢᑎᒃ $174,000-ᓂᒃ. ᐊᑭᑐᔪᖅᑐᕈᑏᑦ 

ᓄᑕᐅᓐᖏᑦᑐᑦ ᓄᑖᓄᑦ ᐃᓕᓴᐅᔭᕐᓗᑎᒃ 

ᐊᑐᖅᑐᒃᓴᒫᑦ ᒥᑦᑎᒪᑕᓕᖕᒥᑦ ᐃᒥᕐᒧᑦ ᒥᓪᓗᐊᕈᑖᓄᑦ.  

 

ᑖᒃᑯᓇᓐᖓᑦ ᐱᓚᐅᖅᑕᕗᑦ ᐃᒪᓐᓇ 

ᐅᖃᖅᓯᒪᓚᐅᖅᑐᑦ:  

 

ᓰᑏᑉᐱᕆ 2020-ᖑᑎᓪᓗᒍ ᑖᒃᑯᐊ ᒫᓐᓇ 

ᐊᑐᖅᑕᑦᑎᓐᓂ ᖃᐅᔨᓴᕐᓂᐊᓚᐅᖅᓯᒪᖕᒪᑕ ᐊᒻᒪᓗ 

ᓯᕗᓪᓕᖅᐹᑦᑎᐊᒥ ᑕᐃᓐᓇ ᐳᑦᑕᔪᒥᑦ 

ᐃᓕᓯᓂᐊᓚᐅᖅᓯᒪᖕᒪᑕ ᓇᐅᑦᑎᖅᓱᕐᓗᑎᒃ 

ᖃᓄᐃᑦᑐᓂᒃ ᖃᓄᑎᒋ ᑕᐃᓐᓇ ᒥᓪᓗᐊᕈᑦ 

ᐊᑐᖃᑦᑕᕐᒪᖔᑦ ᐊᒻᒪᓗ 

ᐱᔭᕇᖅᑕᐅᔭᕆᐊᖃᓚᐅᖅᖢᑎᒃ ᓴᓇᔭᐅᔭᕆᐊᓖᑦ.  

 

ᑖᓐᓇᖃᐃ ᒥᓂᔅᑐ ᓇᓗᓇᐃᖅᓯᔪᓐᓇᖅᐸ ᑖᔅᓱᒪ 

ᐃᖅᑲᓇᐃᔮᕆᔭᐅᓂᖓ 

ᑭᖑᕙᖅᓯᒪᓐᖏᒃᑲᓗᐊᕐᒪᖔᑦ? ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓄᓇᓕᖕᓂ 

ᒐᕙᒪᒃᑯᖏᓪᓗ ᐱᔨᑦᑎᖅᑏᑦ, ᒥᓂᔅᑕᖓᑦ ᒥᔅ 

ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑏ ᐊᒻᒪᓗ ᖁᔭᓐᓇᒦᖅᖢᒍ 

ᐊᐱᖅᑯᑎᒋᖕᒪᒍ. ᓄᓇᓕᖕᓂ ᒐᕙᒪᒃᑯᑦ ᐱᔨᑦᑎᖅᑏᑦ 

ᒥᑦᑎᒪᑕᓕᖕᒥᐅᑦ ᕼᐊᒻᒪᓚᒃᑯᖓᓐᓂ 

ᐃᖅᑲᓇᐃᔭᖃᑎᖃᖅᑐᖅ.  

 

ᐊᒻᒪᓗ ᐱᓕᕆᔨᒃᑯᑦ ᓯᕗᒧᐊᒃᐸᓪᓕᐊᔪᑦ 

ᐸᕐᓇᐃᓯᒪᔭᒥᓂᒃ. ᑕᒪᑐᒪᓂᓗ 2021-2022-ᒥ 

ᐱᓕᕆᐊᖑᓂᐊᖅᖢᓂ. ᑕᐃᓐᓇ ᐳᑦᑕᖅᑐᖅ ᐳᒃᑕᔪᖅ 

ᒪᕐᕉᖕᓄᒃ ᐊᕐᕌᒎᖕᓄᒃ ᐊᑐᖅᑕᐅᓂᐊᖅᑐᖅ.  

 

ᐊᒻᒪ ᐱᔭᕇᖅᑕᐅᔾᔮᖏᒻᒪᑦ 5-ᓄᑦ 6-ᓄᑦ ᐊᕐᕌᒍᓄᑦ 

ᐱᓕᕆᕕᒃᐳᑦ ᐊᑐᑲᐃᓐᓇᕐᓂᐊᖅᑐᓂᒃ 

ᐃᓕᓯᓯᒪᓂᐊᖅᑐᑦ ᑕᒪᑐᒪᓂ ᐊᕐᕌᒍᒥ 20021-

2022-ᒥ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐃᓚᒋᐊᕈᑦ 

ᓯᕗᓪᓕᖅᐹᖅ ᒥᔅᑕ ᖃᒪᓂᖅ. 

 

ᖃᒪᓂᖅ (ᑐᓵᔨᑎᒍᑦ); ᖁᔭᓐᓇᒦᒃ. ᐅᖃᖅᑎ, 

ᑕᐃᒃᑯᐊ ᑐᓴᐅᒪᔾᔪᑏᑦ ᖃᐃᑕᐅᓚᐅᖅᑐᖅ ᒪᐃᓴᐅᑉ 

ᐱᓕᕆᕕᐊᓂᒃ. ᐅᖃᖅᓯᒪᔪᑦ ᐃᒫᒃ: ᑖᓐᓇ ᐳᑦᑕᔪᖅ 

ᑖᓐᓇ ᐊᑐᑲᐃᓐᓇᑐᐃᓐᓇᕐᓂᐊᖅᑐᖅ ᐊᒻᒪᓗ ᑖᓐᓇ 

ᐊᑐᖅᑕᐅᓂᖓᓂ ᓴᓇᔭᐅᒃᑲᓐᓂᕆᐊᓖᑦ 

ᐊᓯᔾᔨᖅᑕᐅᔭᕆᐊᖃᖅᑐᓪᓗ ᐱᓕᕆᐊᖑᓂᐊᖅᑐᑦ 

ᐸᕐᓈᕆᔭᐅᓂᖓᓂ ᐋᖅᑭᓱᖅᑕᐅᓂᐊᕐᓂᖓᓂ 

ᓴᓇᔭᐅᓂᐊᕐᓂᖓᓂᓗ. ᐊᒻᒪᓗ 

ᓄᑖᖅ ᓴᓇᔭᐅᒋᐊᕐᓂᐊᖅᑐᖅ ᐊᐃᐳᓗ 2021-ᒥ ᔫᓐ 

2021-ᖑᓕᖅᑐᖅ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᖓ ᑕᐃᒃᑯᐊ 

ᑳᓐᑐᓛᒃᓴᐃᑦ ᑕᖅᑲᐅᖓᖅᑕᐅᓂᐊᕐᒪᖔᑦ 

ᑎᑎᕋᐅᔭᖅᑕᐅᓂᖓᓄᑦ ᐊᑐᖅᑐᔅᓴᐃᑦ ᐊᒻᒪᓗ 

ᑕᐃᔅᓱᒧᖓ ᓄᑖᒧᑦ ᓴᓇᔭᐅᓂᐊᖅᑐᒧᑦ? ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ ᐊᒻᒪᓗ ᖁᔭᓐᓇᒦᖅᖢᒍ 

ᐊᐱᖅᑯᑎᒋᖕᒪᒍ. ᓄᓇᓕᖕᓂ ᒐᕙᒪᒃᑯᓐᓂᓪᓗ 

ᐱᔨᑦᑎᖅᑏᑦ ᐃᖅᑲᓇᐃᔭᖅᑐᑦ ᑕᐃᓐᓇ ᐃᒥᕐᒧᑦ 

ᓴᓗᒻᒪᖅᓴᐅᑦ ᐱᒋᐊᖅᑕᐅᖁᓪᓗᒋᑦ 

ᐱᔭᕆᖅᑕᕐᕕᔅᓴᖏᑦ ᐱᓯᒪᓕᕈᒃᑭᑦ ᑖᔅᓱᒧᖓ 

ᒪᓕᒐᓕᐅᖅᑎᒧᑦ ᐅᖃᐅᓯᕆᓂᐊᖅᑕᒃᑲ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑐᒡᓕᐊᓗ 

ᑭᖑᓪᓕᖅᐹᕐᓗ ᒥᔅᑕ ᖃᒪᓂᖅ. 

 

ᖃᒪᓂᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ ᐊᒻᒪᓗ 

ᖁᔭᓐᓇᒦᖅᖢᒍ ᒥᓂᔅᑕ ᑭᐅᖕᒪᑦ. ᐅᖃᖅᑎ, ᐊᕐᕌᓂ 

ᑕᒪᓐᓇ ᓂᓪᓕᐅᑎᒋᓚᐅᖅᓯᒪᔭᕋ ᒪᓕᒐᓕᐅᕐᕕᐅᑉ 

ᐃᓗᐊᓂ ᐊᒻᒪᓗ ᐅᖃᖅᑏᑦ ᑖᒃᑯᐊ 

ᐊᐱᕆᓚᐅᖅᓯᒪᔭᒃᑲ ᓄᓇᓖᑦ ᒐᕙᒪᒃᑯᖏᓪᓗ 

ᐱᔨᑦᑎᑦᑏᑦ ᐃᖅᑲᓇᐃᔭᖃᑎᖃᕐᒪᖔᖏᑦ ᓄᓇᕗᒻᒥ 

ᓄᓇᓖᑦ ᑲᑐᔾᔨᖃᑎᒌᖏᓐᓂ? ᖃᐅᔨᓴᖅᑕᐅᖁᓪᓗᒋᑦ 

ᖃᓄᐃᓕᖓᓕᕐᒪᖔᑦ ᑕᒪᒃᑯᐊ ᐃᒥᖅᑕᐅᑏᑦ ᑕᒫᓂ 

ᓄᓇᕗᒻᒥ ᐊᑐᖅᑕᐅᖃᑦᑕᖅᑐᑦ. ᒥᓂᔅᑕ 

ᓇᓗᓇᐃᖅᓯᔪᓐᓇᖅᐹ ᖃᓄᐃᓕᖓᓕᕐᒪᖔᑦ ᑕᒪᓐᓇ 

ᐱᓕᕆᐊᕆᔭᐅᔪᖅ? ᖁᔭᓐᓇᒦᒃ ᐅᖃᖅᑎ. 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐃᖃᓪᓗᐊᖅ 
 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᑕᐃᒃᑯᐊ ᐅᓂᒃᑳᑦ 

ᐃᓗᓕᑯᓘᔭᖏᑦ ᐱᓯᒪᓐᖏᑕᕋᓗᐊᒃᑲ ᑭᓯᐊᓂ 

ᐱᓯᒪᓕᕈᑦᑎᒃᑯᑦ ᒪᓕᒐᓕᐅᖅᑎ 

ᓇᓗᓇᐃᖅᓯᕕᒋᓂᐊᖅᐸᕋ ᑕᐃᒃᑯᐊ 

ᐊᑐᐃᓐᓇᐅᓕᕐᓂᖏᓐᓂᒃ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ 

ᐊᐱᖅᑯᑏᑦ. ᓇᑦᑎᓕᕐᒧᑦ ᒪᓕᒐᓕᐅᖅᑎ, ᒥᔅᑕ 

ᕿᓐᖑᖅ. 

ᐊᐱᖅᑯᑦ 1377 - 5(2): ᓴᓇᔨᕈᕆᐅᖅᓴᕐᓂᕐᒧᑦ 

ᐱᓕᒻᒪᒃᓴᖅᑕᐅᓂᖏᑦ ᒪᒃᑯᒃᑐᑦ (ᕿᓐᖑᖅ) 
 

ᕿᓐᖑᖅ: ᖁᔭᓐᓇᒦᒃ ᐅᖃᖅᑎᑦᓯᔩ. 

ᐅᑉᓗᒃᑰᖅᐸᒃᕼᐃ ᒪᓕᒐᓕᐅᖅᑎᒋᕙᑉᕼᐃ 

ᓄᓇᕗᒻᒥᐅᑕᐅᖃᑎᒋᔭᖅᐳᓪᓗ.  
 

ᐅᖃᖅᑎᑦᑎᔩ ᐅᑉᓗᒥ ᐊᐱᖅᑯᑎᒃᕼᐊᖃᕈᒪᔪᖓ 

ᑕᕝᕗᖓ ᒥᓂᒡᑕᒋᔭᐅᔪᒧᑦ ᓄᓇᕗᑦ 

ᓯᓚᖅᑐᖅᓴᕐᕕᒃᑯᖓ ᑲᒪᕼᐅᒃᑐᒧᑦ.  
 

ᐅᖃᖅᑎᑦᑎᔩ, ᑖᑉᑯᐊ ᐅᓪᓗᒥ ᐅᖃᐅᕼᐃᕆᔭᐃᑦ 

ᒥᓂᔅᑕ ᑕᐃᒃᑯᓄᖓ ᕼᐃᓚᖅᑐᖅᕼᐅᔪᒥ 

ᐃᓕᓐᓂᐊᖃᑦᑕᖅᑐᓄᑦ ᕼᐊᓇᐅᒐᒃᕼᐊᑦ ᒥᒃᕼᐋᓄᑦ. 

ᑖᓐᓇ ᐊᐱᖅᑯᑎᒃᕼᐊᖃᕐᕕᒋᔭᒪ ᒥᒃᓵ 

ᑐᓴᖅᑎᓐᓇᓱᓐᖏᑕᕋᓗᐊᕋ ᕼᐃᓐᓇᖅᑑᒫᒍᑦ 

ᑐᓴᖅᑎᖅᑐᐸᓗᓐᓂᐊᕋᒃᑯ ᑎᑎᕋᐅᕼᐃᒐ 

ᑐᕼᐊᓐᓇᖅᑐᖅᐸᓗᓐᖏᒻᒪᑦ. ᐅᖃᖅᑎᑦᑎᔩ, ᑖᒻᓇ 

ᐃᕼᐅᒪᒋᑉᓗᒍ ᐅᑯᐊ ᐃᓅᕼᐅᑦᑐᑦ 

ᐃᓕᓐᓂᐊᖅᑖᖅᑐᓪᓗ ᐃᓚᖏᓪᓗ 

ᐃᓕᓐᓂᐊᖅᑖᖃᑦᑕᖏᒻᒪᑕ ᑖᒃᑯᐊ 

ᐃᓕᓐᓂᐊᖅᑖᖏᑦᑑᒐᓗᐊᐃᑦ ᕼᐃᓚᑦᑐᖅᕼᐊᕐᕕᒃᑯᑦ 

ᐃᓕᓐᓂᐊᖅᑎᑕᐅᓕᖃᑦᑕᒥᒻᒪᑕ. ᐃᕼᐅᒪᒋᒡᓗᒍ 

ᑖᕼᐊᓐᓇ ᑮᓇᐅᔭᖅ ᐅᓪᓗᒥᒧᑦ 

ᐊᒃᓱᕈᓐᓇᖅᓯᕙᓪᓕᐊᑎᑉᓗᒍ ᐃᓄᖕᓄᑦ 

ᖃᓄᐃᑦᑐᑐᐃᓐᓇᕐᓄᑦ ᕼᐅᓇᑐᐃᓐᓇᕐᓄᑦ ᑖᒻᓇ 

ᐅᖃᐅᑎᒋᔮᑕ ᒥᒃᓵᒍᑦ ᐃᒃᓯᕙᐅᑕᖅ, ᐅᖃᖅᑎᑦᑎᔨ, 

ᒪᒥᐊᓇᖅ.  
 

ᐊᐱᕆᔪᒪᓕᖅᐸᕋ ᒥᓂᔅᑕ ᖃᑯᒍᓪᓕᑭᐊᖅ ᑕᕼᐊᓐᓇ 

ᑐᒐᐅᒋᐊᕐᓂᐊᕋᔭᑉᐸ ᐃᓅᕼᐅᑦᑐᓄᑦ 

ᐃᓕᓐᓂᐊᖅᑖᖅᕼᐃᒪᔪᓄᑦ ᕼᐃᓚᑦᑐᖅᕼᐊᕐᕕᒧᓪᓗ 

ᐃᓕᓐᓂᐊᖅᑐᓄᑦ ᕼᐊᓇᐅᒐᒃᕼᐊᖅ 

ᐊᐃᑉᐱᑕᐅᓕᕈᓐᓇᓂᐊᕆᐊᑉᕼᐊᓂᒃ? ᖁᔭᓐᓇᒦᒃ 

ᐅᖃᖅᑎᑦᑎᔩ. 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓄᓇᕗᒻᒥ 

ᓯᓚᑦᑐᖅᓴᕐᕕᑯᓐᓄᑦ ᒥᓂᔅᑐ, ᒥᔅᑕ ᔪᐊᓇᓯ. 
 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ 

ᐅᖃᖅᑎᑦᓯᔩ. ᖁᔭᓐᓇᒦᕆᕙᕋᑦᑕᐅᖅ ᓇᑦᑎᓕᐅᑉ 

ᒪᓕᒐᓕᐅᖅᑎᖓ ᐊᐱᖅᓱᕐᒪᑦ. ᑕᒪᓐᓇ 

ᐃᓕᓐᓂᐊᕐᕆᐊᒃᑲᓐᓂᕐᓂᐅᑉ ᒥᒃᓵᓄᑦ 

ᑐᑭᓯᑦᓯᐊᓐᓂᕈᒃᑯ, ᑕᒪᒃᑯᐊ ᐊᔾᔨᒌᖏᑦᑐᐃᑦ, ᓲᕐᓗ 

ᓴᓇᑐᓕᖅᓴᕝᕕᒃ ᐅᕝᕙᓘᓐᓃᑦ ᑖᓐᓇ 

ᐅᖃᐅᓯᖃᐅᔭᕋ, ᓴᓇᔨᐅᒐᓱᐊᕐᓂᕐᒧᑦ 

ᓇᓪᓕᐊᖕᓄᑐᐃᓐᓇᖅ. ᑖᓐᓇ ᐊᕐᕌᒍᑕᒫᑦ 

ᐃᓕᓐᓂᐊᖅᑕᐅᔪᒃᓴᓂᑦ ᐊᑐᐃᓐᓇᖃᕐᕕᐅᖃᕐᒪᑕ 

ᓄᓇᕗᒻᒥᐅᑦ 



ᐊᐃᑉᐱᖅ, ᔫᓂ 8, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᑭᐊᒃᓵᖑᓕᖅᐸᑦ 

ᐃᓕᓐᓂᐊᕆᐊᕋᓱᐊᕈᓐᓇᖅᑕᖏᓐᓂᒃ. ᑖᒃᑯᐊ 

ᓄᓇᓖᑦ ᐊᔾᔨᒌᖏᑦᑐᑦ ᐱᔫᒥᓵᕈᑎᓂᒃ 

ᓴᖅᑭᑦᑎᖃᑦᑕᖅᑯᑦ ᓄᓇᕗᒻᒥᐅᓄᑦ ᐆᑦᑐᕋᕈᒪᔪᓂᑦ, 

ᐆᑦᑑᑎᒋᓗᒍ ᐋᓐᓂᐊᓯᐅᖅᑎᓐᖑᖅᓴᕈᒪᔪᖃᑐᐊᕈᓂ, 

ᐃᓕᓴᐃᔨᒃᓴᓐᖑᖅᓴᕈᒪᔪᖃᑐᐊᕈᓂ, ᑭᔪᓕᕆᔨᐅᓂᖅ 

ᐅᕝᕙᓘᓐᓃᑦ ᐅᐊᔭᓕᕆᔩᑦ ᑕᒪᒃᑯᐊ 

ᑕᐃᒪᐃᓕᖓᑎᓪᓗᒋᑦ ᑭᓯᐊᓂ ᑖᒃᑯᐊ 

ᐊᔾᔨᒌᖏᑦᑑᔪᑦ, ᑕᒫᓂᓗ ᐃᖃᓗᓐᓂ ᐅᕝᕙᓘᓐᓃᑦ 

ᑲᖏᖅᓯᓂᕐᒥ ᓇᓕᐊᓐᓂᑐᐃᓐᓇᖅ 

ᐊᑐᐃᓐᓇᐅᑎᑕᐅᒐᓱᐊᖅᐸᑦᑑᒐᓗᐊᑦ ᐊᕐᕌᒍᑕᒫᑦ 

ᐊᒻᒪᓗ ᑕᐃᒪᐃᓕᖃᑦᑕᓂᐊᖅᑐᓂ ᓯᕗᓂᒃᓴᑦᑎᓐᓂ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ 

ᐃᓚᒋᐊᕈᑦ, ᒥᔅᑐ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᑭᓇᑐᐃᓐᓇᖅ ᐃᓱᒪᖅᓱᖅᑐᖅ ᐃᓅᓯᕐᒥᓂ 

ᐊᑐᕈᒪᔭᒥᓂᒃ. ᑕᐃᒃᑯᐊᓪᓗ ᓴᓇᐅᒐᔅᓴᐅᔪᑦ 

ᒐᕙᒪᒃᑯᓂᓘᓪᓖᑦ ᐅᕝᕙᓘᓐᓃᑦ ᐊᓯᖏᓐᓂᒃ, ᓄᓇᓖᑦ 

ᐊᓯᖏᓐᓃᖃᑦᑕᖅᑐᑦᑕᐅᖅ ᐃᓄᐃᑦ ᐅᕝᕙ ᓄᓇᓕᒻᒥ 

ᒥᑭᓂᖅᓴᓂ ᓴᓇᐅᒐᔅᓴᖅᓯᐅᖅᑐᑦ, ᓴᓇᐅᒐᔅᓴᒥᓪᓗ 

ᐊᔪᖅᓴᖅᐸᑦᑐᑦ. ᑖᒻᓇ ᑕᐃᒪᐃᓐᓇᐃᖅᑑᑎᓪᓗᒍ 

ᒥᓂᔅᑕ ᑐᑭᓯᑉᑲᐃᔪᓐᓇᖅᐳᖃᐃ, ᖃᓄᐃᑦᑐᒃᑯᑦ 

ᓴᖅᑭᑎᑦᑎᓯᒪᔪᓐᓇᕋᓐᓇᕐᓂᐊᖅᐸ ᓴᓇᐅᒐᔅᓴᓂᒃ, 

ᑕᐃᑉᑯᓂᖓ ᐱᔪᒥᓵᕈᑎᒃᓴᐅᓇᔭᖅᑐᓄᑦ 

ᓯᓚᑦᑐᖅᓴᕐᕕᒻᒥ ᐃᓕᓐᓂᐊᖃᑦᑕᖅᑐᓄᑦ, 

ᑖᑉᑯᓂᖓᓪᓗ ᓴᓇᐅᒐᔅᓴᖅᓯᐅᖅᑐᓄᑦ. ᐃᒃᓯᕙᐅᑕᓖᒃ, 

ᖁᔭᓐᓇᒦᒃ. ᐅᖃᖅᑎᑦᑎᓯᔩ, ᒪᒥᐊᓇᖅ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᐄ. ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᑖᒃᑯᐊ ᓯᓚᑦᑐᖅᓴᕐᕕᒻᒥᐅᑦ 

ᓇᐅᒃᑯᑐᐃᓐᓇᖅ ᓄᓇᕗᒻᒥᐅᓂᑦ 

ᑐᓴᐅᒪᑎᑦᓯᒐᓱᐊᖅᐸᑦᑐᑦ ᑕᒪᒃᑯᓇᖓ 

ᐃᖅᑲᓇᐃᔮᖅᓴᖅᑖᕋᓱᐊᕈᒪᔾᔪᑎᖃᕈᓂ 

ᓇᒡᓕᐊᓐᓄᑐᐃᓐᓇᖅ 

ᐱᓕᒻᒪᒃᓴᕈᒪᖃᑦᑕᓲᖑᒻᒪᑕᑦᑕᐅᖅ. ᑖᒃᑯᐊ 

ᐃᓕᓐᓂᐊᕋᑦᓴᐅᕙᑦᑐᑦ ᑐᑭᓯᒋᐊᕐᕕᐅᒍᒪᑐᐊᕈᑎᒃ, 

ᐅᖄᓚᐅᑎᒃᑯᒡᓘᓐᓃᑦ, ᖃᕆᓴᐅᔭᒃᑯᓘᓐᓃᑦ ᑖᒃᑯᐊ 

ᓯᓚᑦᑐᖅᓴᕐᕕᐅᑉ ᐊᓪᓚᕝᕕᖓᓄᑦ ᑎᑎᕋᕈᓐᓇᖅᐳᑦ, 

ᑕᓚᕘᕈᓐᓇᖅᐳᑦ 

ᑐᑭᓯᐊᒋᐊᕐᓗᑎᒃ ᓇᓕᐊᓐᓂᒃ 

ᐊᑐᐃᓐᓇᐅᕕᐅᒍᓐᓇᕋᔭᕐᒫᑦ, ᐆᑦᑐᕋᕈᓐᓇᕋᔭᕐᒪᖔᑦ, 

ᑖᓐᓇ ᐊᖅᑯᑎᒋᔭᐅᒍᓐᓇᖅᑐᖅ. ᑭᓯᐊᓂᑦᑕᐅᖅ, 

ᐅᖃᕐᒥᓗᖓᖃᐃ ᑖᒃᑯᐊ ᖃᕆᓴᐅᔭᒃᑯᑦ 

ᓴᖅᑭᔮᖅᑎᑦᓯᕙᓪᓕᐊᑲᓐᓂᖃᑦᑕᖁᒻᒥᔭᒃᑲ 

ᖃᓄᐃᑦᑐᑐᐃᓐᓇᓂᒃ ᐆᑦᑐᕋᕐᕕᐅᒍᓐᓇᖃᑦᑕᖅᑐᓂᑦ 

ᐱᕕᑦᓴᐅᒍᓐᓇᕐᒪᑕ, ᐱᕚᓪᓕᕈᑕᐅᕙᓪᓗᑎᓪᓗ ᑖᒃᑯᐊ 

ᐃᓕᓐᓂᐊᕈᑎᒃᓴᐃᑦ ᓯᓚᑦᑐᖅᓴᕐᕕᑯᑎᒍᑦ ᑖᒃᑯᐊ 

ᐊᑐᐃᓐᓇᕈᖅᑎᑕᐅᕙᓪᓕᐊᑲᓐᓂᐊᕐᒥᔪᑦ 

ᖃᕆᑕᐅᔭᑎᒍᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑐᒡᓕᐊ 

ᑭᖑᓪᓕᖅᐹᕐᓗ, ᒥᔅᑐ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᑎᔩ.ᑭᖑᓪᓕᖅᐹᒥ 

ᐊᐱᕆᔪᒪᓕᖅᑯᖓ, ᑕᐃ’ᓇ ᒪᓕᒐᓕᐅᖅᑎᐅᓂᖅᑯᑦ 

ᐱᔭᕆᐊᖅᖠᒪᕆᑦᑑᒻᒪᑦ ᐅᑭᐊᒃᓵᖅ, 

ᓲᖃᐃᒻᒪᐅᓂᐊᓕᕐᒪᑦ. ᑕᐃ’ᓇᖃᐃ, 

ᑐᓴᕈᒪᔾᔪᑎᒃᓴᐅᓇᔭᖅᑐᖅ ᑕᐃᑉᑯᓂᖓ 

ᐃᓕᓐᓂᐊᖅᑐᓂᑦ ᓯᓚᑦᑐᖅᓴᕐᕕᒻᒥ. 

ᐱᐊᓂᓐᓂᐊᓵᓐᓂᑉᑎᓐᓂ ᒪᓕᒐᓕᐅᖅᑎᐅᓂᑉᑎᓐᓂ, 

ᑕᐅᑐᓐᓇᖅᓯᑎᑕᐅᔪᒫᖅᐸ, 

ᑐᓴᐅᒪᓐᓇᖅᓯᑎᑕᐅᔪᒻᒫᖅᐸ, ᖃᖑᒍᑭᐊᖅ ᒫᓂ 

ᑐᓴᐅᒪᔭᐅᔫᒐᓗᐊᖅ ᐱᕕᑦᓴᒻᒪᕆᐊᓂᒃ 

ᖃᐅᔨᒪᔪᒃᓴᐅᕗᖅ ᒥᓂᔅᑕ. 

ᑭᐅᒃᑲᒐᐅᔪᒪᓪᓗᖓ ᐅᖃᖅᐳᖓ. ᐅᖃᖅᑎᑦᑎᔩ, 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐅᖃᖅᑏ. ᐊᐱᕆᖅᑰᕐᒪᑦ ᑖᒃᑯᐊ ᓲᕐᓗ 

ᐃᓕᓐᓂᐊᖅᑕᒥᓂᒃ ᐃᓱᓕᑦᑎᕙᓪᓕᐊᔪᑦ 

ᖁᕕᐊᓲᑎᒋᔭᐅᖃᑦᑕᕐᓂᖏᑦ, ᐱᔾᔪᑎᒋᖅᑰᒻᒪᒍ. 

ᑖᓐᓇᓗ ᐅᖃᐅᓯᕆᖅᑲᐅᓪᓗᒍ ᑲᖏᖅᓯᓂᕐᒥ, 

ᐃᑉᐸᒃᓴᖅ ᑖᓐᓇ ᐊᑐᖅᑕᐅᓚᐅᕆᓪᓗᓂ. ᐊᒻᒪᓗ 

ᐅᖃᕐᒥᓗᖓᖃᐃ ᑖᒃᑯᐊ ᐊᕐᕌᓂ 

ᐃᓕᓐᓂᐊᕌᓂᓚᐅᖅᑑᒐᓗᐊᑦ 

ᖁᕕᐊᓲᑎᒋᔭᐅᖃᑦᑕᓚᐅᓐᖏᒻᒪᑕ ᑖᓐᓇ 

ᓄᕙᔅᔪᐊᕐᓇᖅ ᐱᔾᔪᑕᐅᑎᓪᓗᓂ. ᑖᒃᑯᐊ ᑕᒪᕐᒥᒃ 

2019, 2020-ᒥ ᐊᒻᒪ 2020, 2021-ᒥᓗ 

ᐊᕐᕌᒍᖏᓐᓂᒃ ᐃᓕᓐᓂᐊᕆᐊᖅᑐᐃᑦ 

ᖁᕕᐊᓲᑎᒋᕙᓪᓕᐊᖃᑦᑕᖅᑐᑦ ᓄᓇᓕᓐᓂ. ᐊᒻᒪᓗ 

ᑖᒃᑯᐊ ᒪᓕᒐᓕᐅᖅᑎᐅᖃᑎᒃᑲ ᓄᓇᓕᒋᔭᖏᓐᓂ 

ᖁᕕᐊᓲᑎᒋᔭᐅᓕᖅᐸᑕ 

ᑐᓴᐅᒪᑎᑕᐅᖃᑦᑕᕐᓂᐊᕐᒥᔪᐃᑦ ᑐᓐᖓᓱᑦᑎᑕᐅᓗᑎᒃ, 

ᐅᖃᐅᓯᒃᓴᖃᕕᖃᕈᒪᑉᐸᑕᓘᓐᓃᑦ 

ᐱᕕᖃᖅᑎᑕᐅᒍᓐᓇᓂᐊᖅᑐᑦ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. 

ᐃᖅᑲᐃᑎᑦᑎᒋᐊᕈᒪᓪᓗᖓ, ᑕᓐᓇ ᐊᐱᖅᓱᕐᓂᖅ 

ᐃᓱᓕᒻᒪᑦ. ᒥᔅ ᐊᕐᓇᒃᑲᖅ. 

 

ᐱᒋᐊᖅᑎᑕᖅ 117 - 5(2): ᐊᐱᖅᓱᕐᓇᐅᔫᑉ 

ᐃᓚᔭᐅᓂᖓ (ᐊᕐᓇᒃᑲᖅ)  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᒪᓕᒐᖅ, ᐱᖁᔨᕗᖓ ᐊᐃᑉᐱᖅᑕᐅᓪᓗᖓ 

ᒪᓂᕋᔭᕐᒧᑦ, ᐅᖃᐅᓯᒃᓴᐃᑦ ᐊᐱᖅᑯᑏᑦ ᐱᕕᖃᕐᓂᖓ 

ᐅᖓᕙᕆᐊᖅᑕᐅᖁᓪᓗᒍ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. 

ᐱᖁᔨᕗᖔᖅᑕᖃᕐᒪᑦ, ᐅᖓᕙᕆᐊᖅᑕᐅᑯᒡᓗᒍ 

ᐊᐃᕙᐅᑕᐅᔪᓐᓇᖏᑦᑐᖅ, ᐊᖏᖅᑐᐃᓐᓇᐃᑦ? 

ᐊᑭᕋᖅᑐᖅᑐᑦ? ᐱᖁᔨᕗᖔᕈᑦ ᑲᔪᓯᕗᖅ. ᐊᒻᒪ 

ᐊᐱᖅᓱᕐᓇᖅ 30-ᒥᓂᔅᒥᑦ ᐅᐃᒍᔭᐅᕗᖅ.  

 

ᐅᖃᐅᓯᒃᑯᑦ ᐊᐱᖅᑯᑏᑦ, ᒪᓕᒐᓕᐅᖅᑎ ᐊᕐᕕᐊᑦ 

ᐅᐊᖕᓇᖓᓄᑦ-ᑎᑭᕋᕐᔪᐊᒧᓪᓗ, ᒥᔅᑕ ᒪᐃᓐ. 

 

ᐊᐱᖅᑯᑦ 1378 - 5(2): ᓴᐃᒪᖃᑎᒌᓐᓂᖅ 

(ᒪᐃᓐ) 

ᒪᐃᓐ: ᒪ’ᓇ ᐅᖃᖅᑎᑦᑎᔩ. ᐅᕙᑦᓯᐊᖅ 

ᐅᖃᐅᓯᒃᓴᖃᓚᐅᕋᒪ, ᓴᐃᒻᒪᖃᑎᒌᖕᓂᖑᑉ ᒥᒃᓵᓄᑦ. 

(ᑐᓵᔨᒃᑰᓕᖅᑐᖅ) ᐅᖃᖅᑎ, ᒪᓕᒐᓕᐅᖅᑎᐅᓪᓗᖓ 

ᐅᖃᐅᓯᓐᓂᒃ, ᐅᖃᐅᓯᖃᖅᑲᐅᒐᒪ 

ᐅᑉᐱᕈᓱᓐᓂᕋᖅᑐᖓ ᑕᒪᓐᓇ ᐋᖅᑮᖃᑎᒌᓐᓂᖅ 

ᓯᕗᓪᓕᖅᐹᖑᑎᑕᐅᓗᓂ 

ᐅᖃᐅᓯᐅᕐᔪᐊᖃᑦᑕᕆᐊᖃᖅᑐᒋᒐᒃᑯ ᒐᕙᒪᑐᖃᒃᑯᑦ 

ᓂᕈᐊᕐᔪᐊᑎᑦᑎᓕᕐᒥᑉᐸᑕ. ᑖᓐᓇ ᒐᕙᒪᑦᑕ 

ᐊᖓᔪᖅᑳᖓᓄᑦ ᓯᕗᓕᖅᑎᖓᓄᑦ, 

ᐃᓱᒪᑖᖅᑎᒍᒪᒐᓗᐊᕋᒃᑯ ᑕᐃᒪᐃᑦᑐᒥᑦ. 

 

ᑖᓐᓇ ᐊᐱᖅᑯᑎᒋᖅᑳᕐᓗᒍᐃᓛᒃ ᓯᕗᓕᖅᑎᒧᑦ, 

ᓯᕗᓕᖅᑏ, ᖃᓄᖅ ᐃᓱᒪᒋᔭᖃᕐᒪᖔᑦ 

ᓇᓗᓇᐃᖅᓯᒍᓐᓇᖅᑲ ᐋᖅᑮᖃᑎᒌᓐᓂᕐᒥᑦ 

ᒪᒥᓴᖃᑎᒌᓐᓂᕐᒥᒃ ᐅᑉᐱᕈᓱᑉᐹ? ᑕᒪᓐᓇ 

ᐋᖅᑮᖃᑎᒌᒐᓱᓐᓂᖅ 

ᐱᒻᒪᕆᐊᓘᑎᑕᐅᒋᐊᖃᖅᑐᒋᕙᐅᒃ ᒐᕙᒪᑐᖃᒃᑯᑦ 

ᓂᕈᐊᕋᓱᐊᓕᕐᒥᒻᒪᑕ? ᒪ’ᓇ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓄᓇᕗᑦ 

ᓯᕗᓕᖅᑎᖓ, ᒥᔅᑕ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐅᖃᕈᑎᒍᓐᓇᓐᖏᑦᑕᒃᑲ 

ᒐᕙᒪᒃᑯᑦ, ᑭᓱᒥᒃ ᐅᖃᐅᓯᖃᓛᕐᒪᖔᑕ. ᐅᖃᖅᑏ, 

ᑕᒪᓐᓇ ᐋᖅᑮᖃᑎᒌᒐᓱᓐᓂᖅ 

ᐃᓱᒪᒋᔪᓐᓃᖃᑎᒌᒐᓱᓐᓂᖅ ᐊᔾᔨᒌᖏᑐᒃᑯᑦ 

ᓴᖅᑭᖅᑕᐅᒍᓐᓇᕐᖓᑦ. ᐅᕙᓐᓄᓪᓕ ᑕᒪᓐᓇ 

ᐋᖅᑮᖃᑎᒌᓐᓂᖅ ᐱᑯᑦᑐᖅᑕᐅᖃᑦᑕᖅᑐᒥᓂᕐᓂᒃ 

ᐱᑦᑎᐊᓕᖅᑎᑦᑎᒐᓱᓐᓂᖅ, ᐋᖅᑭᔅᓯᒐᓐᓂᒃ, 

ᐋᖅᑭᑦᑎᐊᕋᓱᓐᓂᖅ. 

ᐊᔾᔨᒌᖏᑦᑑᒍᓐᓇᕐᖓᑦ, ᐃᑲᔪᕐᓂᒃᑰᕈᓐᓇᖅᑐᖅ 

ᑕᐃᒃᑯᓇᖓᑦ ᐱᑦᑎᐊᖅᑕᐅᖃᑦᑕᓂᓐᖏᑦᑐᓄᑦ, 

ᐱᑯᑦᑐᖅᑕᐅᖃᑦᑕᖅᑐᒥᓂᕐᓄᑦ. 

ᑕᐃᒃᑯᐊ ᐱᑯᑦᑐᖅᑕᒥᓂᐅᓱᒋᔪᑦ 

ᐋᖅᑭᑦᑕᐅᑎᓚᐅᖅᓯᐅᖅ ᒪᒥᓴᕈᓐᓇᕐᓂᐊᕋᔅᓯ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ 

ᐃᓚᒋᐊᕈᑏᑦ, ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐅᖃᖅᑎᑦᑎᔩ. ᒪ’ᓇ, ᓯᕗᓕᖅᑎ. 

(ᑐᓵᔨᑎᒍᑦ) ᑕᕝᕙᓂᓕ ᓱᓕᔪᓄᑦ 

ᓱᒋᐊᕆᐊᖃᕐᓂᖅᑕᖃᕐᖓ 94-ᓂᒃ 

ᐊᑐᓕᖁᔭᓕᐊᖑᓯᒪᔪᓂᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ, ᐅᖃᐅᓯᓕᕆᔨᒃᑯᑦ, 

ᐱᖅᑯᓯᓕᕆᔨᒃᑯᑦ, ᐃᓕᓐᓂᐊᖅᑐᓕᕆᓂᒃᑯᑦ, 

ᓱᓕᕆᓂᒃᑯᑦ, ᒪᓕᒐᓕᕆᓂᒃᑯᓪᓗ. 

 

ᐅᖃᖅᑏ, ᑐᑭᓯᓯᒪᒐᒪ ᑲᓇᑕᐅᓪᓗᑕ ᓱᓕ 

ᑎᑭᐅᑎᓂᐅᓴᓐᖏᒻᒪᕆᒃᑲᑦᑕ 

ᐊᑐᓕᖅᑎᑦᑎᒐᓱᓐᓂᕐᒥᑦ 94-ᓕᒫᓂᒃ 

ᓱᖁᔭᐅᓯᒪᒪᔪᓂᒃ. ᑕᐃᑦᑯᐊ 94 

ᐱᓕᕆᐊᖑᖁᔭᐅᓯᒪᔪᐃᑦ ᐃᓱᒪᒋᓗᒋᑦ, ᓯᕗᓕᖅᑏ, 

ᖃᓄᖅ ᐃᓱᒪᒋᔭᖃᕐᒪᖔᑦ ᖃᐅᔨᒍᒪᔪᖓ.  

ᖃᓄᑎᒋ ᐊᑐᓕᖅᑎᑦᑎᓂᖅ ᑕᐃᒃᑯᓂᖓ 94-ᓂᑦ 

ᐱᓕᕆᐊᖑᒋᐊᖃᖅᓯᒪᔪᓂᒃ, ᓇᓗᓇᐃᖅᑕᐅᓯᒪᔪᓂᒃ, 

ᖃᓄᑎᒋ ᐊᑐᓕᖅᑎᑦᑎᓂᖅ ᑕᐃᒃᑯᓂᖓ 

ᐃᑲᔪᕐᓂᖃᕋᔭᖅᑲ ᓄᓇᕗᒻᒥᐅᑕᕐᓂ? ᒪ’ᓇ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐋᒃᑑᕝᕙ 2016-ᖑᑎᓪᓗᒍ 

ᒐᕙᒪᒃᑯᑦ ᐅᓂᒃᑳᓕᐊᒥᓂᕐᓄᑦ ᑭᐅᔪᔪᑦ, ᑕᐃᒃᑯᓂᖓ 

ᓱᓕᔪᓂᒃ ᑭᓪᓕᓯᓂᐊᖅᑎᑯᓐᓄᑦ. ᒥᓂᔅᑕᐅᓪᓗᖓ 

ᐅᖃᐅᓯᕆᓚᐅᖅᓯᒪᒻᒥᔭᕋ, ᒫᓐᓇ ᐅᖃᖅᑏ, 

ᐱᔪᓐᓇᑕᑦᑎᓐᓂᑦ ᐱᓕᕆᐊᖃᕋᓱᒃᑲᓗᐊᖅᑐᒍᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹᓗ ᐊᒻᒪᓗ 

ᑭᖑᓕᖅᐹᖅ ᐃᓚᒋᐊᕈᑎ ᐊᐱᖅᑯᑎ, ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒪ’ᓇ, ᓯᕗᓕᖅᑎ. 

(ᑐᓵᔨᑎᒍᑦ) ᑕᐃᒪ ᑲᑦᑎᒻᒪᕆᐅᒻᒪᑕᑭᐊᖅ 

ᐱᓕᕆᐊᖑᒋᐊᖃᕐᓂᕋᖅᑕᐅᓯᒪᔪᐃᑦ ᑐᕌᖓᔪᐃᑦ 

ᓄᓇᕘᑦ ᒐᕙᒪᒃᑯᖏᓐᓄᑦ, ᐃᓛ ᐊᕕᑦᑐᖅᓯᒪᓂᕋᓛᑦ 

ᒐᕙᒪᖏᓐᓄᑦ. ᑕᐃᓐᓇ ᓈᓴᐅᑎᓕᒃ 57-ᒥᒃ 

ᐅᖃᐅᓯᖃᖅᑐᖅ ᐃᓕᓐᓂᐊᖅᑐᓕᕆᓂᖅ 

ᐊᑐᐃᓐᓇᕈᖅᑕᐅᔭᕆᐊᓕᒃ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᓐᓄᑦ. ᐊᓂᒍᖅᓯᒪᔪᓂᒃ 

ᐊᑐᖅᑕᐅᖃᑦᑕᖅᓯᒪᔪᓂᒃ ᐅᓂᒃᑲᕐᕕᐅᖃᑦᑕᕐᓗᑎᒃ 

ᖃᐅᔨᒪᔫᒥᖃᑦᑕᓂᐊᕐᖓᑕ, ᐃᓱᒫᓗᒋᔭᐅᔪᓂᑦ 

ᓄᓇᖃᖅᑳᖅᑐᒥᓂᕐᓄᑦ. 

 

ᓯᕗᓕᖅᑏ, ᐊᖏᕈᓐᓇᖅᑲ ᒪᓕᒐᓕᐅᕐᕕᒻᒥ 

ᐱᑎᑦᑎᓂᐊᕐᓗᓂ ᑎᑎᕋᖅᓯᒪᔪᓂᒃ ᐅᓪᓗᒥᒧᑦ 

ᖃᓄᐃᓕᖓᓕᕐᒪᖔᑕ ᓇᓗᓇᐃᖅᑐᐃᔪᓂᒃ, 

ᐅᖃᐅᓯᖃᖅᑐᓂᒃ ᑕᐃᒃᑯᓂᖓ 94-ᓂᒃ 

ᐱᓕᕆᐊᖑᒋᐊᖃᕐᓂᕋᖅᑕᐅᓯᒪᔪᓂᒃ, ᓄᓇᕗᑦ 

ᐊᕕᑦᑐᖅᓯᒪᓂᕋᓛᖓᓄᑦ ᑐᕌᖓᔪᓂᒃ. ᓯᕗᓕᖅᑎ 

ᑎᑎᕋᖅᓯᒪᓗᓂᐅᒃ ᓇᓗᓇᐃᖅᑐᕈᓐᓇᖅᑲᐅᖅ, 

ᓱᑯᑦᑎᐊᓃᓕᕐᒪᖔᑦ ᓄᓇᕗᑦ 

ᐊᑐᓕᖅᑎᑦᑎᒐᓱᐊᖅᑎᓪᓗᒍ ᑕᐃᒃᑯᐊᓂᖓ 

ᐱᓕᕆᐊᖑᖁᔭᐅᓯᒪᔪᓂᒃ. ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒥᒃ. ᓯᕗᓕᖅᑎ, 

ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐊᖏᑦᑕᐅᑎᒋᔪᓐᓇᖏᑦᑐᖓ 

ᑖᔅᓱᒧᖓ ᐅᓪᓗᒥ.  

ᑭᓯᐊᓂᓕ ᐅᖃᐅᓯᕆᕋᑖᖅᑕᖏᑦ ᐃᓱᒪᒋᓪᓗᒋᑦ, 

ᐅᓪᓗᒥ ᐃᓕᓐᓂᐊᕆᐊᖅᑎᑕᐅᖃᑦᑕᖅᑐᒥᓃᑦ 

ᐃᓕᓴᔭᐅᑎᑕᐅᖃᑦᑕᖅᑐᑦ ᐃᖅᑲᓇᐃᔭᖅᑎᓄᑦ, ᑖᓐᓇ 

ᐊᑐᓕᖁᔭᓕᐊᖑᓚᐅᖅᓯᒪᔪᓄᑦ ᓱᓕᔪᓄᑦ 

ᑭᓪᓕᓯᓂᐊᖅᑎᓄᑦ ᐃᓚᒋᔭᐅᓚᐅᖅᓯᒪᒻᒪᑦ. 

 

ᐅᖃᖅᑏ, ᑕᒫᓃᑦᑐᒍᑦ. ᑭᒃᑯᑐᐃᓐᓇᐃᑦ 

ᒪᒥᓴᕐᓂᖏᓐᓂᒃ ᐃᑲᔪᕈᒪᓪᓗᑕ. ᑕᐃᒃᑯᐊ 94 

ᐊᑐᓕᖁᔭᓕᐊᖑᓯᒪᔪᐃᑦ ᐱᓪᓗᒋᑦ. 

ᐱᓕᕆᑦᑎᐊᕋᓱᓐᓂᐊᖅᑐᒍᑦ, 

ᐃᓕᓴᕆᑐᐃᓐᓇᓐᖏᓪᓗᒋᑦ ᐱᓕᕆᐊᕆᒐᓱᓪᓗᒋᑦ. 

ᑕᐃᒃᑯᐊ ᓴᓂᒧᑐᔪᕕᔾᔪᐊᕌᓘᒻᒪᑕ 

ᐊᑐᓕᖁᔭᓕᐊᖑᓯᒪᔪᑦ ᑲᒪᒋᒐᓱᓐᓂᐊᖅᑕᕋᓗᐊᕗᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᐃᖃᓗᐃᑦ-ᒪᓂᕋᔮᑉ ᒪᓕᒐᓕᐅᖅᑎᖓ, ᒥᔅᑐ 

ᓚᐃᑦᓯᑑᓐ. 

 

ᐊᐱᖅᑯᑦ 1379 - 5(2): ᐃᑲᔪᖅᑕᐅᕖᑦ ᐊᒻᒪᓗ 

ᓄᕙᕐᔪᐊᕐᓇᖅ-19 (ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒃᑲ ᑐᕌᖓᓂᐊᖅᑐᐃᑦ ᒪᓕᒐᓕᕆᔨᒃᑯᑦ 

ᒥᓂᔅᑐᖓᓐᓄᑦ ᐱᔾᔪᑎᖃᖅᑐᑦ ᓄᕙᔅᓇᕐᔪᐊᖅ-19-ᒥᒃ 

ᓯᐊᒻᒪᔅᓯᒪᓂᐅᔪᓂᒃ ᐊᓐᓄᓪᓚᔅᓰᕕᐅᔪᓂᒃ ᓄᓇᕘᒥ.  

 

ᒪᐃ 6-ᖑᑎᓪᓗᒍ ᒥᓂᔅᑐ ᑐᓴᖅᑎᑦᑎᔪᒻᒪᑦ, 

ᖁᓕᐅᒻᒪᑕᒎᖅ ᑎᒍᔭᐅᓯᒪᔪᐃᑦ 

ᓄᕙᔅᓇᕐᔪᐊᖃᕐᓂᕋᖅᑕᐅᓕᖅᑐᐃᑦ ᖃᐅᔨᔭᒥᓃᑦ, 

ᐊᓄᓪᓚᑦᓰᕕᒻᒥ ᐃᖃᓗᓐᓂ ᐃᑲᔪᖅᑕᐅᕕᒻᒥ 

ᐃᖃᓗᓐᓂ. ᒥᓂᔅᑐ ᑕᐃᒪ ᖃᐅᔨᒪᑦᑎᐊᓪᓚᕆᒻᓛᑦ. 

ᒐᕙᒪᒃᑯᑦ ᑕᖅᑲᐅᖓ ᑐᓴᖅᑎᑦᑎᑎᓪᓗᒍ ᐃᖃᓗᐃᑦ 

ᒥᔅᓵᓅᑦ, ᒪᐃ 12-ᒥ ᐅᖃᖅᑐᖃᓚᐅᖅᓯᒪᒻᒪᑦ 

ᑕᖅᑭᐸᓘᓕᖅᑑᖅ, ᑕᐃᔅᓱᒪᓂ 

ᓇᓗᓇᐃᖅᓯᓚᐅᖅᓯᒪᒻᒪᑕ ᖁᓖᒡᒎᖅ ᒪᕐᕉᓪᓘ 

ᐊᓄᓪᓚᔅᓯᐊᑦ ᐃᑲᔪᖅᑕᐅᕕᒻᒥ ᐃᖃᓗᓐᓂ 

ᓄᕙᔅᓇᕐᔪᐊᖃᕐᖓᑎᒃ ᖃᐅᔨᔭᐅᓯᒪᒻᒪᑎᒃ. 

 

ᒥᓂᔅᑐ, ᐅᓪᓗᒥᒧᑦ ᖃᓄᐃᓕᖓᓕᕐᒪᖔᖅ, 

ᖃᑦᑎᐅᓕᕐᒪᖔᑕᓘᓐᓃᑦ ᓇᓗᓇᐃᖅᓯᒍᓐᓇᖅᑳ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒥᒃ. ᒪᓕᒐᓕᕆᔨᒃᑯᑦ 

ᒥᓂᔅᑐᖓᑦ, ᒥᓂᔅᑐ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᑦᑕᐅᖅ ᓂᑯᕕᒍᓐᓇᖅᑎᑕᐅᒐᒪ. 

 



ᐊᐃᑉᐱᖅ, ᔫᓂ 8, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

8397 

ᑲᑎᓪᓗᒋᑦ ᐅᖃᖅᑏ, ᐅᐊᑦᑎᐊᕈᐊᐃ 

ᐱᒋᐊᓕᖅᑭᑲᐃᓐᓇᕐᓚᖓ, ᑕᐃᒪ ᖃᐅᔨᓚᐅᖅᓯᒪᒐᑦᑕ 

ᓯᕗᓪᓕᖅᐹᒥᒃ ᒪᐃ 12-ᒥ ᖃᐅᔨᓚᐅᖅᓯᒪᒻᒥᔪᒍᑦ 

ᒪᕐᕉᓐᓂᒃ, ᑭᖑᓂᐊᒍᑦ 14, ᐃᑲᔪᖅᑕᐅᕕᒻᒥ ᖁᓕᑦ 

ᑎᓴᒪᓪᓗ ᓄᕙᓐᓇᕐᔪᐊᖃᖅᓯᒪᔪᑦ. ᑭᓯᐊᓂ ᒫᓐᓇ 

ᖃᓄᐃᒍᓐᓃᖅᑐᐃᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, 

ᒥᔅᑐ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒥᑦᑕᐅᖅ ᒥᓂᔅᑐ, ᓇᓗᓇᐃᖅᓯᒻᒪᑦ ᑕᐃᒫᒃ. 

ᒥᓂᔅᑐ ᑕᐃᒪᑦᑕᐅᖅ ᖃᐅᔨᒪᒻᒥᒻᒪᑦ ᑲᓇᑕᓕᒫᒥ 

ᐅᖃᐅᔾᔨᒋᐊᖅᑏᑦ ᑲᐱᔭᐅᖃᑦᑕᕐᓂᐅᑉ ᒥᔅᓵᓄᑦ 

ᐅᖃᐅᔾᔨᒋᐊᖅᓯᒪᒻᒪᑕ. 

ᐃᖅᑲᓇᐃᔭᖅᑏᑦ ᑲᑎᓐᖓᔪᓂᒃ ᐊᖏᕐᕋᖃᕆᐊᓖᑦ, 

ᐊᓄᓪᓚᑦᓰᕕᒻᒥ ᑲᐱᔭᐅᑦᑎᐊᖅᓯᒪᖏᑦᑐᐃᑦ. 

ᐊᑦᑕᓇᓛᒦᒻᒪᑕᒎᖅ ᓯᐊᒻᒪᕝᕕᐅᓂᕐᒧᑦ. 

 

ᒥᓂᔅᑐ ᓇᓗᓇᐃᖅᓯᒍᓐᓇᖅᑲ ᐅᓪᓗᒥ ᖃᑦᑎ 

ᐳᓴᓐᖏᑦ ᐃᖅᑲᓇᐃᔭᖅᑏᑦ, ᑎᒍᔭᐅᓯᒪᔪᐃᓪᓗ 

ᐃᑲᔪᖅᑕᐅᕕᓐᓂ ᑕᒪᒃᑮᓐᓄᑦ ᒪᕐᕉᓐᓄᑦ 

ᑲᐱᔭᐅᓯᒪᓕᖅᑲᑦ? ᐊᒻᒪᓗ ᓇᓗᓇᐃᖅᓯᒍᓐᓇᖅᑲ 

ᖃᓄᖅ ᖃᓂᒌᑦᑕᐃᓕᒪᑎᑦᑎᓯᒪᕙ ᑲᐱᔭᐅᓯᒪᔪᓂᒃ 

ᑲᐱᔭᐅᓯᒪᓐᖏᑦᑐᓂᓪᓗ, ᖃᓄᖅ ᐃᑲᔪᖅᑕᐅᕕᐅᑉ 

ᐃᓗᐊᓂ? ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᑖᒃᑯᐊ ᓈᓴᐅᑎᖏᑦ ᐃᓚᖏᑦ 

ᑐᓂᒍᓐᓇᔾᔮᖏᑕᒃᑲ ᐃᓚᖏᑦ 

ᖃᑦᑏᓐᓇᕕᔾᔪᐊᑯᓗᓐᓂᒃ ᑎᒍᔭᐅᓯᒪᔪᖁᑎᖃᕐᖓᑕ. 

ᖃᐅᔨᔭᐅᑦᑕᐅᑎᒋᔪᓐᓇᕐᓂᐊᕐᖓᑕ ᑭᒃᑰᒻᒪᖔᑕ 

ᓇᓗᓇᐃᔾᔮᖏᑕᒃᑲ. ᑕᐃᒃᑯᐊ 

ᐃᓄᑑᒋᐊᖃᖅᑎᑕᐅᖃᑦᑕᖅᑐᑦ 

ᐅᓪᓗᓄᑦ 14-ᓄᑦ ᐊᓄᓪᓚᔅᓰᕕᒻᒨᕋᐃᒻᒪᑕ, 

ᐅᓪᓗᖓᓂᓗ ᓯᕗᓪᓕᖅᐹᒥ ᖃᐅᔨᓴᖅᑕᐅᑕᖅᑯᑦ 

ᐅᓪᓗᖓᓂᓗ 13-ᖓᓂᒃ ᖃᐅᔨᓴᖅᑕᐅᕙᒻᒥᔪᑦ 

ᑎᒍᔭᐅᕋᑖᒥᓂᐅᑎᓪᓗᒋᑦ. ᐊᒻᒪᓗᑦᑕᐅ 

ᑐᔅᓯᕋᕋᐅᒻᒪᑕ, ᑐᔅᓯᕋᕋᐅᑉᐸᑕ 

ᖃᐅᔨᓴᖅᑕᐅᖃᑦᑕᕈᓐᓇᕐᒥᔪᑦ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐹ ᐊᒻᒪᓗ 

ᑭᖑᓪᓕᖅᐹᖅ ᐊᐱᖅᑯᑏᑦ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᖁᔭᒋᒍᒪᔭᕋ ᒥᓂᔅᑐ ᑕᐃᒫᒃ ᑭᐅᒻᒫᖓ. ᐄ, ᑖᓐᓇ 

ᑐᓴᕈᒥᓇᖅᑐᖅ. ᐊᓄᓪᓚᔅᓯᐊᑦ ᑎᒍᔭᐅᒐᐃᒻᒪᑕ 

ᖃᐅᔨᓴᖅᑕᐅᑦᑕᐅᑎᒋᕙᑦᑐᑦ ᐊᒻᒪᑦᑕᐅ ᐅᓪᓗᖓᓐᓂ 

13-ᖓᓂ. ᖃᑦᑎᐳᓴᑦ ᑕᐃᒪ ᑎᒍᔭᐅᓯᒪᔪᐃᑦ 

ᐃᖅᑲᓇᐃᔭᖅᑏᓪᓗ ᒪᕐᕉᓐᓄᒃ ᑲᐱᔭᐅᓯᒪᓕᖅᑲᑦ? 

ᑭᓯᐊᓂ ᑲᓐᖑᓇᖅᑐᓕᕆᓂᒎᖅ ᐃᓱᒫᓗᒋᔭᐅᓪᓗᓂ 

ᑭᐅᔭᐅᒍᓐᓇᕋᑖᓐᖏᓐᓇᒪ.  

 

ᑭᖑᓪᓕᖅᐹᒧ ᓅᒋᐊᑦᑎᐊᒻᒪᕆᓪᓗᖓ ᐊᐱᖅᑯᓐᓄᑦ. 

ᑕᒪᒃᑯᐊ ᐊᓄᓪᓚᔅᓰᕖᑦ ᐃᑲᔪᖅᑕᐅᕖᑦ ᒪᑯᓄᖓ 

ᓯᐊᕐᒪᕐᓂᐅᓴᔪᓄᑦ ᐋᓐᓂᐊᓇᖅᑐᓄᑦ 

ᓯᐊᕐᒪᕕᔅᓴᓪᓚᕆᐊᓘᒻᒪᑕ. ᖃᓄᖅ ᑕᐃᒪ 

ᓄᑖᕈᕆᐊᕐᓂᐊᖅᑲᑦ, ᐋᖅᑭᒋᐊᖅᑕᐅᓂᐊᖅᑲᑦ 

ᐊᓄᓪᓚᔅᓰᕖᑦ ᑕᒪᓐᓇ ᓄᕙᓐᓇᕐᔪᐊᖅ 

ᐊᑦᑐᐃᖏᓐᓂᖅᓴᐅᖃᑦᑕᖁᓪᓗᒍ ᐊᒻᒪᓗ 

ᓯᕗᓂᕆᓂᐊᖅᑕᑎᓐᓂ ᐋᓐᓂᐊᓇᐅᖃᑦᑕᓂᐊᖅᑐᐃᑦ 

ᓯᐊᕐᒪᖃᑦᑕᓂᐊᖅᑐᐃᑦ ᓯᐊᕐᒪᖏᔾᔫᒥᖃᑦᑕᓛᕐᖓᑕ? 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍ): ᖁᔭᓐᓇᒦᒃ. ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᐅᖃᖅᑎ, ᐃᓚᒋᐊᖅᓯᒐᓛᑐᐃᓐᓇᖅᓯᒪᔪᒍᑦ 

ᐃᓪᓗᖏᓐᓄᑦ ᐃᓪᓗᐃᑦ ᖃᓄᐃᓕᖓᓂᖏᓐᓄᑦ 

ᑕᐃᒃᑯᐊ ᑲᑎᒪᑎᑦᑕᐃᓕᒪᖃᑦᑕᕋᑦᑎᒍ ᐊᓄᓪᓚᔅᓯᐊᑦ. 

ᐃᖅᑲᓇᐃᔭᖅᑎᓕᒫᑦ ᐃᒻᒥᓂᒃ ᓴᐅᑎᒍᑎᓂᑦ 

ᐊᑐᕆᐊᖃᓪᓚᕆᑦᑐᐃᑦ ᐊᒻᒪ ᖃᐅᔨᔭᐅᓯᒪᓗᑎᒃ 

ᐊᐃᑦᑐᖅᑕᐅᓂᐊᕐᓇᖏᒻᒪᑕ ᐊᒻᒪ 

ᐳᓛᕆᐊᕆᐊᖅᑐᖃᓐᖏᓪᓚᕆᑦᑐᓂ 

ᐃᑲᔪᖅᑕᐅᕕᓐᓄᑦ ᐃᓘᓐᓇᖏᓐᓄᑦ ᑕᒪᓐᓇᓗ 

ᓄᖅᑲᕐᔫᒥᑉᐸᓂᓛᒃ ᓄᕙᓐᓇᔾᔪᐊᖅ, 

ᐅᑎᖅᑎᒍᓐᓇᓛᖅᑕᕋᓗᐊᕗᑦ 

ᐳᓛᕆᐊᖅᑕᐅᖃᑦᑕᕐᓂᖏᑦ ᐃᓚᖏᓐᓂ 

ᑲᑎᓯᖃᑦᑕᕈᓐᓇᓛᕐᖓᑕ.  

 

ᑭᐅᑐᐃᓐᓇᕐᓗᒍ ᐊᐱᖅᑯᑎᕆᕋᑖᖅᑕᖓᑕ ᐊᐃᑉᐹ, 

1675-ᓂᒃ ᑲᐱᓯᓯᒪᓕᖅᑐᑦ ᐊᓄᓪᓚᔅᓯᐊᓂᒃ. 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ 

ᐊᐱᖅᑯᑏᑦ. ᒪᓕᒐᓕᐅᖅᑎ ᑲᖏᖅᓯᓂᐅᑉ-

ᐅᐊᓐᓇᖓᓄᑦ ᐊᒻᒪ ᐃᒡᓗᓕᒑᕐᔪᒻᒧᑦ, ᒥᔅ ᑕᐅᑐᓐᖏ. 

 

ᐊᐱᖅᑯᑦ 1380 - 5(2): 

ᐃᖅᑲᓇᐃᔭᖅᑎᖃᕐᓂᖏᑦ ᑲᖏᖅᖠᕐᓂᕐᒥ 

ᐊᑯᓂᐅᔪᒃᑯᑦ ᐸᖅᑭᔭᐅᕝᕕᒻᒥ (ᑕᐅᑐᓐᖏ) 

 

ᑕᐅᑐᓐᖏ: ᖁᔭᓐᓇᒦᒃ ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᒥᓂᔅᑐᒋᔭᐅᔪᖅ ᐋᓐᓂᐊᖅᑕᐃᓕᒪᑎᑦᑎᓂᕐᒧᑦ.  

 

ᐅᖃᖅᑎᑦᑎᔩ ᖁᕕᐊᓱᑦᑎᐊᓚᐅᕋᒪ ᑕᐃᒃᑯᐊ 

ᒥᓂᔅᑐᒋᔭᐅᔫᑉ ᐱᔾᔪᑎᖃᖅᑐᓂ ᑲᖏᖅᓯᓂᕐᒥᑦ 

ᐃᓐᓇᐅᓯᕐᕕᒃᓴᒥᒃ ᑖᓐᓇ ᓴᖅᑭᓐᓂᐊᓕᕐᒪᑦ. 

(ᑐᓵᔨᑎᒍᑦ) ᐅᑉᐱᕈᓱᓪᓚᕆᑦᑐᖓ 

ᒪᓕᒐᓕᐅᖅᑎᐅᖃᑎᒃᑲ ᐊᖏᖃᑎᖃᕐᓂᐊᕐᖓᑕ 

ᐃᓐᓇᖁᑎᕗᑦ ᐊᑲᐅᓂᖅᐹᖑᓂᐊᕐᖓᑕ ᑕᐃᑲᓂ 

ᐊᖏᕐᕋᒥᓂᒃ ᐃᓚᒥᓄᑦ ᐃᓕᖅᑯᓯᕐᒥᓂᒃ 

ᖃᓂᖅᓴᕐᓗᑎᑦ.  

 

ᒥᓂᔅᑐ ᖃᓄᐃᓕᖓᓕᕐᒪᖔᖅ ᐅᓪᓗᒥ 

ᐃᖅᑲᓇᐃᔭᖅᑎᑖᕆᐊᓕᖏᑦ 

ᓇᓗᓇᐃᖅᑐᕈᓐᓇᖅᑲᐅᒃ ᑲᖏᖅᖠᓂᕐᒥ ᐊᑯᓂ 

ᐸᕐᕆᕕᔅᓴᒥᒃ? ᖃᓄᖅ 

ᐃᖅᑲᓇᐃᔭᖅᑎᖃᕆᐊᖃᕋᔭᕐᒪᖔᖅ? ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑐᖓ, ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᐅᖃᖅᑎᑦᓯᔩ ᑕᐃᑲᓂ 

ᐱᓕᕆᔪᒃᓴᐅᓂᖅᑐᓂᓛᒃ ᐃᓐᓇᐅᓯᕝᕕᔅᓴᒥ ᒫᓐᓇ 

ᖃᑉᓯᐅᓂᐊᕐᓂᖏᓐᓂ, ᓱᓕᕆᖃᑦᑕᕐᓂᐊᕐᒪᖔᑕ 

ᑖᑉᑯᐊ ᒫᓐᓇ ᐱᓕᕆᐊᕆᔭᕗᑦ ᐊᒻᒪ 

ᓇᓗᓇᐃᖅᓯᓂᐊᖅᖢᑕ ᓈᒻᒪᒃᓯᑉᐸᑦ ᐅᑉᐳᐃᑦ ᖃᓄᖅ 

ᐃᓕᓐᓂᐊᖅᓯᒪᔭᕆᐊᖃᕐᓂᖏᓐᓂ, ᖃᓄᕐᓗ 

ᐃᓕᓐᓂᐊᖅᑎᑕᐅᕙᒌᕋᔭᕐᓂᖏᓐᓂ, ᑕᐃᑲᓂ 

ᓴᓇᔪᒪᓇᔭᖅᑐᑦ. ᖁᔭᓐᓇᒦᒃ ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍ): ᖁᔭᓐᓇᒦᒃ. ᐃᓚᒋᐊᕈᑎᖓ. 

ᒥᔅ ᑕᐅᑐᓐᖏ. 

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᒐᕙᒪᒃᑯᑦ ᐸᕐᓇᑎᓪᓗᖏᑦ ᐃᓪᓕᖃᕐᓂᐊᖅᑐᒥᑦ 24-

ᓂᒃ ᐃᓐᓇᒃᑯᕕᒻᒥ ᐃᓐᓇᕐᓄᑦ ᐸᖅᑭᒍᑎᐅᓂᐊᖅᑐᒥᑦ 

ᐊᔾᔨᐅᖏᑦᑐᒥᒃ, ᐃᓱᒪᒋᔭᐅᔪᒃᓴᐅᒻᒪᑦ 

ᐃᖅᑲᓇᐃᔭᖅᑐᒃᓴᓂᒃ ᐋᓐᓂᐊᓲᖅᑎᓂᒃ ᐊᒻᒪᓗ 

ᐃᓱᐊᖅᓴᐃᔨᓂᒃ ᐃᖅᑲᓇᐃᔭᖅᑎᐅᓂᐊᖅᑐᓂᓪᓗ 

ᐸᖅᑭᑦᓯᔨᐅᓪᓗᐊᑕᕐᓂᐊᖅᑐᓂᑦ 

ᐃᑲᔪᖅᑐᐃᕙᓐᓂᐊᖅᑐᓂᓪᓗ.  

 

ᖃᓄᕐᓕ ᑕᐃᒪ ᐱᓇᓱᒃᓯᒪᓕᖅᐱᓯ 

ᓇᓗᓇᐃᖅᒐᓱᑦᑎᓪᓗᓯ ᐃᖅᑲᓇᐃᔮᑦ 

ᐃᓂᒋᓂᐊᖅᑕᖏᓐᓂᒃ ᐊᒻᒪ 

ᐃᓕᓴᐅᑎᐅᔭᕆᐊᖃᕐᓂᐊᖅᑐᓂᒃ ᓄᓇᕗᒻᒥᐅᑕᐃᑦ 

ᐃᖅᑲᓇᐃᔭᖅᑎᑕᐅᕙᓪᓕᐊᖁᑉᓗᒋᑦ 

ᐱᓕᒻᒪᓴᖅᑕᐅᓯᓐᓈᖅ ᑲᖏᖅᖠᓂᕐᒥᑦ ᐊᑯᓂᒃᑯᑦ 

ᐃᓐᓇᒃᑯᕕᐅᓂᐊᖅᑐᒥᒃ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᑖᒻᓇᐃᓛᒃ ᐃᓐᓇᐅᓯᕝᕕᒃᓴᖅ ᑕᐃᑲᓂ 

ᑲᖏᖅᖠᓂᕐᒥᑦ ᓴᓇᔭᐅᕙᓪᓕᐊᓂᐊᕐᓂᖓ ᑕᐃᒪ 

ᐊᐅᔭᖅ ᓴᓇᔭᐅᕙᓪᓕᐊᓂᐊᓕᕐᒪᑦ. ᑕᐃᑲᓂᓗ 

ᐅᑭᐅᓄᒃ ᒪᕐᕉᖕᓄᒃ ᓴᓇᔭᐅᓂᐊᖅᓱᓂ. ᑖᒃᑯᐊ 

ᓴᓇᔭᐅᓂᖏᓐᓂᒃ ᑕᐃᒃᑯᓂᖓ ᑕᐃᑲᓂ 

ᓴᓇᔪᒪᓇᔭᖅᑐᓂᒃ ᕿᓂᖅᐸᓪᓕᐊᓂᐊᖅᑐᑦ ᐊᒻᒪ 

ᑕᐃᑲᓂ ᓴᓇᔪᒪᓇᔭᖅᑐᑦ ᖃᓄᐃᑦᑐᓂᒃ 

ᐃᓕᓐᓂᐊᖅᓯᒪᔭᕆᐊᖃᕐᓂᖏᓐᓂᒃ 

ᓇᓗᓇᐃᖅᓯᒪᓂᐊᖅᑐᓂᒃ ᐊᒻᒪ ᑕᐃᒃᑯᐊ ᑖᑉᓱᒧᖓ 

ᐱᔪᒥᓵᕈᓯᒃᑯᑦ ᓴᓇᔪᒪᓇᔭᖅᑐᑦ 

ᐃᓕᓐᓂᐊᖅᑎᑕᐅᓇᔭᖅᖢᑎᒃ ᑕᐃᑉᓇ ᐃᓕᑕᐅᒃᐸᑦ 

ᐃᓕᓐᓂᐊᖅᓯᒫᓂᒃᑐᓂᒃ ᓴᓇᔪᓐᓇᖅᑐᓂᒃ 

ᑕᐃᑲᓂ ᓴᓇᔪᓐᓇᖅᓯᔪᖃᕐᓂᐊᕐᓂᖓᓂᒃ 

ᓂᕆᐅᒃᑐᒍᑦ. ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐹ 

ᐃᓚᒋᐊᕈᑎ ᑭᖑᓪᓕᖅᐹᕆᓗᒍ. ᒥᔅ ᑕᐅᑐᓐᖏ. 

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ ᐊᒻᒪᓗ 

ᒥᓂᔅᑕ. ᐅᖃᖅᑎ, ᒥᓂᔅᑕ ᐅᖃᖅᑲᐅᒻᒪᑦ 

ᑲᖏᖅᖠᓂᕐᒦᑦᑐᖅ ᐊᑯᓂᒃᑯᑦ ᐃᓐᓇᒃᑯᕕᐅᓂᐊᖅᑐᖅ 

ᐱᐊᓂᑦᑕᐅᔪᒫᕐᒪᑦ ᐊᒻᒪ ᐃᓐᓄᑦᑕᐅᔪᓐᓇᓕᕐᓗᓂ 

ᐅᑭᐊᔅᓵᖅ 2023 ᐃᑲᓂᑦᑎᐊᑯᓘᒐᓗᐊᖅ. ᑕᒪᑉᓇ 

ᐅᑭᐅᒃ ᒪᕐᕉᓐᓄᒃ ᐃᓱᐊᖅᓴᐃᔨᐅᒍᓐᓇᕋᔭᖅᑑᓐᓂᒃ 

ᐸᕐᓇᒍᑎᐅᒍᓐᓇᕐᓂᐊᖅᑐᑦ ᐅᖃᐅᓯᖃᕈᓐᓇᖅᑐᑎᒃ 

ᐃᓐᓇᖅᑎᑐᑦ ᐃᓕᓐᓂᐊᖅᑎᑕᐅᔪᓐᓇᓕᕐᓗᑎᒃ 

ᐃᓕᑕᕆᔭᐅᔾᔪᑎᑖᓕᕐᓗᑎᒃ ᐃᖅᑲᓇᐃᔭᕈᓐᓇᓛᕋᒥᒃ 

ᐃᓐᓇᒃᑯᕕᒻᒥ.  

 

ᒥᓂᔅᑕ ᐊᖏᕈᓐᓇᖅᐹ ᑖᒃᑯᐊ ᐱᓕᕆᔨᖃᑎᖏᑦ 

ᐃᓕᓐᓂᐊᖅᑐᓕᕆᔨᒃᑯᑦ ᓯᓚᑦᑐᖅᓴᕐᕕᒃᑯᓪᓗ 

ᐃᓕᓴᐅᑏᑦ ᐊᑐᐃᓐᓇᐅᓕᖁᑉᓗᒋᑦ 

ᕿᓚᒥᐅᔾᔫᒥᓂᖅᓴᒃᑯᑦ ᓄᓇᕗᒻᒥᐅᑕᐃᑦ 

ᐅᐸᓗᖓᐃᖅᓯᒪᑦᑎᐊᓛᕐᒪᑕ ᑲᖏᖅᓯᓂᕐᒥ ᐊᑯᓂᒃᑯᑦ 

ᐃᓐᓇᒃᑯᕕᐅᓂᐊᖅᑐᒥᒃ ᐅᒃᑯᐃᖅᐸᑦ 2023-ᒥ. 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ 

ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᑕᒪᒃᑯᐊ ᑕᒪᑐᒥᖓ 

ᐸᕐᓇᖕᓂᖅ ᐱᓕᕆᐊᖑᓂᐊᓕᖅᑐᖅ ᑖᒃᑯᐊ 

ᐃᓕᓐᓂᐊᕐᓂᐅᓇᔭᖅᑐᑦ ᖃᓄᖅ 

ᐱᓕᕆᖃᑎᒌᖕᓂᕐᒪᖔᑉᑎᒍᑦ ᑖᒃᑯᐊ ᒫᓐᓇ 

ᐱᓕᕆᐊᕆᔭᕗᑦ ᐊᐱᖅᑯᑎᒋᔭᖏᑦ ᐅᖃᖅᑎᑦᓯᔩᑦ. 

ᐄ, ᐱᓕᕆᖃᑎᒌᒃᑐᒍᑦ ᑕᒪᑐᒧᖓ ᐸᕐᓇᖕᓂᕐᒥᒃ 

ᐱᓕᕆᓂᐊᖅᑐᓄᑦ ᑕᐃᑲᓂ ᐃᓐᓇᐅᓯᕐᕕᒃᓴᒥᒃ 

ᑲᖏᖅᖠᓂᕐᒥ. ᖁᔭᓐᓇᒦᒃ ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐱᖅᑯᑏᑦ 

ᐅᖃᐅᓯᒃᑯᑦ. ᐊᒥᑦᑐᕐᒧᑦ ᒪᓕᒐᓕᐅᖅᑎ ᒥᔅᑕ 

ᖃᐃᕐᓂᖅ. 

 

ᐊᐱᖅᑯᑦ 1381 - 5(2): ᓄᓇᓕᖕᓂ 

ᒐᕙᒪᓕᕆᓂᖅ (ᖃᐃᕐᓂᖅ) 

 

ᖃᐃᕐᓂᖅ (ᑑᓵᔨᑎᒍᑦ): ᖁᔭᓐᓇᒥᒃ ᐅᖃᖅᑎ. 

ᐅᖃᖅᑏ, ᐊᐱᖅᑯᑎᒋᔪᒪᑉᓗᒍ ᓄᓇᓕᖕᓂ 

ᒐᕙᒪᒃᑯᓐᓂᒃ ᐱᔨᑦᑎᖅᑐᓕᕆᔨᒃᑯᖏᓐᓄᑦ ᑖᒃᑯᐊ 

ᐃᒡᓗᓕᖕᒥ ᓄᓇᓕᖓ ᓄᓇᒃᑰᕈᑎᖃᕐᕕᖓ.  

 

ᑭᖑᓪᓕᕐᒥ ᐊᐱᕆᒐᒪ ᒥᓂᔅᑑᓚᐅᖅᑐᒥᒃ ᑖᒃᑯᐊ 

ᕼᐊᒻᒪᓚᒃᑯᑦ ᓄᓇᒃᑰᕈᑎᒃᑯᕕᐊᓂ ᐃᒡᓗᓕᖕᒥ, 

ᐊᑦᑕᕐᓇᖅᑕᐃᓕᒋᐊᖃᕐᒪᑦ ᐱᓪᓗᒍ 

ᒪᑐᔭᐅᓯᒪᓕᕐᒪᖕᒑᑦ ᐅᑭᐅᓄᑦ ᒪᕐᕉᖕᓄᒃ ᑕᕝᕙ 

ᒪᑐᓯᒪᓕᖅᐳᖅ. ᒥᓂᔅᑕ ᐊᐱᕆᔪᒪᑉᓗᒍ ᖃᓄᖅ 

ᓄᓇᓕᖕᓂ ᒐᕙᒪᒃᑯᓐᓂ ᐱᔨᑦᑎᖅᑐᓕᕆᔨᒃᑯᑦ 

ᖃᓄᖅ ᐱᔨᑦᑎᕋᐅᑎᖃᑦᑎᐊᖅᐸᑦ, ᐃᒡᓗᓕᐅᑉ 

ᕼᐊᒻᒪᓚᒃᑯᖏᓐᓂ? ᑖᑉᑯᐊ ᐃᓂᖃᕆᐊᖃᕐᓂᖏᑦ 

ᐃᒥᖅᑕᐅᑎᖏᑦ ᑭᓈᓗᒃᑕᐅᑎᖏᑦ, ᖃᓄᕐᓕ ᑖᓐᓇ 

ᐱᔾᔪᑕᐅᖏᓐᓇᓕᕐᒪᑦ ᑭᐅᔭᔪᒪᖦᖤᕋᓗᐊᖅᐳᖓ 

ᑭᑐᒥᒃ ᐱᓕᕆᖕᒪᖔᑕ ᖃᓄᕐᓗ ᐃᓕᑉᓯ 

ᐱᔨᑦᓯᕐᒪᖔᑉᓯ ᑖᓐᓇ ᐊᑐᖅᑕᐅᓕᖁᑉᓗᒍ 

ᓄᓇᒃᑰᕈᑎᖃᕐᕕᒃ. ᖁᔭᓐᓇᒦᒃ ᐅᖃᖅᑎᑐ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓄᓇᓕᖕᓂ 

ᒐᕙᒪᓂᓪᓗ ᐱᔨᑦᑎᖅᑐᓕᕆᔨᒃᑯᖏᓐᓂᒃ, ᒥᔅ 

ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᖁᔭᓐᓇᒦᖅᐸᕋ ᒪᓕᒐᓕᐅᖅᑎ. 

ᓄᓇᓖᑦ ᓄᓇᒃᑰᕈᑎᒃᑯᕕᖏᑦ ᐱᓪᓗᒋᑦ ᑖᒃᑯᐊ 

ᓄᓇᓖᑦ ᒪᑭᑕᔅᓴᐃᓐᓇᕈᑎᒃᓴᓄᑦ ᑲᑎᒪᔩᑦ 

ᓯᕗᓪᓕᐅᕆᓲᖑᖕᒪᑕ ᑭᓱᑉ ᐱᒻᒪᕆᐅᓂᖅᐸᖑᖕᒪᖔᑦ. 

ᑖᒃᑯᓂᒎᓇᖅ ᓄᓇᓕᖕᓂ ᒐᕙᒪᒃᑯᓐᓂᓪᓗ 

ᐱᔨᑦᑎᖅᑐᓕᕆᔨᒃᑯᑦ ᕿᒥᕐᕈᓲᖑᔪᑦ ᐸᕐᓇᐅᑎᖏᓐᓂ. 

ᑮᓇᐅᔭᖃᖅᑎᑦᑎᐊᕐᔪᒃᖢᑎᒃ. ᑖᒃᑯᐊ ᓄᓇᓕᖕᓂᑦ 

ᒐᕙᒪᒃᑯᓐᓂᓪᓗ ᐱᔨᑦᑎᖅᑐᓕᕆᔨᒃᑯᑦ 

ᐃᑲᔪᕈᓐᓇᓲᖑᔪᑦ ᓄᓇᓕᖕᓂ ᑐᒃᓯᕋᕌᖓᑕ 

ᓄᓇᒃᑰᕈᑎᖏᑕ ᒥᒃᓵᓄᑦ. ᖁᔭᓐᓇᒦᒃ ᐅᖃᖅᑎ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ 

ᐃᓚᒋᐊᕈᑎᒃ ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓈᒦᒃ ᐅᖃᖅᑎ. ᐃᓛᒃ, 

ᒪᑐᔭᐅᓚᐅᖅᓯᒪᖕᒪᑦ ᐃᖅᑲᓇᐃᔭᖅᑎᓄᑦ 

ᓇᓪᓕᐅᒃᑯᒫᖅᑐᓕᕆᔨᒃᑯᖏᓐᓄᑦ ᐅᑭᐅᒃ ᒪᕐᕉᓕᖅᑑᒃ. 

ᑖᓐᓇ ᓴᓇᕝᕕᖓ ᓴᓇᔭᐅᓯᒪᓐᖏᖦᖢᓂ 

ᑕᐃᑲᓃᑦᑐᓐᓇᖏᖦᖢᓂ ᐃᖅᑲᓇᐃᔭᖅᑏᑦ. ᐊᒻᒪ 

ᐊᑐᖅᑐᐊᖃᑦᑕᖅᓯᒪᖕᒥᔫᒐᓗᐊᑦ ᓄᓇᒃᑰᕈᑎᓂᒃ 

ᐊᓯᖏᓐᓂᒃ. ᐊᒻᒪᓗ ᓱᓇᒃᑯᑖᖃᕐᕕᖕᒥ 

ᐊᑐᖅᑐᐊᕆᐊᖃᖅᓯᒪᔪᑦ ᑎᖕᒥᓲᓄᑦ ᐱᕋᓚᒃᑯᕕᖓᓂ. 

ᒪᑐᓯᒪᖕᒪᑦ ᐊᒻᒪ ᒪᑐᓲᖑᖕᒪᑦ ᐅᑭᐅᒃᑯᑦ 

ᐅᑭᐅᕌᓂᓛᕐᒥᓪᓗᓂ.  

 

ᑖᒃᑯᐊ ᓄᓇᓖᑦ ᒐᕙᒪᒃᑯᓐᓂ ᐱᔨᑦᑎᖅᑐᓕᕆᔨᒃᑯᑦ 

ᑮᓇᐅᔭᖃᖅᑎᑦᓯᔪᓐᓇᖅᐸᑦ ᐱᓪᓗᐊᖅᑕᖏᓐᓂᒃ 

ᐃᒡᓗᓕᖕᒥᐅᑕᐃᑦ, ᐱᓗᐊᖅᑐᒥᒃ 

ᐃᒥᖅᑕᕈᑎᐅᕙᒃᑐᓂᒃ. ᓱᓪᓗᑯᑖᖃᓐᖏᒻᒪᑦ 

ᐃᒥᖅᑕᕐᕕᖕᒥ. ᐃᒥᖅᑕᐅᑎᒧᑦ ᑭᓯᐊᓂ 

ᐃᒥᖅᑕᖅᑕᐅᕙᖕᒪᑕ. ᐃᒥᖅᑕᐅᑎᖏᑦ ᓱᕋᒃᑯᑎᒃ 

ᖃᓄᐃᒃᑯᑎᒃ ᖃᓄᕐᓕ? ᓄᓇᓕᐅᔪᖅ ᐱᔭᕆᐊᖃᖅᐸ 

ᐅᖃᑦᓴᕆᐊᖃᖅᐸ ᑐᒃᓯᕋᒐᒃᓴᖏᑦ 

ᐱᔪᓐᓇᖅᓯᖁᓪᓗᒋᑦ ᐃᒻᒪᖄ ᐊᑭᖃᕋᔭᕋᓗᐊᕈᓂ 

$700,000 ᑖᓐᓇ ᓄᓇᓕᐅᑉ ᓄᓇᒃᑰᕈᑎᒃᑯᕕᖓ 

ᐊᑐᓕᕐᓂᐊᖅᐸᑦ ᑮᓇᐅᔭᖃᑦᑎᑦᑎᓂᐊᖅᑐᓯ ᑕᕝᕙᓂ 

ᐊᐅᔭᐅᓂᐊᖅᑐᒧᑦ? ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ. ᖁᔭᓐᓇᒦᖅᐸᕋ ᒪᓕᒐᓕᐅᖅᑎ 

ᐅᖃᐅᓯᕆᔭᒥᓄᑦ ᐊᐱᖅᑯᑎᒋᔭᒥᓄᓪᓗ. 2020-2021 

ᐊᕐᕌᒍᖓᓂ $250,000-ᓄᑦ ᐊᖏᖅᑕᐅᓚᐅᖅᑐᖅ 

ᒥᑭᔫᑎᓄᑦ ᐊᑭᑐᔫᑎᓄᑦ ᓴᓇᔭᐅᑲᐅᑎᒋᖁᓪᓗᒍ 

ᓴᓇᔭᕆᐊᖃᖅᑐᑦ. ᓲᕐᓗ ᑐᓐᖓᕕᖓ ᓄᓇᒃᑰᕈᑎᐅᑉ, 

ᓄᓇᒃᑰᕈᑎᖃᕐᕕᐅᑉ ᑕᐅᓄᖓ 

ᑭᕕᕙᓪᓕᐊᓯᒪᓂᖓᓐᓄᑦ 

ᑮᓇᐅᔭᖃᒃᑲᓐᓂᕆᐊᖃᕐᓂᐊᖅᑐᖅ ᐊᕐᕌᒍᒋᔭᑦᑎᓐᓂ. 

ᐱᐊᓂᒃᑕᐅᓂᐊᖅᐸᑦ ᑖᒃᑯᐊ ᑮᓇᐅᔭᐃᑦ 

ᐊᖏᖅᓯᕙᓪᓕᐊᕋᕐᔪᒐᔭᖅᑑᒐᓗᐊᑦ 

ᑮᓇᐅᔭᓛᑯᓗᐃᑦ ᑭᓯᐊᓂ ᓂᐅᕕᕐᕕᐅᕙᒃᑐᑦ 

ᓄᕙᒡᔪᐊᕐᓇᖅ ᐱᓪᓗᒍ ᐊᑭᑦᑐᕆᐊᖅᓯᒪᖕᒪᑕ.  

 

ᐄ, ᓱᓕᕗᑎᑦ ᑖᒃᑯᐊ ᐃᓚᖏᑦ ᓴᓇᒋᐊᓖᑦ 

ᑎᑭᓴᐃᔭᐅᓯᒪᒐᓗᐊᖅᑐᑎᒃ 2020-ᒥᑦ 

ᑎᑭᓚᐅᖅᓯᒪᓪᓗᑎᒃ ᐅᒥᐊᕐᔪᐊᒃᑯᑦ 

ᐱᓕᕆᐊᕆᔭᐅᓕᓚᐅᖅᓯᒪᔫᒐᓗᐊᑦ 

ᓴᓇᔭᐅᓂᒃᓴᖓᓄᑦ. ᑭᓯᐊᓂ ᐱᓕᕆᕝᕕᕗᑦ 

ᑳᓐᑐᓛᑦᑎᑦᓯᔪᓐᓇᔪᓐᖏᓇᑦᑕ ᓴᓇᔨᓂᒃ ᐃᓚᖏᓪᓗ 

ᓴᓇᔩ ᑳᓐᑐᓛᑦᑎᐅᔪᑦ ᓇᓗᓚᐅᕐᒥᖕᒪᑕ 

ᓄᕙ]ᒡᔪᐊᕐᓇᖅ ᐱᓪᓗᒍ. ᐃᓚᖏᑦ ᐃᒡᓗᒃᓴᐃᑦ 

ᐱᔾᔪᑕᐅᓪᓗᑎᒃ. ᐱᓕᕆᖃᑎᖃᐃᓐᓇᕐᓂᐊᖅᑐᒍᑦ 

ᐋᖅᑮᓗᑕ ᓱᖅᑯᐃᒋᐊᒃᑲᓐᓂᕈᑎᒃᓴᓂᒃ ᐊᑭᑐᔫᑎᓄᑦ 

2022-2023-ᒥ ᐸᕐᓇᐅᑎᐅᔪᓄᑦ ᐊᑭᑐᔫᑎᓄᑦ.  

 

ᐱᓕᕆᖃᑎᖃᖅᐸᓪᓕᐊᕗᒍᑦ ᐱᓕᕆᕝᕕᕗᑦ 

ᐱᓇᓱᑦᑎᐊᖅᓯᒪᕗᑦ ᐃᒡᓗᓕᖕᒥ 

ᓄᓇᒃᑰᑎᖃᑦᑎᐊᓛᖁᓪᓗᒋᑦ ᐃᒡᓗᓕᖕᒥᐅᑕᑦ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐹ 

ᑭᖑᓪᓕᖅᐹᕐᓗ ᐃᓚᒋᐊᕈᑦ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐄ, 

ᐊᐃᑦᑖᖑᓯᒪᔪᖅ ᐅᑭᐅᒃ ᒪᕐᕉᒃ ᓄᓇᓕᖓ 

ᑭᐅᔭᐅᖃᑦᑕᖏᒻᒪᑦ ᐃᒡᓗᓕᒃ. ᐊᓕᐊᓇᐃᑦ ᒥᓂᔅᑐ 

$250,000-ᓂᒃ ᓴᓂᕐᕙᐃᓯᒪᖕᒪᑦ ᐊᒃᓱᔾᔫᒥᒃ ᑭᓯᐊᓂ 

ᑐᒃᓯᕋᖅᓯᒪᔭᖏᑦ ᐃᓚᐃᓐᓇᑯᓗᒋᖕᒪᒍ 

ᑐᒃᓯᕋᐅᑎᒋᒋᐊᓐᖓᓚᐅᖅᑕᒥᖕᓄᑦ.  

 

ᑖᓐᓇ ᐊᖏᕈᓐᓇᖅᐸ ᒥᓂᔅᑐ ᐃᒡᓗᒧᑦ? ᑖᒃᑯᐊ 

ᓄᓇᓕᖕᓂᑦ ᒐᕙᒪᒃᑯᓐᓂ ᐱᔨᑦᑎᖅᑐᓕᕆᔨᒃᑯᑦ 

ᐃᑲᔪᕈᓐᓇᕐᓂᐊᖅᐸᑦ ᕼᐊᒻᒪᓚᒃᑯᖏᓐᓂ 

ᓯᕗᓪᓕᐅᔾᔭᐅᓗᑎᒃ ᑲᑎᒪᔨᖏᓐᓄᑦ ᒥᓂᔅᑐ 

ᐅᖃᓵᕐᒪᓪᓗ ᑖᒃᑯᐊ ᒪᑭᑕᑦᑎᐊᖏᓐᓇᕈᑎᒃᓴᓄᑦ 

ᐸᕐᓇᐅᑎᖏᓐᓂᒃ 

ᓯᕗᓪᓕᐅᔾᔭᐅᓯᒪᓕᕐᒪᑦ. ᑕᕝᕙ ᒥᓂᔅᑐ ᑖᔅᓱᒥᖓ 

ᐃᓱᒪᒃᓴᖅᓯᐅᕈᑎᖃᕈᓐᓇᕐᓂᐊᖅᐸ ᐃᒻᒪᖃ 

ᓈᓚᒡᓗᒋᑦ ᑲᑎᒪᔨᖏᑦ ᕼᐊᒻᒪᓚᒃᑯᑦ. 

ᓄᓇᒃᑰᕈᑎᖃᕐᕕᖓᑕ ᒥᒃᓵᓄᑦ 

ᐊᖏᖅᑕᐅᔪᓐᓇᖅᐳᖓ ᒥᓂᔅᑐᒧᑦ ᒫᓐᓇ 

ᐊᐅᔭᐅᓂᐊᖅᑐᖅ ᐱᒋᐊᖅᑕᐅᓂᐊᕐᒪᑦ? ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐃᖃᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᖁᔭᓐᓇᒦᒃ ᐊᐱᖅᑯᑎᖕᓄᑦ 

ᓄᓇᓖᑦ ᒐᕙᒪᒃᑯᖏᓐᓂ ᐱᔨᑦᑎᖅᑐᓕᕆᔨᒃᑯᑦ 

ᐃᓗᖏᖅᓱᐃᓐᓇᖅᑐᑦ ᐃᑲᔪᕋᓱᖕᓂᕐᒥᓂᒃ 

ᓴᓇᒋᐊᓕᖕᓂᒃ ᓄᓇᓕᖕᓂ. ᐅᖃᕈᓐᓇᖅᐳᖓᓗ 

ᐱᓕᕆᖃᑎᖃᑦᑎᐊᖏᓐᓇᕐᓂᐊᖅᐳᒍᑦ ᓄᓇᓖᑦ 

ᐃᓱᒫᓘᑎᖏᓐᓂᒃ ᓄᓇᒃᑰᕈᑎᖃᕐᕕᖏᑦᑕ ᒥᒃᓵᓄᑦ. 

ᕿᓚᒻᒥᐅᓂᖅᐹᒃᑯᑦ 

ᑲᒪᒋᔭᐅᕙᓪᓕᐊᔪᓐᓇᖅᓯᑲᐅᑎᒋᖁᓪᓗᒋᑦ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐱᖅᑯᑏᑦ 

ᐅᖃᐅᓯᒃᑯᑦ. ᐊᐃᕕᓕᕐᒧᑦ ᒪᓕᒐᓕᐅᖅᑎ ᒥᔅᑕ 

ᓇᑦᓯᖅ. 

 

ᐊᐱᖅᑯᑦ 1382 - 5(2): ᐃᓄᑑᒋᐊᖃᕐᓂᕐᒧᑦ 

ᒪᓕᑦᑕᐅᔭᕆᐊᓖᑦ ᐊᒻᒪᓗ 

ᓄᕙᕐᔪᐊᕐᓇᖅ−19-ᒧᑦ ᑲᐴᑎᑦ (ᓇᑦᓯᖅ) 

 

ᓇᑦᓯᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐃᓕᑕᕆᓐᓇᕕᓐᖓ. ᐊᐃᑉᐹᓂ ᐅᓪᓗᒥ ᐊᐱᖅᑯᑎᒐ 

ᐋᓐᓂᐊᖅᑐᓕᕆᓂᕐᒧᑦ ᐃᑉᐸᒃᓴᖅ ᓴᖅᑭᓚᐅᖅᑕᕋ 

ᐅᓂᒃᑳᕆᓚᐅᕋᒃᑯᑦ ᐱᕙᓪᓕᐊᔪᒃᑯᑦ ᐅᖃᕐᒪᑦ ᑕᒪᒃᑯᐊ 

ᐊᐅᓪᓚᖃᑦᑕᖅᑐᑦ ᓄᓇᕗᒻᒥ ᓯᓚᑖᓄᓪᓗ 

ᐃᓄᑐᐊᒃᑯᕕᖕᒦᖃᑦᑕᕆᐊᑐᒍᓐᓃᓛᕐᒪᑕ 

ᑲᐱᔭᐅᓯᒪᔪᑦ.  

 

ᐄ, ᐊᔭᐅᖅᑐᐃᓯᒪᓪᓚᕆᒃᑲᑦᑕ ᑲᐱᔭᐅᖃᑦᑕᖁᔨᓪᓗᑕ 

ᐃᓄᖁᑎᑦᑎᓐᓂ. ᐊᒻᒪᓗ ᓂᕆᐅᓕᓚᐅᕐᒪᑕ 

ᓇᓕᐊᖕᓄᕋᕈᓐᓇᕐᓗᑎᒃ ᓄᓇᕗᒻᒥ ᓯᓚᑖᓄᑦ 

ᐅᑎᒧᓪᓗ.  

 

ᐊᐱᖅᑯᑎᒐ ᖃᖓᒃᑯᑦ ᐃᓚᒌᑦ ᓲᕐᓗ 

ᐅᐃᓂᐹᓕᐊᕈᒪᓕᕐᓂᕈᑎᒃ ᐃᓚᒌᑦ 

ᐃᓄᑑᒃᑯᕕᖕᒨᕆᐊᖃᓲᖑᖕᒪᑕ ᕿᑲᕆᐊᖅᓯᒪᓂᕐᒥᓂᒃ 

ᖃᓄᖅ ᑐᒃᓯᕋᕋᔭᖅᐸᑦ ᐊᔾᔨᒌᖃᑦᑕᖏᒻᒪᑕ 

ᐊᕕᒃᑐᖅᓯᒪᔪᓂᒃ ᒐᕙᒪᖃᕐᕕᐅᔪᓂᒃ ᐱᔪᑦ 

ᐃᓄᑑᒃᑯᕕᖕᒦᓵᕆᐊᖃᕋᔭᖅᐸᑦ 

ᓄᖅᑲᐅᓯᓕᖅᑎᓪᓗᒋᑦ ᕿᑲᕆᐊᖅᓯᒪᓂᕐᒥᓂᒃ 

ᐅᑎᓚᐅᓐᖏᑎᓪᓗᒋᑦ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. 

ᐋᓐᓂᐊᖅᑐᓕᕆᓂᕐᒧᑦ ᒥᓂᔅᑐ, ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᒫᓐᓇᐅᔪᖅ 

ᐋᓐᓂᐊᖅᑐᓕᕆᔨᒻᒪᕆᐅᔪᖅ ᓱᓕ ᓄᓇᕗᒻᒥᐅᓂᒃ 

ᐊᐅᓪᓚᑲᑕᖁᔨᓐᖏᒻᒪᑦ.  

 

ᐅᖃᖅᑎ, ᐊᒻᒪ ᐃᓄᑑᒃᑯᕕᖕᒦᒋᐊᖃᕐᓂᖅ 

ᖃᓪᓗᓈᓅᕐᓂᕈᕕᑦ ᑕᒻᒪᖅᑐᒃᓴᐅᒐᓗᐊᖅᑐᖓ 

ᑭᓯᐊᓂ ᑐᑭᓯᓯᒪᔭᒃᑯᑦ ᒫᓂᑑᐸᓕᐊᕈᕕᑦ 

ᐃᓄᑑᒃᑯᕕᖕᒨᕆᐊᖃᕋᕕᑦ ᐱᓇᓱᐊᕈᓰᒃ ᒪᕐᕉᖕᓄᒃ 

ᒫᓂᑑᕙᒨᕈᕕᑦ ᓇᓕᐊᖕᓄᕋᕈᓐᓇᕐᓂᐊᕋᕕᑦ. 

ᓱᓕᖕᒪᖔᑦ ᓇᓗᓇᐃᕆᐊᖃᕋᓗᐊᖅᑕᕋ ᑭᓯᐊᓂ 

ᑐᑭᓯᓯᒪᔭᒃᑯᑦ.  

 

ᐅᑭᐅᖅᑕᖅᑐᒨᕐᓂᐊᕈᕕᑦ ᐃᓚᖃᕈᕕᑦ 

ᐃᓄᑑᒃᑯᕕᖕᒦᑦᑕᕆᐊᖃᕋᔭᕐᒪᑕ 

ᓄᓇᕗᒻᒨᓚᐅᓐᖏᓐᓂᕐᓂᒃ.  

 

ᒫᓃᑑᐸᓕᐊᕐᓂᐊᕈᕕᓪᓕ ᑭᓇᑐᐃᓐᓇᕐᓕ 

ᖃᓪᓗᓈᓅᕐᓂᐊᖅᑐᖅ ᓄᓇᕗᒻᒦ ᐅᖃᐅᑎᒐᔭᖅᑕᒃᑲ 

ᖃᐅᔨᒋᐊᖁᓗᒋᑦ ᒐᕙᒪᖃᕐᕕᐅᔪᓂᒃ ᖃᓪᓗᓈᓂᑦ 

ᐃᒃᑭᐊᕐᕕᖏᓐᓂ ᖃᓄᖅ ᐱᔭᕆᐊᖃᕐᒪᖔᖅᐱᑦ 

ᑖᒃᑯᓄᖓ ᐊᕕᒃᑐᖅᓯᒪᔪᓄᑦ ᐊᐃᓂᐊᕈᕕᑦ. 

ᐊᓯᔾᔩᓇᖅᐸᖕᒥᖕᒪᑕ. ᕿᓚᒥᑯᓗᒃ ᐊᓯᔾᔨᖅᐸᒃᖢᑎᒃ. 

ᑲᒪᓇᕋᔭᓐᖏᓚᖅ. 



ᐊᐃᑉᐱᖅ, ᔫᓂ 8, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐄ, ᖃᐅᔨᒋᐊᕐᕕᒋᖃᑦᑕᒃᑭᑦ ᐊᕕᒃᑐᖅᓯᒪᔪᖅᑕᐅᖅ 

ᒐᕙᒪᖃᕐᕕᐅᔪᑦ ᖃᓄᖅ ᒪᓕᒋᐊᖃᕐᒪᖔᖅᐱᑦ 

ᑐᑭᓯᓂᐊᕋᕕᑦ ᐊᐅᓪᓚᓚᐅᓐᖏᓐᓂᕐᓂᒃ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ 

ᐃᓚᒋᐊᕈᑎ ᒥᔅᑕ ᓇᑦᓯᖅ. 

 

ᓇᑦᓯᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᖃᖅᑏ 

ᖁᔭᓐᓇᒦᒃ ᑭᐅᔾᔪᑎᒋᔭᖓ ᐊᐱᖅᑯᑎᒪ ᐊᐃᑉᐹ 

ᓯᕗᓪᓕᖅᐹᒥᒃ ᑲᐱᔭᐅᓚᐅᖅᑐᒥᒃ ᐊᐱᕆᓐᓂᕐᒪᑦ 

ᓂᕈᐊᖅᑎᖁᑎᒐ ᖃᖓ ᐊᐃᐹᓂ 

ᑲᐱᔭᐅᒍᓐᓇᕋᔭᕐᒪᖔᑦ. ᖁᓕᐅᒍᔅᓯ ᑭᓯᐊᓂ 

ᑲᐱᔭᐅᒍᒪᔪᑦ ᖁᓕᐅᓐᖏᑐᐊᕈᔅᓯ ᑕᑯᔪᒪᓐᖏᑕᒋᑦ-

ᓚᔭᐅᓪᓗᓂ.  

 

ᑖᓐᓇ ᐊᐃᑉᐹᓂᒃ ᑲᐱᔭᐅᒃᑲᓐᓂᕈᒪᑎᓪᓗᒍ 

ᖃᓄᑎᒋᒐᔭᕐᓂᖓ ᑲᐱᔭᐅᒋᐊᓐᖓᓚᐅᖅᑎᓪᓗᒍ 

ᑲᐱᔭᐅᒃᑲᓐᓂᕈᒪᓕᖅᑎᓪᓗᒍᓗ ᑐᒡᓕᐊᓄᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐃᒪᐃᖁᔨᕙᑦᑐᒍᑦ 

ᑖᒃᑯᐊ ᒪᓕᒋᐊᖃᖅᑐᑦ ᐊᐃᑉᐹᓂᒃ ᑲᐱᔭᐅᓲᖑᒻᒪᑕ 

ᓈᒻᒪᔅᓯᒐᐃᒻᒪᑕ ᐱᓇᓱᐊᕈᓯᒫᒡᒎᖅ ᐊᓂᒍᕌᖓᑕ 

ᑲᐱᔭᐅᓚᐅᖅᑎᓪᓗᒋᑦ. ᐋᓐᓂᐊᕐᕕᖏᑦ ᓄᓇᓕᒻᒥᓂᒃ 

ᑐᑭᓯᒋᐊᕐᕕᒋᕙᓪᓗᒋᑦ ᐊᐃᑉᐹᓂᒃ ᑲᐱᔭᐅᒍᒪᒍᑎᒃ. 

ᐅᑕᖅᑭᒋᐊᖃᓲᖑᒻᒥᔪᑦ ᖁᓕᐅᖅᑰᒻᒪᑕ 

ᑲᐱᔭᐅᔭᕆᐊᖃᕐᓂᖏᑦ. ᒪᑐᐃᕋᒥ ᑖᒃᑯᐊ ᑲᐴᑎᑦ 

ᐊᑯᓂᐅᓐᖏᑦᑐᑦ ᐃᑲᕐᕋᓄᑦ ᐊᒥᓲᓐᖏᑦᑐᓄᑦ 

ᐊᑐᕈᓐᓇᕐᒪᑕ. ᐊᑏᑦ ᑎᑎᖅᑕᐅᓇᔭᖅᑐᖅ 

ᖁᓕᐅᒐᓚᓕᕈᑎᓪᓗ ᑲᐱᔭᐅᔭᕆᐊᓖᑦ ᐊᐃᑉᐹᓂ 

ᑐᓴᖅᑎᑕᐅᓇᔭᖅᐳᑎᑦ ᐊᒻᒪᓗ ᑲᐱᔭᐅᓕᕐᒥᓗᑎᑦ 

ᐊᐃᑉᐹᓂᒃ ᑲᐱᔭᐅᓂᔅᓴᓐᓄᑦ. 

ᓄᖅᑲᕈᑎᒋᓐᖏᓪᓗᒍ ᑲᐱᔭᐅᑦᑕᕆᐊᖃᕈᕕᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐹᓂᒃ 

ᑭᖑᓪᓕᖅᐹᕆᓗᒍ ᐃᓚᒋᐊᕈᑎ, ᒥᔅᑕ ᓇᑦᓯᖅ.  

 

ᓇᑦᓯᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᓪᓗ ᑭᐅᔾᔪᑎᖓᓄᑦ. ᑭᖑᓪᓕᖅᐹᖅ 

ᐊᐱᖅᑯᑎᒐ, ᐊᐱᖅᑯᑎᐅᓯᒋᐊᓐᖓᖅᑲᐅᔪᒥᒃ 

ᒪᓕᒐᓕᐅᖅᑎ ᐃᓚᖓᓐᓄᑦ, ᑖᒃᑯᐊ 

ᐋᓐᓂᐊᖅᑐᓕᕆᔨᒃᑯᑦ ᑲᐱᓯᖃᑦᑕᕈᒫᓂᐊᖅᓯᒪᒻᒪᑕ 

12-ᓂᑦ ᐅᑭᐅᖃᖅᑐᓄᑦ 18-ᒧᑦ 

ᐃᓅᓱᑦᑐᖁᑎᑦᑎᓐᓄᑦ. ᑕᐃᒪᓕ ᒫᓐᓇ ᖃᐅᔨᒪᓪᓗᑕ 

ᐅᑭᐅᑭᑦᑑᒻᒪᑕ ᐊᖓᔪᖅᑳᖏᓐᓄᑦ ᑲᒪᒋᔭᐅᓗᑎᑦ 

ᐊᖓᔪᖅᑳᖏᑦ ᑐᓴᖅᑎᑕᐅᖅᑳᖅᐸᓂᐊᖅᐸᑦ ᑕᒪᒃᑯᐊ 

ᐊᕐᕌᒍᖃᑦᑐᑦ 12-ᒥ 18-ᒧᑦ ᑲᐱᔭᐅᓂᐊᓕᕌᖓᒥᒃ 

ᐅᕝᕙᓗ ᐊᖏᓐᖏᒃᑲᓗᐊᖅᑎᓪᓗᒋᑦ ᐊᖓᔪᖅᑳᖏᑦ 

ᐊᑐᑦᓴᐃᓐᓇᕆᐊᖃᕋᔭᖅᑕᖏᑦ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑐᑭᓯᐅᒪᓂᕋ ᒪᓕᒃᖢᒍ ᑖᓐᓇ 

ᒪᒃᑯᒃᑐᖅ ᐃᓱᒪᖃᑦᑎᐊᖅᐸᑦ ᑐᑭᓯᑦᑎᐊᕈᓐᓇᖅᐸᓪᓗ 

ᐊᖓᔪᖅᑳᒥᓄᑦ ᐊᖏᖅᑕᐅᖏᒃᑲᓗᐊᕐᓗᑎᒃ, 

ᑲᐱᔭᐅᔪᓐᓇᖅᑐᑦ. ᑕᐃᓐᓇ ᐋᓐᓂᐊᓯᐅᖅᑎ 

ᓘᒃᑖᕐᓘᓐᓃᑦ ᑲᐱᓯᓂᐊᖅᑐᖅ ᐃᓱᒪᖅᓱᖅᑐᖅ ᑖᓐᓇ 

ᖃᓄᐃᓐᖏᖦᖢᓂ ᑲᐱᔭᐅᔪᓐᓇᖅᑐᖅ ᐅᕝᕙᓘᓐᓃᑦ 

ᓇᓪᓕᐅᑎᓂᐊᓕᖅᑐᖅ. ᐊᔾᔨᒌᓐᖏᑦᑐᐊᓗᖕᓂᒃ 

ᐃᓐᓇᐅᓂᕋᖃᑦᑕᕐᒪᑕ ᐊᒻᒪᓗ ᑕᐃᓐᓇ 

ᑲᐱᓯᓂᐊᖅᑐᖅ ᐃᓱᒪᓕᐅᖅᖢᓂ ᐊᓈᓇᒃᑯᒥᓄᑦ 

ᐊᖏᖅᑕᐅᓯᒪᔭᕆᐊᖃᕐᒪᖔᑦ ᐅᕝᕙᓗᓐᓃᑦ ᐋᒃᑲ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᖃᐅᔨᒪᓂᐊᖅᑐᓯ 

ᐊᐱᖅᓱᕐᓇᖅ 



ᐊᐃᑉᐱᖅ, ᔫᓂ 8, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓱᓕᒻᒪᑦ. ᑲᑎᒪᔾᔪᑎᒃᓴᓄᑦ. 7. ᑎᑎᖅᑲᑎᒍᑦ 

ᐊᐱᖅᑯᑏᑦ. 8. ᑎᑎᖅᑲᑎᒍᑦ ᐊᐱᖅᑯᑎᕕᓂᕐᓄᑦ 

ᑭᐅᔾᔪᑏᑦ. 9. ᑭᐅᔾᔪᑏᑦ ᑲᒥᓯᓇᐅᑉ 

ᐅᖃᐅᓯᕐᖓᐅᑎᖏᓐᓄᑦ. 10. ᐊᑎᓕᐅᖅᓯᒪᔪᑎᒍᑦ 

ᑐᒃᓯᕋᐅᑏᑦ. 11. ᑭᐅᔾᔪᑏᑦ ᐊᑎᓕᐅᖅᓯᒪᔪᑎᒍᑦ 

ᑐᒃᓯᕋᐅᑎᓄᑦ. 12. ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᑐᓪᓗ ᐅᓂᒃᑳᖏᑦ 

ᕿᒥᕐᕈᓇᓚᐅᖅᑎᓪᓗᒋᑦ ᒪᓕᒐᒃᓴᓂᒃ ᐊᓯᖏᓐᓂᒡᓗ. 

ᐊᕐᕕᐊᑦ ᐅᐊᖕᓇᖓᓄᑦ-ᑎᑭᕋᕐᔪᐊᒧᓪᓗ 

ᒪᓕᒐᓕᐅᖅᑎ, ᒥᔅᑕ ᒪᐃᓐ.  

 

ᑲᑎᒪᔾᔪᑎᒃᓴᖅ 12: ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᑦ 

ᐊᓯᖏᓐᓂᓪᓗ ᐅᓂᒃᑳᖏᑦ 

 

ᑲᑎᒪᔨᕋᓛᑦ ᐅᓂᒃᑳᖓᑦ 042 - 5(2): ᒪᓕᒐᒃᓴᖅ 

74, ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

Hᐋᒪᓚᐃᑦ ᒪᓕᒐᖓ (ᒪᐃᓐ) 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᓂᒃᑲᐅᓯᒪᖃᕈᒪᔪᖓ ᒪᓕᒐᒃᓴᖅ 74, ᕼᐋᒻᓚᒃᑯᑦ 

ᐱᖁᔭᕐᔪᐊᖓᑕ ᐋᖅᑭᒋᐊᖅᑕᐅᔪᒪᓂᖓ ᑖᓐᓇ 

ᐃᓱᒪᒃᓴᖅᓯᐅᕈᑕᐅᔪᓐᓇᖅᓯᔪᖅ ᑲᑎᒪᑐᐃᓐᓇᕐᓂᒃᑯᑦ 

ᐃᓱᒪᒃᓴᖅᓯᐅᖁᔭᐅᓪᓗᒍ ᐊᑐᓐᖏᑲᐃᓐᓇᖅ...  

 

ᐃᓘᓐᓇᓐᖏᓐᓄᑦ ᐊᖏᖅᑕᐅᔪᒪᔪᖓ ᑖᓐᓇ ᒪᓕᒐᖅ 

68(6) ᐊᑐᓐᖏᑲᐃᓐᓇᖁᓪᓗᒍ 

ᑲᒪᒋᔭᐅᑦᑕᐅᑎᒋᓂᐊᕐᒪᑦ ᒪᓕᒐᒃᓴᖅ 74. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᐃᓘᓐᓇᖏᑦ ᐊᖏᖅᐹᑦ 

ᑖᓐᓇ ᒪᓕᒐᒃᓴᖅ 74 

ᑲᑎᑐᒪᐃᓐᓇᕐᓂᕐᒨᑲᐅᑎᒋᔭᐅᖁᓪᓗᒍ? 

ᐋᒡᒑᖅᑐᖃᓐᖏᒻᒪᑦ ᒪᓕᒐᒃᓴᖅ 74 

ᑲᑎᒪᑐᐃᓐᓇᕐᓂᕐᒧᐊᖅᑕᐅᕗᖅ.  

 

ᓈᓴᐅᑎᓕᒃ 13. ᑎᑎᖅᑲᑦ ᓴᖅᑭᑕᐅᓂᖏᑦ. ᒥᔅᑕ 

ᓚᐃᑦᓯᑑᓐ.  

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 394 - 5(2): ᑎᑎᖅᑲᒃ 

ᑭᒡᒐᖅᑐᖅᑕᖓᓃᓐᖔᖅᑐᖅ ᐱᔾᔪᑎᒋᓪᓗᒋᑦ 

ᐃᓄᑐᐊᒃᑯᕖᑦ (ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᐅᓯᒃᑯᑦ ᐊᐱᖅᑯᑎᖃᖅᑲᐅᒐᒪ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓᓐᓄᑦ 

ᒪᒃᑯᒃᑐᓄᑦ ᑐᕌᖓᔪᑦ ᑕᐃᒃᑯᐊ ᐃᓄᑑᔪᒃᑯᕕᖕᒦᑦᑐᑦ. 

ᐅᓇ ᓴᖅᑭᑦᑐᒪᔭᕋ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᒥᓂᔅᑕᖓᓐᓄᑦ ᑎᑎᕋᖅᑕᐅᓚᐅᖅᑐᖅ ᐊᔾᔨᖏᓪᓗ 

ᐱᓯᒪᔭᒃᑲ.  

 

ᐊᑐᖅᓯᒪᔭᒥᓂᒃ ᑕᑯᓯᒪᔭᒥᓂᓪᓗ ᑖᓐᓇ 

ᑎᑎᕋᐅᓯᖃᓚᐅᕐᒪᑦ ᐅᑭᐅᑭᑦᑐᖅ ᑕᑯᓐᓇᕐᓂᖅᖢᓂ 

ᑎᓴᒪᓂᒃ ᐊᕐᕌᒍᓕᒃ ᐅᓗᕆᐊᓇᖅᑐᒦᓚᐅᕐᓂᖓᓂᒃ. 

ᑭᓇᑐᐃᓐᓇᕐᒥᒃ ᑎᒃᑯᐊᖅᓯᓐᖏᑦᑐᖓ ᑭᓯᐊᓂ 

ᒪᓗᖕᓈᕿᓪᓚᕆᖕᒪᑦ ᓱᕈᓰᑦ.  

 

ᓇᐃᑦᑐᑯᓘᖕᒪᓄᓇ ᐅᖃᓕᒫᖅᑕᐅᓂᐊᖅᐳᖅ 

ᐃᓘᓐᓇᖏᓐᓄᑦ ᒪᓕᒐᓕᐅᖅᑎᓄᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᑎᑎᖅᑲᑦ ᓴᖅᑭᑕᐅᓂᖏᑦ. 

14. ᐱᖁᔨᕗᖔᓕᐅᕐᓂᐊᓂᕐᒧᑦ ᖃᐅᔨᒃᑲᐃᔾᔪᑏᑦ. 

ᐃᖃᓗᐃᑦ-ᓂᐊᖁᓐᖒ ᒪᓕᒐᓕᐅᖅᑎᖓ, ᒥᔅ 

ᐊᕐᓇᒃᑲᖅ.  

 

ᑲᑎᒪᔾᔪᑎᒃᓴᖅ 14: ᖃᐅᔨᒃᑲᐃᓂᖅ 

ᐱᒋᐊᖅᑎᑕᒃᓴᓂᑦ 

 

ᐱᒋᐊᖅᑎᑕᖅ 118 - 5(2): ᓄᖅᑲᖓᑯᑖᕐᓂᖅ - 

ᖃᐅᔨᒃᑲᐃᒍᑦ (ᐊᕐᓇᒃᑲᖅ) 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖃᐅᔨᒃᑲᐃᕗᖓ ᑎᓴᒻᒥᕐᒥ, ᔫᓐ 10, 2021 ᐅᓇ 

ᐱᖁᔨᕗᖔᓕᐊᕆᓂᐊᕋᒃᑯ:  

 

ᐱᖁᔨᕗᖓ, ᐊᐃᑉᐱᖅᑕᐅᓪᓗᖓ ᐃᖃᓗᐃᑦ ᓯᓈ 

ᒪᓕᒐᓕᐅᖅᑎᖓᓐᓄᑦ, ᒪᓕᓪᓗᒍ 3 ᐃᓱᓕᑦᑎᑉᐸᑕ 

ᐃᓱᓕᑦᑎᖅᐸᑦ ᑲᑎᒪᕐᔪᐊᕐᓂᖅ 



ᐊᐃᑉᐱᖅ, ᔫᓂ 8, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

8404 

ᓄᖅᑲᖓᓂᐊᖅᑐᒍᑦ ᑭᓯᐊᓂ ᓯᑎᕝᕙ 9, 2021-

ᖑᓕᖅᐸᑦ.  

 

ᓈᒻᒪᓯᑉᐸᑦ ᐃᓘᓐᓇᓐᖏᓐᓄᑦ 

ᐊᖏᖅᑕᐅᔪᒪᓂᐊᖅᑐᖓ ᑖᓐᓇ ᑲᒪᒋᔭᐅᖁᓗᒍ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. 

ᐱᖁᔨᕗᖔᓕᐅᕐᓂᐊᓂᕐᒧᑦ ᖃᐅᔨᒃᑲᐃᔾᔪᑏᑦ. 15. 

ᐱᖁᔨᕗᖔᓕᐅᕐᓂᐊᕐᓂᕐᒧᑦ ᖃᐅᔨᒃᑲᐃᔾᔪᑏᑦ 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᑦ. 

16. ᐱᖁᔨᕗᖔᕈᑏᑦ. ᐃᖃᓗᐃᑦ-ᓂᐊᖁᓐᖒ 

ᒪᓕᒐᓕᐅᖅᑎᖓᑦ, ᒥᔅ ᐊᕐᓇᒃᑲᖅ.  

 

ᑲᑎᒪᔾᔪᑎᒃᓴᖅ 16: ᐱᒋᐊᖅᑎᑕᐃᑦ 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᓘᓐᓇᓐᖏᓐᓄᑦ ᐊᖏᖅᑕᐅᔪᒪᕗᖓ ᐅᓇ 

ᐱᖁᔨᕗᖔᖅ ᑲᒪᒋᔭᐅᖁᓪᓗᒍ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐃᓘᓐᓇᖏᓐᓄᑦ 

ᐊᖏᖅᑕᐅᔪᒪᔪᖅ ᐱᖁᔨᕗᖔᖅ ᐅᓪᓗᒥ 

ᑲᒪᒋᔭᐅᖁᓪᓗᒍ. ᐋᒡᒑᖅᑐᖃᖅᐹ? 

ᐋᒡᒑᖅᑐᖃᓐᖏᒻᒪᑦ ᐊᑏ ᑲᔪᓯᒋᑦ, ᒥᔅ ᐊᕐᓇᒃᑲᖅ.  

 

ᐱᒋᐊᖅᑎᑕᖅ 118 - 5(2): ᓄᖅᑲᖓᑯᑖᕐᓂᖅ 

(ᐊᕐᓇᒃᑲᖅ)  

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  

 

ᐱᖁᔨᕗᖓ ᐊᐃᑉᐱᑕᐅᓪᓗᖓ ᐃᖃᓗᐃᑦ-ᓯᓈ 

ᒪᓕᒐᓕᐅᖅᑎᖓᓄᑦ, ᒪᓕᒡᓗᒍ ᒪᓕᒐᖅ 3, 

ᓄᖅᑲᖓᓚᐅᑲᖕᓂᐊᖅᐳᒍᑦ ᑭᓯᐊᓂ ᓯᑎᕝᕙ 9, 

2021-ᖑᓕᖅᐸᑦ ᐱᒋᐊᒃᑲᓐᓂᕐᓗᑕ.  

 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐱᖁᔨᕗᖔᕈᑦ 

ᑲᔪᓯᖕᒪᑦ. ᐊᖏᖅᑐᑦ? ᐊᑭᕋᖅᑐᖅᑐᑦ? ᐱᖁᔨᕗᖔᕈᑦ 

ᑲᔪᓯᕗᖅ.  

 

ᐱᖁᔨᕗᖔᕈᑏᑦ. ᓈᓴᐅᑎᓕᒃ 17. ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. 18. ᑐᒡᓕᐊᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. 19. 

ᑲᑎᒪᑐᐃᓐᓇᕐᓂᖅ ᐃᓱᒪᔅᓴᖅᓯᐅᕈᑎᖃᕐᓗᑎᒃ 

ᒪᓕᒐᒃᓴᓂᒃ ᐊᓯᖏᓐᓂᓪᓗ. ᒪᓕᒐᒃᓴᖅ 73, 74, 

ᐊᒻᒪᓗ ᒥᓂᔅᑕᐃᑦ ᐅᖃᐅᓯᖓᑦ 640-5(2) ᒥᔅ 

ᐊᕐᓇᒃᑲᖅ ᐃᒃᓯᕙᐅᑕᕆᔭᐅᓗᓂ.  

 

ᐊᒻᒪ ᐱᔪᓐᓇᕐᓂᖅᑖᖅᑎᑕᐅᓂᕋ ᐱᖁᔨᕗᖔᕈᒻᒧᑦ 

114-5(2) ᑲᑎᒪᑐᐃᓐᓇᕐᓂᐊᖅᑐᒍᑦ ᑭᓯᐊᓂ 

ᑲᑎᒪᔾᔪᑎᒃᓴᐃᑦ ᓄᖑᑉᐸᑕ.  

 

ᑲᑎᒪᑐᐃᓐᓇᓚᐅᓐᖏᓐᓂᑦᑎᓐᓂ 20 ᒥᓂᑦᓯᒥᒃ 

ᓄᖅᑲᖓᓚᐅᑲᓐᓂᐊᖅᑐᒍᑦ.  

 

ᐃᖅᓱᖅᑏ.  

 

>>ᓄᖅᑲᖓᑲᐃᓐᓇᖅᑐᑦ 15:54ᒧᐊᖅᑎᓪᓗᒍ ᐊᒻᒪᓗ 

ᑲᑎᒪᑐᐃᓐᓇᓯᒋᐊᖅᑐᑦ 16:23ᒧᐊᖅᑎᓪᓗᒍ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᐊᕐᓇᒃᑲᖅ)(ᑐᓵᔨᑎᒍᑦ): ... 

ᑲᑎᒪᑐᐃᓐᓇᕐᓂᕐᒥ ᐅᑯᐊ ᑲᒪᒋᓂᐊᖅᑕᕗᑦ 

ᒪᓕᒐᒃᓴᖅ 73 ᐊᒻᒪᓗ 74, ᒥᓂᔅᑕᐃᓪᓗ 

ᐅᖃᐅᓯᒃᓴᖓᑦ 640-5(2). ᖃᓄᐃᖓᓕᖓᔪᒪᕕᓯ? 

ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᕿᒥᕐᕈᓇᒍᒪᔭᕋ ᒪᓕᒐᒃᓴᖅ 73 ᐊᒻᒪᓗ 74. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᖏᖃᑎᒌᒃᐱᑖ ᐱᒋᐊᕈᑎᒋᓗᒍ ᒪᓕᒐᒃᓴᖅ 73?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᒪᓕᒐᒃᓴᖅ 73 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐃᓕᓐᓂᐊᖅᑏᑦ ᑮᓇᐅᔭᖅᑎᒍᑦ 

ᐃᑲᔪᖅᓱᖅᑕᐅᖃᑦᑕᕐᓂᖏᓐᓄᑦ ᒪᓕᒐᖓ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᔪᐊᓇᓯ 

ᑕᒫᓃᖃᑎᖃᕈᒪᕖᑦ? ᒥᔅᑕ ᔪᐊᓇᓯ.  
 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᐅᓪᓗᒃᑯᑦ, ᐃᒃᓯᕙᐅᑖᖅ. ᐄ, 

ᐃᖅᑲᓇᐃᔭᖅᑎᖁᑎᖃᖅᑐᖓ 

ᐊᐱᖅᓱᖅᑕᐅᕕᖕᒦᖁᔭᓐᓂᒃ. ᖁᔭᓐᓇᒦᒃ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓰ ᑖᒃᑯᐊ 

ᒥᓂᔅᑕᐃᑦ ᐃᖅᑲᓇᐃᔭᖅᑎᖏᑦ 

ᓵᔅᓯᓐᓃᖃᑕᐅᖁᓪᓗᒋᑦ?  
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᔪᐊᓇᓯ, 

ᑭᓇᒃᑯᖕᒪᖔᑦ ᓇᓗᓇᐃᑲᐃᓐᓇᒃᑭᑦ ᐊᒻᒪᓗ 

ᒪᑐᐃᖅᓯᔾᔪᑏᑦ ᐱᒋᐊᕐᓗᒍ. ᖁᔭᓐᓇᒦᒃ, ᒥᔅᑕ 

ᔪᐊᓇᓯ.  
 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓪᓗᖃᑦᑎᐊᕆᔅᓯ. 

ᒫᓃᖃᑎᒋᔭᒃᑲ ᒥᓂᔅᑕᐅᑉ ᑐᖏᓕᐊ, ᒥᔅ ᑳᑎ ᐅᒃᐱᒃ, 

ᒥᓂᔅᑕᐅᑉ ᑐᖏᓕᐊ, ᕇᐱᑲ ᕼᐊᐃᓐᓄ, 

ᐃᓕᓐᓂᐊᕐᓂᓕᕆᓂᕐᒧᑦ ᐊᖓᔪᖅᑳᕆᔭᐅᔪᖅ, ᒥᔅ 

ᕼᐊᓐᑦ, ᐊᑐᐊᒐᓕᕆᔨᓗ, ᒥᔅ ᒪᑎᐅᓪᑕ ᒪᓕᒃᑲᒻᕙ.  
 

ᐃᒃᓯᕙᐅᑖᖅ, ᖁᕕᐊᑉᐳᖓ ᑕᕝᕙᓃᒍᓐᓇᕋᒪ ᐃᓕᔅᓯ 

ᓵᖓᓐᓂ ᕿᒥᕐᕈᔭᐅᑦᑎᐊᕐᓂᖃᖅᑎᓪᓗᒍ ᒪᓕᒐᒃᓴᖅ 

73, ᒪᓕᒐᖅ ᐋᖅᑭᒋᐊᖅᑕᐅᓂᖓᓄᑦ 

ᐃᓕᓐᓂᐊᖅᑏᑦ ᑮᓇᐅᔭᑎᒍᑦ ᐃᑲᔫᓯᐊᖏᓐᓄᑦ 

ᐱᖁᔭᖅ ᐋᖅᑭᒋᐊᖅᑕᐅᓂᖓᓄᑦ ᐃᓕᓐᓂᐊᖅᑏᑦ 

ᑮᓇᐅᔭᑎᒍᑦ ᐃᑲᔫᓯᐊᖏᓐᓄᑦ ᒪᓕᒐᖅ.  
 

ᐱᒋᐊᓚᐅᓐᖏᓐᓂᓐᓂ ᐱᒋᐊᕈᑎᓄᑦ ᐅᖃᐅᓯᒃᓴᓂᒃ 

ᒫᓐᓇ ᐱᕕᖃᕐᕕᒋᑲᐃᓐᓇᕈᒪᓪᓗᒍ ᖁᔭᓕᔪᒪᓪᓗᒋᑦ 

ᑖᒃᑯᐊ ᑲᑎᒪᔨᕋᓛᑦ ᒪᓕᒐᓕᕆᓂᕐᒧᑦ ᐱᒻᒪᕆᐊᓗᖕᒥᒃ 

ᐱᓕᕆᐊᖃᖅᑎᓪᓗᒋᑦ ᑖᔅᓱᒥᖓ ᒪᓕᒐᒃᓴᐅᔪᒥᒃ.  
 

ᐃᒃᓯᕙᐅᑖᖅ, ᓄᓇᕗᒻᒥᐅᑦ ᓯᕗᓂᔅᓴᖃᑦᑎᐊᖁᓪᓗᒋᑦ 

ᐊᒻᒪᓗ ᐱᕕᔅᓴᖃᑦᑎᐊᖁᓪᓗᒋᑦ 

ᑲᔪᓯᓂᖃᑦᑎᐊᕐᓗᑎᑦ ᓄᓇᕗᒻᒥᐅᑦ ᑕᒪᕐᒥᒃ 

ᐃᓕᓐᓂᐊᕆᐊᒃᑲᓐᓂᕈᒪᔪᑦ ᓯᓚᑦᑐᖅᓴᕐᕕᔾᔪᐊᕐᒧᑦ 

ᐱᔾᔪᑎᔅᓴᖃᑦᑎᐊᖅᑎᑕᐅᔭᕆᐊᖃᕐᒪᑕ. 

ᐃᓕᓐᓂᐊᕐᓂᓕᕆᓂᕐᒧᑦ ᐊᑭᖓ 

ᐃᓕᓐᓂᐊᕆᐊᖃᓪᓚᕆᑦᑎᓪᓗᒋᑦ 

ᓄᖅᑲᖓᑎᑦᑎᔾᔪᑕᐅᔭᕆᐊᖃᓐᖏᒻᒪᑦ.  
 

ᐃᑲᔪᖅᑕᐅᔪᓐᓇᖁᓪᓗᒋᑦ ᐃᓕᓐᓂᐊᕆᐊᖃᖅᑐᖅ 

ᓯᓚᑦᑐᖅᓴᕐᕕᔾᔪᐊᕐᒥ ᐊᑭᓕᖅᓱᕆᐊᖃᖃᑦᑕᖅᑐᓂ 

ᐃᓕᓐᓂᐊᕆᖅᓯᒪᓂᕐᒧᑦ ᐃᓕᓐᓂᐊᕐᓂᓕᕆᔨᒃᑯᑦ 

ᐱᓕᕆᕝᕕᖓ ᑮᓇᐅᔭᑎᒍᑦ ᐃᑲᔫᑏᑦ ᓄᓇᕗᒻᒥ 

ᐃᓕᓐᓂᐊᖅᑎᓄᑦ FANS ᑕᐃᒍᖅᑕᐅᕙᑦᑐᖅ ᑖᓐᓇ 

ᐱᓕᕆᐊᔅᓴᐅᔪᖅ ᑮᓇᐅᔭᖃᖅᑎᑦᑎᒍᑕᐅᖃᑦᑕᖅᑐᖅ 

ᑕᒪᒃᑮᓐᓄᒃ ᐃᑲᔫᑏᓐᓄᒃ ᐊᑐᖅᑐᐊᕋᔅᓴᓂᒃ ᐊᒻᒪᓗ 

ᑮᓇᐅᔭᖅᑖᕈᓯᐊᓂᒃ ᓄᓇᕗᒻᒥᐅᑦ 

ᐊᔪᓐᖏᑎᑕᐅᔪᓄᑦ.  
 

ᐃᒃᓯᕙᐅᑖᖅ, ᐋᖅᑭᒋᐊᖅᑕᐅᓂᖓ ᑖᓐᓇ 

ᐃᓕᓐᓂᐊᖅᑏᑦ ᑮᓇᐅᔭᑎᒍᑦ ᐃᑲᔫᓯᐊᖏᓐᓄᑦ 

ᐱᖁᔭᖅ, ᑲᑎᒪᔨᕋᓛᑦ 

ᓄᖅᑲᖓᑎᑦᑎᒍᑕᐅᖃᑦᑕᖅᑐᓂᒃ ᑮᓇᐅᔭᑦ 

ᐱᔾᔪᑕᐅᓗᓂ ᐃᑲᔪᖅᑕᐅᔪᖅ 

ᐊᔪᕐᓇᕈᓐᓂᕐᔫᒥᖁᓪᓗᒋᑦ ᑕᒪᒃᑯᓄᖓ 

ᐃᓕᓐᓂᐊᖅᑎᓄᑦ ᐊᑐᖅᑕᐅᖃᑦᑕᖅᑐᑦ 

ᐃᓕᓐᓂᐊᕆᐊᒃᑲᕋᓱᒃᑲᓗᐊᖅᑎᓪᓗᒋᑦ. 

ᐃᑲᔫᓯᐊᖅᑖᖅᑐᓄᑦ ᐃᓕᓐᓂᐊᖅᑏᑦ ᑮᓇᐅᔭᑎᒍᑦ 

ᐃᑲᔫᓯᐊᖏᓐᓂᒃ ᐊᑐᖅᑐᐊᖅᑕᐅᖃᑦᑕᖅᑐᓂᒃ.  

ᑖᔅᓱᒪ ᐋᖅᑭᒋᐊᖅᑕᐅᓂᖓ ᐱᖁᔭᕐᒥᒃ 

ᐊᓯᔾᔨᖅᓯᒍᓐᓇᖅᓯᑎᑕᐅᓂᐊᖅᑐᑦ ᐱᓕᕆᕝᕕᐅᔪᒥᒃ 

ᐃᓕᓐᓂᐊᖅᑏᑦ ᑮᓇᐅᔭᑎᒍᑦ ᐃᑲᔫᓯᐊᕐᓂᕐᒧᑦ 

ᒪᓕᒐᖓᓂᑦ ᑖᒃᑯᐊ ᐃᓕᓐᓂᐊᖅᑎᐅᔪᑦ ᐊᕐᕌᒍᑕᒫᑦ 

ᐊᑐᖅᑐᐊᕈᓐᓇᖅᓯᖁᓪᓗᒋᑦ ᑮᓇᐅᔭᓂᒃ 

ᐱᔭᐅᕙᑦᑐᓂᒃ ᑖᒃᑯᓄᖓ 

ᑮᓇᐅᔭᖅᑖᕈᓯᐊᖑᕙᑦᑐᓂᒃ. ᐃᓕᓐᓂᐊᖅᑏᑦ 

ᑮᓇᐅᔭᑎᒍᑦ ᐃᑲᔫᓯᐊᖏᓐᓂᒃ ᑐᓂᔭᐅᖃᑦᑕᖅᑐᓂᒃ 

ᐃᑲᔫᑎᓂᒃ ᐊᖅᑯᑎᒋᔭᐅᓪᓗᓂ ᐃᑲᔫᑎᑐᐃᓐᓇᐃᑦ 

ᐊᒻᒪᓗ ᐃᓚᒋᐊᕈᑏᑦ ᐃᑲᔫᑏᑦ. 

 

(ᑐᓵᔨᑎᒎᓕᖅᑐᖅ) ᐱᓗᐊᕐᓗᒍ 

ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕕᐊ 

ᐅᓄᖅᓯᒋᐊᖅᑎᑦᑎᑲᓐᓂᕈᓐᓇᖅᑐᑦ ᑕᐃᒃᑯᐊ 

ᐊᒡᒍᑐᖅᑕᐅᓯᒪᓪᓗᑎᑦ ᑮᓇᐅᔭᖅᑖᕆᔭᐅᔪᓐᓇᖅᑐᑦ 

ᐃᓄᓐᓄᑦ ᐃᑲᔫᓯᐊᕈᓐᓇᖅᑐᓄᑦ 

ᐊᑐᖅᑕᐅᒪᔪᓄᓪᓘᓐᓃᑦ. ᒫᓐᓇᐅᔪᖅ ᐃᓅᓐᖏᑦᑐᑦ 

ᒥᑭᔫᑕᐅᓛᓂᒃ ᖁᕝᕙᓯᓐᓂᓕᓐᓄᑦ 12-ᓄᑦ ᑎᑭᓪᓗᒍ 

ᐃᓕᓐᓂᐊᖅᓯᒪᔪᑦ ᓄᓇᕗᒻᒥ ᐅᓄᕐᓂᖅᐹᖑᓪᓗᒋᑦ 

$26,000-ᒥ ᑎᒍᓯᔪᓐᓇᖅᑐᑦ ᐊᒻᒪᓗ ᖃᓪᓗᓈᑦ 

ᒥᑭᔫᑕᐅᓛᓂᒃ ᖁᕝᕙᓯᓐᓂᓕᓐᓄᑦ 12-ᒧᑦ 

ᐃᓕᓐᓂᐊᖅᓯᒪᓐᖏᑦᑐᑦ ᓄᓇᕗᒻᒥ ᑲᑎᓕᒫᕐᓗᒋᑦ 

$36,000-ᓂᒃ ᑎᒍᓯᒪᔪᓐᓇᖅᑐᑦ.  

 

ᑖᒃᑯᐊ ᐊᑐᖅᑐᐊᖅᑕᐅᔪᓐᓇᖅᑐᑦ ᐅᓄᕐᓂᖏᑦ 

ᐋᖅᑭᑦᑕᐅᓯᒪᕗᑦ ᑖᒃᑯᓄᖓ ᒪᕐᕉᖕᓄᒃ 

ᑮᓇᐅᔭᖅᑖᒃᑲᓐᓂᖃᑦᑕᖁᓪᓗᒋᑦ ᐃᓅᓐᖏᑦᑐᐃᑦ 

ᓄᓇᕗᒻᒥ ᐃᓕᓐᓂᐊᖅᓯᒪᓂᑯᐃᑦ ᐊᒻᒪᓗ 

ᐊᑕᐅᓯᐊᕐᓗᒍ ᐅᓄᕐᓂᖅᐹᑦ ᐱᔭᐅᔪᓐᓇᖅᑐᖅ 

$150,000.  

 

ᐊᒻᒪᓗ ᖄᒃᑲᓐᓂᐊᒍᑦ ᑮᓇᐅᔭᖅᑖᕈᓐᓇᖅᑐᑦ ᐃᓄᒃ 

ᖃᓪᓗᓈᑦ ᓄᓇᕗᒻᒥ ᐃᓕᓐᓂᐊᖅᓯᒪᔪᑦ 

ᐊᑐᖅᑐᐊᖅᑕᐅᒐᔪᒃᑐᑦ ᐊᒻᒪᓗ ᑖᒃᑯᐊ 

ᐃᓚᓐᖓᖅᑕᐅᓂᐊᖅᖢᑎᒃ ᐅᓄᕐᓂᖅᐹᖑᔪᓐᓇᖅᑐᑦ 

$150,000-ᒦᖔᕐᓗᑎᒃ.  

 

ᒫᓐᓇ ᐅᓄᓛᑦ ᐅᓄᕐᓂᖏᑦ 

ᐊᖏᓪᓕᒋᐊᖅᑕᐅᓚᐅᖅᓯᒪᓐᖏᑦᑐᑦ 1999-ᒥᓂᑦ 

ᐊᒻᒪᓗ ᒫᓐᓇᐅᔪᖅ ᐊᓐᖑᒻᒪᑎᓐᖏᖦᖢᑎᒃ 

ᖁᕝᕙᓯᖕᓂᖅᓴᓂᒃ ᐃᓕᓐᓂᐊᕆᐊᕈᒪᔪᑦ 

ᐊᑐᖃᑦᑕᖅᑕᖏᓐᓂᒃ.  

 

(ᑐᓵᔨᑎᒎᕈᓐᓃᖅᑐᖅ) ᐃᒃᓯᕙᐅᑖᖅ, 

ᐊᒥᓱᕈᕆᐊᖅᑕᐅᓂᖓ ᐃᓕᓐᓂᐊᖅᑎᑦ 

ᐊᑐᖅᑐᐊᕈᓐᓇᖅᑎᑕᐅᔪᑦ ᐱᔪᓐᓇᖅᓯᑎᑕᐅᓗᑎᑦ 

ᐃᑲᔫᑎᓂᒃ ᑮᓇᐅᔭᓂᒃ ᑕᐃᒫᑦᑕᐅᖅ 

ᐊᓯᖏᓐᓃᑦᑐᓂᒃ ᑲᓇᑕᒥ ᐱᖃᑦᑕᕐᒪᑕᑦᑕᐅᖅ. ᑖᒃᑯᐊ 

ᐃᓕᓐᓂᐊᖅᑎᖁᑎᒋᔭᕗᑦ ᓯᓚᑦᑐᖅᓴᕐᕕᒻᒦᑦᑐᑦ 

ᐊᔾᔨᖏᓐᓂᒃ ᑮᓇᐅᔭᑎᒍᑦ ᐃᑲᔫᑎᔅᓴᐅᔪᓂᒃ 

ᐱᑎᑕᐅᔪᓐᓇᖁᓪᓗᒋᑦ ᐊᓯᖏᑦᑐᑦ 

ᑲᓇᑕᒥᐅᑕᐅᖃᑎᖏᓐᓂᒃ. 

ᐊᒥᓱᕈᕆᐊᖅᑕᐅᓂᖓᓄᓪᓗ 

ᐱᔪᓐᓇᖅᓯᑎᑦᑎᓂᐊᖅᑐᖅ ᐃᓄᓪᓚᑦᑖᖑᓐᖏᑦᑐᓂᒃ 

ᓄᓇᕗᒻᒥᐅᓂᒃ ᐊᑐᖅᑐᐊᕈᓐᓇᖅᓯᑎᑕᐅᓗᑎᒃ 

ᑕᐃᒫᑦᑕᐅᖅ ᑮᓇᐅᔭᖃᖅᑎᑕᐅᖃᑦᑕᕐᒪᑕ ᓄᓇᕗᒻᒥ 

ᐃᓄᐃᑦ ᐃᑲᔫᓯᐊᖏᑦ. 

 

ᑭᖑᓪᓕᖅᐹᒥ ᑖᓐᓇ ᐋᖅᑭᒋᐊᕈᑕᐅᔪᖅ 

ᓇᓛᒍᖅᓯᒪᕗᖅ ᑐᕌᖅᑕᕗᑦ ᓯᕗᒧᐊᒃᐸᓪᓕᐊᔾᔪᑎᕗᑦ 

ᐊᖏᕈᑕᐅᓯᒪᔪᖅ ᐃᓕᓐᓂᐊᑎᑦᑎᓂᕐᒥᒃ 

ᐱᓕᒻᒪᒃᓴᑎᑦᑎᓂᕐᒥᓪᓗ ᐃᓐᓇᐃᑦ ᐃᓐᓇᕐᓂᑦ 

ᐃᓕᓐᓂᐊᖅᑎᓄᑦ ᑖᒃᑯᐊ ᐃᑲᔫᑎᖃᕈᓐᓇᖁᓪᓗᒋᑦ 

ᓄᓇᒋᔭᑦᑎᓐᓂ ᐊᒻᒪᓗ 

ᐃᖅᑲᓇᐃᔮᖅᑖᑦᑎᐊᕈᓐᓇᖅᓯᖁᓪᓗᒍ.  

 

ᐊᓯᔾᔨᖅᑕᐅᓂᖓ ᑖᔅᓱᒪ ᐃᓕᓐᓂᐊᖅᑎ ᑮᓇᐅᔭᑎᒍᑦ 

ᐃᑲᔫᓯᐊᖏᓐᓄᑦ ᐱᖁᔭᖅ ᓄᓇᕗᒻᒥᐅᓂᒃ 

ᐱᔪᓐᓇᖅᓯᑎᑦᑎᓗᓂ ᐊᒻᒪᓗ ᑮᓇᐅᔭᑎᒍᑦ 

ᐃᑲᔪᖅᑕᐅᓂᖅᓴᐅᓕᖅᑎᑦᑎᒍᑕᐅᓂᐊᖅᑐᖅ. 

ᐱᕕᒃᓴᖅᑖᒃᑲᓐᓂᕈᑕᐅᓗᓂ ᐊᔪᕈᓐᓃᖅᓴᓂᕐᒧᑦ 

ᓄᑖᓂᒃ 

ᐃᑲᔪᕈᑎᖃᕐᓂᐊᖅᑐᓂᒃ ᐃᒻᒥᓄᑦ ᐃᓚᒥᓐᓄᑦ 

ᓄᓇᓕᒻᒥᓄᑦ ᓄᓇᕗᒻᒧᓪᓗ.  

 

ᐃᒃᓯᕙᐅᑖᖅ, ᐊᐱᖅᑯᑎᔅᓴᔅᓯᓐᓄᑦ 

ᑐᓐᖓᓱᑦᑎᑦᑎᓕᖅᑯᖓ 

ᐅᖃᐅᓯᔅᓴᖃᕐᕕᐅᖃᑦᑕᓂᐊᕐᒥᒻᒪᑕ ᑲᑎᒪᔨᑐᐃᓐᓇᐃᑦ 

ᑖᔅᓱᒥᖓ ᐱᖁᔭᕐᒥ ᑲᑎᒪᐅᑎᖃᖅᑎᓪᓗᑕ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. (ᑐᓵᔨᑎᒍᓕᖅᑐᖅ) 

ᑲᑎᒪᔨᕋᓛᑦ ᐃᒃᓯᕙᐅᑕᖓ ᒪᑐᐃᖅᓯᒍᑎᔅᓴᖃᕆᕚ? 

ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᐃᒃᓯᕙᐅᑕᕆᔭᐅᓪᓗᖓ 

ᑲᑎᒪᔨᕋᓛᖑᐃᓐᓇᖅᑐᓂᒃ ᐱᖁᔭᒃᓴᓕᕆᓂᐅᑉ 

ᒥᒃᓵᓄᑦ, ᓇᐃᑦᑐᒐᔮᒥᒃ ᐅᖃᐅᓯᒃᓴᖃᖅᑐᖓ 

ᑲᑎᒪᔨᑐᐃᓐᓇᐃᑦ ᑲᑎᒪᔨᕋᓛᖏᑦ 

ᐱᓕᕆᓂᖃᖅᐸᓪᓕᐊᓕᖅᑎᓪᓗᒋᑦ ᒪᓕᒐᒃᓴᖅ 73 

ᒥᒃᓵᓄᑦ, ᐱᖁᔭᖅ ᐋᖅᑭᒋᐊᕆᔾᔪᑕᐅᔪᖅ 

ᐃᓕᓐᓂᐊᖅᑏᑦ ᑮᓇᐅᔭᒃᓴᕕᒋᓲᖏᓐᓄᑦ ᐱᖁᔭᕐᒥ.  

 

(ᑐᓵᔨᑎᒎᓕᖅᑐᖅ) ᐃᑲᔪᖅᓰᔪᑦ ᑖᔅᓱᒪ ᒪᓕᒐᒃᓴᐅᑉ 

ᑐᑭᖏᓐᓂᒃ ᐅᖃᐅᓯᐅᕋᑖᖅᑐᓂᒃ ᒪᑐᐃᖅᓯᒍᑎᖏᓐᓂ 

ᐅᖃᐅᓯᖏᓐᓂ. ᑲᑎᒪᔨᕋᓛᑦ ᖃᐅᔨᒪᒻᒪᑕ ᑖᒃᑯᐊ 

ᕿᒥᕐᕈᔭᐅᒋᐊᒃᑲᓐᓂᓛᕐᖓᑕᒎᖅ ᐸᕐᓇᑕᐅᓯᒪᓪᓗᓂ 

ᓯᕗᓂᕆᓛᖅᑕᑎᓐᓂᒃ.  

 

ᐃᒃᓯᕙᐅᑖᖅ, ᒪᓕᒐᒃᓴᖅ 73, ᑮᓇᐅᔭᓂᒃ 

ᐊᑐᐃᓐᓇᐅᕙᑦᑐᓂᒃ ᖁᕝᕙᕆᐊᖅᓯᓂᐊᕐᖓᑦ 

ᐃᓄᓐᖏᑦᑐᓄᓪᓗ ᓯᓚᑦᑐᖅᓴᕐᕕᓐᓂ 

ᐃᓕᓐᓂᐊᕋᓱᐊᖅᑐᓄᑦ.  

 

ᑲᑎᒪᔨᕋᓛᑦ ᐊᑐᓕᖁᔨᔪᑦ ᐊᖏᖅᑕᐅᖁᔭᐅᓪᓗᓂ 

ᑖᓐᓇ ᒪᓕᒐᒃᓴᖅ 73 ᒪᓕᒐᓕᐅᖅᑎᓕᒫᓄᑦ. 

ᖁᔭᓐᓇᒦᒃ, ᐃᒃᓯᕙᐳᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. (ᑐᓵᔨᑎᒎᓕᖅᑐᖅ) 



ᐊᐃᑉᐱᖅ, ᔫᓂ 8, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᑐᐃᓕᖅᑲᕋ ᐅᖃᐅᓯᑐᐃᓐᓇᕐᓂᖅ. 

ᐅᖃᐅᓯᔅᓴᑐᐃᓐᓇᓕᑦᑕᖃᖅᑳ? ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᑦᑕᐅᖅ ᒥᓂᔅᑕ ᐊᒻᒪ ᐱᓕᕆᔨᑎᑦ. 

ᖁᕕᐊᓇᖅᑯ ᑕᑯᒃᑲᓐᓂᕋᔅᓯ.  

 

ᐃᑲᔪᖅᓯᖅᑕᕋ ᑖᓐᓇ ᒪᓕᒐᒃᓴᖅ ᖁᕕᐊᓇᖅᑯ 

ᑕᑯᒋᐊᔅᓴᖅ ᑕᒪᒃᑯᐊ ᓄᐊᑦᑕᐅᒍᓐᓇᖃᑦᑕᖅᑐᐃᑦ 

ᑮᓇᐅᔭᐃᑦ ᐃᓱᖏᑦ ᖁᕝᕙᕆᐊᖅᑕᐅᓂᐊᕐᖓᑕ 

ᐃᓕᓐᓂᐊᕋᓱᓐᓂᐅᑉ ᓯᓚᑦᑐᖅᓴᕐᕕᒻᒥ 

ᐊᑭᑐᓂᐊᓗᐊᓄᒃ ᐊᓐᖑᑎᔾᔫᒥᓂᐊᕐᖓᑕ 

ᐊᒻᒪᓗᑦᑕᐅᖅ ᐊᔾᔨᖃᐸᓗᓕᕐᓗᑎᑦ ᐊᓯᑦᑎᓐᓂ 

ᑲᓇᑕᒥ ᒐᕙᒪᖃᕐᕕᐅᔪᓂ 

ᐊᑐᐃᓐᓇᐅᑎᑕᐅᖃᑦᑕᖅᑐᓂᒃ. ᑕᒪᒃᑯᐊ ᑮᓇᐅᔭᑦ 

ᐊᑐᕋᔅᓴᐃᑦ ᐊᖅᑯᑎᓪᓚᕆᐅᖃᑦᑕᕐᖓᑕ 

ᓄᓇᕗᒻᒥᐅᑕᕐᓄᑦ ᐃᓕᓐᓂᐊᑲᓐᓂᕋᓱᐊᖅᑎᓪᓗᒋᑦ 

ᑮᓇᐅᔭᖅᑎᒍᑦ ᐊᐳᖅᑕᕈᑎᖃᓐᖏᓪᓗᑎᑦ.  

 

ᐃᓱᒫᓗᑎᖃᕋᒪ ᐊᑕᐅᓯᕐᒥ ᐅᖃᐅᓯᖃᕈᒪᒐᒪ 

ᒪᓕᒐᒃᓴᖅ ᒥᔅᓵᓄᑦ. ᐃᓱᒫᓗᑎᒐ ᒪᓕᒐᒃᓴᖅ 

ᐊᖏᓪᓕᒋᐊᕆᓐᖏᒥᒻᒪᑦ ᑭᓱᓂᒃ ᐱᒋᐊᖃᕐᒪᖔᑕ 

ᖃᐅᔨᓴᕈᑎᐅᖃᑦᑕᖅᑐᓂᒃ ᐃᓄᓐᓄᑦ 

ᐃᓄᖑᓐᖏᑦᑐᓄᓪᓗ ᓯᓚᑦᑐᖅᓴᕐᕕᓗᐊᕋᓱᐊᖅᑐᓄᑦ. 

ᐅᓇ ᒪᓕᒐᒃᓴᖅ ᐊᖏᓪᓕᒋᐊᕆᓂᐅᓴᔪᖅ 

ᓯᕗᓪᓕᖅᐹᖓᓂ ᐊᐃᑉᐹᓂᓪᓗ ᐊᑐᖅᑐᐊᕋᔅᓴᐅᔪᓂᒃ 

8-ᓄᑦ ᐊᕐᕌᒍᓄᑦ ᑮᓇᐅᔭᖃᕈᓐᓇᕐᓂᐊᓕᖅᑐᐃᑦ 

ᐃᓕᓐᓂᐊᖏᓐᓇᕈᑎᔅᓴᖏᓐᓂᒃ 

ᖁᕝᕙᕆᐊᖅᓯᒐᓱᑎᓪᓗᒋ ᐃᓕᓐᓂᐊᖅᓯᒪᓂᒥᓂᒃ. 

ᒫᓐᓇ ᑮᓇᐅᔭᑦ ᐊᑐᐃᓐᓇᐅᖃᑦᑕᖅᑐᑦ ᑭᓱᓂ 

ᐱᒋᐊᖃᕐᒪᖔᑕ ᖃᐅᔨᓴᕈᑎᔅᓴᐃᑦ ᐃᓱᖃᕐᖓᑕ 

ᑕᓪᓕᒪᓄᑦ ᐊᕐᕌᒍᓄᑦ ᐊᑐᕋᔅᓴᐅᒻᒪᑕ ᒫᓐᓇ.  

 

ᒥᓂᔅᑕ ᑭᐅᔾᔪᑎᖓᓂ ᑎᑎᕋᖃᑦᑕᐅᑎᖃᑦᑕᑎᓪᓗᑕ 

ᑕᒪᑐᒪ ᒥᔅᓵᓄᑦ ᒥᓂᔅᑕ ᐅᖃᓚᐅᕐᖓᑦ ᑭᐅᔪᒻᒪᑦ 

ᑕᒪᒃᑯᐊ ᑭᓱᓂᑦ ᐱᒋᐊᖃᕐᒪᖔᑕ ᖃᐅᔨᓴᕈᑎᔅᓴᐃᑦ 

ᐊᑐᖅᑐᐊᕋᔅᓴᐃᑦ 8-ᓄᑦ ᑕᖅᑭᓄᑦ 

ᐅᖓᑖᓅᓗᐊᖅᐸᖏᒻᒪᑕᒎᖅ ᐃᓕᓐᓂᐊᖅᑕᖏᑦ 

ᐊᒻᒪᓗ ᑕᐃᒪᐃᑦᑐᓂᒃ ᐱᓕᖅᑭᑦᑖᖃᑦᑕᖅᓯᒪᓐᖏᒻᒪᑕ 

ᐊᕐᕌᒍᓂᒃ ᐊᓂᒍᖅᐸᓪᓕᐊᔪᓂᒃ. ᐅᓇ ᐱᓚᐅᖅᓯᒪᔭᕋ 

ᐊᑐᖅᑐᐊᕋᔅᓴᖅ ᑭᓱᓂᒃ ᐱᒋᐊᖃᕐᒪᖔᕐᒪᑦ 

ᖃᐅᔨᓴᕈᑎᔅᓴᖅ ᐃᓕᓐᓂᐊᕆᐊᕋᓱᑦᑎᓪᓗᖓ. 

ᖃᐅᔨᒪᓐᓂᕈᒃᑯ ᑖᒃᑯᐊ ᐊᑐᖅᑐᐊᕋᔅᓴᐃᑦ 

ᐊᕐᕌᒍᑕᒫᖅ ᐱᒐᓱᐊᖃᑦᑕᕋᓱᓐᓂᐊᔪᔭᒃᑲ 

ᐃᓱᓪᓚᕆᑯᓗᐊᓄᑦ.  

 

ᐊᒻᒪ ᐃᓕᓐᓂᐊᖅᑏᑦ 

ᐃᓕᓴᒃᑲᓂᖅᑳᕆᐊᖃᖃᑦᑕᓲᖑᒻᒪᑕ 

ᐋᓐᓂᐊᓯᐅᖅᑎᕈᕋᓱᓐᓂᐊᓕᕋᐃᒐᒥ ᐅᕝᕙᓘᓐᓃᑦ 

ᐃᓕᓴᐃᔨᕋᓱᓐᓂᐊᓕᕋᐃᒐᒥ ᓯᓚᑦᑐᖅᓴᕐᕕᒻᒥ 

ᖁᕝᕙᕆᐊᒃᑲᓐᓂᕆᐊᖃᓲᖑᒻᒪᑕ 

ᐃᓕᓐᓂᐊᖅᓯᒪᓂᖏᑦ. ᑕᐃᒫᑦᑕᐅᖅ ᐅᓪᓗᒥᒧᑦ 

ᐃᓱᓕᒍᔾᔨᖃᑦᑕᓂᐊᕐᒥᔪᐃᑦ ᐊᑐᖅᑐᐊᕋᔅᓴᖏᓐᓂᒃ. 

ᐃᓕᓴᖅᓯᒍᒪᒐᓗᐊᖅᑐᖓᓕ ᒥᓂᔅᑕ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐃᓗᓕᖅᑐᓂᖅᓴᐅᔫᒥᒎᖅ 

ᕿᒥᕐᕈᓂᖃᖅᑎᑦᑎᓛᕐᖓᑕ ᑖᔅᓱᒥᖓ ᐱᖁᔭᕐᒥ. 

ᑕᐃᒪᐃᖁᑕᕋᓗᐊᖅᑲᕋᓗ. ᐅᓇ ᑭᓱᓂᒃ 

ᐱᒋᐊᖃᕐᒪᖔᑕ ᐃᓕᓐᓂᐊᖅᑏᑦ 

ᐊᑐᖅᑐᐊᕈᓐᓇᖅᑕᖓ ᕿᒥᕐᕈᐊᑕᐅᑲᓐᓂᖃᑕᐅᓛᖅᑯ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓚᐃᑦᓯᑑᓐ. ᐊᑎᖁᑎᖃᕈᓐᓃᕐᒥᒐᒪ ᐃᓵᔅᓯᒪᔪᓂᒃ. 

ᒪᓕᒐᒃᓴᖅ 73 ᐃᔾᔪᔪᔅᓯᓐᓂ ᑕᑯᒋᐊᖅᓯᐅᒃ. 

ᐸᐃᑉᐹᖁᑎᕈᓘᔭᔅᓯᓐᓂ. ᒪᓕᒐᒃᓴᖅ 73, 

ᐋᖅᑭᒋᐊᕆᔾᔪᑕᐅᔪᖅ ᐃᓕᓐᓂᐊᖅᑏᑦ ᑮᓇᐅᔭᖅᑎᒍᑦ 

ᐃᑲᔫᓯᐊᕐᕕᒋᓲᖓᓂᒃ ᑎᑎᕋᖅᓯᒪᓂᖓ 1. 

ᐊᖏᖅᑭᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓵᒋᐊᖃᓪᓚᕆᕋᑖᕋᒪ ᐊᑕᐅᓯᑐᐊᕐᒥ 

ᓈᓴᐅᑎᖃᕐᖓᑦ ᐊᐱᕆᒍᒪᕋᑖᕋᒪ.  

 

ᑎᑎᕋᔪᒻᒪᑕ ᔫᓐ 2-ᖑᑎᓪᓗᒍ ᑲᑎᒪᔨᕋᓛᓄᑦ, ᒥᓂᔅᑕ 

ᓇᓗᓇᐃᖅᓱᐃᓯᒪᓪᓗᓂ ᐊᔾᔨᒌᓐᖏᑦᑐᓂᒃ ᑮᓇᐅᔭᓂᒃ 

ᐊᑐᐃᓐᓇᐅᑎᑕᐅᖃᑦᑕᖅᑐᓂᒃ 

ᐱᖓᓲᓕᖅᑲᖓᓪᓗᑎᓪᓗ ᐊᕕᒃᑐᖅᓯᒪᔪᑦ. 1. 

ᓄᓇᕗᒻᒥ ᐃᓄᐃᑦ. 2. ᓄᓇᕗᒻᒥᐅᑕᖅ ᓄᓇᕗᒻᒥ 

ᐃᓕᓐᓂᐊᖅᓯᒪᔪᖅ ᐊᒻᒪ ᐱᖓᔪᐊᑦ, ᓄᓇᕗᒻᒥᐅᑕᖅ 

ᓄᓇᕗᒻᒥ ᐃᓕᓐᓂᐊᓚᐅᖅᓯᒪᓐᖏᑦᑐᖅ. ᑖᒃᑯᐊ 

ᑕᕝᕙ ᐅᕙᓐᓄᑦ ᑕᑯᑎᑕᐅᔪᒐᒪ ᐊᓈᓇᒋᔭᐅᔪᒧᑦ 

ᐃᓕᓐᓂᐊᖅᑎᒧᑦ. ᓇᓕᐊᓐᓄᓪᓕ ᐃᓕᓲᖑᕙᑦ 

ᐃᓄᐃᑦ ᐊᓯᐊᓃᖔᖅᑐᐃᑦ ᑲᓇᑕᐅᑉ ᐃᓗᐊᓂᖏᓛᒃ 

ᓄᓇᕗᒻᒦᖔᓐᖏᑦᑐᐃᑦ ᐃᓄᐃᑦ? ᐆᒃᑑᑎᒋᓗᒍ 

ᐃᓄᒃᑕᖃᖅᑲᑦ ᐃᓄᕕᐊᓗᒻᒥᐅᑕᕐᒥᒃ 

ᓄᓇᑖᕐᕕᐅᓯᒪᔪᒥ ᑕᐅᕙᓂ ᓄᓇᕗᒻᒥ 

ᓄᓇᖃᓕᕐᓗᓂ. ᓇᓕᐊᓐᓄᑦ ᐃᓕᔭᐅᒐᔭᖅᑲ ᑕᕝᕙᓂ 

ᐱᖓᓱᓄᑦ? 1, 2 ᐅᕝᕙᓘᓐᓃᑦ 3? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᒥᔅᑕ 

ᒪᐃᓐ ᐊᐱᕆᑦᑎᐊᖅᑐᐊᓘᒐᕕᑦ. ᑭᐅᑦᑎᐊᕈᒃᑯ 

ᐃᓕᓴᖅᓯᔪᒍᑦ ᓄᓇᕗᒻᒥ ᓄᓇᑖᖃᑕᐅᓯᒪᔪᓂᒃ 

ᐃᓄᑦᑕᖃᒃᑲᓂᖅᑲᑦ ᐊᓯᑦᑎᓐᓃᖔᖅᑐᓂᒃ. ᐃᓄᐃᑦ 

ᑎᒥᖁᑎᖏᑦ ᐊᐅᓪᓛᕈᓐᓇᑎᑦᑎᓲᑦ 

ᐱᔪᔅᓴᒫᖑᓂᕐᒥᓂᒃ ᐊᓯᐊᓄᑦ ᓄᓇᑖᖅᓯᒪᔪᑦ 

ᓄᓇᑖᖃᑕᐅᓯᒪᔪᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᑦᑕᐅᖅ ᒥᓂᔅᑕ. ᐊᐱᖅᑯᑎᖃᖅᑐᖓᓕ 

ᐃᓄᓐᓂᒃ ᐊᐅᓪᓛᑎᑦᑎᓚᐅᓐᖏᑦᑐᓂᒃ 

ᓄᓇᑖᕈᑎᒋᓯᒪᔭᒥᓂᒃ ᐊᑎᖃᖃᑕᐅᓪᓗᑎᑦ 

ᐊᑎᖃᖃᑕᐅᓕᖅᓯᒪᓐᖏᑦᑐᓄᑦ ᓄᓇᕗᒻᒥ 

ᓄᓇᑖᕐᕕᐅᓯᒪᔪᒥᒃ. ᐃᓄᕕᐊᓗᒻᒥᐅᑕᖅ 

ᓄᓇᑖᖃᑕᐅᓯᒪᒧᖅ ᑕᐅᕙᓂ ᓄᓇᕗᒻᒥ 

ᓄᓇᖃᓕᖅᑐᖅ. ᓇᓕᐊᓐᓄᑦ ᐃᓕᔭᐅᒐᔭᖅᑲ 

ᐃᓕᓐᓂᐊᖅᑎᐅᓗᓂ ᑮᓇᐅᔭᖅᑖᕋᓱᓕᕐᓂᖅᑲᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃᑲᓐᓂᖅ, ᐃᒃᓯᕙᐅᑖᖅ. ᒪᓕᒃᑲᔭᖅᑐᑦ ᓇᒥ 

ᐃᓕᓐᓂᐊᓂᕐᒪᖔᖅ ᖃᓄᖅ ᐃᓕᓐᓂᐊᖅᓯᒪᒻᒪᖔᖅ, 

2 ᐅᕝᕙᓘᓐᓃᑦ 3-ᒧᑦ ᐃᓕᔭᐅᒐᐅᔭᖅᑐᖅ. 

ᖁᔭᓐᓇᒦᒃ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒫᖔᓕᖁᔨᑐᐃᓐᓇᖅᑐᖓᐃᓛᒃ ᑕᐃᒪ 

ᐃᓗᓕᖅᑐᐃᔪᒥᒡᒎᖅ ᕿᒥᕐᕈᓂᖃᓛᕋᔅᓯ. 

ᐃᑲᔪᕐᓂᖃᕋᔭᖅᐸᓪᓚᐃᔪᖅ ᐊᓯᑦᑎᓐᓂ ᓄᓇᕕᒻᒥ 

ᐃᓄᕕᐊᓗᓐᓂᓘᓐᓂᑦ ᑲᓇᑕᒥ ᐃᓄᑦᑕᓕᓐᓂ 

ᖃᐅᔨᒋᐊᕈᔅᓯ. ᓄᓇᕗᒻᒥ ᐃᓄᐃᑦ 

ᐃᓕᓴᕆᔭᐅᒍᓐᓇᓛᕐᖓᑕ ᑖᕙᓂ 

ᓄᓇᖃᖅᑲᑕᓘᓐᓃᑦ ᐅᕝᕙᓘᓐᓃᑦ ᑕᐅᕙᓂᒥᐅᑦ ᒫᓂ 

ᓄᓇᖃᖅᑲᑕ. ᐃᓱᒪᔅᓴᖅᓯᐅᕈᑎᒋᔭᐅᖁᑐᐃᓐᓇᖅᑕᕋ.  

 

ᐊᑕᐅᓯᑐᐊᖅ ᐊᐱᖅᑯᑎᒃᑲᓐᓂᕋ, ᐃᒃᓯᕙᐅᑖᖅ, 

ᓈᓴᐅᑎᓕᒃ 2-ᒥ ᐱᔾᔪᑎ 2, ᐊᑭᑐᔪᑦ ᐃᓕᓴᕖᑦ 

ᑕᒪᒃᑯᐊ ᐊᔾᔨᐅᓐᖏᑦᑐᐃᑦ ᐃᓕᓴᕖᑦ, ᖃᖓᑕᓲᒥ 

ᐋᖁᑎᕈᕆᐅᔅᓴᕖᑦ ᐃᓕᓴᕖᑦ ᖃᐅᔨᒪᔭᒃᑯᑦ 

ᐊᑭᑐᔪᕕᔾᔪᐊᕌᓗᒍᓐᓇᕐᖓᑕ ᐃᓕᓐᓂᐊᕈᑎᖏᑦ. 

ᑭᐅᔭᐅᔾᔪᑎᕗᑦ ᒥᓂᔅᑕᒥᒃ ᐅᖃᖅᓯᒪᔪᖅ ᑕᒪᒃᑯᐊ 

ᓯᕗᓪᓕᐹᖅᓯᐅᑏᑦ ᑐᓂᕐᕈᑏᑦ ᐊᖏᓪᓕᒋᐊᖅᑕᒥᓃᑦ 

$9,885-ᓄᑦ 2020-ᖑᑎᓪᓗᒍ ᐅᑭᐊᔅᓵᒃᑯᑦ ᐊᒻᒪᓗ 

ᑖᓐᓇ ᐃᑲᔫᓯᖅ ᐃᑲᔫᑎᒋᔭᐅᖃᑦᑕᖅᑐᑦ 

ᐃᓕᓐᓂᐊᕈᑎᖏᓐᓂ ᐊᑭᓕᕆᐊᓕᖏᓐᓄᓪᓗ. 

ᑕᐃᒪᓕ ᑕᐃᒃᑯᐊ ᐃᓕᓐᓂᐊᖅᑏᑦ ᖃᖓᑕᓱᖅ 

ᐊᖁᑎᕈᕆᐅᖅᓴᔪᑦ $30,000-ᖃᑦᑕᓲᖑᒻᒪᑕ 

ᐃᓚᖏᑦ. ᓇᒧᓐᖓᕈᓐᓇᕋᔭᖅᑲᓪᓕ ᐃᓕᓐᓂᐊᖅᑏᑦ 

$20,000-ᑲᓂᕐᓂᑦ ᑕᐃᒪ ᐱᒋᐊᖃᕋᔭᕐᖓᑕ 

ᐃᓕᓐᓂᐊᕈᑎᔅᓴᓂᒃ? ᑖᓐᓇ ᐆᒃᑑᑎᒋᑐᐃᓐᓇᖅᑕᕋ. 

ᖃᓄᐃᑦᑐᓂᒃ ᑮᓇᐅᔭᓂᒃ ᑐᒃᓯᕌᔅᓴᖅᑕᖃᖅᑲ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ 

ᒪᓕᒐᓕᐅᖅᑎ ᐊᐱᕆᒻᒪᑦ. ᑭᓇᑐᐃᓐᓇᖅ ᑕᐃᒪ 

ᐅᕙᓂ ᓇᓗᓇᐃᖅᑕᐅᓯᒪᔪᓂᒃ ᐅᖓᑖᓄᑦ 

ᐱᒍᒪᓐᓂᖅᑲᑦ ᐱᒐᓱᐊᕐᓂᖅᑲᑦ ᑭᓱᓂᒃ 

ᐱᒋᐊᖃᕐᒪᖔᖅ ᖃᐅᔨᓴᖅᑕᐅᒍᑎᔅᓴᓂᒃ 

ᐊᑐᖅᑐᐊᖅᑎᑕᐅᒍᓐᓇᕋᔭᖅᑐᖅ. ᓄᓇᕗᒻᒥᑦᑕᐅᖅ 

ᐃᓄᐃᑦ ᐃᒪᐃᒍᓐᓇᒥᒻᒪᑕ, ᐃᓄᐃᑦ 

ᑎᒥᖁᑎᖏᓐᓂᑦᑕᐅᖅ ᑐᔅᓯᕋᕆᐊᕈᓐᓇᖅᑐᐃᑦ 

ᓯᓚᑦᑐᖅᓴᕐᕕᒻᒥ ᐃᓕᓐᓂᐊᕈᑎᔅᓴᓂ ᐱᕕᔅᓴᐅᒻᒪᖔᑕ. 

ᐊᒻᒪᑦᑕᐅᖅ, 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 

ᐃᓕᓐᓂᐊᑲᓐᓂᕈᑎᔅᓴᓂᒃ ᑐᓂᓯᒍᓐᓇᓲᖑᒻᒥᔪᑦ 

ᐊᖁᑦᑎᕈᕆᐅᖅᓴᒍᒪᔪᓄᑦ. ᖁᔭᓐᓇᒦᒃ, ᐃᒃᓯᕙᐅᑖ.ᖅ  

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) 

ᐊᐱᖅᑯᑎᔅᓴᖃᒃᑲᓐᓂᕈᓐᓃᖅᑐᖓ ᑖᓐᓇ 

ᖃᐅᔨᔭᐅᖁᑐᐃᓐᓇᕋᑖᖅᑕᕋ ᐃᓱᒫᓗᒋᔪᒐᑦᑎᒍ 

ᒥᓂᔅᑕᐅᑉ ᖃᐅᔨᒪᓂᐊᕐᖓᒍ ᓯᕗᓂᑦᑎᓐᓄ 

ᕿᒥᕐᕈᒍᓐᓇᓛᕐᖓᒍ ᑕᒪᒃᑯᐊ ᐊᔾᔨᐅᑎᐊᓐᖏᑦᑐᐃᑦ 

ᐃᓕᓴᕖᑦ ᐊᖁᑎᕈᕆᐅᖅᓴᕖᑦ ᐊᔾᔨᐸᓗᖏᑦ 

ᓯᕗᓂᕆᓛᖅᑕᑎᓐᓂ 

ᐋᖅᑭᒋᐊᖅᑕᐅᒋᐊᖃᓛᖅᐸᓚᐃᒻᒪᑕ ᑮᓇᐅᔭᔅᓴᖏᑦ. 

ᐃᓄᐃᑦ ᑎᒥᖁᑎᖏᓐᓂ ᑐᕚᖃᐃᓐᓇᕋᓱᒃᑯᑦᑕ 

ᓈᒻᒪᒋᓐᖏᓇᒃᑯ ᐃᓕᓐᓂᐊᕈᑎᔅᓴᓄᑦ ᑮᓇᐅᔭᓄᑦ. 

ᒐᕙᒪᒃᑯᓄᑦᑕᐅᖅ ᐃᑲᔪᖅᑕᐅᖃᑦᑕᕆᐊᖃᖅᑐᒋᒐᒃᑭᑦ. 

ᑖᓐᓇ ᐅᖃᐅᓯᑐᐃᓐᓇᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᑎᑎᕋᖅᓯᒪᓂᖓ 1. ᐊᖏᖅᑭᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᑭᓰ ᒪᓕᒐᒃᓴᖅ 

73 ᐃᓘᓐᓇᖓᓂ? ᐅᐊᑦᑎᐊᕈᐊᐃ. ᒥᔅᑕ ᕿᓐᖑᖅ 

ᐊᒻᒪ ᒥᔅᑕ ᓇᑦᓯᖅ.  

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᑖᓐᓇ 

ᖃᐅᔨᒋᐊᓚᐅᕐᓇ ᒥᑭᐅᕙᓪᓛᕐᓂᖓᓄᑦ ᑕᕐᕆᔭᐅᒻᒥᒃ 

ᑕᑯᓇᓐᖏᒻᒪᑦ. ᐅᓇ ᐃᓱᒪᒋᓪᓗᒍ ᐊᐱᖅᑯᑎᒋᔪᒪᔭᕋ, 

ᐃᒃᓯᕙᐅᑖᖅ. ᑖᓐᓇ ᒪᓕᒐᖅ ᒪᓕᒐᒃᓴᑦᑎᐊᕙᖅ 

ᐊᓂᒍᖅᑎᑦᑐᒪᓐᓇᕐᒪᑦ.  

 

ᐃᓱᒪᒋᓪᓗᒍ ᑕᐃᓐᓇ ᑐᓄᑦᑎᓃᑦᑐᖅ 

ᖄᖏᖅᑐᕕᓂᖅ ᐃᓱᒪᓐᓇᓕᖅᑐᐃᔅᓴᐅᒐᓗᐊᖅᑎᓪᓗᒍ 

ᐃᓕᓐᓂᐊᕈᑎᒋᖃᑦᑕᕋᑦᑎᒍ ᖄᖏᖅᑐᕕᓃᑦ 

ᓯᕗᓂᔅᓴᕐᓕ ᑕᐅᑐᒃᖢᒍ ᐊᑐᕋᔭᕐᓂᐊᓂᖅᐸᓘᓐᓃᑦ 

ᐅᕝᕙᓘᓐᓃᑦ ᖃᓪᓕᕈᐊᕋᔭᕐᓂᐊᓂᖅᐸᑦ ᑕᐃᓐᓇ 

ᖄᖏᖅᑐᕕᓂᒃ ᓯᕗᓂᔅᓴᒥ. ᑖᓐᓇᑦᑕᐅᖅ 

ᓄᖅᑲᖓᑲᑦᑐᖑᑲᓗᐊᓚᐅᖏᑦᑐᕐᓂᖓ ᑕᐃᔅᓱᒪ ᒥᔅᓵ.  

ᐃᓱᒪᒋᓪᓗᒍ ᖃᓄᖅ ᓇᐃᑦᑐᒥᓪᓘᓐᓃᑦ ᒥᓂᔅᑕ 

ᑐᑭᓯᒃᑲᐃᔪᓐᓇᑐᔅᓴᐅᕗᖅ ᑕᐃᔅᓱᒪ ᒥᔅᓵᓄᑦ. 

ᑐᑭᓯᓐᓇᕐᓂᕈᒪ, ᐃᒃᓯᕙᐅᑕᓖᒃ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒻᒪᖃ ᐊᐱᖅᑯᑎᒋᔭᖓᓄᑦ 

ᑐᑭᓯᑦᑎᐊᖏᓐᓇᒪ ᑐᑭᓯᓇᖅᑎᒋᐊᒃᑲᓐᓂᕈᓐᓇᖅᐸᒍ 

ᐊᐱᕆᕙᕋ, ᐃᒃᓯᕙᐳᑖᖅ.  

 

ᐃᒃᓯᕙᐅᑕᖅ: ᒥᔅᑕ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᑭᓯᓇᖅᓯᒋᐊᖅᐹᓕᓪᓗᒍ. ᑕᐃᑲᓂ ᑖᓐᓇ 

ᓄᕙᓐᓇᕐᔪᐊᖅ ᐱᒋᐊᓵᖅᓯᒪᓕᕐᒪᑦ 2019-ᒥ 

ᓯᕗᓪᓕᖅᐹᖑᑐᔭᕋᑦᑎᒍ ᐃᓕᓐᓂᐊᖅᑐᑦ 

ᓄᖅᑲᖓᖅᓴᐅᕌᔭᖃᖅᓯᒪᓕᕐᒪᑕ 

ᐃᓕᓐᓂᐊᖅᑖᖏᑎᓪᓗᒋ ᓱᓕ ᐊᓂᒎᑎᔅᓴᐃᓂᒃ 

ᖃᓄᖅ ᐸᕐᓇᐃᒍᑕᐅᓗᑎᒃ ᖃᖓᑦᑐᐊᓘᖕᒪᑕ. ᑖᓐᓇ 

ᐃᓱᒪᒋᓪᓗᒍ ᖃᓄᖅᑑᕈᑎᒃᓴᒥᒃ. 

ᑐᑭᓯᓐᓇᖅᓯᕚᓪᓕᑐᒃᓴᐅᕗᖅ ᓯᕗᓂᔅᓴᖅ ᑕᐅᑐᒃᖢᒍ, 

ᐃᒃᓯᕙᐅᑖᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ. 

ᑐᑭᓯᕙᓪᓚᐃᔭᕋᓗᐊᕋ, ᐃᒃᓯᕙᐅᑖᖅ, ᑖᒃᑯᐊ 

ᐊᓂᒍᐃᖃᑦᑕᖅᑐᓂ ᐅᖃᐅᓯᖃᖅᑰᕐᒪᑦ ᑕᐃᑲᓐᖓᓂ. 

ᑕᒪᒃᑯᓇᖓ ᒫᓐᓇ ᐱᓯᒪᓇᖓ ᑖᔅᓱᒪ ᐱᖁᔭᐅᑉ 

ᐊᒃᑐᐊᓂᓕᐅᒐᓗᐊᖅ ᑭᓯᐊᓂ ᑖᓐᓇ ᐱᖁᔭᒧᑦ 

ᑐᕌᖓᓪᓚᕆᑦᑑᔮᓐᖏᒻᒪᑦ ᒫᓐᓇᒃᑯᑦ, ᐃᒃᓯᕙᐅᑖᖅ. 

ᐃᒻᒪᖃ ᐊᓯᐊᒍᑦ ᐊᐱᕆᒍᓐᓇᕋᔭᖅᑐᖅ ᐊᒻᒪᓗ 

ᐸᕐᓇᒋᐊᑦᑎᐊᕋᔭᖅᑯᖓ ᑖᔅᓱᒪ ᐊᐱᖅᑯᑎᒋᔭᖓᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᔪᐊᓇᓯ. ᒥᔅᑕ 

ᕿᓐᖑᖅ ᑐᑭᓯᕕᐅᒃ? 



ᐊᐃᑉᐱᖅ, ᔫᓂ 8, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᓯᐊᓂᒃ ᐊᐱᖅᑯᑎᖃᖅᑮᑦ? ᒥᔅᑕ ᕿᓐᖑᖅ.  

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᑕᐃᑯᖓ 

ᐊᐱᖅᑯᑎᖃᕋᑖᕋᓗᐊᖅᑐᖓ ᑭᓯᐊᓂ 

ᑐᑭᓯᒪᐅᔭᑦᑎᐊᖅᑰᓐᖏᒻᒪᑦ. ᖃᓄᒻᒪᕆᒃ 

ᑐᑭᓯᑎᓐᓂᐊᕆᐊᒃᓵ ᓇᓗᓇᖅᑰᕆᓪᓗᒍ ᑕᑯᖓ 

ᒥᒃᓵᓄᑦ ᐊᐱᖅᑯᑎᒋᔭᕋᓗᐊᕋ. ᓇᓕᐊᒃᑯᑦ 

ᐃᖅᑲᐅᒪᓇᔅᓯᑦᑎᐊᕈᒫᖅᑐᒃᓴᐅᒐᓗᐊᖅᐳᖅ 

ᑭᖑᓪᓕᕐᒥᓘᓐᓃᑦ ᐊᐱᕆᔪᒫᓕᖅᐳᖓ 

ᑐᑭᓯᓇᑦᑎᐊᑦᑐᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑕᓖᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. ᒥᔅᑕ ᓇᑦᓯᖅ.  

 

ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᕐᕈᐃᓐᓈᓐᓂᖃᐃ ᐊᐱᖅᑯᑎᒃᓴᖃᖅᑐᖓ. ᑕᐃᒪ 

ᑖᓐᓇ ᒪᓕᒐᒃᓴᖅ ᖁᕕᐊᓇᕐᒪᑦ ᑕᑯᓪᓗᒍ 

ᐊᓂᒍᖅᑎᓚᖓᓪᓗᑎᒍᓪᓗ ᑕᒪᒃᑯᐊ 

ᐃᓕᓐᓂᐊᕆᐊᖅᑐᖁᑎᕗᑦ ᓯᓚᑦᑐᖅᓴᕐᕕᖕᒧᑦ 

ᐃᑲᔪᖅᑕᐅᒃᑲᓐᓂᕐᔫᒥᔪᐊᓐᓅᖃᑦᑕᓚᖓᓕᕐᒪᑕ.  

 

ᑕᐃᒪ ᖃᐅᔨᒪᔪᐃᓐᓇᐅᒐᑦᑕ ᑕᐃᓐᓇ ᒪᑭᒋᐊᖅᑕᒃᑯᑦ 

ᓴᖅᑭᓯᒪᔪᖅ ᑐᓐᖓᕕᒃᑯᓐᓄᑦ ᓴᖅᑭᑎᑕᐅᓯᒪᔪᖅ 

ᑮᓇᐅᔭᑲᓪᓚᔾᔪᐊᕌᓗᖕᓂᒃ ᒥᓕᐊᓐᓂᒃ 

ᐊᖏᔪᐊᓗᓐᓂᒃ ᑮᓇᐅᔭᒥᒃ ᑎᒍᒥᐊᕐᒪᑕ. ᑕᒪᓐᓇᓗ 

ᑖᓐᓇ ᑐᑭᓯᒪᔭᒃᑯᑦ ᑕᒪᒃᑯᓄᖓ ᓄᓇᕘᑖᖅᓯᒪᔪᓄᑦ 

ᐃᑲᔪᖅᑐᔅᓴᒪᐅᑕᐅᓪᓗᓂ ᐃᓕᓐᓂᐊᕐᓂᐅᑉ ᒥᒃᓵᓄᑦ 

ᑐᕌᖓᖕᒪᑦ.  

 

ᐊᐱᕆᔭᕋ ᑖᓐᓇ ᒥᓂᔅᑕ ᑕᐃᒃᑯᐊ ᑕᐃᒪᐃᓛᒃ ᑖᒃᑯᐊ 

ᐃᓕᓐᓂᐊᕆᐊᖅᑐᖁᑎᑯᓗᑉᐳᑦ ᐊᒃᓱᕈᖃᑦᑕᕐᒪᑕᐃᓛᒃ 

ᓂᕆᓂᐊᕐᒥᓄᓪᓗ ᓵᖓᑦᑎᐊᕐᓂᖅ ᐊᒃᓱᕈᖅᐸᖕᒪᑕ 

ᑮᓇᐅᔭᓕᐊᕆᒐᓛᖃᑦᑕᖅᑕᖏᑦ ᓂᕆᔾᔪᑎᒋᓚᖓᔭᖓ 

ᐱᓗᐊᒐᓛᖃᑦᑕᕐᒪᑦ ᐊᒃᓱᕈᓕᖃᑦᑕᖅᑐᑎᒡᓗ. 

ᐃᓱᒫᓗᓕᖃᑦᑕᖅᑐᑎᒃ ᖃᓄᖅ ᓂᕆᓂᐊᕐᒪᖔᑕ 

ᕿᑐᕐᖓᖃᐅᖅᓱᑎᓪᓗ ᑕᐃᒪᐃᑦᑑᖃᑦᑕᕐᒪᑕ. 

ᖃᐅᔨᑎᑕᐅᓕᖅᑭᑦᑖᖃᑦᑕᖅᓯᒪᓂᑰᒐᒪ ᑕᐃᒪᓐᖓᑦ 

ᒪᓕᒐᓕᐅᖅᑎᖑᕋᒪ.  

 

ᑖᒃᑯᐊᖃᐃ ᒪᑭᒋᐊᖅᑕᒃᑯᑦ ᑖᒃᑯᓄᖓ 

ᐃᓕᓐᓂᐊᖅᑐᓕᕆᔨᕐᔪᐊᒃᑯᓐᓄᑦ 

ᖃᐅᔨᒃᑲᐃᓯᒪᒐᓚᓐᖏᓚᑦ ᐅᕝᕙᓘᓐᓃᑦ 

ᐃᑲᔪᕈᒪᓂᕋᕐᓗᑎᒃ ᑐᓴᖅᑎᑦᑎᓯᒪᒐᓚᓐᖏᓚᖅᑲᐃ, 

ᐅᓇ ᑮᓇᐅᔭᒃᑕᐅᖅ ᐃᑲᔫᑎᒋᔪᓐᓇᖅᑕᕗᑦ 

ᑕᑯᔪᒪᒐᓗᐊᕋᑦᑕᑦᑕᐅᖅ ᑖᒃᑯᓄᖓ 

ᐃᓕᓐᓂᐊᖅᑐᖁᑎᔅᓯᓐᓂᒃ ᐊᔪᕈᓐᓃᖅᐸᓪᓕᐊᔪᓂᒃ? 

ᑐᓐᖓᕕᒃᑯᑦ 

ᑕᐃᒫᒃ ᓴᖅᑭᔮᖅᑎᑦᑎᓯᒪᕚᑦ ᐃᑲᔪᕈᒪᓂᕐᒥᓂᒃ 

ᑕᒪᒃᑯᓄᖓ ᓯᓚᑦᑐᖅᓴᕐᕕᖕᒧᑦ 

ᐃᓕᓐᓂᐊᕆᐊᖅᑐᖁᑎᑦᑎᓐᓄ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᒪᑭᒋᐊᖅᑕᒃᑯᑦ ᐃᒫᒃ 

ᑐᑭᓯᐅᒪᔭᒃᑯᑦ ᑐᒃᓯᕋᐅᑎᒥᒃ ᐱᕙᒻᒪᑕ 

ᓇᓪᓕᐊᑐᐃᓐᓇᖅ ᖃᓄᐃᑦᑐᑐᐃᓐᓇᖅ ᑎᒥᐅᔪᖅ 

ᑮᓇᐅᔭᑎᒍᑦ ᑐᒃᓯᕋᕐᕕᐅᒍᓐᓇᖅᑐ ᒪᑭᒋᐊᖅᑕᒃᑯᑦ 

ᓯᓚᑦᑐᖅᓴᕆᐊᕈᒪᔪᓄᓘᓐᓃᑦ ᐊᓯᖏᓐᓄᓘᓐᓃᑦ 

ᐱᓕᒻᒪᒃᓴᐅᑎᓄᑦ. ᑕᐃᑰᓇ ᕿᒥᕐᕈᔭᐅᖃᑦᑕᖅᑐᑦ 

ᑖᒃᑯᐊ ᑐᒃᓯᕋᐅᑏᑦ.  

 

ᑖᒃᑯᐊᓗ ᑲᑎᒪᔨᐅᖃᑕᐅᑎᓪᓗᖓ 

ᓯᓚᑦᑐᖅᓴᕐᕕᑯᓐᓃᖔᖅᑐᖓ ᐊᒻᒪᓗ 

ᐃᖅᑲᓇᐃᔭᖅᑐᓕᕆᔨᐅᑉ ᒥᓂᔅᑕᖓᑦ 

ᒐᕙᒪᒃᑯᓐᓃᖔᖅᓱᓄᒃ ᑕᐃᑯᖓ 

ᑲᑎᒪᔨᐅᖃᑕᐅᒐᓗᐊᖅᑐᓄᒃ ᐃᓄᐃᑦ ᑲᑐᔾᔨᖃᑎᒌᑦ 

ᐊᒻᒪᓗ ᐊᕕᒃᑐᖅᓯᒪᔪᐃᑦ ᐊᖓᔪᖅᑳᖏᑦ 

ᑲᑎᒪᖃᑎᒋᓚᐅᖅᓯᒪᓪᓗᑎᒍᑦ ᔮᓐᓄᐊᕆᐅᑎᓪᓗᒍ 

ᐊᒻᒪᓗ ᐸᕐᓇᐸᓪᓕᐊᑎᑦᑎᓯᒪᒐᓗᐊᕆᓪᓗᑕ 

ᑲᑎᒪᔾᔪᑎᒋᓛᖅᑕᑎᓐᓂ ᑕᐃᑲᓂᑦᑕᐅᖅ ᐊᓯᖏᓐᓂ 

ᕿᒥᕐᕈᓛᖅᑐᔅᓴᐅᒋᓪᓗᑕ ᑐᔅᓯᕋᐅᑎᓂᒃ. ᑭᓯᐊᓂ 

ᑖᒃᑯᐊ ᓲᕐᓗ FANS-ᓂ ᐃᓚᒋᐊᕈᑎᓂᒃ 

ᒪᑭᒋᐊᖅᑕᒃᑯᓐᓃᖅᓯᒪᔪᒥ 

ᐃᓱᒪᔅᓴᖅᓯᐅᖅᓯᒪᓐᖏᑦᑐᒍᑦ ᒫᓐᓇᒧᑦ.  

 

ᐅᖃᒃᑲᓂᕐᒥᓗᖓᖃᐃ ᒥᔅᑕ ᓇᑦᓯᖅ ᐅᖃᕋᑖᕐᒪᑦ 

ᑭᒡᒐᑐᖅᑎᖓᒎᖅ ᐃᓚᖓ ᓲᕐᓗ ᑮᓇᐅᔭᓂᒃ 

ᐊᒥᒋᖅᓱᓕ ᑕᐃᒪᓐᓇ ᐊᑐᖅᓯᒪᓪᓗᓂ 

ᐊᔪᐃᓐᓇᕋᓱᐊᖃᑦᑕᓲᖑᒻᒪᑕ ᑭᓯᐊᓂ. ᐅᓇᖃᐃ 

ᐅᖃᐅᓯᕆᒃᑲᓂᕐᒥᓗᒍ ᑖᓐᓇ Needs Loan? 

ᖑᓂᕋᖅᑕᐅᔪᖅ ᐃᓚᒋᐊᒃᑲᓐᓂᕈᓐᓇᖅᑎᑕᐅᓲᖑᒻᒪᑕ 

ᑐᒃᓯᕋᕐᓗᑎᑦ FANS-ᑯᑎᒍᑦ 

ᓇᓗᓇᐃᖅᓯᒪᑦᑎᐊᕐᓗᑎᑦ ᐱᔭᕆᐊᖃᓪᓚᑦᑖᕐᓂᖓᓂᒃ 

ᐊᒻᒪᓗ ᓇᓗᓇᕈᓐᓃᕐᓗᓂ. ᐄ, ᐱᔭᕆᐊᓕᒃ ᑕᐃᒪᓐᓇ 

ᑐᔅᓯᕋᕈᓐᓇᖃᑦᑕᓲᖑᒻᒪᑕ ᓄᓇᕗᒻᒥᐅᑦ ᑕᐃᑰᓇ 

FANS-ᑯᑎᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓇᑦᓯᖅ.  

ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒡᓗ 

ᒥᓂᔅᑕ. ᑕᐃᒪᐃᓛᒃ ᑖᒃᑯᓄᖓ ᖃᓂᑦᑑᒐᑦᑕᐃᓛᒃ 

ᓯᓚᑦᑐᖅᓴᕐᕕᖕᒧᑦ ᑲᖏᖅᓯᓂᕐᒧᑦ ᑕᐃᓐᓇ 

ᓴᓇᕕᓕᐅᖅᑕᕐᕕᒃ. ᐊᒥᓱᐃᑦ ᑕᐃᑯᓐᖓᖃᑦᑕᕐᒪᑕ 

ᕿᑎᕐᒥᐅᓃᖔᖅᑐᐃᑦ ᕿᑭᑦᑖᓗᒻᒦᖔᖅᑐᐃᑦ 

ᑭᕙᓪᓕᒦᖔᖅᑐᐃᓪᓗ. ᑕᐃᒃᑯᐊᓕ 

ᐅᓂᒃᑳᕐᕕᐅᓚᐅᖅᓯᒪᖕᒥᒐᒪ ᕿᑎᕐᒥᐅᑕᑯᓗᒃ 

ᑕᐃᑯᖓ ᐃᓕᓐᓂᐊᕆᐊᖅᓯᒪᔪᖅ ᑖᒃᑯᓄᖓᓕᒎᖅ 

ᑲᑐᔾᔨᖃᑎᒌᖏᓐᓂᒃ ᐃᑲᔪᑦᑕᐅᑦᑎᐊᖃᑦᑕᕋᒥ ᑖᓐᓇ 

ᑮᓇᐅᔭᓕᐊᕆᖃᑦᑕᖅᑕᖓ ᖁᓛᒍᑦ FANS-

ᑯᓃᖔᖅᑐᓂ ᐱᕚᓪᓕᕈᑎᒻᒪᕆᐊᓘᖃᑦᑕᕐᒪᒡᒎᖅ 

ᓂᕆᔭᒃᓴᐅ ᒥᒃᓵᓄᑦ ᐃᑲᔪᖅᑕᐅᖃᑦᑕᓂᕐᒥᒍᑦ 

ᐅᓐᓂᖅᓯᐅᖃᑦᑕᓚᐅᕐᒪᑕ.  

 

ᑖᒃᑯᐊᓗᑦᑕᐅᖅ ᑭᕙᓪᓕᕐᒥᐅᑕᐅᖃᑎᕗᑦ 

ᑲᑐᔾᔨᖃᑎᒌᑦᑎᓐᓄᑦ ᐃᑲᔪᖅᑕᐅᔪᓐᓇᑕᕐᒥᓇᑎᒃ 

ᐃᑲᔪᖅᑕᐅᔪᓐᓇᖏᓐᓂᕋᓚᐅᖅᓯᒪᓪᓗᑎᒃ. 

ᑖᒃᑯᐊᓕᖃᐃ, ᐃᒃᓯᕙᐅᑖᖅ, ᑭᕙᓪᓕᕐᒥᐅᑕᐃᑦ 

ᑲᑐᔾᔨᖃᑎᒌᖏᑦ ᓴᖅᑭᔭᖅᑎᑦᑎᓯᒪᒐᓚᓐᖏᓚᑦ 

ᐊᒻᒪᑦᑕᐅᖅ ᐊᖏᔪᐊᓗᖕᒥᒃ ᑮᓇᐅᔭᒥᒃ 

ᑎᒍᒥᐊᓕᕋᓗᐊᕐᒪᑕ ᓄᓇᕗᑦᑖᖅᓯᒪᔪᓄᑦ 

ᑐᕋᖓᔭᖃᕆᐊᖃᕋᓗᐊᖅᓱᑎᒃ. ᓂᖅᓯᓐᖑᔪᐊᓗᒃᑎᑐᑦ 

ᑕᐅᑐᖃᑦᑕᕋᒃᑭᑦ ᑖᒃᑯᐊ ᑲᑐᔾᔨᖃᑎᒌᑦ. ᐃᓄᐃᑦ 

ᑲᑐᔾᔨᖃᑎᒌᖏᑦ ᐃᑲᔪᕈᒪᓂᕋᕐᓗᑎᖃᐃ ᑖᒃᑯᓄᖓ 

ᐃᓕᓐᓂᐊᖅᑐᖁᑎᑦᑎᓐᓄᑦ 

ᓂᓪᓕᒐᓚᓚᐅᖅᓯᒪᓐᖏᓚᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᑕᕝᕙᓂ FANS-ᓕᕆᔨᕗᑦ 

ᓄᓇᕗᑦ ᒐᕙᒪᒃᑯᓐᓂ ᐱᓕᕆᖃᑎᖃᓲᖑᒐᓗᐊᖅᑐᑦ 

ᑖᒃᑯᐊ ᐊᕕᒃᑐᖅᓯᒪᔪᐃᑦ ᐃᓄᐃᑦ 

ᑲᑐᔾᔨᖃᑎᒌᖏᓐᓂᒃ. ᑐᑭᓯᐅᒪᓪᓗᖓ ᑖᒃᑯᐊ ᐃᓄᐃᑦ 

ᐃᓚᒋᐊᖅᑕᐅᒍᓐᓇᓲᖑᒻᒪᑕ FANS-ᑖᕋᓗᐊᕈᑎ 

ᑮᓇᐅᔭᑎᒍᑦ ᐊᒻᒪ ᑕᒪᓐᓇ ᐃᓛᖃᐃ ᑖᒃᑯᐊ 

ᐊᕕᒃᑐᖅᓯᒪᔪᐃᑦ ᐃᓄᐃᑦ ᑲᑐᔾᔨᖃᑎᒌᖏᑦ 

ᓇᒻᒥᓂᕐᓕ ᐊᑐᐊᒐᖁᑎᖃᕐᒥᒻᒪᑕᑦᑕᐅᖅ. ᐃᒻᒪᖃ 

ᑖᓐᓇ ᑐᑭᓯᓇᕆᐊᑎᑕᐅᒍᓐᓇᒐᔭᖅᑯ ᑕᐃᑰᓇ 

ᓇᓪᓕᐊᑐᐃᓐᓇᖅ ᐃᓄᐃᑦ ᑲᑐᔾᔨᖃᑎᒌᖏᑎᒍᑦ ᑭᓇ 

ᑮᓇᐅᔭᓂ ᐃᓚᒋᐊᖅᑕᐅᒍᓐᓇᕐᒪᖔ 

ᒍᓐᓇᓐᖏᒻᒪᖔᑕᓘᓐᓃᑦ. ᑭᓯᐊᓂ ᑖᒃᑯᐊ 

ᑐᓴᐅᒪᑎᒐᓱᐊᓐᖏᓐᓇᖃᑦᑕᖅᑕᕗᑦ 

ᖃᓄᐃᓕᐅᖅᐸᓪᓗᐊᔪᖃᕐᒪᖔᖅ FANS ᒥᔅᓵᓄᑦ 

ᓄᓇᕗᒻᒥᐅᑦ ᐊᒃᑐᐊᖓᓂᖃᖅᑎᓪᓗᒍ ᐃᓄᓐᓄᑦ 

ᐃᓕᓐᓂᐊᕆᐊᖅᐸᑦᑐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᓇᑦᓯᖅ, ᑕᐃᒫᖅᑮᑦ? 

(ᑐᓵᔨᑎᒎᓕᖅᑐᖅ) ᑎᑎᕋᖅᓯᒪᓂᖓ 1. 

ᐊᖏᖅᑭᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐊᖏᖅᑳᑦ 

ᒪᓕᒐᒃᓴᖅ 73 ᐃᓗᐃᑦᑑᓗᒍ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐊᖏᖅᑲᑦ 

ᒪᓕᒐᒃᓴᖅ 73 ᐃᓕᔪᒪᓕᖅᑐᒍ ᑲᑎᒪᔾᔪᑎᔅᓴᓄᑦ 

ᐱᖓᔪᐊᓐᓂ ᐅᖃᓕᒫᖅᑕᐅᖁᓪᓗᒍ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑐᓯᔾᔪᑎᑎᑦ, ᒥᓂᔅᑕ 

ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᒃᓯᕙᐳᑖᖅ. ᖁᔭᓐᓇᒦᓪᓗ ᑲᑎᒪᔨᕋᓛᑦ 

ᐊᐱᖅᑯᑎᔅᓯᓐᓄᑦ ᐊᒻᒪᓗ ᑖᓐᓇ ᓇᓗᓇᓐᖏᑦᑐᖅ 

ᓄᓇᕗᒻᒥᐅᓄᑦ ᐊᑑᑎᖃᓪᓚᕆᓐᓂᐊᖅᑐᖅ 

ᓯᓚᑦᑐᖅᓴᕆᐊᖅᐸᓪᓕᐊᑎᓪᓗᒋᑦ ᓄᓇᕗᑦ ᐃᓗᐊᓂ 

ᐊᒻᒪᓗ ᓯᓚᑖᓂᑦᑕᐅᖅ. ᑭᓯᐊᓂ 

ᓇᑯᕐᒦᕈᒪᑦᑎᐊᕆᕙᒃᑲᑦᑕᐅᖅ ᑖᒃᑯᐊ ᐅᕙᓃᖃᑕᐅᔪᑦ 

ᐱᓕᕆᔾᔪᐊᖅᓯᒪᒻᒥᒻᒪᑕ ᐊᒻᒪᓗ 

ᐸᕐᓇᓯᒪᑦᑎᐊᖁᔨᓪᓗᑎᑦ ᐅᕙᓐᓂᒃ 

ᑭᐅᑦᑎᐊᕈᓐᓇᖁᓪᓗᖓ ᐃᓕᔅᓯᓐᓄᑦ. 

ᐃᖅᑲᓇᐃᔭᖅᑎᒃᑲ ᐅᕙᓃᑦᑑᒐᓗᐊᑦ ᑭᓯᐊᓂ 

ᑕᕝᕙᓃᓐᖏᑦᑑᒐᓗᐊᑦᑕᐅᖅ ᓇᑯᕐᒦᑦᑎᐊᕈᒪᕙᒃᑲ 

ᐊᒻᒪᓗ ᐅᓪᓗᖃᑦᑎᐊᕆᔅᓯ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) 

ᐃᖅᓱᖅᑏ, ᑖᒃᑯᐊ ᐊᓂᑎᓚᐅᕐᒥᒃᑭᑦ 

ᐃᖅᑲᓇᐃᔭᖅᑎᖏᑦ. ᑲᔪᓯᓂᐊᖅᑐᒍᑦ ᕿᒥᕐᕈᓂᕐᒧᑦ 

ᒪᓕᒐᒃᓴᖅ 74. ᐅᑕᖅᑭᑲᐃᓐᓇᖅᑕ.  

 

>>ᑲᑎᒪᔨᕋᓛᑦ ᓄᖅᑲᖓᑲᐃᓐᓇᖅᑐᑦ 16:55ᒥ 

ᐊᒻᒪᓗ ᐱᒋᐊᒃᑲᓐᓂᖅᑐᑎᒃ 16:56ᒥ 

ᒪᓕᒐᒃᓴᖅ 74 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

Hᐋᒪᓚᐃᑦ ᒪᓕᒐᖓ - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ: ᐱᒋᐊᕈᓐᓇᖅᓯᕙᓪᓚᐃᒐᑦᑕ. 

(ᑐᓵᔨᑎᒎᓕᖅᑐᖅ) ᐊᐱᕆᒍᒪᕙᕋ ᒥᓂᔅᑕ 

ᐃᖃᓪᓗᐊᖅ ᐃᖅᑲᓇᐃᔭᖅᑎᓐᓂ 

ᐊᐱᖅᓱᖅᑕᐅᕕᒻᒦᖃᑎᖃᕈᒪᕖᑦ?  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐳᑖᖅ. ᐄ, 

ᐊᐱᖅᓱᖅᑕᐅᕕᒻᒦᖃᑎᖃᕈᒪᕗᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐊᖏᖅᑳᑦ 

ᒥᓂᔅᑕ ᐃᖅᑲᓇᐃᔭᖅᑯᑎᒥᓂᒃ 

ᐊᐱᖅᓱᖅᑕᐅᕕᒻᒦᖃᑎᖃᕈᓐᓇᖁᓪᓗᒍ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᐊᕐᒪᑦ, 

ᒥᓂᔅᑕ ᐃᖃᓪᓗᐊᖅ ᑭᒃᑰᒻᒪᖔᑕ 

ᓇᓗᓇᐃᑲᐃᓐᓇᒃᑭᑦ ᐃᖅᑲᓇᐃᔭᖅᑎᖁᑎᑎᑦ ᐊᒻᒪᓗ 

ᑲᔪᓯᒋᐊᕐᓂᐊᕐᓗᑎᓪᓗ ᒪᑐᐃᕈᑎᓐᓂᒃ. ᒥᓂᔅᑕ 

ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒥᐊᓇᖅ. ᓴᐅᒥᓐᓂ, ᒥᔅᑕ 

ᑲᐃᔪᓪ ᓰᓕ, ᑖᓐᓇ ᒥᓂᔅᑕᐅᑉ ᑐᖏᓕᖓ ᐊᒻᒪ 

ᑕᓕᖅᐱᓐᓃᑦᑐᖅ ᑖᒪᔅ ᐋᔅᕗᐊᑦ, ᑖᓐᓇ 

ᑐᖏᓕᕆᔭᐅᑲᐃᓐᓇᕐᒥᔪᖅ ᒥᓂᔅᑕᒧᑦ 

ᒪᓕᒐᓕᕆᔨᓂᒃ.  

 

ᐃᒃᓯᕙᐅᑖᖅ, ᖁᕕᐊᓱᑉᐳᖓ ᑲᑎᒪᔨᕋᓛᓄᑦ 

ᓵᖓᓅᑦᑕᕆᐊᔅᓴᖅ ᐅᖃᐅᓯᖃᕐᓗᑕ ᒪᓕᒐᒃᓴᖅ 74, 

ᐋᖅᑭᒋᐊᕈᑎᔅᓴᖅ ᕼᐋᒻᓚᒃᑯᑦ ᐱᖁᔭᖓᓂᒃ.  

 

ᒪᓕᒐᒃᓴᖅ 74 ᐊᑐᓕᖁᔨᕗᖅ ᐋᖅᑭᒋᐊᕈᑎᔅᓴᒥᒃ 

ᕼᐋᒻᓚᒃᑯᑦ ᓄᓇᕗᓗᒃᑖᒥ 24-ᖑᒻᒪᑕ 

ᐱᔪᓐᓇᕐᓂᖃᓕᕐᓗᑎᑦ ᓯᕗᓪᓕᐅᔾᔨᔪᓐᓇᕐᓗᑎᑦ 

ᐊᔾᔨᒌᓐᖏᑦᑐᓄᑦ ᓄᓇᖃᖅᑐᓄᑦ 

ᐊᑐᖅᑐᐊᑎᑦᑎᕙᓐᓂᕐᒥᒃ ᓄᓇᒥᒃ ᐊᒻᒪᓗ 

ᓄᓇᓕᕆᓂᕐᒧᑦ ᒪᓕᒐᕋᓛᓕᐅᖅᐸᓐᓂᖏᓐᓄᑦ.  

ᑖᒃᑯᐊ ᒪᓕᒐᒃᓴᑦ 

ᕼᐋᒻᓚᒃᑯᓐᓄᑦ ᒪᓕᑐᐃᓐᓇᖅᑐᖅ 

ᐋᖅᑭᒋᐊᕈᑕᐅᓚᐅᖅᑐᑦ ᓄᓇᓕᐸᐅᔭᐃᑦ ᓄᓇᓖᓪᓗ 

ᐱᖁᔭᖓᓐᓂᒃ ᐅᑭᐅᖅ ᑲᔪᓯᑎᑕᐅᓚᐅᖅᓯᒪᔪᒥᒃ 

2021-ᒥ ᒪᓕᒐᓕᐅᕐᕕᒻᒥ.  

 

ᐃᒃᓯᕙᐅᑖᖅ, ᒫᓐᓇᐅᔪᖅ 19 ᕼᐋᒻᓚᖑᔪᑦ 

ᓯᕗᓪᓕᐅᑎᓯᒪᒻᒪᑕ ᓄᓇᖃᖅᑑᔪᓂᒃ ᐃᓚᖏᓐᓂ 

ᓄᓇᓕᕆᓂᕐᒧᑦ ᒪᓕᒐᕋᓛᖏᓐᓂᒃ ᐃᓄᓐᓂᒃ ᐊᒻᒪ 

ᓄᓇᖃᖅᑐᑐᖃᐅᓕᖅᑐᓂᒃ. ᑕᒪᒃᑯᐊ ᒪᓕᒐᕋᓛᑦ 

ᐊᖏᖅᑕᐅᓚᐅᖅᓯᒪᒐᓗᐊᖅᑎᓪᓗᒋᑦ 1999 

ᓯᕗᓂᐊᓂ ᐋᖅᑭᒋᐊᕈᑎᔅᓴᐃᑦ ᐊᑐᓕᖁᔭᐅᓕᖅᐳᑦ 

ᐅᓪᓗᒥ ᒪᓕᒐᕋᓛᖑᔪᑦ ᐊᓪᓚᕝᕕᓕᕆᓂᕐᒧᑦ 

ᒪᓕᑦᑎᐊᕋᓗᐊᕐᒪᖔᑕ ᐱᖁᔭᒥ ᐊᒻᒪ ᓯᕗᓂᔅᓴᑎᓐᓂ 

ᒪᓕᒐᕋᓛᑦ ᐊᔾᔨᐅᓐᖏᑎᑦᑎᓂᖅ ᐱᓂᖃᖅᑐᑦ 

ᑲᔪᓯᓂᖃᖃᑦᑕᖁᓪᓗᒋᑦ. ᓄᓇᓕᓐᓂ ᒐᕙᒪᒃᑯᓐᓂ 

ᐱᔨᑦᑎᖅᑐᓕᕆᔨᒃᑯᑦ ᐃᑲᔪᖅᑐᐃᕗᑦ ᕼᐋᒻᓚᒃᑯᓐᓂ 

ᓴᖅᑮᒍᒪᒍᑎᑦ ᓯᕗᓪᓕᐅᑎᒍᒪᔭᒥᓂᒃ 

ᐋᖅᑭᒋᐊᖁᔨᓪᓗᑎᑦ ᐱᖁᔭᒥᒃ ᑕᐃᒪᓐᓂᖓᓄᑦ.  

 

ᓄᓇᓕᕆᓂᖅ ᒪᓕᒐᕋᓛᑦ ᓄᓇᓖᑦ 

ᒪᓕᒐᕋᓛᓕᐊᕆᕙᑦᑕᖏᓐᓂᒃ 

ᐊᖏᖅᑕᐅᒋᐊᖃᓲᖑᔪᖅ ᒥᓂᔅᑕᒧᑦ. ᒥᓂᔅᑕᒧᑦ 

ᐊᖏᖅᑕᐅᓂᐊᑐᐊᕈᑎᑦ ᐱᓕᕆᕝᕕᕗᑦ 

ᓇᐅᑦᑎᓱᑦᑎᐊᕆᐊᖃᕋᑦᑕ ᐅᓪᓗᒥ ᓯᕗᓂᔅᓴᑎᓐᓂᓪᓗ 

ᒪᓕᒐᕋᓛᑦ ᒪᓕᒐᓗᐊᕐᒪᖔᑕ ᐱᖁᔭᕆᔭᑦᑎᓐᓂ. 

ᑖᓐᓇ ᐱᓪᓗᒍ, ᐊᑐᓕᖁᔨᕗᒍᑦ ᐋᖅᑭᒋᐊᕈᑎᔅᓴᒥᒃ 

ᐱᖁᔭᒥᒃ. ᐱᓕᕆᕝᕕᕗᑦ 

ᐊᖏᖃᑦᑕᓕᕈᓐᓇᓕᖃᑦᑕᖁᓪᓗᑕ ᒪᓕᒐᕋᓛᓂᒃ 

ᓯᕗᓪᓕᐅᔾᔨᓯᒪᑉᐸᑕ ᓄᓇᓕᖁᑎᒥᓂᒃ ᓇᓕᐊᓐᓂᒃ.  

 

ᑖᓐᓇ ᒪᓕᒐᒃᓴᖅ 74 ᐊᖏᖅᑕᐅᑉᐸᑦ 

ᒪᓕᒐᕋᓛᖑᔪᓂᒃ ᒪᓕᑦᑎᐊᓂᖅᓴᐅᓂᐊᓕᖅᑐᑦ 

ᐱᖁᔭᕐᒥ. ᕼᐋᒻᓚᒃᑯᓂᓪᓕ ᐊᖏᕈᑎᖃᕈᓐᓇᕋᔭᕐᓗᑎᑦ 

ᒪᓕᒐᕋᓛᓐᓂᒃ. ᓯᕗᓪᓕᐅᑎᒍᒪᔭᒥᓂᒃ 

ᐊᔾᔨᒌᓐᖏᑦᑐᓂᒃ ᓄᓇᖃᖅᑑᔪᓂᒃ 

ᓄᓇᑖᖅᑎᑦᑎᕙᓐᓂᕐᒧᑦ. ᐊᑐᓕᖁᔭᐅᔪᓪᓗ 

ᐊᖏᖅᑕᐅᑉᐸᑦ 24-ᖑᔪᑦ ᓄᓇᓖᑦ 

ᑕᐃᒪᓐᓇᔅᓴᐃᓐᓇᖅ ᐊᔾᔨᒌᓂᒃ ᓴᓐᖏᓂᖃᓕᖁᓪᓗᒋᑦ 

ᐃᖃᓗᒻᒥᐅᑎᑐᑦ ᐊᔾᔨᒌᓐᖏᑎᑦᑎᒍᓐᓇᕐᓂᖏᓐᓂ 

ᓄᓇᖃᖅᑑᔪᓂᒃ. 

 



ᐊᐃᑉᐱᖅ, ᔫᓂ 8, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖁᔭᓐᓇᒦᖅᐸᒃᑲ ᑲᑎᒪᔩᑦ ᐃᓱᒪᔅᓴᖅᓯᐅᓚᐅᕐᒪᑕ 

ᑖᔅᓱᒥᖓ ᒪᓕᒐᒃᓴᒥᒃ. ᖁᕕᐊᓱᑉᐳᖓᓗ 

ᐊᐱᖅᓱᕈᑎᔅᓴᖃᕐᓂᕈᔅᓯ ᑭᐅᔅᓴᕆᐊᔅᓴᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᐃᖃᓪᓗᐊᖅ. ᐃᒃᓯᕙᐅᑕᕆᔭᐅᔪᖅ ᑲᑎᒪᔨᕋᓛᓄᑦ 

ᐅᖃᐅᓯᔅᓴᖃᖅᐸ ᒪᑐᐃᕈᑎᒥᓂᒃ? ᑲᔪᓯᒋᐊᕆᑦ, ᒥᔅᑕ 

ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) 

ᐃᒃᓯᕙᐅᑕᐅᓪᓗᖓ ᑲᑎᒪᔨᕋᓛᓄᑦ ᒪᓕᒐᓕᕆᓂᕐᒧᑦ 

ᐅᖃᐅᓯᔅᓴᖃᑲᐃᓐᓈᕐᔪᒍᒪᓪᓗᖓ. 

ᐃᓱᒪᔅᓴᖅᓯᐅᖅᐸᓪᓕᐊᑎᓪᓗᑕ ᒪᓕᒐᒃᓴᖅ 74-ᒥ, 

ᑖᓐᓇ ᒪᓕᒐᒃᓴᖅ ᐋᖅᑭᒋᐊᕈᑎᐅᓂᐊᖅᑐᖅ 

ᕼᐋᒻᓚᒃᑯᑦ ᐱᖁᔭᖓᓂᒃ.  

 

ᑖᓐᓇ ᑐᑭᓯᐅᒪᑦᑎᐊᖅᐳᑦ ᑭᓱᒧᑦ ᑐᕌᕐᒪᖔᖅ 

ᒪᓕᒐᒃᓴᖅ ᐅᓂᒃᑳᕆᕋᑖᕐᒪᒍ ᒥᓂᔅᑕᐅᑉ 

ᐅᖃᐅᓯᖏᓐᓂ. ᐊᐅᓚᔨᔪᔅᓴᐅᕗᓯ ᑲᑎᒪᔩᑦ 

ᐊᔾᔨᐸᓗᖏᑦ ᐊᖏᕈᑎᐅᓯᒪᔪᑦ ᓄᓇᓕᐸᐅᔭᓐᓄᑦ 

ᓄᓇᓕᓐᓄᓪᓗ ᐱᖁᔭᖅ 2021 ᐅᑭᐅᖅ 

ᐃᒃᓯᕙᓂᖃᖅᑎᓪᓗᒋᑦ ᐊᖏᖅᑕᐅᓚᐅᕐᒪᑦ.  

 

ᑲᑎᒪᔨᕋᓛᑦ ᐃᓇᑦᓯᕗᑦ ᒥᓂᔅᑕᒥᒃ 

ᐱᓕᕆᖃᑎᖃᑦᓴᐃᓐᓇᖁᓪᓗᒋᑦ ᓄᓇᓖᑦ 

ᑲᑐᔾᔨᖃᑎᒌᒃᑯᖏᓐᓄᑦ ᓇᓗᓇᐃᖅᓯᕙᓪᓗᑎᑦ 

ᐋᖅᑭᒋᐊᕈᑎᔅᓴᓂᒃ ᒪᓕᒐᓕᐅᕆᐊᓕᓐᓂᓪᓗ ᓄᓇᓖᑦ 

ᐱᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. (ᑐᓵᔨᑎᒎᓕᖅᑐᖅ) 

ᒪᑐᐃᖅᐸᕋ ᐅᖃᐅᓯᔅᓴᑐᐃᓐᓇᕐᓄᑦ. 

ᐅᖃᐅᓯᔅᓴᑐᐃᓐᓇᐃᑦ. ᐊᑎᖁᑎᖃᓐᖏᓐᓇᒪ. 

ᑲᔪᓯᓗᑕ ᒪᓕᒐᒃᓴᒧᑦ 74-ᒨᓕᖅᑕ ᐸᐃᑉᐹᖁᑎᔅᓯᓐᓂ. 

ᒪᓕᒐᒃᓴᖅ 74. ᐱᓐᖒ-ᑎᑦᑎᔫᔮᖅᑐᖓ.  

 

>>ᐃᒡᓚᖅᑐᑦ 

 

ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) 

ᐊᐱᖅᑯᑎᔅᓴᖃᖅᑐᖓ ᑎᑎᕋᖅᓯᒪᔪᓂ 1. 

ᖃᓄᐃᓐᖏᓛᖅ ᐊᐱᖅᑯᑎᒋᒍᒃᑯ 1? ᒪ’ᓇ.  

 

ᑕᐃᒪ ᒪᓕᒐᒃᓴᖅ ᐅᖃᓕᒫᖅᑐᒍ ᖃᓄᖅ 

ᐊᔾᔨᒌᓐᖏᓐᓂᖏᓐᓂᒃ ᑕᑯᓐᓇᕆᐊᔅᓴᖅ ᑭᒃᑰᓂᖏᑦ 

ᒪᓕᑦᑐᒋᑦ. ᑕᐃᒪ ᓄᓇᓕᕆᓂᕐᒥᒃ ᐱᑎᓪᓗᒍ ᑖᓐᓇ 

ᒪᓕᒐᒃᓴᖅ ᓄᓇᓕᓐᓂ ᓴᓐᖏᓂᖃᖅᑎᑦᑎᓂᐊᖅᑐᖅ 

ᐊᔾᔨᒌᓐᖏᑎᑦᑎᔪᓐᓇᕐᓂᖏᓐᓂᒃ ᑭᒃᑯᑦ 

ᓄᓇᖃᖅᑐᐃᑦ. ᐅᖃᐅᓯᖃᕈᓘᔭᖅᐸᓚᐅᖅᐳᒍᑦ 

ᑲᑎᒪᔨᕋᓛᑎᒍᑦ ᓄᓇᖃᖅᑑᔪᓄᑦ ᐊᑐᖅᑕᐅᕙᑦᑐᓂᒃ. 

ᑖᓐᓇ ᒪᓕᒐᒃᓴᖅ ᐊᒻᒪᑦᑕᐅᖅ ᑐᕌᖓᓂᐊᕆᕙ 

ᒪᑯᓄᖓ ᓇᒻᒥᓂᖃᖅᑐᓄᑦ ᓄᓇᑦᑎᓐᓂ ᓲᕐᓗ 

ᓄᓇᓕᐅᔪᖅ ᐊᔾᔨᒌᓐᖏᑎᑦᑎᔪᓐᓇᖅᐸᑦ ᖃᓄᐃᑦᑐᑦ 

ᓇᒻᒥᓂᖃᖅᑐᐃᑦ ᐃᒪᐃᑦᑐᓐᓇᕐᓂᖏᓐᓂᒃ? 

ᐆᒃᑑᑎᒋᓗᒍ ᓇᒻᒥᓂᖃᖅᑐᓄᑦ ᓲᕐᓗ ᓄᓇᖃᖅᑐᓂᒃ 

ᓇᒻᒥᓂᖃᖅᑏᑦ ᓯᕗᓪᓕᐅᔾᔭᐅᓗᑎᑦ? 

ᓄᓇᕗᒻᒥᐅᑕᐃᑦ ᓯᕗᓪᓕᐅᔾᔭᐅᓗᑎᓪᓘᕝᕙ? ᐅᕝᕙᓘ 

ᓄᓇᕗᒻᒦᖔᓐᖏᑦᑐᑦ ᐊᔾᔨᒋᓐᖏᑕᖓᓂᒃ 

ᑕᐅᑐᑦᑕᐅᓗᑎᑦ? ᑖᓐᓇ ᐊᐱᖅᑯᑎᒋᔭᕋ. ᑕᒪᒃᑯᐊ 

ᓇᒻᒥᓂᖁᑎᖃᖅᑐᓄᑦ ᓄᓇᖁᑎᔅᓴᐃᑦ 

ᓇᒻᒥᓂᖁᑎᖃᖅᑐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᑐᒍ 

ᐊᐱᖅᑯᑎᐊᓄᑦ. ᐄ, ᐊᔾᔨᒌᓐᖏᑎᑦᑎᓂᖃᖅᑐᖅ 

ᑕᒪᒃᑯᐊ ᐃᓱᒪᒋᓪᓗᒋᑦ ᓇᒻᒥᓂᖁᑎᖃᖅᑐᓄᑦ 

ᓄᓇᔅᓴᐃᑦ. ᖁᔭᓐᓇᒦᒃ, ᐃᒃᓯᕙᐳᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑕᕝᕙ 

ᑐᕌᖓᒐᔭᕐᒥᔪᑦ ᓇᒻᒥᓂᖁᑎᖃᖅᑐᓄᑦ ᓄᓇᓄᑦ. 



ᐊᐃᑉᐱᖅ, ᔫᓂ 8, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒪ ᐱᓕᕆᕝᕕᖓᑦ ᖃᐃᑦᑎᓚᐅᕐᒪᑕ ᓄᓇᓕᓐᓂ 

ᒪᓕᒐᕋᓛᖃᖅᐸᒌᖅᑐᓂᒃ ᐊᔾᔨᒌᓐᖏᑎᑦᑎᕙᑦᑐᓂᒃ 

ᑭᒃᑰᓂᖏᓐᓂ ᓄᓇᖃᖅᑐᐃᑦ. ᐃᓗᓕᖏᓐᓂ 

ᐅᖃᓕᒫᕈᒪᓐᖏᑕᕋᓗᐊᒃᑲ ᒪᓕᒐᕋᓛᖑᔪᑦ. ᑭᓯᐊᓂ 

ᑭᓱᑦ ᐊᔾᔨᒌᓐᖏᑦᑐᓂᒃ ᑭᒃᑰᓂᖏᓐᓂᒃ ᓄᓇᖃᖅᑐᐃᑦ 

ᖃᓄᖅ ᐊᔾᔨᒌᓐᖏᑎᑦᑎᖃᖅᐸᑉᐸᑦ? ᓲᕐᓗ ᖃᓄᑎᒋ 

ᓄᓇᖃᖅᑐᒥᓂᐅᓂᖓᓄᑦ? ᖃᓄᖅ ᑖᒃᑯᐊ 

ᐊᔾᔨᒌᓐᖏᓐᓂᖏᑦ ᓇᓗᓇᐃᖅᑕᐅᓯᒪᕙᑦ 

ᒪᓕᒐᕋᓛᖑᕙᒌᖅᑐᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓚᖏᑦ 

ᐊᔾᔨᒌᓐᖏᑎᑦᑎᓂᐅᕙᑦᑐᑦ ᓄᓇᓕᓐᓂ 

ᒪᓂᒪᓂᑦᑕᕌᖓᑕ ᓄᓇᓂ ᐊᒧᓯᓲᖑᓪᓗᑎᒃ 

ᓯᕗᓪᓕᐅᑎᓲᖑᓪᓗᑎᒃ ᐊᔾᔨᒌᓐᖏᓐᓂᖏᑦ 

ᐱᖓᓱᐃᓕᖓᖅᑎᑕᐅᓪᓗᑎᒃ ᓄᓇᑖᕋᓱᑦᑐᑦ.  

ᐃᓚᖓᑦ ᐅᖃᖅᑲᐅᒐᒪ ᑖᒃᑯᐊ ᐊᒧᓯᕙᑦᑐᑦ... .  

 

ᐃᖃᓗᒃᑑᑦᑎᐊᕐᒥ ᐃᓗᓕᖃᐅᕐᒥᒻᒪᑕ ᐅᐃᒍᖏᓐᓂ. 

ᖁᕐᓗᖅᑑᒥᓪᓗ ᐊᔾᔨᒋᓐᖏᐊᕐᔪᑦᑕᖏᓐᓂ ᑭᒃᑰᒻᒪᖔᑕ 

ᓇᒻᒥᓂᖁᑎᖃᖅᑐᑦ, 

ᓇᒻᒥᓂᖁᑎᖃᓚᐅᖅᓯᒪᓐᖏᑦᑐᓄᑦ ᐊᒻᒪ 

ᑐᒡᓕᐊᓃᓐᖏᑦᑐᑦ ᐊᒧᓯᕌᖓᑕ 

ᐱᖓᓱᐃᓕᖓᑎᑕᐅᓲᖑᔪᑦ ᐊᒧᔭᐅᔪᖅ. ᓯᕗᓪᓕᖅ 

ᓯᕗᓪᓕᕐᒥ ᐃᓪᓗᑖᕆᐅᖅᑐᓄᑦ, ᑐᒡᓕᐊᓃᑦᑐᓄᑦ 

ᐃᓪᓗᑖᕆᐅᖅᑐᓄᑦ ᐅᑭᐅᓄᑦ ᒪᕐᕉᓐᓄᒃ ᑕᓪᓕᒪᓄᑦ 

ᓄᓇᖃᕆᐊᖃᕐᓗᑎᑦ.  

 

ᐊᒻᒪ ᐱᖓᔪᐊᓐᓃᔅᓱᓂ ᑕᐃᒪᓐᓇᑦᑕᐅᖅ ᓄᓇᒥ 

ᒪᓂᒪᑎᑦᑎᓕᕌᖓᑕ ᓯᕗᓪᓕᐅᔾᔨᐅᖃᑦᑕᓂᐊᖅᑐᑦ 

ᖃᓄᖅ ᑯᑦᑎᕙᓪᓕᐊᓂᖏᑦ ᑕᐅᑐᑦᑕᐅᓗᑎᑦ 

ᓈᓴᐅᑎᑎᒍᑦ. ᑕᐃᒪ ᑕᒪᒃᑯᐊ ᒪᓕᑦᑐᒋᑦ ᖃᑦᑎᓂᒃ 

ᓈᓴᐅᑎᑖᖅᓯᒪᒻᒪᖔᑕ ᕿᒥᕐᕈᔭᐅᓇᔭᖅᑐᑦ. 

ᐆᒃᑑᑎᒋᓗᒍ ᐊᕐᕕᐊᓂ 1-ᒥ 5-ᓄᑦ ᐊᕐᕌᒍᓄᑦ 

ᓄᓇᖃᕆᐊᖃᓲᖑᒻᒪᑕ, 5-ᓂᒃ ᓈᓴᐅᑎᓂᒃ ᐊᒻᒪ 6-

ᓂᒃ 10-ᓄᑦ ᐊᕐᕌᒍᓄᑦ ᓄᓇᖃᖅᓯᒪᓂᖅ, 

7-ᓂᒃ ᓈᓴᐅᑎᓂᒃ, ᐅᖓᑖᓄᑦ ᖁᓕᓂᒃ ᐊᕐᕌᒍᓂᒃ, 

9-ᓂᒃ ᓈᓴᐅᑎᓂᒃ ᐊᒻᒪᓗ 

ᓇᒻᒥᓂᖁᑎᖃᖅᑳᕆᐅᖅᑐᑦ 5-ᓂᒃ ᓈᓴᐅᑎᓂᒃ.  

 

ᑎᓴᒫᓃᑦᑐᑦ ᓄᓇᓕᓐᓂ ᐱᔭᕆᐊᓕ ᑖᒃᑯᐊ 

ᓄᓇᖃᕆᐊᖃᕐᓗᑎᑦ ᑐᒃᓯᕋᖅᑐᑦ ᓄᓇᒥ. ᑖᒃᑯᐊᓗ 

ᓄᓇᖃᖅᑐᓄᑦ ᑭᓯᐊᓂ ᑐᕌᖓᒍᓐᓇᖅᑐᑎᒃ. ᑕᐃᒪ 

ᑲᒻᐸᓂᐅᔪᒥᒃ ᓄᓇᑖᕋᓱᑉᐸᑕ 

ᐊᓪᓚᕝᕕᖃᕆᐊᖃᕐᓗᑎᑦ ᓄᓇᓕᓐᓂ. 

ᑕᐃᒪᐃᓐᖏᑉᐸᑦ ᐃᒻᒪᖃ ᐊᔾᔨᐅᓐᖏᑦᑐᒃᑯᑦ 

ᐃᒪᐃᖁᔨᒍᑎᑦ ᕼᐋᒻᓚᒃᑯᖏᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. ᒥᔅᑕ ᒪᐃᓐ, ᓱᓕ? 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) 

ᖁᔭᓐᓇᒦᒃ ᒥᓂᔅᑕ ᐆᒃᑑᑎᖃᑲᐃᓐᓇᕋᕕᑦ. 

ᐊᐱᖅᑯᑎᔅᓴᖃᒃᑲᓐᓂᕈᓐᓃᖅᐳᖓ. 

ᐅᖃᕈᒪᑐᐃᓐᓇᖅᑯᖓ ᒥᔅᑕ ᕿᓐᖑᖅ ᐃᓵᕋᑖᕐᒥᖕᒪᑦ 

ᐅᔾᔨᕆᐊᓪᓚᒃᑲᒃᑯ. (ᑐᓵᔨᑎᒎᕈᓐᓃᖅᑐᖅ) 

ᑕᐃᒫᖅᖢᖓ, ᒪ’ᓇ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᕿᓐᖑᖅ, 

ᐃᕝᕕᐅᓕᖅᑐᖅ.  

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐆᒥᖓ 

ᐊᑕᐅᓯᕐᒥᒃ ᑐᑭᓯᔪᒪᓪᓗᖓ ᐊᐱᖅᑯᑎᖃᖅᑯᖓ 

ᑕᕝᕙᓂ ᖃᓪᓗᓈᑎᑑᕐᓗᒍ. Commissioner’s 

Land Lease Pricing Policy ᒪᒃᐱᒑ 3 of 7. 

ᐅᓇ ᐃᓗᐊᓃᑦᑐᖅ ᑮᓇᐅᔭᓕᐅᓐᖏᑦᑐᓄᑦ 

ᐊᑐᒐᐅᖃᑦᑕᖅᑐᖅ ᖃᓪᓗᓈᑎᑐᑦ Non-Profit 

Users. ᑖᒃᑯᐊ ᐱᔾᔪᑕᐅᓪᓗᑎᒃ ᑐᔅᓯᐊᕐᕖᓪᓗ 

ᑕᐃᒃᑯᐊᓗ ᑮᓇᐅᔭᓕᐅᓐᖏᑦᑐᑦ ᐱᖁᑎᖃᖅᑐᑦ 

ᒥᒃᓵᓄᑦ. ᑖᔅᓱᒥᖓ ᒥᓂᔅᑕ 

ᑐᑭᓯᒃᑲᑉᐹᓪᓕᒍᓐᓇᖅᐸᖓ ᑐᑭᓯᑦᑎᐊᕈᒪᒐᓗᐊᖅᑐᒍ, 

ᐃᒃᓯᕙᐅᑕᓖᒃ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᑦᑕᐅᖅ. ᒥᓂᔅᑕ 

ᐃᖃᓪᓗᐊᖅ.  

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖅᑯᑎᒋᓗᑎᑦ ᒥᔅᑕ ᓰᓕ 

ᑭᐅᖁᓂᐊᕋᒃᑯ ᐊᐱᖅᑯᑎᐅᔪᖅ ᒪᓕᒐᓕᐅᖅᑎᒧᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᓰᓕ.  

 

ᓰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᑭᓯᒍᒃᑯ ᒪᓕᒐᓕᐅᖅᑎᐅᑉ ᐊᐱᖅᑯᑎᐊ. 

ᐃᓗᓕᖃᐅᖅᑐᖅ ᓄᓇᓕᕆᓂᕐᒧᑦ ᒪᓕᒐᕋᓛᓂᒃ. 

ᓄᓇᓖᑦ ᖁᔭᓐᓈᖅᓯᒍᓐᓇᖅᑐᐃᑦ ᐃᓚᖏᓐᓂᒃ 

ᐊᑭᓖᒋᐊᓕᖕᓂᒃ. ᓇᒦᓐᓂᖏᑦ ᑎᒥᐅᒃᐸᑦ 

ᑕᐅᑐᒃᑕᐅᓪᓗᑎᒃ ᑮᓇᐅᔭᓕᐅᕋᓱᒃᑎᐅᓐᖏᑦᑐᑦ. 

ᐅᒃᐱᕐᓂᓕᕆᓂᕐᒨᖓᔪᓪᓗ ᑐᒃᓯᕋᕈᓐᓇᖅᑐᑦ 

ᕼᐋᒻᓚᒃᑯᓐᓂ ᐊᑭᓖᒋᐊᓖᑦ 

ᖁᔭᓈᖅᑕᐅᔪᓐᓇᕆᐊᒃᓴᖏᓐᓂᒃ ᓄᓇᒧᑦ. 

ᑭᐅᔪᒃᓴᕆᕙᕋ ᐊᐱᖅᑯᑏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. ᑕᐃᒫᖅᑮᑦ? 

ᐊᑎᖁᑎᖃᕈᓐᓃᕋᑦᑕ. (ᑐᓵᔨᑎᒎᓕᖅᑐᖅ) ᒪᓕᒐᒃᓴᖅ 

74, ᐱᖁᔭᖅ ᐋᖅᑭᒋᐊᕈᑎᐅᔪᖅ ᕼᐋᒻᓚᒃᑯᑦ 

ᐱᖁᔭᖓᓂᒃ. ᑎᑎᕋᖅᓯᒪᓂᖓ 1. ᐊᖏᖅᑭᓯ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 2. 

ᐊᖏᖅᑭᓯ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐊᖏᖅᐹᑦ 

ᒪᓕᒐᒃᓴᖅ 74 ᐃᓗᐃᑦᑑᓗᒍ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐊᖏᖅᐹᑦ 

ᒪᓕᒐᒃᓴᖅ 74 ᑲᑎᒪᔾᔪᑎᒃᓴᓅᖁᔨᕚᑦ ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᐊᕐᒪᑦ ᒪᓕᒐᒃᓴᖅ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑐᓯᔾᔪᑎᑎᑦ, ᒥᓂᔅᑕ 

ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇ ᖁᔭᓐᓇᒦᕈᒪᓪᓗᒋᑦ 

ᐱᓕᕆᔨᖁᑎᒃᑲ ᓄᓇᓕᖕᓂ ᒐᕙᒪᒃᑯᓐᓂ 

ᐱᔨᑦᓯᖅᑐᓕᕆᔨᒃᑯᓐᓂ ᐱᓕᕆᐊᖃᖅᑐᓂ ᑖᔅᓱᒪᖓᑦ. 

ᖁᔭᓐᓇᒦᖅᐸᒃᑲᓗ ᑭᐅᒍᓐᓇᖅᑎᑕᐅᖅᑲᐅᒐᒪ 

ᐊᐱᖅᑯᑎᐅᔪᓂᒃ ᑲᑎᒪᔨᕋᓛᑦ ᐃᒃᓯᕙᓂᕐᒥᓂᒃ. 

ᐊᒃᓱᐊᓗᒃ ᖁᔭᓐᓇᒦᒃ. ᐃᕝᕕᓪᓗ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. (ᑐᓵᔨᑎᒎᓕᖅᑐᖅ) 

ᐃᖅᓱᖅᑏ, ᐃᖅᑲᓇᐃᔭᖅᑎᖏᑦ 

ᐊᓂᑎᑲᐃᓐᓇᓚᐅᕐᒥᒃᑭᑦ. ᑲᑎᒪᔨᕋᓛᑦ 

ᖃᓄᐃᓕᐅᕈᒪᓕᖅᑲᑦ? ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓅᒃᑎᒋᐊᖅᐳᖓ ᐱᖁᔨᕗᖔᕈᑎᒥᒃ 

ᕿᒥᕐᕈᓂᕋᓵᖅᑕᑎᓐᓂᒃ ᐃᒃᓯᕙᐅᑕᖅ 

ᐅᓂᒃᑳᖁᓕᖅᑐᒍ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᖁᔨᕗᖔᕈᑎᑕᖃᕐᒪᑦ 

ᓇᑎᕐᒥ ᐅᓂᒃᑳᖁᔨᓕᖅᑐᒥᒃ ᐱᕙᓪᓕᐊᓂᕆᔭᑎᓐᓂ. 

ᐊᐃᕙᐅᑎᔅᓴᐅᓇᓂᓗ. ᓈᒻᒪᓴᖅᑐᑦ? ᐊᑭᕋᖅᑐᖅᑐᑦ? 

ᐱᖁᔨᕗᖔᕈᑎ ᑲᔪᓯᔪᖅ. ᐅᓂᒃᑳᕐᓂᐊᓕᖅᑯᖓ 

ᐱᕙᓪᓕᐊᓂᕆᔭᑦᑎᓐᓂ.  

 

ᐅᖃᖅᑎ (ᑐᓵᔨᑎᒍᑦ): ᑐᓐᖓᓱᒋᔅᓯ ᐅᑎᕐᒥᒐᔅᓯ. 20. 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖅ, ᒥᔅ ᐊᕐᓇᒃᑲᖅ.  

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᓱᒪᔅᓴᖅᓯᐅᕈᑎᖃᖅᑲᐅᔪᒍᑦ ᒪᓕᒐᒃᓴᖅ 73 ᐊᒻᒪ 

74. ᒪᓕᒐᒃᓴᖅ 73 ᐊᒻᒪᓗ 74 ᐱᔭᕇᖅᑕᐅᔪᑦ 

ᐱᖓᔪᐊᓐᓂᓗ ᐅᖃᓕᒫᖅᑕᐅᔪᓐᓇᖅᓯᓪᓗᑎᒃ. 

ᐱᖁᔨᕗᒐ ᑲᑎᒪᑐᐃᓐᓇᓂᕐᒧᑦ ᐅᓂᒃᑳᖅ 

ᐊᖏᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ.  

ᐅᖃᖅᑎ (ᑐᓵᔨᑎᒍᑦ): ᒪᒥᐊᓇᖅ. ᖃᓄᖅ 

ᑐᓴᖅᓴᐅᓵᓐᖏᒻᒫᑦ? ᐊᑏᓗ. ᐱᖁᔨᕗᖔᖅᑕᖃᕐᒪᑦ 

ᓇᑎᕐᒥ. ᐊᐃᑉᐲᔪᖅ? ᒥᔅ ᓇᑲᓱᒃ.  

 

>>ᐃᒡᓚᖅᑐᑦ 

 

ᐱᖁᔨᕗᖔᕈᒻᒧᑦ ᓈᒻᒪᒻᒪᑦ. ᐊᖏᖅᑐᑦ? 

ᐊᑭᕋᖅᑐᖅᑐᑦ? ᐱᖁᔨᕗᖔᕈᑦ ᑲᔪᓯᔪᖅ.  

 

ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. 

ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᔪᐊᓇᓯ.  

 

ᑲᑎᒪᔾᔪᑎᒃᓴᖅ 21: ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 73 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐃᓕᓐᓂᐊᖅᑏᑦ ᑮᓇᐅᔭᖅᑎᒍᑦ 

ᐃᑲᔪᖅᓱᖅᑕᐅᖃᑦᑕᕐᓂᖏᓐᓄᑦ ᒪᓕᒐᖓ - 

ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐱᒋᐊᖅᑎᑦᑎᕗᖓ 

ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎᒧᑦ ᐃᖃᓗᐃᑦ-

ᓯᓈᖓᓄᑦ, ᑖᓐᓇ ᒪᓕᒐᒃᓴᖅ 73, ᐃᓕᓐᓂᐊᖅᑏᑦ 

ᑮᓇᐅᔭᑎᒍᑦ ᐃᑲᔫᓯᐊᖏᓐᓄᑦ ᐱᖁᔭᖅ, 

ᐱᖓᔪᐊᓐᓂ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐱᖁᔨᕗᖔᕈᑦ 

ᓈᒻᒪᒻᒪᑦ. ᐊᖏᖅᑐᐃᓐᓇᐃᑦ? ᐊᑭᕋᖅᑐᖅᑐᑦ? 

ᐱᖁᔨᕗᖔᕈᑦ ᑲᔪᓯᕗᖅ ᐊᒻᒪ ᒪᓕᒐᒃᓴᖅ 73 

ᑲᒥᓯᓇᒧᑦ ᐊᖏᖅᑕᐅᔪᓐᓇᖅᓯᔪᖅ.  

 

ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. 

ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᖅᑏᑦ ᒥᓂᔅᑕᖓᑦ, 

ᒥᔅ ᐃᖃᓪᓗᐊᖅ.  

 

ᒪᓕᒐᒃᓴᖅ 74 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

Hᐋᒪᓚᐃᑦ ᒪᓕᒐᖓ - ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᐱᒋᐊᖅᑎᑦᑎᕗᖓ 

ᐊᐃᑉᐱᑕᐅᓪᓗᖓ ᑲᖏᖅᖠᓂᐅᑉ ᓂᒋᐊᓄᑦ 

ᒪᓕᒐᓕᐅᖅᑎᒧᑦ, ᒪᓕᒐᒃᓴᖅ 74, ᐱᖁᔭᕐᔪᐊᖅ 

ᐋᖅᑭᒋᐊᖅᓯᔾᔪᑕᐅᓂᐊᖅᑐᖅ ᕼᐋᒻᓚᒃᑯᑦ 

ᐱᖁᔭᕐᔪᐊᖓᓂᒃ, 

ᐱᖓᔪᐊᓐᓂᒃ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐱᖁᔨᕗᖔᕈᑦ 

ᓈᒻᒪᒻᒪᑦ. ᐋᖏᖅᑐᐃᓐᓇᐃᑦ? ᐊᑭᕋᖅᑐᖅᑐᑦ? 

ᐱᖁᔨᕗᖔᕈᑦ ᑲᔪᓯᕗᖅ ᐊᒻᒪᓗ ᒪᓕᒐᒃᓴᖅ 74 

ᑲᒥᓯᓇᒧᑦ ᐊᖏᖅᑕᐅᔪᓐᓇᖅᓯᔪᖅ.  

 

ᑎᑎᕋᖅᑏ, ᓄᓇᕗᑦ ᑲᒥᓯᓇᖓ 

ᒪᐅᓐᖓᕈᓐᓇᓯᒻᒪᖔᖅ ᑕᑯᓂᐊᕆᑦ, ᑎᑎᕋᖅᑏ. 

ᖁᔭᓐᓇᒦᒃ. 

 

ᐊᖏᖅᑕᐅᓂᖏᑦ ᒪᓕᒐᒃᓴᐃᑦ 

 

ᑲᒥᓯᓇ ᐄᕙ ᖃᒪᓂᖅ ᐋᕆᐊᒃ: ᒪᓕᒐᓕᐅᖅᑎᑦ 

ᐃᖏᓪᓗᓯ. ᐊᓲᔪᓯ.  

 

ᑕᐃᒪ ᑕᒫᓃᓕᕐᒪᖔᑦᑕ ᐱᔭᕇᖅᐸᓪᓕᐊᓕᖅᑎᓪᓗᓯ. 

ᑲᒥᓯᓇᐅᑎᓪᓗᖓ ᓄᓇᕗᒻᒧᑦ ᖁᕕᐊᓱᒻᒪᕆᑉᐳᖓ 

ᐅᑯᓂᖓ ᒪᓕᒐᒃᓴᓂᒃ ᑲᔪᓯᑎᑦᑎᓂᐊᕆᐊᒃᓴᖅ. 

ᓯᕗᓪᓕᖅᐹᖅ,  

 

 ᒪᓕᒐᒃᓴᖅ 36, ᐃᓱᒪᒥᓄᑦ ᐊᔪᕈᑎᖃᖅᑐᓄᑦ 

ᐱᖁᔭᖅ 

 

 ᒪᓕᒐᒃᓴᖅ 53, ᐱᖁᔭᖅ ᐋᖅᑭᒋᐊᖅᑕᐅᔪᖅ 

ᑲᓇᑕᒥ ᐸᓖᓯᒃᑯᑦ ᐊᖏᕈᑎᖏᓐᓂᒃ ᐱᖁᔭᖅ 

 

 ᒪᓕᒐᒃᓴᖅ 57, ᑕᕝᕚᑭ ᐊᒻᒪᓗ 

ᓯᒡᒐᓕᐊᖅᑐᕐᓂᕐᒧᑦ ᐱᖁᔭᖅ 

 

 ᒪᓕᒐᒃᓴᖅ 65, ᐃᓕᓐᓂᐊᖅᐸᓪᓕᐊᓪᓗᑎᒃ 

ᐃᖅᑲᓇᐃᔭᖅᑖᕋᓱᐊᖅᑐᑦ ᐊᒻᒪᓗ 

ᓇᓗᓇᐃᒃᑯᑕᖅᑖᓂᕐᒧᑦ ᐱᖁᔭᖅ 

 

 ᒪᓕᒐᒃᓴᖅ 69, ᐃᓚᒋᐊᕈᑏᑦ 

ᑮᓇᐅᔭᖃᖅᑎᑦᑎᔪᓄᑦ ᐊᐅᓚᔾᔪᑎᑦ 

ᐋᖅᑭᐅᒪᔾᔪᑎᓪᓗ ᐱᖁᔭᖅ 3, 2020-2021 

 

 ᒪᓕᒐᒃᓴᖅ 70, ᐃᓚᒋᐊᕈᑏᑦ 

ᑮᓇᐅᔭᖃᖅᑎᑦᑎᔪᓄᑦ ᐊᐅᓚᔾᔪᑎᑦ 

ᐋᖅᑭᐅᒪᔾᔪᑎᓪᓗ ᐱᖁᔭᖅ 1, 2021-2022 

 

 ᒪᓕᒐᒃᓴᖅ 71, ᐃᓚᒋᐊᕈᑏᑦ 

ᑮᓇᐅᔭᖃᖅᑎᑦᑎᔪᓄᑦ ᐊᑭᑐᔫᑎᓄᑦ ᐱᖁᔭᖅ 1, 

2021-2022 

 ᒪᓕᒐᒃᓴᖅ 72, ᐊᑐᖅᑕᐅᑲᐃᓐᓇᓂᐊᖅᑐᑦ 

ᑮᓇᐅᔭᖃᖅᑎᑦᑎᔾᔪᑎᓄᑦ ᐊᑭᑐᔫᑎᓄᑦ 

ᐱᖁᔭᖅ, 2022-2023 

 

 ᒪᓕᒐᒃᓴᖅ 73, ᐱᖁᔭᕐᒥᒃ ᐋᖅᑭᒋᐊᕆᓂᖅ 

ᐃᓕᓐᓂᐊᖅᑎᑦ ᑮᓇᐅᔭᑎᒍᑦ 

ᐃᑲᔫᓯᐊᖏᓐᓄᓪᓗ ᐱᖁᔭᖅ 

 

 ᒪᓕᒐᒃᓴᖅ 74, ᐱᖁᔭᖅ ᐋᖅᑭᒋᐊᖅᑕᐅᔪᖅ 

ᕼᐋᒻᓚᒃᑯᑦ ᐱᖁᔭᖓᑦ 

 

ᑖᒃᑯᐊᖑᕗᑦ ᑕᕝᕙ ᐱᓕᕆᐊᕆᕋᑖᖅᑕᓯ 

ᐊᒃᓱᕉᑎᒋᓪᓗᓯᐅᒃ ᓇᓗᓇᓐᖏᑦᑐᖅ.  

 

ᑕᐃᒪ ᑕᒪᓐᓇ ᐊᐅᔭᖅᐸᓪᓕᐊᔪᐊᓐᓅᓕᕐᒥᖕᒪᑦ 

ᖃᐅᒻᒪᖅᐸᓪᓕᐊᓕᖅᖢᓂᓗ 

ᖃᐅᒪᔪᒦᑦᑎᐊᖃᑦᑕᓕᖅᖢᑕ, 

ᐊᒃᓱᕈᕐᓇᖅᑐᒃᑰᓚᐅᕋᓗᐊᖅᑐᒍᑦ ᐅᑭᐅᖅ 

ᑭᓯᐊᓂᑦᑕᐅᖅ ᑕᒪᓐᓇ ᐊᓂᒍᖅᐸᓪᓕᐊᖅᑰᔨᓕᕐᒪᑦ 

ᖁᔭᓇᖅᐳᖅ.  

 

ᐊᒻᒪᓗ, ᒪᓕᒐᓕᐅᖅᑎᐅᔪᓯᒍᑦ 

ᐊᖏᕐᕋᑦᑎᐊᕐᓂᐊᖅᐳᓯ ᓂᕈᐊᖅᑕᐅᕝᕕᒋᔭᔅᓯᓐᓄᑦ 

ᐅᐸᒍᑎᓗᓯ ᑕᑯᓛᕆᕗᒍᑦ ᑕᒪᐅᖓ 

ᐅᑎᖅᓯᒪᓕᕐᒥᒍᔅᓯ ᒪᓕᒐᓕᐅᖅᑏᑦ ᑲᑎᒪᓕᕐᒥᒃᐸᑕ. 

ᖁᔭᓐᓇᒦᒻᒪᕆᐊᓗᒃ. ᑕᑰᑎᓛᕆᕗᒍᑦ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᑲᒥᓯᓇ. 

ᑲᑎᒪᔾᔪᑎᒃᓴᐃᑦ. ᓈᓴᐅᑎᓕᒃ 22. ᑲᑎᒪᔾᔪᑎᒃᓴᑦ. 

ᑎᑎᕋᖅᑎ.  

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᖅᑲᐃᑎᑦᑎᒋᐊᒃᑲᓐᓂᕈᒪᑐᐃᓐᓇᖅᖢᖓ 

ᒪᓕᒐᓕᐅᖅᑎᑐᐃᓐᓇᐃᑦ ᑲᑎᒪᓂᐊᕐᒪᑕ 10:30-ᒥ 

ᖃᐅᑉᐸᑦ ᐃᖃᓗᐃᑦ ᓯᕿᓐᖑᔭᖓ ᒪᓕᓪᓗᒍ.  

 

ᑲᑎᒪᔾᔪᑎᒃᓴᐃᑦ ᔫᓂ 9-ᒧᑦ.  

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 ᐊᖓᔪᖅᑳᑉ ᐅᖃᐅᓯᖓ 640 - 5(2) 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. 

ᓄᖅᑲᖓᓚᐅᑲᓐᓂᐊᖅᑐᒍᑦ ᐱᖓᔪᐊᓂ, ᔫᓂ 9, 

1:30-ᓂ ᐃᖃᓗᐃᑦ ᓯᕿᓐᖑᔭᖓ ᒪᓕᓪᓗᒍ 

ᐱᒋᐊᒃᑲᓂᕐᓂᐊᖅᑐᒍᑦ.  

 



ᐊᐃᑉᐱᖅ, ᔫᓂ 8, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

8418 

ᐃᖅᓱᖅᑏ.  

 

>>ᑲᑎᒪᓂᖅ ᓄᖅᑲᖅᑐᖅ 17:23ᒧᐊᖅᑎᓪᓗᒍ



 

 

 


